
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 

 

ᐃᓇᒐᔪᒃ ᖂᕿᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 8, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓇᒐᔪᒃ ᖂᕿᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᒪᓕᒐᓕᐅᖅᑏᑦ ᑲᑎᒪᓯᒋᐊᖅᑐᑦ 13:34ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ)(ᑐᓵᔨᑎᒍᑦ): ᐊᑯᓂᑲᓪᓚᕈᓗᒃ ᐋᖅᑭᒐᓱᑲᐃᓐᓇᕋᑖᕐᖓᑦ. ᑐᓐᖓᓱᒋᔅᓯ. 

ᓈᓚᑦᑐᐃᑦ ᑏᕖᒃᑯᓪᓗ ᑕᒃᑯᓐᓈᖅᑐᐃᑦ ᑐᓐᖓᓱᓪᓕᑦ. ᑐᓐᖓᓱᒋᔅᓰᓛᒃ ᑲᑎᒪᕐᔪᐊᓂᕐᒧᑦ.  

 

ᐅᓪᓗᖓ 2, ᐊᐃᑉᐱᖅᑐᖅ. ᒥᓂᔅᑕᐃᑦ ᐅᖃᐅᓯᔅᓴᖏᑦ, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᒋᔭᐅᔪᖅ ᐊᕐᓇᐃᑦ 

ᐱᔪᓐᓇᐅᑎᖏᓐᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 009 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐅᓐᓄᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᑐᓴᖅᓴᐅᕗᖓ? 

ᐅᓐᓄᓴᒃᑯᑦ. ᑐᓴᖅᓴᐅᕙ?  

 

ᐅᓪᓗᒃᑯᑦ, ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎᑦᑎᔨ, ᒫᑦᓯ 8, ᓇᓗᓇᐃᕈᑕᐅᕗᖅ ᓄᓇᕐᔪᐊᕐᒥ ᐊᕐᓇᐃᑦ 

ᐅᓪᓗᖓᓂ. ᐊᕐᕌᒍᑕᒫᑦ ᖃᓄᐃᓕᐅᕐᓂᐅᖃᑦᑕᖅᑐᑦ ᐱᕕᔅᓴᖃᖅᑎᑦᑎᕗᑦ ᐅᐱᒋᔭᐅᓪᓗᓂ ᐃᓕᖅᑯᓯᒃᑯᑦ, 

ᐃᓄᓕᕆᓂᖅ, ᒐᕙᒪᓕᕆᓂᖅ ᐊᒻᒪᓗ ᑮᓇᐅᔭᓕᐅᕋᓱᓐᓂᕐᒧᑦ ᐱᕙᓪᓕᐊᓂᕐᒧᓪᓗ. ᐊᕐᓇᓄᑦ ᓄᓇᕗᒻᒥ 

ᓄᓇᕐᔪᐊᓕᒫᒥᓪᓗ. 

 

ᒥᓂᔅᑕᐅᓪᓗᖓ ᑲᒪᒋᔭᖃᖅᑐᖓ ᐊᕐᓇᐃᑦ ᑲᑎᒪᔨᖏᓐᓄᑦ, ᖁᔭᓐᓇᒦᖅᑕᒃᑲ ᖁᓪᓖᑦ, ᓄᓇᕗᒻᒥ ᐊᕐᓇᐃᑦ 

ᑲᑎᒪᔨᖏᑦ ᐱᓇᓱᐊᑦᑎᐊᖅᑐᒻᒪᕆᐅᖃᑦᑕᕐᒪᑕ ᐱᒻᒪᒋᐊᓘᔪᒥᒃ ᐱᕕᖃᖅᑎᑎᒻᒪᑕ. ᑕᑯᔅᓴᐅᑎᑦᑎᓂᕐᒥᒃ 

ᐊᔾᔨᒌᓐᖏᓐᓂᖏᓐᓂᒃ ᐊᕐᓇᐃᑦ ᑎᑭᐅᑎᓯᒪᔭᖏᓐᓄᑦ ᓄᓇᕗᓕᒫᒧᑦ. 

 

(ᑐᓵᔨᑎᒍᑦ) ᖁᓪᓕᐅᑉ ᒪᓕᓐᓂᐊᖅᑕᖏᑦ ᒫᑦᓯ 22 ᓯᓚᕐᔪᐊᓕᒫᒥ ᐅᓪᓗᖃᖅᑎᓪᓗᒋᑦ ᐃᑲᔪᖃᑎᒌᓐᓂᐅᓂᐊᕐᖓᑦ. 

ᑖᓐᓇ ᐃᓕᓴᖅᓯᔪᖅ ᐱᒻᒪᕆᐊᓘᓂᖓᓂᒃ ᓄᓇᖅᑲᑎᒌᑦ ᐊᒻᒪᑦᑕᐅᖅ ᐃᓄᐃᑦ ᑕᐃᒃᑯᐊ ᑲᒪᑦᑎᐊᖃᑦᑕᖅᑐᐃᑦ 

ᓇᓪᓕᒍᓱᖃᑦᑕᑐᐃᓪᓗ ᐃᑲᔪᕋᓱᖃᑦᑕᑐᐃᓪᓗ ᐃᑲᔪᕆᖅᑕᐅᔪᖃᕆᐊᓕᕋᐃᒻᒪᑦ. ᐊᒻᒪ ᐊᕐᓇᐃᑦ ᓯᕗᓕᖅᑎᕈᓘᔭᐃᑦ 

ᐊᔾᔨᐅᓐᖏᑦᑐᒥᑦᑕᐅᖅ ᓯᕗᓕᖅᑎᐅᓂᖃᕐᒥᒻᒪᑕ ᐱᔭᕇᑦᑎᐊᖅᑐᐊᓘᕙᑦᑐᑎᒃ ᐊᑦᑐᐃᑎᐊᖅᐸᑦᑐᑎᓪᓗ, 

ᓴᓐᖏᓕᖅᑎᑦᑎᒋᐊᖅᐸᑦᑐᑎᓪᓗ ᓂᐱᖃᕈᓐᓇᕐᓂᖏᓐᓂᒃ ᐊᕐᓇᐃᑦ ᓂᕕᐊᖅᓯᐊᓪᓗ ᓄᓇᕗᒻᒥ ᐊᒻᒪ ᐊᖑᑏᓪᓗ 

ᐊᕐᓇᐃᓪᓗ ᐊᔾᔨᒌᔾᔫᒥᑎᑕᐅᓪᓗᑎᒃ ᑲᒪᒋᔭᐅᖃᑦᑕᕐᓂᐊᕐᖓᑕ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, ᐃᓄᓕᕆᔨᒃᑯᑦ ᐱᓕᕆᖃᑎᖃᖅᐳᑦ ᖁᓪᓖᑦ ᐊᕐᓇᕐᓄᑦ ᐊᕐᕕᒃ ᓄᓇᕗᒻᒥ, 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐊᒻᒪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᑐᓂᐅᖅᑲᐃᓂᕐᒧᑦ 

ᑐᖑᔪᐊᖓᔪᓂᒃ ᕿᓯᒻᒥᒃ ᓴᓇᓯᒪᔪᖅ ᖃᑭᖅᑯᐊᕐᓂᒃ. ᐊᔾᔨᓐᖑᐊᓖᑦ ᑐᓄᐊᒍᑦ ᑎᑎᕋᕐᕕᔅᓴᐃᑦ, ᐊᑭᓐᓇᕐᒥᐅᑕᐃᓪᓗ 

ᓄᓇᕗᓕᒫᕐᒧᑦ ᐅᔾᔨᕈᓱᑦᑎᑦᑎᓂᕐᒧᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ. 

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᓄᓇᕗᒻᒥᐅᑦ ᖃᐃᖁᔭᐅᕗᑦ ᐱᖃᑕᐅᖁᔭᐅᕗᑦ ᖁᕕᐊᓱᒍᑎᖃᕐᓗᑎᒃ ᓯᓚᕐᔪᐊᓕᒫᒥ ᐊᕐᓇᐃᑦ 

ᐅᓪᓗᖓᓂ ᓄᓇᓕᓐᓂ ᐱᓱᖃᑕᐅᖃᑦᑕᕐᓗᑎᒃ ᑲᑎᖃᑕᐅᖃᑦᑕᕐᓗᑎᓪᓗ ᖃᐅᔨᒪᔭᒥᓂᓪᓗ ᓯᐊᒥᐊᕈᓘᔭᕐᓗᑎᒃ 

ᐊᒻᒪᑦᑕᐅᖅ ᑲᒪᑦᑎᐊᖃᑕᐅᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐄ, ᐃᖅᑲᐃᑎᒋᐊᕈᒪᑐᐃᓐᓇᕋᔅᓯ ᑲᔪᓯᒋᐊᓚᐅᓐᖏᓂᑦᑎᓐᓂ ᐅᖃᕐᓂᐊᓕᕋᐅᒍᔅᓯ ᓇᒻᒥᓂᖅ 

ᓇᕿᑦᑎᖃᑦᑕᕆᐊᓐᖑᓱᒃᑲᔅᓯ ᐊᒻᒪ ᐅᖃᕇᕋᐃᒍᔅᓯ ᓂᐱᖅᑯᖅᑐᓯᒋᐊᕈᔅᓯ ᖃᒥᖃᑦᑕᕐᓗᒍ. ᐄ, ᐃᑭᖃᑦᑕᔮᓐᖏᒻᒪᑦ 

ᑖᓐᓇ ᐊᐅᐸᖅᑐᖅ ᐃᑭᖃᑦᑕᓲᖑᒐᓗᐊᖅ ᐅᖃᕈᓐᓇᖅᓯᒐᐃᒐᔅᓯ, ᐊᔾᔨᒋᑦᑎᐊᔮᓐᖏᒻᒪᒍ.  

 

ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓄᓇᕗᑦ ᓯᕗᓕᖅᑎᖓ, ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 010 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓗᒃᑯᑦ. ᑐᓴᖅᓴᐅᕗᖓ? ᖁᔭᓐᓇᒦᒃ.  

 

ᖁᕕᐊᓱᑦᑎᐊᕆᕗᖓ ᐅᓪᓗᒥᐅᔪᖅ ᓂᑯᕕᒍᓐᓇᕋᒪ ᑖᓐᓇ ᐊᕐᓇᓄᑦ ᐅᓪᓗᖅ ᐃᓕᓴᕆᔭᐅᓂᖓ.  

 

(ᑐᓵᔨᑎᒍᑦ) ᐅᖃᖅᑎ, ᑖᓐᓇᓕ ᐅᓪᓗᖅ ᐃᓕᓴᖅᓯᔪᖅ ᐃᓅᖃᑎᒌᓐᓂᕐᒧᑦ ᓂᕈᐊᖅᑕᐅᓯᒪᓂᒃᑯᓪᓗ 

ᐱᕙᓪᓕᐊᔪᓕᕆᓂᒃᑯᓪᓗ ᐊᕐᓇᐃᑦ ᐱᓕᕆᐊᕆᔪᓐᓇᖅᓯᒪᔭᖏᓐᓂᒃ, ᐊᖑᑏᓪᓗ ᐊᕐᓇᐃᓪᓗ ᐊᔾᔨᒌᔾᔫᒥᑎᑕᐅᓗᑎᒃ 

ᑲᒪᒋᔭᐅᖃᑦᑕᖁᔭᐅᒻᒪᑕ. 

 

ᐊᒻᒪᓗᑦᑕᐅᖅ ᓄᖅᑲᑎᑦᑎᔫᒥᒐᓱᐊᕐᓗᑎᒃ ᐋᓐᓂᖅᑎᖅᑕᐅᓂᕆᖃᑦᑕᖅᑕᖏᑦ ᐊᕐᓇᐃᑦ ᓂᕕᐊᖅᓯᐊᓪᓗ. ᑕᕝᕙᓂ 

ᐅᓪᓗᕆᔭᑦᑎᓐᓂ ᐃᓕᓴᖅᓯᒍᒪᒐᒪ ᓴᓐᖏᔪᐊᓗᓐᓂᒃ ᐊᔪᓐᖏᑦᑐᐊᓗᓐᓂᒃ ᐊᕐᓇᓂᒃ ᐊᓯᕈᐃᒍᓐᓇᖅᓯᒪᔪᓂᒃ. 

ᐱᒋᐊᖅᑳᕈᑎᖃᕈᒪᔪᖓ ᑲᒥᓯᓇᑦᑎᓐᓂᒃ ᐄᕙ ᐋᕆᐊᖕᒥᒃ, ᑖᓐᓇ ᒥᔅ ᐋᕆᐊᒃ ᐊᔅᓱᒻᒪᕆᐊᓗᒃ 

ᐱᓕᕆᐊᖃᖃᑦᑕᖅᓯᒪᒻᒪᑦ ᓂᕈᐊᖅᑕᐅᓯᒪᓪᓗᓂ ᐊᒻᒪᑦᑕᐅᖅ ᐊᖅᑯᓯᐅᕆᓯᒪᒻᒪᑦ ᐊᕐᓇᐅᖃᑎᒥᓄᑦ ᑲᓇᑕᓕᒫᒥ. 

ᓂᕈᐊᖅᑕᐅᓚᐅᖅᓯᒪᔪᖅ ᓄᓇᕗᒻᒥ ᓯᕗᓕᖅᑎᐅᓂᐊᕐᓗᓂ ᐊᐃᑉᐸᕆᔭᐅᓪᓗᓂ 2008ᖑᑎᓪᓗᒍ. ᓄᓇᕗᒻᒥ 

ᓴᓇᖃᑕᐅᓚᐅᖅᑐᖅ ᒥᔅ ᐋᕆᐊᒃ, ᑖᓐᓇ ᑕᓪᓕᒪᒋᔭᐅᓚᐅᖅᑐᖅ ᑲᓇᑕᓕᒫᒥ ᓯᕗᓕᖅᑎᕈᖅᑐᓂ. ᑖᓐᓇ 

ᒪᓕᔅᓱᐊᕋᓴᑦᑎᐊᕚᓗᒻᒥᒃ ᐃᓅᓯᓕᒃ.  

 

ᐅᖃᖅᑎᑦᑕᐅᖅ, ᐋᓐ ᒥᑭᔾᔪᒃ ᕼᐋᓐᓴᓐ ᑕᐃᔪᒪᒻᒥᒐᒃᑯ ᐱᖓᔪᒋᔭᐅᓪᓗᓂ ᑲᒥᓯᓇᒍᔭᐅᔪᐃᑦ ᓄᓇᕗᒻᒥ. ᐱᔨᑦᑎᕋᔪᔪᖅ 

2005ᒥᓂᑦ 2010ᒧᑦ, ᐱᓕᕆᓂᓕᒫᖏᓐᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓯᒪᔪᖅ, ᓯᐱᓯᒃᑯᓐᓂ ᐅᖃᖅᑎᐅᓪᓗᓂᓗ 

ᑎᑎᕋᖅᑎᐅᓪᓗᓂᓗ ᐊᒻᒪᑦᑕᐅᖅ ᐃᓅᓯᓕᒫᑦᑎᐊᖓᓂ ᐃᓄᒃᑑᒻᒥᒃ ᐊᔭᐅᕆᔾᔪᑎᓯᒪᔫᖅᑐᖅ. 2003ᖑᑎᓪᓗᒍ ᑲᓇᑕᒥ 

ᖁᑦᑎᓂᖅᐹᖓᓂ ᐱᔾᔪᓯᐊᓚᐅᖅᓯᒪᒻᒥᔪᖅ, ᐊᓯᐅᑦᑕᐃᓕᒪᑎᑦᑎᓂᖓᓄᑦ ᐃᓕᖅᑯᓯᑐᖃᕐᒥ.  

 

ᐊᒻᒪᑦᑕᐅᖅ ᓯᕗᓪᓕᐹᑦᑎᐊᒥ ᓂᕈᐊᖅᑕᐅᓚᐅᖅᓯᒪᔪᖅ ᑲᑎᒪᕐᔪᐊᕕᒻᒥ ᑲᓇᑕᒥ ᓈᓐᓯ ᖃᕆᑕᖅ-ᓕᓐᑎᐅᓪ, 

ᑕᐃᔪᒪᒻᒥᒐᒃᑯ ᑖᓐᓇ ᓈᓐᓯ ᓂᕈᐊᖅᑕᐅᓚᐅᖅᓯᒪᒻᒪᑦ 1997ᖑᑎᓪᓗᒍ ᓂᕆᐊᖅᑕᐅᓕᖅᑭᓪᓗᓂᓗ 2000ᖑᑎᓪᓗᒍ, 

2004ᒥᓗ 2006ᒥᓗ, ᐊᑯᓂᕕᔾᔪᐊᕌᓗᒃ ᓂᕈᐊᖅᑕᐅᓯᒪᓪᓗᓂ ᐱᓕᕆᖃᑦᑕᓚᐅᖅᑐᖅ ᓯᕗᓕᖅᑎᐅᓂᕐᒥᓂᒃ 

ᑎᒍᒥᐊᖅᑐᓂ, ᐃᓚᖃᖅᑐᑎᒃ ᓯᕗᓕᖅᑎᓕᒫᒥᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. ᐊᒥᓱᕕᔾᔪᐊᕌᓗᓐᓂᒃ 

ᐱᔭᕇᕈᓐᓇᖅᓯᒪᔪᖅ, ᐊᓪᓛᒃ ᐊᐃᕙᖃᑕᐅᔪᓐᓇᖅᓯᒪᓪᓗᓂ ᓄᓇᕗᑦ ᓴᖅᑭᖅᑕᐅᒐᓱᑦᑎᓪᓗᒍ ᑲᓇᑕᒥ. 

 

ᐊᒥᓱᕕᔾᔪᐊᕌᓘᒻᒥᔫᒐᓗᐊᑦᑕᐅᖅ ᑕᐃᒍᓐᓇᑕᒃᑲ ᐊᕐᓇᐃᑦ ᐅᓪᓗᒥ, ᑕᐃᓐᓇᓗᑦᑕᐅᖅ ᑯᐃᓐ ᑭᒡᒐᑐᖅᑎᖓ ᒥᐊᓕ 

ᓴᐃᒪᓐ ᐊᒻᒪᑦᑕᐅᖅ ᒪᓕᒐᓕᐅᖅᑎᕐᔪᐊᕗᑦ ᓗᐊᕆ ᐃᓪᓚᐅᑦ ᐊᒻᒪᑦᑕᐅᖅ ᐊᖓᔪᖅᑳᖓᑦ ᑐᓐᖓᕕᒃᑯᑦ ᐊᓗᑭ ᑰᑦᑎᖅ 

ᐊᒻᒪᓗ ᑕᐃᒃᑯᐊ ᐃᔅᓯᕚᖃᑎᒋᕙᑦᑕᕗᑦ ᒪᓕᒐᓕᐅᖅᕕᐅᑉ ᓯᕗᓕᖅᑏᑦ ᑲᑎᒪᔨᖏᓐᓂ, ᒪᓕᒐᓕᐅᖅᑎᑐᐃᓐᓇᐃᓪᓗ. 

 

ᐅᖃᖅᑎ, ᓄᓇᕗᑦ ᐅᓇ ᐊᔾᔨᒌᓐᖏᑦᑐᕈᓘᔭᕕᔾᔪᐊᕌᓐᓄᑦ ᐊᔅᓱᕈᖅᑎᑕᐅᖃᑦᑕᖅᓯᒪᒻᒪᑦ, ᐊᑦᑐᐃᓯᒪᓪᓗᑎᒃ ᐊᕐᓇᓂᒃ 

ᓂᕕᐊᖅᓯᐊᓂᓪᓗ. ᐱᑦᑎᐊᓂᖅᓴᐅᓇᓱᒋᐊᖃᖅᑐᒍᑦ ᓂᓪᓕᐊᔾᔪᑎᖃᕆᐊᖃᖅᑐᒍᑦ ᐊᔾᔨᒌᓐᖏᑎᑕᐅᓕᕋᐃᑉᐸᑕ 

ᐊᕐᓇᐃᑦ ᐊᖑᑏᓪᓗ ᐊᒻᒪ ᐱᕕᖃᑦᑎᐊᖅᑎᑕᐅᓗᑎᒃ. ᖁᔭᓐᓇᒦᒃ ᐅᖃᖅᑎ. 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ, 

ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 011 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ - ᐃᓕᑕᖅᓯᓂᕐᒧᑦ ᐱᓕᕆᐊᖅ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᐃᓕᓴᕆᓪᓗᒍ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ 

ᐅᖃᐅᓯᖃᓯᒋᐊᕈᒪᒐᒪ ᐃᓚᖏᓐᓂᒃ ᐅᖃᐅᑦᑎᐊᖅᓯᒪᔪᒻᒪᕆᐊᓗᖕᓂᒃ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ 

ᐃᑭᐊᖅᑭᕕᖓᑎᒍᑦ ᐃᒪᐃᓕᖓᔪᖅ, (ᑐᓵᔨᑎᒍᑦ) ᑕᑯᓐᓇᓐᖑᐊᕆᔅᓯ ᐊᔾᔨᒌᒃᑎᑕᐅᔪᐃᑦ ᐊᕐᓇᐃᑦ ᐊᖑᑏᓪᓗ 

ᓴᓐᖏᓂᖏᑎᒍᑦ ᐊᒻᒪ ᐊᔾᔨᐅᓐᖏᑦᑎᑦᑎᖃᑦᑕᖅᑐᖃᓐᖏᓪᓗᓂ. ᓯᓚᕐᔪᐊᖅ ᑕᑯᓐᓇᓐᖑᐊᕐᓗᑎᒍᑦ 

ᐊᔾᔨᒌᓐᖏᑦᑐᕈᓘᔭᐃᑦ ᑲᑎᓐᖓᑦᑎᐊᖅᑐᐊᓗᐃᑦ, ᐊᔾᔨᒌᑎᑕᐅᑦᑎᐊᖅᑐᐊᓗᐃᑦ, ᐱᖃᑕᐅᑎᑕᐅᑦᑎᐊᖅᑐᐊᓗᐃᓪᓗ.  

 

ᐊᔾᔨᒌᓐᖏᒃᑯᓗᐊᕋᐃᒻᒪᑕ ᖃᓄᐃᒋᔭᐅᖃᑦᑕᖏᑦᑐᑦ, ᑕᐃᒫᒃ ᑕᕝᕙ ᐊᕐᓇᐃᑦ ᑲᔪᓯᑎᒋᐊᕈᓐᓇᖅᑲᕗᑦ. 

ᐱᒻᒪᕆᓪᓚᕆᐊᓘᒻᒪᑕ ᑕᒪᒃᑯᐊ ᐃᓅᔾᔪᑎᒋᔪᓐᓇᖅᑕᕗᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᓕᑕᕆᓂᐊᕐᓗᒍ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ ᓇᓗᓇᐃᖅᓯᔪᒪᒐᒪ ᐊᕐᓇᓂᒃ 

ᐱᓕᕆᐊᖑᑎᑕᐅᓯᒪᔪᒻᒪᕆᐊᓗᐃᑦ, ᐱᕕᖃᕈᑕᐅᔪᓐᓇᖅᖢᑎᒃ ᐃᓄᖕᓄᑦ, ᐊᕐᓇᓄᑦ ᓄᓇᕗᒻᒥ. 

 

ᐅᖃᖅᑎᑦᑎᔨ, ᑕᒪᑐᒪᓂ ᐊᕐᕌᒎᓵᖅᑐᒥ ᐃᓕᑕᖅᓯᓂᒃᑯᑦ ᐱᓕᕆᑎᑦᑎᓚᐅᖅᐳᑦ ᐊᕐᓇᓂᒃ ᖃᒧᓯᐅᖅᑎᑦᑎᓪᓗᑎᒃ 

ᐃᖃᓗᖕᓂ ᑲᖏᖅᖠᓂᕐᒥᓗ. ᐊᕐᓇᐃᑦ ᐃᓕᓴᖅᑕᐅᓚᐅᖅᐳᑦ ᖃᒧᓯᐅᕐᓂᕐᒥᒃ. ᐃᓕᑕᖅᓯᓂᒃᑯᑦ 

ᐱᓕᕆᑦᑎᓚᐅᕆᓪᓗᑎᒃ ᐱᓇᓱᐊᕈᓯᓕᒫᖅ ᑭᓱᓕᕆᔾᔪᑎᒃᓴᓂᒃ ᐱᓕᕆᑎᑦᑎᓪᓗᑎᒃ ᐊᕐᓇᐃᑦ ᐃᖃᓗᖕᓂ, ᐊᕐᓇᐃᓪᓗ 

ᐃᓕᓐᓂᐊᖃᑕᐅᔪᑦ ᐃᓕᓐᓂᐊᖃᑕᐅᔪᓐᓇᖅᖢᑎᒃ ᐊᔾᔨᒌᓐᖏᑦᑑᑎᓂᒃ, ᕿᓯᓕᕆᔾᔪᑎᓂᒃ ᐊᑐᖅᑕᐅᓲᓂᒃ 

ᕿᓯᓕᕆᓂᕐᒧᑦ, ᐊᒥᓕᕆᓂᕐᒧᑦ, ᐸᓐᓇᐃᔭᐃᓂᕐᒧᓪᓗ ᐊᔾᔨᒌᓐᖏᑦᑐᓂᒃ ᐊᒥᕐᓂᒃ ᕿᓯᖕᓂᒡᓗ 

 

(ᑐᓵᔨᑎᒍᑦ) ᐅᖃᖅᑎ, ᑕᒪᐅᓇ ᐊᑐᖃᑦᑕᓂᒃᑯᑦ ᐱᓕᕆᖃᑎᒌᓐᓂᕐᒥᒃ ᓄᓇᑦᑎᓐᓂ ᑕᒪᒃᑯᐊ ᑕᐃᒫᒃ ᐱᓕᕆᓂᐅᔪᐃᑦ 

ᓴᖅᑭᖅᑕᐅᒍᓐᓇᖃᑦᑕᖅᑯᑦ ᓄᓇᕗᒻᒥ. ᐅᐱᒍᓱᑦᑐᖓ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᑮᓇᐅᔭᖃᖅᑎᑦᑎᒍᓐᓇᓚᐅᕐᖓᑕ ᐃᓕᓴᖅᓯᓂᕐᒥᒃ. ᑕᒪᒃᑯᓂᖓ ᓴᓐᖏᓕᖅᑎᑦᑎᒍᓐᓇᖅᑐᓂᒃ ᐊᕐᓇᓂᒃ 

ᓴᖅᑭᖅᓯᒍᓐᓇᔪᒻᒪᑕ. 

 

(ᑐᒫᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, ᒪᓕᒐᓕᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᐊᕐᓇᕐᓂᒃ ᐃᓚᐅᓚᐅᖅᑐᓂᒃ 

ᑖᒃᑯᓇᓂ ᐱᓕᕆᐊᓂᒃ. ᖁᔭᒋᔪᒪᕙᒃᑲᓗ ᐃᓕᑕᖅᓯᓂᒃᑯᑦ ᐱᓕᕆᑦᑎᐊᖅᑐᒻᒪᕆᐊᓘᓵᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑦ ᐅᖃᐅᓯᔅᓴᖏᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᑉ ᐅᖃᐅᓯᖓ 012 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ - ᒫᑦᓯ 8, 2022 (ᓚᐃᑦᓯᑑᓐ) 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᕕᐊᓇᖅᐳᓪᓗ ᐅᓪᓗᒥ ᓂᑯᕕᒍᓐᓇᕋᒪ 

ᐃᓕᓴᖅᓯᒍᓐᓇᖅᑐᖓᓗ ᐊᕐᓇᓂᒃ ᐃᓅᓯᑦᑎᓐᓂ ᖃᐅᔨᒪᔭᑦᑎᓐᓂᒃ ᓯᓚᕐᔪᐊᓕᒫᒥ ᐃᓕᓴᕆᔭᐅᑎᓪᓗᒋᑦ, 

ᐅᓪᓗᖃᖅᑎᑕᐅᑎᓪᓗᒋᑦ. 

 

ᐊᕐᓇᐃᑦ ᓴᓐᖏᔪᑦ, ᓴᐱᓕᕈᓐᓇᓐᖏᑦᑐᑦ ᓴᓐᖏᓂᕐᒥᓂᒃ ᑕᑯᔅᓴᐅᑎᑦᑎᕙᑦᑐᑦ, ᐱᓗᐊᖅᑐᒥᒃ ᐃᓐᓇᑐᖃᐃᑦ. 

ᓯᓚᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ ᑐᕌᖓᕗᖅ ᐃᓕᓴᖅᓯᓂᕐᒥᒃ, ᐃᓅᖃᑎᒌᓐᓂᒃᑯᑦ ᑮᓇᐅᔭᓕᐅᕐᓂᒃᑯᑦ 

ᓂᕈᐊᖅᑕᐅᓯᒪᓂᒃᑯᓪᓗ ᐱᔭᕇᕈᓐᓇᖅᓯᒪᔭᖏᓐᓂᒃ ᐊᕐᓇᐃᑦ. ᓱᒋᐊᖁᔨᓂᐅᕗᑦ ᐊᕐᓇᐃᑦ ᐱᔪᓐᓇᐅᑎᖏᑦ 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓱᖅᑕᐅᓗᑎᒃ ᐊᒻᒪᓗᑦᑕᐅᖅ ᓴᓐᖏᓂᖏᑦ ᐊᖑᑎᑎᑐᑦ ᐊᔾᔨᒌᓕᖅᑎᑕᐅᓗᑎᒃ. 65% ᐃᖅᑲᓇᐃᔭᖅᑎᖏᑦ 

ᓄᓇᕗᑦ ᒐᕙᒪᒃᑯᑦ ᐊᕐᓇᐅᒻᒪᑕ, ᓘᑦᑖᖑᔪᑦ, ᐋᓐᓂᐊᓯᐅᖅᑏᑦ, ᐃᓕᓴᐃᔩᑦ, ᐊᓯᖏᓪᓗ ᖃᐅᔨᒪᔪᒻᒪᕇᑦ.  

 

ᐊᕐᓇᐃᑦ ᐊᔪᓐᖏᑎᐊᖅᑐᐃᑦ, ᖃᐅᔨᒪᔪᐃᑦ ᐅᕙᑦᑎᓐᓂᓕᒫᖅ ᐃᑲᔪᖅᓰᔪᑦ. ᐊᕐᓇᐃᑦ ᓂᐱᔾᔪᑎᐅᒻᒪᑕ 

ᑲᑎᓐᖓᑎᑦᑎᔪᑦ ᓄᓇᕗᒻᒥ. ᖁᔭᓕᖃᑦᑕᕆᐊᖃᓪᓚᕆᑦᑕᕗᑦ ᐃᑉᐱᒋᑦᑎᐊᕐᓗᑎᒍᑦ ᖃᐅᑕᒫᑦ.  

 

ᐅᖃᖅᑎ, ᓄᓇᕗᑦ ᒐᕙᒪᖓ ᐃᑲᔪᖅᓰᖃᑦᑕᖅᑐᖅ ᐃᖅᑲᓇᐃᔮᖏᑎᒍᑦ ᐱᕙᓪᓕᐊᑎᑕᐅᓗᑎᒃ ᐃᖅᑲᓇᐃᔮᖏᑦ, 

ᐊᕐᓇᐃᓪᓗ ᓯᕗᓕᖅᑎᕈᕆᐅᖅᓴᑎᑕᐅᕙᒃᑭᓪᓗᑎᒃ, ᓯᕗᓕᖅᑎᔅᓴᕈᕆᐅᖅᓴᓂᒃᑯᑦ, ᓯᕗᓕᖅᑎᕈᖅᓴᓂᕈᓘᔭᕐᓂᒃᑯᑦ 

ᓇᖅᑕᕐᓃᓪᓗ (sp) ᐃᓕᓐᓂᐊᖅᑐᓕᕆᓂᒃᑯᑦ, ᐃᖅᑲᓇᐃᔮᖏᓐᓂᓪᓗ ᓯᐊᒻᒪᐃᒋᐊᕐᓂᕐᒧᑦ ᐱᓕᕆᓂᐅᔪᓂᒃ. 

 

ᒫᓐᓇ ᐃᓕᓴᕆᒍᒪᔭᒃᑲ ᐊᕐᓇᓕᒫᑦᑎᐊᑦ ᖁᔭᓕᓗᒋᑦ ᓄᓇᕗᑦ ᐱᐅᓯᕚᓪᓕᖅᑎᑕᐅᓯᒪᒻᒪᑦ. ᐃᖅᑲᓇᐃᔮᖏᑦ, 

ᐊᔪᓐᖏᓐᓂᖏᑦ, ᓯᕗᒧᐊᕆᐊᖅᑎᑕᐅᓗᑎᒃ ᓄᓇᕗᑦ ᒐᕙᒪᖓᓂᓕᒫᖅ, ᓄᓇᕗᓕᒫᒥ 

ᐃᖏᕐᕋᓯᒋᐊᕐᓂᐅᓴᑐᐃᓐᓇᕐᖓᑦ ᓄᓇᕗᑦ. ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑎ, ᐃᓕᓴᕆᓚᕗᑦ ᖃᐅᑕᒫᑦ 

ᐊᑦᑐᐃᑦᑎᐊᕐᓂᕆᕙᑦᑕᖏᑦ ᐊᕐᓇᐃᑦ ᐱᒻᒪᕆᐊᓗᒻᒥᓪᓗ ᐱᓕᕆᖃᑦᑕᕐᖓᑕ ᓄᓇᕗᑦ ᒐᕙᒪᖓᓂ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᐃᑦ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 013 - 6(1): ᐊᕐᓇᐃᑦ ᐋᓐᓂᐊᖅᑐᓕᕆᔩᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔨ, ᑕᒪᓐᓇᑦᑕᐅᖅ ᐅᑉᓗᕆᔭᐅᑎᖦᖢᒍ ᐊᕐᓇᓄᑦ ᓄᓇᕐᔪᐊᓗᒃᑖᒥᒃ 

ᐃᓕᑕᕆᓱᐊᖅᖢᒍ ᓂᑉᓕᖅᑐᖓ ᒫᓐᓇ. ᐅᑉᓗᒥ ᐅᖃᖅᑎᑦᓯᔨ, ᑕᐅᑐᖅᑰᖅᑑᓪᓗᐊᕋᑉᑕ ᐊᖑᑏᓪᓗ ᐊᕐᓇᐃᓪᓗ 

ᐊᔾᔨᒌᒃᑎᑕᐅᓇᔭᖅᐸᑕ, ᓄᓇᕐᔪᐊᖅᐳᑦ ᓄᓇᕐᔪᐊᖅ ᖃᓄᐃᓐᓇᔭᕐᒪᖔᑦ. 

 

ᓄᓇᕐᔪᐊᖅ ᐱᑕᖃᓐᖏᓐᓇᔭᖅᖢᓂᓗ ᐊᔾᔨᒌᓐᖏᑦᑎᑦᓯᓂᐅᓱᖅᑐᒥᒃ, ᖃᐅᔨᒪᒍᕕᓂᕐᒥᒃ, ᐊᒻᒪᓗ 

ᐱᑦᓯᐊᓐᖏᑐᕋᐅᓂᕐᒥᒃ. ᑕᕝᕙᓂ ᐅᑉᓗᕆᔭᐅᑎᖦᖢᒍ ᖁᕕᐊᓱᖃᑎᒌᒋᐊᖃᕋᑉᑎᒍᑦ ᐊᕐᓇᑦ 

ᐃᓱᒪᒋᑦᓯᐊᕆᐊᖃᕋᑉᑎᒍᓪᓗ ᐊᒻᒪ ᐅᖃᐅᓯᕆᓗᒋᑦ ᖃᓄᑎᒋ ᐱᓕᕆᕐᔪᐊᖅᓯᒪᖕᒪᖔᑕ, ᓴᐱᓕᓱᐃᑦᑑᓂᖏᓪᓗ 

ᐃᓕᑕᕆᒋᐊᕐᓗᒋᑦ, ᓴᓐᖏᓂᕆᔭᖏᓪᓗ ᐃᓕᑕᕆᒋᐊᕐᓗᒋᑦ. 

 

(ᑐᓵᔨᑎᒍᑦ) ᐅᖃᖅᑎ, 2022 ᐊᕐᓇᐃᑦ ᓯᓚᕐᔪᐊᕐᒥ ᐅᓪᓗᖓ ᐊᔾᔨᒌᓐᖏᑎᑦᑎᓂᕐᒥᒃ ᓱᕋᐃᓂᐅᒐᓱᒻᒪᑦ 

ᐋᓐᓂᐊᖅᑕᐃᓕᓕᕆᔨᒃᑯᓪᓗ ᐊᔾᔨᒌᓕᖅᑎᑦᑎᒐᓱᐊᕈᒪᒻᒪᑕ ᐊᔪᓐᖏᓐᓂᖏᓐᓂᒃ, ᐊᑐᖅᓯᒪᔭᖏᓐᓂᓗ ᐃᓱᒪᖃᖅᑐᑎᒃ 

ᐋᓐᓂᐊᖅᑕᐃᓕᓕᕆᔨᒃᑯᓐᓂ. 

 

ᐅᖃᖅᑎ, ᐊᕐᓇᐃᑦ 7844%ᖑᒻᒪᑕ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᖅᑲᓇᐃᔭᖅᑎᓕᒫᖏᑦ ᑕᑯᓪᓗᒋᑦ ᐊᒻᒪ 

804%ᒻᒪᕆᖏᑦ ᐊᖑᔪᖅᑲᐅᑎᕗᑦ ᐊᕐᓇᐅᓪᓗᑎᒃ. ᖁᔭᒋᔪᒪᔭᒃᑲ ᑖᒃᑯᐊ ᐊᒥᓱᕕᔾᔪᐊᑯᓘᒻᒪᑕ ᐊᕐᓇᐃᑦ 

ᐊᖅᑲᓇᐃᔭᕐᕕᑎᓐᓂ, ᐊᒻᒪᑦᑕᐅᖅ ᐃᓐᓇᒻᒪᕇᑦᑕᐅᖅ ᐊᒥᓱᐊᓘᒋᓪᓗᑎᒃ ᖃᐅᑕᒫᑦ ᐊᔪᓐᖏᑦᑎᐊᖅᑐᑎᒃ 

ᐃᖅᑲᓇᐃᔭᖅᐸᑦᑐᑦ ᐸᐸᑦᑎᒍᓐᓇᓂᑦᑎᓐᓂᒃ ᐱᐅᓯᕚᓪᓕᑎᑦᑎᕙᑦᑐᑦ.  

 

ᐅᖃᖅᑎ, ᒪᓕᒐᓕᐅᖅᑎᓕᒫᑦᑎᐊᑦ ᐃᓕᓴᖅᓯᒋᐊᓖᑦ ᐃᓕᓴᖅᓯᒐᓱᒋᐊᖃᕋᑦᑕ ᑐᑭᓯᒐᓱᑦᑐᑕ 

ᐊᔾᔨᒌᓐᖏᑎᑦᑎᓂᐅᕙᑦᑐᓂᒃ ᐅᖃᐅᓯᕆᓗᑎᒍᓪᓗ ᑲᔪᓯᒋᐊᕈᑎᒋᓗᑎᒍᓗ ᐊᔅᓱᕈᕐᓂᖅᓴᐅᓗᑕ 

ᑲᒪᒋᔭᐅᑦᑎᐊᓂᖅᓴᐅᖃᑦᑕᕈᓐᓇᓂᐊᕋᑦᑕ ᐱᓕᕆᕕᑦᑎᓐᓂ ᓄᓇᑦᑎᓐᓂᓗ.  

 

ᐅᖃᖅᑎ, ᐊᔅᓱᕈᖅᑯᒍᑦ ᐊᓯᔾᔩᒐᓱᑦᑐᑕ ᐱᓪᓗᒋᑦ ᐊᕐᓇᐃᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂ. ᒪᓕᒐᓕᐅᖅᑎᐅᖃᒃᑲ 

ᖁᔭᓕᖃᑎᒋᓚᒃᑲ ᐊᒥᓱᕕᔾᔪᐊᕌᓗᓐᓂᒃ ᑐᓂᐅᖅᑲᐃᓯᒪᒻᒪᑕ ᐊᔭᐅᕆᓯᒪᓪᓗᑎᓪᓗ ᐊᕐᓇᐃᑦ 

ᐋᕐᓇᐊᖅᑕᐃᓕᓕᕆᔨᒃᑯᓐᓂ. ᓄᓇᕗᓕᒫᒥ ᐊᕐᓇᐃᑦ ᐊᔾᔨᒌᓐᖏᑎᑦᑎᓂᐊᓘᕙᑦᑐᖅ ᓱᕋᒍᓐᓇᖅᑕᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓯᓚᑦᑐᓴᕐᕕᒻᒧᑦ, ᒥᔅ ᑯᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 014 - 6(1): ᓲ ᐹᓪ ᐃᓕᑕᕆᔭᐅᓂᖓ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᖅᓯᔪᖓ 

ᐃᓕᑕᕆᔪᒪᓪᓗᒋᑦ ᓯᓚᑦᑐᓴᕐᕕᒻᒥ ᑲᑎᒪᔨᖏᑦ ᓲ ᐹᓪ ᐊᕐᕕᐊᕐᒥᐅᑕᖅ, ᒥᔅ ᐹᓪ ᑲᑎᒪᔨᓂᑦ 2016ᒥ 

ᓂᕈᐊᖅᑕᐅᓚᐅᖅᓯᒪᔪᖅ ᐃᒃᓯᕙᐅᑕᐅᓂᐊᕐᓗᓂ ᓄᕕᐱᕆ 2017 ᐱᐊᓂᒃᖢᓂ ᐊᐃᑉᐹᓂᒃ ᐊᕐᕌᒍᒥᒃ ᑲᑎᒪᔨᖏᓐᓄᑦ 

ᓯᓚᑦᑐᓴᕐᕕᒃ ᕕᕗᐊᕆᐅᓚᐅᖅᑐᒥ.  

 

ᐅᖃᖅᑎ, ᐃᓕᑕᖅᓯᔪᒪᕗᖓ ᒥᔅ ᐹᓪ ᐃᓗᖏᖅᓱᕐᓂᖓᓂᒃ ᓯᓚᑦᑐᓴᕐᕕᒻᒥ ᓱᕈᓯᖓᓂ 

ᓯᕗᓕᖅᑎᐅᑦᓴᐃᓐᓇᕐᓂᖓᓂᒃ. ᒥᔅ ᐹᓪ ᑲᔪᖏᖅᓴᐃᒻᒪᑦ ᐃᓕᓐᓂᐊᖅᑎᖁᑎᒥᓂᒃ ᐊᒻᒪᓗ ᐅᐱᒋᓪᓗᓂᒋᑦ 

ᐃᖅᑲᓇᐃᔭᖅᑎᖁᑎᖏᑦ ᓯᓚᑦᑐᓴᕐᕕᐅᑉ. ᐃᑦᓯᕙᐅᑕᐅᓂᕐᒥᓂᒃ ᐊᔭᐅᖅᑐᐃᖏᓐᓇᖅᑐᖅ ᓴᓐᖏᔫᑦᓯᐊᖁᓪᓗᒋᑦ 

ᐃᓚᐅᑎᑦᑎᓂᕐᒥᒃ ᓯᓚᑦᑐᓴᕐᕕᒃ ᓲᖑᓯᕝᕚᓪᓕᖁᓪᓗᒋᓪᓗ ᓄᓇᓖᑦ. ᐱᓗᐊᖅᑐᒥᒃ ᓯᕗᓕᐅᓚᐅᖅᑐᖅ ᓯᓚᑦᑐᓴᕐᕕᒻᒥ 

ᐸᕐᓇᐅᑎᒥᖕᓂᒃ ᐅᖃᖃᑎᖃᓚᐅᖅᓱᓂ ᓄᓇᕗᓗᒃᑖᒥᐅᓂᒃ.  

 

ᐅᖃᖅᑎ, ᑲᑎᒪᔩᑦ ᓲᖑᑦᓯᐊᖅᑐᓂᒃ ᐊᔾᔨᒌᓐᖏᑦᑐᓂᒃ ᐃᓄᖃᐅᖅᐳᖅ, ᐃᓗᖏᖅᓱᑦᓯᐊᖅᑐᓂᒃ ᐱᐅᓂᖅᓴᒥᒃ 

ᓴᖅᑭᔪᒪᓪᓗᑎᒃ ᓄᓇᕗᒻᒥᐅᓄᑦ. ᒥᔅ ᐹᓪ ᑭᒡᒐᑐᖅᓱᓂ ᑲᑎᒪᔨᖏᓐᓂᒃ ᓯᓚᑦᑐᓴᕐᕕᐅᑉ ᐃᖅᑲᓇᐃᔭᖅᑏᑦ, 

ᐃᓕᓐᓂᐊᖅᑎᑦ ᖁᔭᓐᓇᒦᒃ ᓯᕗᓕᐅᓚᐅᕐᓂᕐᓄᑦ. 

 

ᓄᖅᑲᐅᓯᕐᓗᖓ ᐃᓕᑕᕆᔪᒪᓪᓗᒍ ᓄᑖᑦ ᑲᑎᒪᔩᑦ ᓱᐊᑎᕆᔭᐅᓂᐊᓕᖅᑐᑦ ᑲᑎᒪᔨᖏᓐᓄᑦ ᓯᓚᑦᑐᓴᕐᕕᐅᑉ ᕼᐊᓚᓐ 

ᑲᓚᖓᓐᐴᒡ, ᖁᕐᓗᖅᑑᕐᒥᐅᑕᖅ. ᑲᔪᓯᑦᓯᐊᖁᓇᖅᐳᑎᑦ.  

ᐅᖃᖅᑎ, ᐅᓪᓗᒥ ᓇᓪᓕᐅᓂᖅᓯᐅᕐᕕᖃᖅᑎᓪᓗᒋᑦ ᐊᕐᓇᐃᑦ ᓄᓇᕐᔪᐊᕐᒥ, ᑕᒪᒃᑯᐊ ᐃᓕᑕᕈᒥᓇᖅᐳᑦ ᐊᕐᓇᐃᑦ 

ᐊᒻᒪᓗ ᓯᕗᓕᐅᖃᑦᑕᑦᓯᐊᕐᓂᖏᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᒃᓴᖏᑦ. ᒥᓂᔅᑕ ᐃᓄᓕᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 015 - 6(1): ᐊᕐᓇᑦ ᕿᒫᕕᒃ ᒪᑐᐃᖅᑕᐅᓂᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐃᓕᓴᕆᒃᑲᓐᓂᕈᓐᓇᕋᕕᒋᑦ.  

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᑎᔪᒪᓪᓗᖓ ᑐᓴᕈᒥᓇᖅᑐᒥᒃ. ᑖᓐᓇ ᖁᕕᐊᒋᓯᒪᔭᕗᑦ 

ᐃᓚᐅᕝᕕᒋᔪᓐᓇᖅᓯᒪᓚᐅᕋᑦᑎᒍᑦ ᐅᐱᒍᓱᑉᐳᖓ ᒪᑐᐃᖅᑕᐅᓂᕆᓚᐅᖅᑕᖓ ᐊᕐᓇᑦ ᕿᒫᕕᒃ ᐃᖃᓗᒃᑑᑦᑎᐊᕐᒥ 

ᐊᕐᕌᓂᐅᓚᐅᖅᑐᖅ. 

 

ᐃᖃᓗᒃᑑᑦᑎᐊᕐᒥ ᐃᓐᓇᕆᔭᐅᔪᖅ ᐄᕙ ᑲᑯᓪᓛᖅ ᐱᖃᑕᐅᓚᐅᖅᑐᖅ ᑭᐱᓯᖃᑕᐅᓪᓗᓂ ᒪᑐᐃᖅᓯᓂᕐᒥᒃ 

ᖁᕕᐊᓲᑎᒋᑦᑎᐊᖅᑐᒋᑦ ᐊᒻᒪᓗ ᖁᓪᓕᕐᒥᒃ ᐃᑯᒻᒪᐃᓪᓗᓂ. (ᑐᓵᔨᑎᒍᑦ) ᑖᓐᓇ ᓄᑖᓐᖑᕆᐊᖅᑕᐅᓯᒪᓕᖅᑐᖅ 12ᓂᒃ 

ᐃᒡᓕᖃᖅᓱᓂ ᐃᓐᓇᒃᑯᕕᒃ ᐃᖃᓗᒃᑑᑦᓯᐊᕐᒥ ᐊᒻᒪᓗ ᓯᑕᒪᓂᒃ ᐃᒡᓕᖃᖅᓱᓂ ᐊᕐᓇᓄᑦ ᕿᑐᕐᖓᕆᔭᖏᓐᓄᓪᓗ 

ᐊᖏᕐᕋᖃᓐᖏᑦᑐᓄᑦ ᐊᒻᒪᓗ ᐃᓪᓗᑖᕐᓂᐊᖅᓯᒪᔪᓄᑦ ᐃᓚᒌᓄᑦ. 

 

ᕿᑎᕐᒥᐅᑦ ᑲᑐᔾᔨᖃᑎᒌᖏᑦ ᐊᐅᓚᑦᓯᕙᑦᑐᖅ ᐊᖏᕐᕋᖃᓐᖏᑦᑐᒃᑯᕕᒻᒥ ᐱᔨᑦᓯᖅᑎᐅᓂᐊᖅᐳᑦ ᑕᕝᕙᓂ 

ᐃᖃᓗᒃᑑᑦᑎᐊᕐᒥ ᐊᓯᖏᓐᓄᑦ ᓄᓇᓕᖕᓄᑦ ᕿᑎᕐᒥᐅᓂ. ᑖᓐᓇ 24ᓄᑦ ᒪᑐᐃᖓᐃᓐᓇᖅᐸᓂᐊᖅᑐᖅ ᐊᒻᒪᓗ 

ᐃᓕᖅᑯᓯᕐᒧᑦ ᑐᓐᖓᓂᖃᑦᓯᐊᕐᓂᐊᖅᓱᓂ ᓄᓇᓕᒻᒥ ᐊᔭᐅᖅᑐᐃᕈᑎᐅᖏᓐᓇᕐᓂᐊᖅᑐᖅ ᐊᕐᓇᓂᒃ ᓄᑕᖅᑲᓂᒡᓗ 

ᐊᑦᑐᖅᑕᐅᓯᒪᔪᓂᒃ ᐱᓂᕐᓗᐸᑦᑐᓂᒃ ᐊᖏᕐᕋᒥ ᐊᖏᕐᕋᖃᓐᖏᑦᑐᓂᓪᓗ. 

 

ᐃᓄᓕᕆᔨᒃᑯᑦ ᑮᓇᐅᔭᖅᑐᕈᑎᓯᒪᔪᑦ $400,000ᓂᒃ ᐊᖏᕐᕋᖃᓐᖏᑦᑐᒃᑯᕕᓐᓄᑦ ᐊᒻᒪᓗ $800,000ᓂᒃ 

ᐊᑐᕈᒫᕐᓂᐊᖅᓱᑎᒃ ᐊᕐᕌᒎᓂᐊᖅᑐᒥ. ᑕᒪᓐᓇ ᐊᑐᐃᓐᓇᐅᕙᓐᓂᐊᖅᑐᖅ ᓄᓇᓕᓐᓂ ᐊᑦᑐᐊᖃᑕᐅᔪᓂᒃ 

ᐃᓄᓕᕆᔨᒃᑯᑦ, ᐸᓖᓯᒃᑯᑦ ᐊᒻᒪᓗ ᐃᓱᒪᓕᕆᔨᒃᑯᑦ ᐊᕐᓇᐃᑦ ᐊᑐᐃᓐᓇᖃᑦᓯᐊᖁᓪᓗᒋᑦ ᐃᑲᔪᖅᑕᐅᕈᒋᔪᓐᓇᖅᑕᒥᓂᒃ 

ᖃᐅᔨᒪᑦᓯᐊᖁᓪᓗᒋᑦ ᐱᔪᓐᓇᐅᑎᒥᖕᓂᒃ ᐊᓂᒍᐃᑎᓯᒪᔪᑦ ᐱᓂᕐᓗᒃᑕᐅᓂᕐᒥᒃ. 

 

ᑕᒪᓐᓇ ᐱᓕᕆᐊᒃᓴᖅ ᐊᕐᓇᕐᓄᑦ ᐱᕚᓪᓕᕈᑎᐅᓂᐊᖅᑐᖅ ᕿᑐᕐᖓᖏᓐᓄᓪᓗ ᓇᖕᒥᓂᖅ ᒪᑭᒍᓐᓇᑦᓯᐊᖁᓪᓗᒋᑦ 

ᓇᖏᒥᓂᖅ ᐃᓚᒥᓂᒡᓗ ᓄᓇᒥᓂᓪᓗ ᐃᑲᔪᕈᓐᓇᑦᓯᐊᕐᓗᑎᒃ ᐊᒻᒪᓗ ᐱᒃᑯᓇᑦᓯᐊᖅᑐᒥᒃ ᐃᓅᖁᓪᓗᒋᑦ 

ᐱᓂᕐᓗᒃᑕᐅᖃᑦᑕᓐᖏᓪᓗᑎᒃ. 

(ᑐᓵᔨᒃᑰᕈᓐᓃᖅᑐᖅ) ᓄᓇᕗᒻᒥ ᑕᓪᓕᒪᓂᒃ ᓄᓇᓕᓐᓂ ᕿᒫᕕᑕᖃᓕᖅᑐᖅ, ᑖᒃᑯᐊᖑᓪᓗᑎᒃ ᐱᖃᑕᐅᔪᑦ 

ᐃᖃᓗᒃᑑᑦᑎᐊᖅ, ᐃᖃᓗᐃᑦ, ᑰᒑᕐᔪᒃ, ᖁᕐᓗᖅᑑᖅ ᐊᒻᒪᓗ ᑲᖏᖅᓯᓂᖅ ᐊᒻᒪᓗ ᐸᕐᓈᕆᔭᐅᒋᓪᓗᑎᒃ ᕿᒫᕕᔅᓴᓂ 

ᖃᒪᓂᑦᑐᐊᕐᒥ, ᐸᓐᓂᖅᑑᕐᒥᓗ ᐊᒻᒪᓗ ᒥᑦᑎᒪᑕᓕᖕᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖃᕈᓐᓃᕋᒪ. ᒥᓂᔅᑕᐃᑦ ᐅᖃᐅᓯᒃᓴᖏᓐᓂᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 6(1): ᒪᐃᑯ ᐊᒻᒪᓗ ᑳᓪᕕᓐ ᐃᕐᖓᐅᑦ ᐃᒡᓗᓕᖕᒥ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑯᑦ ᐊᒥᑦᑐᕐᒥᐅᑦ, ᓄᓇᕗᒻᒥᐅᓪᓗ ᐊᕐᓇᓕᒫᓪᓗ ᓄᓇᕗᒻᒥ ᓄᓇᕐᔪᐊᕐᒥᓗ. 

 

ᐅᖃᖅᑎ, ᐅᓪᓗᒥᓕ ᓂᑯᕕᔾᔪᑎᖃᖅᐳᖓᑦᑕᐅᖅ ᐅᐱᒍᓱᒍᒪᓪᓗᖓ ᑖᒃᑯᐊ ᓄᓇᓖᒃ ᒪᕐᕉᒃ ᑭᒡᒐᖅᑐᖅᑖᒃᑲᒃ. ᑕᐃᒪ 

ᐱᓇᓱᐊᕈᓯᐅᓚᐅᖅᑐᒥ ᐱᓇᓱᐊᕈᓯᐅᑉ ᓄᓐᖑᐊᓂ ᐃᒡᓗᓕᖕᒥᐅᑖᒃ ᖃᖏᐊᕇᒃ, ᐊᒃᑲᕇᒃ, ᐊᑎᖃᖅᑐᖅ ᒪᐃᑯᓪ 

ᐃᕐᖓᐅᑦ ᐊᒻᒪ ᖃᖏᐊᖓ ᑲᓪᕕᓐ ᐃᕐᖓᐅᑦ. ᐅᖓᓯᒃᑐᑲᓪᓚᖕᒥ ᐃᖃᓪᓕᐊᓚᐅᕐᒪᑕ ᖃᒧᑏᖕᓂᒡᓗ ᒪᕐᕉᖕᓂᒃ 

ᑕᑕᑦᑎᓪᓗᑎᒃ ᐅᓯᓕᖅᖢᑎᒃ ᐃᓛᒃ ᐃᒡᓗᓕᖕᒥᐅᓂᒃ ᓂᕆᑎᑦᑎᔪᓐᓇᓚᐅᕐᒪᑕ ᐃᖃᓗᖕᓂᒃ. 

 

ᑖᒃᑯᐊ ᐅᐱᒋᔪᒪᓪᓗᒋᒃ ᒪᐃᑯᓪ ᐃᕐᖓᐅᑦ, ᖃᖏᐊᖓᓗ ᑲᓪᕕᓐ ᐃᕐᖓᐅᑦ ᐃᖃᓪᓕᐊᐳᓐᓇᓚᐅᕐᒪᑕ 

ᐅᖓᓯᒃᑐᑲᓪᓚᖕᒧᑦ, 100 ᑭᓛᒥᑕᑦ. ᑖᒃᑯᐊ ᐅᐱᒋᓪᓗᒋᑦ ᐃᒡᓗᓕᖕᒥᐅᑕᓕᒫᓂᒃ ᓂᕆᑎᑦᑎᓚᐅᕐᒪᑕ. 

 

ᐊᒻᒪ ᓱᓕ ᐊᐃᑉᐸᖓ ᐅᖃᖅᑎᑦᑎᔨ, ᑕᒪᐅᓐᖓᐅᓂᐊᓕᕆᓪᓗᖓ ᑕᐃᒪ ᓴᓂᕋᔭᖕᒥ ᓴᒃᑯᒃᑐᒥᒃ ᐊᓯᕙᖅᖢᓂ 

ᐊᐅᓪᓚᖅᖢᓂ ᓇᓐᓄᓂᒋᐅᖅᑐᖃᓚᐅᕐᒥᖕᒪᑦ ᑖᓐᓇ ᐱᒃᑯᒋᔭᐅᑦᑎᐊᓚᐅᕐᒪᑦ, ᑖᓐᓇᓗ ᐊᖓᔪᖅᑳᖃᕈᓐᓃᖅᓯᒪᓪᓗᓂ 

ᑖᓐᓇ ᐊᑎᖓ ᐲᑕ ᐃᓯᒐᐃᑦᑐᖅ, ᐱᒃᑯᒋᑦᑎᐊᓚᐅᕐᒥᒐᒃᑯ ᓇᓐᓄᒋᐅᖅᖢᓂᓗ ᒪᒃᑯᒃᖢᓂ ᐊᑏ ᒪᒃᑯᒃᑐᓯᒍᑦ 

ᐱᓇᔪᖃᑦᑕᕆᑦᑎ ᑕᒪᓐᓇ ᐃᓕᖅᑯᓯᕗᑦ ᓴᓐᖏᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ, ᐱᒃᑯᒋᑦᑎᐊᕐᓚᕗᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᓴᓐᖏᓐᓇᒃᑯ, ᒪᓕᒐᓕᐅᖅᑎ ᐃᖃᓗᖕᓄᑦ-ᓯᓈᖓᓄᑦ ᒥᔅ 

ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᐱᒍᓱᓪᓚᕆᑉᐳᖓ ᓇᖏᖅᓯᒋᐊᑦᓴᖅ ᐊᒥᓲᓪᓗᑕ ᐊᕐᓇᐃᑦ ᑕᕝᕙᓃᑦᑐᑦ 

ᐅᓪᓗᒥ.  



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᒐᑦᑕ ᐊᕐᓇᐃᑦ ᐅᓪᓗᖃᖅᑎᑕᐅᒻᒪᑕ ᓄᓇᕐᔪᐊᕐᒥ ᐅᑭᐅᒃ ᒪᕐᕉᒃ ᔫᓂᒥᓂᑦ ᑭᖑᓪᓕᖅᐹᕐᒥ ᓇᓂᔭᒃᓴᐅᓐᖏᑦᑐᑦ 

ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᑐᑦ ᐊᕐᓇᐃᑦ ᓂᕕᐊᖅᓯᐊᓪᓗ ᐅᓂᒃᑳᓕᐅᕈᑕᐅᓚᐅᖅᓯᒪᒻᒪᑦ 

ᑭᒡᓕᓯᓂᐊᕐᓂᖃᖅᑎᓪᓗᒍ ᓂᕆᐅᖕᓂᐊᖅᐳᖓ ᒐᕙᒪᒃᑯᑦ ᐸᕐᓇᐅᑎᒋᓂᐊᖅᑕᖏᑦ 200 ᐋᖅᑭᒋᐊᕈᑕᐅᖁᔭᐅᓯᒪᔪᓂᒃ 

ᐊᕐᓇᐃᑦ ᐃᑲᔪᖅᑕᐅᖁᓪᓗᒋᑦ ᐃᓄᐃᑦ ᐊᕐᓇᓕᒫᑦ ᓄᓇᕗᒻᒥ ᐊᔾᔨᒌᑎᑕᐅᑦᓯᐊᓂᒃᓴᖏᓐᓄᑦ ᐊᒻᒪᓗ ᑕᒪᓐᓇ 

ᓄᖅᑲᐅᑎᔾᔫᒥᔭᐅᖁᑉᓗᒍ ᖁᐊᖅᓵᕐᓇᖅᑐᒦᑎᑦᓯᕙᓐᓂᖅ ᐊᒻᒪᓗ ᐃᑲᔪᖅᑐᐃᔭᐅᖁᓪᓗᒋᑦ ᑕᒪᒃᑯᐊ 

ᐱᓕᕆᐊᒃᓴᐅᕙᑦᑐᑦ ᑕᒪᒃᑯᐊ ᐊᑐᕈᒥᓇᓐᖏᑦᑐᑦ ᐊᑐᕈᓐᓃᖁᓪᓗᒋᑦ. 

 

ᐸᐅᒃᑑᑎᒃᑯᓪᓗ ᑖᒃᑯᐊ ᑲᓇᑕᒥ ᓂᕈᐊᖅᑎᐅᖃᑎᒪ ᐊᑎᖓ ᓇᐃᐆᒥ ᑖᑎ ᐃᓕᑕᕆᔭᐅᓚᐅᕐᒪᑦ ᐊᕐᓇᐅᓂᖓᓄᑦ 

ᐊᕐᕌᒍᒥ ᑖᓐᓇ ᐃᑲᔪᖅᑐᐃᖃᑦᑕᑦᓯᐊᓲᖅ ᐃᓐᓇᕐᓂᒃ ᐅᖃᐅᓯᑎᒎᓐᖏᑦᑐᒃᑯᑦ, ᐱᓂᐊᕐᓂᕐᒥᒍᑦᑕᐅᖅ. ᑕᖃᔪᐃᑦᑑᓪᓗᓂ 

ᑲᔪᓯᑦᓯᐊᖃᑦᑕᕐᒪᑦ ᐃᓐᓇᕐᓂᒃ, ᐃᓚᒥᓂᒃ, ᐊᑖᑕᒥᓂᒡᓗ. ᑖᑦᓱᒪ ᐅᖃᐅᓯᖏᑦ ᓇᐃᐆᒥᐅᑉ ᖃᐅᒪᐃᓐᓇᓲᕆᒐᒃᑭᑦ 

ᐃᑲᔪᕈᒪᐃᓐᓇᓲᖑᒻᒪᑦ ᐱᒃᑯᒋᔭᖃᑦᓯᐊᖅᐸᑦᑐᖅ ᑕᐃᒪᐃᑦᑑᖁᒥᓇᖅᐳᖅ ᐊᕐᓇᓕᒫᑦ ᓇᒥᓕᒫᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᖅᒥᐅᓄᑦ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᓪᓗᒃᑯᑦ ᑭᒡᒐᑐᖅᑕᒃᑲᓗ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᕐᒥᓗ. ᐅᓪᓗᑰᑦᑎᐊᖅᑲᔅᓯ. 

ᓇᖏᖅᓯᒍᑎᖃᕐᒥᔪᖓᑦᑕᐅᖅ ᓯᕗᓪᓕᕐᒥᒃ ᖁᔭᓐᓇᒦᕈᒪᓪᓗᖓ ᖁᔭᓐᓇᒦᓚᐅᓐᖏᒻᒪᕆᒃᑲᒪ 

ᒪᐅᓐᖓᖃᑦᑕᓕᕋᓗᐊᖅᑎᓪᓗᖓ ᐅᕗᖓ ᐃᓚᐅᓕᖅᑎᓪᓗᖓ ᒪᓕᒐᓕᐅᕐᕕᒻᒧᑦ ᐃᖃᓗᒻᒥᐅᑦ ᐃᒫᓪᓚᕆᒃ 

ᖁᔭᓐᓇᒦᖅᑕᒃᑲ ᑐᓐᖓᓱᑦᑎᑕᐅᓪᓗᑕ ᐃᓂᖃᖅᑎᑕᐅᑦᑎᐊᖅᑐᑕᓗ ᑕᐃᒪᐃᒃᑲᑦᑕ. ᑐᓐᖓᓇᖅᑐᐊᓘᒐᔅᓯ 

ᐃᖃᓗᒻᒥᐅᑕᐅᔪᓯ ᖁᔭ7ᓇᒦᓪᓚᕆᑦᑐᖓ ᑕᒪᔅᓱᒥᖓ. 

 

>>ᐸᑦᑕᑐᖅᑐᑦ 

 

ᐅᖃᕈᒪᒋᓪᓗᖓᑦᑕᐅᖅ ᐅᓪᓗᒥ ᐊᕐᓇᐃᑦ ᐅᓪᓗᖃᖅᑎᓪᓗᒋᑦ ᐃᓕᓴᖅᓯᒍᒪᓪᓗᖓ ᑕᐃᓯᒍᒪᓯᒪᒻᓯᒥᒐᒪᑦᑕᐅᖅ ᑕᕝᕙᓂ 

ᐃᔾᔪᐊᒐᑦᑎᐊᕙᐅᓯᒪᓪᓚᕆᑦᑑᓂᖏᓐᓂᒃ ᐊᑎᖏᑦ ᑕᐃᑐᐃᓐᓇᕈᒪᒋᓪᓗᒋᑦ ᑕᕝᕙᓂ. ᐅᑯᐊᖑᖃᑦᑕᖅᓯᒪᒻᒪᑕ 

ᐱᕈᖅᓴᐸᓪᓕᐊᑎᓪᓗᖓ ᐅᓪᓗᒥᒧᑦ ᑎᑭᑦᑐᒍ ᐅᐱᒋᓪᓚᕆᑦᑐᒋᑦ ᓖᓇ ᐃᕕᒃ, ᒥᐊᓕ ᓴᐃᒪᓐ, ᐃᕙ ᐋᕆᐊᒃ, ᐊᓗᑭ 

ᑰᑦᑎᖅ, ᓗᐊᕆ ᐃᓪᓚᐅᑦ, ᔪᐊᓇ ᐊᕙ, ᐅᓛᓯ ᓇᓴᓕᒃ ᐊᒻᒪᓗ ᐊᓯᖏᑦ ᐊᒥᓲᒐᓗᐊᑦ, ᐱᓗᐊᖅᑐᒥᓪᓗᑦᑕᐅᖅ 

ᒪᓕᒐᓕᐅᖅᑎᐅᖃᑎᒃᑲ ᑕᒪᒃᑭᖅᑐᓯ ᐊᕐᓇᐅᔪᓯ ᐅᐱᒋᓪᓗᓯ. 

 

ᐊᒻᒪᓗ ᑭᖑᓪᓕᖅᐹᒥᒃ ᕼᐋᒪᓚᒃᑯᓐᓄᑦ ᑲᑎᒪᔨᐅᓂᖅ ᐅᖃᕆᐊᖅᑐᖃᑦᑕᓇᖅᑐᓂ ᐅᐱᒋᓪᓗᒋᑦ ᑕᐃᒍᒪᒻᒥᒐᒃᑭᑦ 

ᕼᐋᒪᓚᒃᑯᓐᓄᑦ ᑲᑎᒪᔩᑦ ᐃᓄᒋᐊᑲᓪᓚᒻᒪᕆᐅᒻᒪᑕ ᕿᑭᖅᑕᕐᔪᐊᒥ ᐅᑯᐊ, ᐅᐱᒋᓪᓗᓯ ᑕᐃᔪᒪᕙᔅᓯ, ᔩᓚ ᕿᔪᒃᑖᖅ, 

ᔫᑭᐸ ᐊᐅᓪᓚᕿᐊᖅ, ᑕᐃᓯ ᐊᕐᓇᖅᑯᖅ, ᒥᓂᔭᐅᑉ ᑐᒡᓕᐊ, ᔩᓂ ᑰᓂᓘᓯ, ᔭᓂ ᒨᓯᓯ, ᒪᐊᕆᐋᓐ ᕿᔪᒃᑖᖅ, ᓕᓯ 

ᓇᑦᑎᐊᐱᒃ. ᐅᐊᑲᓪᓛᓗᖓᐃ, ᐊᕐᓇᐃᑦ ᐱᓇᔪᒃᑳᓘᓕᖅᑐᐃᑦ. ᑖᒃᑯᐊ ᕼᐋᒪᓚᒃᑯᓐᓂ ᑭᕿᖅᑕᕐᔪᐊᕐᒥ ᑲᑎᒪᔨᐅᔪᑦ. 

 

ᑲᖏᖅᑐᒑᐱᒻᒥᐅᓪᓗ ᑲᑎᒪᔨᖏᑦ ᖃᐃᑕᐅᔪᓐᓇᓯᖅᑲᐅᓐᖏᒻᒪᑕ ᐅᐱᒋᑦᑎᐊᕐᒥᔭᒃᑲᑦᑕᐅᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑕ  

ᕼᐃᒃᔅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (Hᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᕐᓇᐃᑦ ᐃᓕᑕᕆᔭᐅᓂᖃᖅᑎᓪᓗᒋᑦ ᓄᓇᕐᔪᐊᕐᒥ 

ᐃᑦᑐᕆᔭᐅᓕᖅᓱᖓ ᐱᖓᓱᑯᓗᓐᓂᒃ ᐃᕐᖑᑕᓐᓂᒃ ᐃᓕᑕᖅᓯᔪᒪᓪᓗᖓ ᐊᕐᓇᐃᑦ ᐱᕕᖃᖅᑎᑕᐅᑦᓯᐊᕐᓂᖓ 

ᐱᕕᖃᖅᑎᑕᐅᒃᑲᓐᓂᕆᐊᖃᕐᓂᖓᓪᓗ ᓄᓇᕗᓗᒃᑖᕐᒥ ᑲᓇᑕᒥᓗ.  

 

ᐅᖃᖅᑎ, ᑖᒃᑯᐊ ᓂᕕᐊᖅᓯᐊᖁᑎᒃᑲ ᐅᕝᕙᓗ ᐸᓂᒃᑲ ᐃᖅᑲᐃᑎᓲᕆᔭᒃᑲ ᐊᖑᒻᒥᒃ ᖃᐅᔨᒪᓂᐊᓕᕈᑎᒃ ᐊᕐᓇᒥᖕᓂᒃ, 

ᐊᓈᓇᒥᖕᓂᒃ ᐅᔾᔨᖅᑐᖅᑎᐊᖁᓪᓗᒋᑦ ᐊᔾᔨᐅᑎᑦᓯᐊᕐᒪᑦ, ᐃᑉᐱᒋᑦᓯᐊᖃᑦᑕᕐᓗᒍ ᐊᐃᑉᐸᐃᑦ ᑕᐃᒪᓐᓇ. ᐊᕐᓇᐃᑦ 

ᓲᖑᓂᖅᐹᖑᖁᑎᒋᓯᒪᔭᓂᓕ ᔭᓂ ᐱᖑᑦᓯᐊᑯᓗᒃ, ᑖᓐᓇ ᐊᓈᓇᑦᓯᐊᕋ ᐱᕈᖅᓴᐃᓯᒪᒻᒪᑦ ᐊᒥᓱᓂᒃ 

ᐊᖑᑕᐃᓐᓇᐸᓘᓪᓗᑎᒃ. ᑕᕝᕙ ᓴᓐᖏᔫᓚᐅᖅᐳᖅ ᑖᓐᓇ ᐊᕐᓇᑯᓗᒃ ᐊᒻᒪ ᐊᔾᓐᖑᐊᖁᑎᖃᖅᓱᖓ ᐊᓪᓚᕝᕕᓐᓂ 

ᓂᖏᐅᓂᒃ ᑕ8ᕝᕙᓂᓗ ᐆᑦᑑᑎᒋᔪᒪᓲᕆᒐᒃᑯ ᑕᕝᕙᓂ ᐃᓅᓯᕐᒥᓪᓗ. ᑕᕝᕘᓇ ᑲᔪᓯᑦᓯᐊᖁᒥᓇᕆᕕᑦᑕᐅᖅ 

ᓄᓕᐊᑯᓗᒐ ᐱᕈᖅᓴᐃᑦᓯᐊᖅᓯᒪᒻᒪᑦ ᐱᖓᓱᐊᐱᓐᓂᒃ ᐸᓂᓐᓂᒃ ᐊᒻᒪᓗ ᓂᕆᐅᑦᓯᐊᖅᑐᖓ 

ᓲᕗᒧᑦᓯᐊᓛᕐᓂᕐᒥᓂᑦᑕᐅᖅ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓂᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐃᒡᓗᓕᒑᕐᔪᒡᒧᓪᓗ, ᒥᔅᑕ 

ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 6(1): ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒻᒥ ᐱᔨᑦᑎᕈᑎᖃᕆᐊᖃᕐᓂᖏᑦ 

(ᓴᒻᒧᖅᑐᖅ)  

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᖃᖅᑎ, ᓇᖏᖅᓯᕙᖓ ᑖᓐᓇ ᒐᕙᒪᒃᑯᑦ ᓴᖅᑭᑦᑎᖁᓪᓗᒋᑦ 

ᐋᓐᓂᐊᕕᓕᐊᖅᓯᒪᔪᓄᑦ ᐱᔨᑦᑎᕋᕐᓂᕐᒥᒃ ᑲᖏᖅᖠᓂᕐᒥ.  

 

ᐅᖃᖅᑎ, ᑲᖏᖅᖠᓂᖅ ᑐᖅᑲᖅᑕᕐᕕᐅᖕᒥᑦ ᑭᕙᓪᓕᕐᒥ. ᐊᒥᓱᒻᒪᕇᑦ ᐋᓐᓂᐊᕕᓕᐊᖅᑐᑦ ᑲᖏᖅᖠᓂᓕᐊᖃᑦᑕᕐᒪᑕ 

ᓘᒃᑖᓕᐊᖅᖢᑎᒃ. ᐅᓄᖅᑐᑦ ᐃᑲᔪᖅᑕᐅᔪᒻᒪᕆᐅᒐᔭᕐᒪᑕ ᑕᐃᒫᒃ ᑐᔪᕐᒥᕕᖃᖅᐸᑕ ᓇᔪᕈᓐᓇᖅᑕᒥᖕᓂ 

ᐊᖏᕐᕋᕋᓱᖕᓂᕐᒥᓂ ᐊᒻᒪᓗᒃᑲᓐᓂᖅ ᐅᖃᖅᑎ, ᑖᒃᑯᐊ ᐊᕕᒃᑐᖅᓯᒪᔪᒥ ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ 

ᐅᖄᓚᒡᕕᐅᒐᔭᕐᒪᑦ ᐋᓐᓂᐊᕐᕕᓕᐊᖅᑐᓂᑦ, ᑐᔪᕐᒥᔪᓐᓇᕐᒧᑦ ᐊᑯᓂ ᐅᑕᖅᑭᓂᐊᕌᖓᒥᒃ ᖃᖓᑕᓲᒥᒃ 

ᐊᖏᕐᕋᕋᓱᒡᓗᑎᒃ.  

 

ᐊᐃᑦᑖᖑᒐᓗᐊᖅ, ᐋᒃᑳᖅᑕᐅᖃᑦᑕᕐᒪᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒫᓐᓇ ᐊᑐᐊᒐᖏᑦᑎᒍᑦ 

ᐋᓐᓂᐊᕕᖕᒦᑦᑐᖃᕆᐊᖃᓐᖏᓐᓂᖓᓂ. ᐅᖃᖅᑎ, ᐃᓚᖏᑦ ᖃᖓᑕᓲᑦ ᑭᕙᓪᓕᕐᒥ ᓄᓇᓕᖕᓄᑦ ᑖᓐᓇ ᐅᑕᖅᑭᓂᖅ 

ᐃᑲᕐᕋᓄᑦ ᒪᕐᕉᓗᐊᕋᓂ ᐃᓛᓐᓂᒃᑯᑦ ᑖᒃᑯᐊ ᑯᖑᕙᕆᐊᕐᓂᖅ ᐅᓐᓄᐊᖅ ᓯᓂᒃᑕᕆᐊᖃᓕᓚᐅᓲᖑᖕᒪᑕ. ᐊᒥᓱᑦ 

ᐋᓐᓂᐊᕕᓕᐊᖅᓯᒪᔪᑦ ᐊᑲᐅᖃᑦᑕᓐᖏᒻᒪᑕ ᖃᖓᑕᓲᒃᑯᕕᖕᒦᖏᓐᓇᕆᐊᒃᓴᖅ ᐊᑯᓂ ᑕᐃᒫᒃ. ᑕᐃᒪᓕ ᐋᓐᓂᐊᕕᖕᒥ 

ᐅᑕᖅᑭᖔᕈᒪᓲᖑᒐᓗᐊᕐᒪᑕ ᐃᓐᓇᐃᑦ ᐱᓗᐊᖅᑐᒥᒃ ᐊᑲᕐᕆᓇᖅᑐᒥ ᑕᖃᐃᖅᓯᕐᕕᖃᕆᐊᖃᕐᒪᑕ. 

 

ᐅᖃᖅᑎ, ᑕᐃᒪ ᑕᐃᔅᓱᒪᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᔪᕐᒥᕕᖕᒦᑎᑦᑎᔪᓐᓇᓚᐅᕋᓗᐊᕐᒪᑕ ᐅᑕᖅᑭᔪᓂᒃ 

ᐊᑯᓂ ᑲᖏᖅᖠᓂᕐᒥ. ᑐᑭᓯᓇᑦᑎᐊᓐᖏᒻᒪᑦ ᑕᐃᒪᐃᒃᑲᓗᐊᕐᒪᖔᑦ ᓱᓕ. ᐅᖃᖅᑎ, ᐃᓄᒋᐊᒃᓯᕙᓪᓕᐊᑎᓪᓗᑕ ᐊᒻᒪᓗ 

ᑭᕙᓪᓕᒃᑯᑦ ᐊᖅᑯᓵᖅᑐᑦ ᐊᒥᓱᕈᖅᐸᓪᓕᐊᓪᓗᑎᒃ ᐋᓐᓂᐊᕕᓕᐊᐸᓪᓕᐊᔪᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔪᑦ ᐃᒪᓐᓇ ᖃᐅᔨᒪᑦᑎᐊᕆᐊᖃᕐᒪᑕ ᓈᒻᒪᑦᑎᐊᖅᑐᓂᒃ ᑐᔪᕐᒥᕕᖃᖁᓪᓗᒋᑦ 

ᐅᑕᖅᑭᓂᕐᒥᓂᒃ. ᓈᒻᒪᒃᓯᒃᐸᑦ ᐅᖃᖅᑎ, ᐊᐱᖅᑯᑎᖃᕐᓂᐊᕋᒪ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᕿᐊᖅ. 

 

 

 

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

9 

ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 6(1): ᐃᒡᓗᐃᑦ ᑭᓐᖒᒪᒋᔭᐅᔪᑦ ᓇᑦᓯᓕᖕᒥ (ᖂᕿᐊᖅ)  

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐃᓕᐅᖅᑲᕆᐊᖃᕐᓂᖓᓂᒃ 

ᓂᕈᐊᖅᑕᐅᓯᒪᕝᕕᒋᔭᓐᓂ ᓇᑦᑎᓕᖕᒧᑦ.  

 

ᐅᖃᖅᑎ, ᖃᐅᔨᒪᒐᕕᑦ ᑕᐃᒪ ᓄᓇᓕᓕᒫᑦ ᓄᓇᕗᒻᒥ ᐃᒡᓗᖃᕆᐊᖃᕐᒪᑕ ᐊᒻᒪᓗ ᑖᒃᑯᐊ ᓄᓇᓕᖏᑦ ᑰᒑᕐᔪᑦ 

ᑕᓗᕐᔪᐊᒃᑯᑦ ᑕᐃᒪᐃᑦᑐᑑᓐᖏᒻᒪᑕ.  

 

ᐅᖃᖅᑎ, ᑖᓐᓇ ᐊᖏᕐᕋᖃᓐᖏᓐᓂᖅ ᐊᒻᒪᓗ ᐸᖕᒥᐅᕐᓂᖅ ᐃᓱᒪᓇᕐᒪᑕ ᑖᒃᑯᐊ ᐃᒡᓗᖃᑎᖃᕆᐊᖃᕈᑎᒃ ᓲᕐᓗ 

ᐅᖁᓕᕆᓂᕐᒧᓪᓗ ᐱᒻᒪᕆᐅᖕᒥᖕᒪᑦ. ᐅᖃᖅᑎ, ᓂᕈᐊᖅᑎᒃᑲ ᑕᓗᕐᔪᐊᕐᒥ ᐅᒡᒍᐊᖅᑐᒻᒪᕆᐅᓚᐅᕐᒪᑕ ᐊᕐᕌᓂ ᑖᒃᑯᐊ 

ᐃᒡᓗᓕᐅᖅᑕᐅᓂᐊᖅᑑᒐᓗᐊᑦ ᑭᖑᕙᕆᐊᖅᑕᐅᓚᐅᕐᓂᖏᓐᓄᑦ. 

 

ᐅᖃᖅᑎ, ᓄᓇᓖᑦ ᐅᓄᓕᐊᖅᑐᑦ ᓄᓇᕗᒻᒥ ᐊᕐᕌᒍᒐᓴᐅᓗᐊᖅᑐᓂᒃ ᐅᑕᖅᑭᖃᑦᑕᕐᒪᑕ. ᐅᖃᖅᑎ, ᑐᑭᓯᐅᒪᒐᒪ 

ᐃᓕᓴᕆᓯᒪᓪᓗᖓ ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓱᖃᓐᖏᑦᑐᐊᓗᖕᒥᒃ ᐃᒡᓗᓕᐅᕈᑎᒃᓴᒥᒃ ᐊᒻᒪᓗ 

ᑐᑭᓯᑦᑎᐊᖅᐸᒃᑲ ᓴᓂᕐᕙᐃᓯᒪᔭᕆᐊᖃᕐᒪᑕ ᓈᒻᒪᓈᑦᑎᐊᕐᓗᒋᑦ ᑭᒃᑯᓕᒫᓄᑦ. 

 

ᐅᖃᖅᑎ, ᐅᒃᐱᕆᖕᒥᒐᒃᑯ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᑯᓇᒋᐊᖃᕐᒪᑕ ᒫᓐᓇ, ᒫᓐᓇ ᑎᑎᓕᐊᖑᕆᔨᐅᖃᑦᑕᖅᑐᓂᒃ 

ᐃᒡᓗᓕᕆᔨᒃᑯᓐᓂ ᓄᓇᓕᖕᓂ ᕿᒥᕐᕈᓗᑎᒃ ᐃᒡᓗᑖᕋᓲᑎᓂᒃ ᑕᒪᒃᑯᐊ ᓈᒻᒪᓈᑦᑎᐊᖁᓪᓗᒋᑦ ᑭᒃᑯᓕᒫᓄᑦ. ᐅᖃᖅᑎ, 

ᐊᐱᖅᑯᑎᒋᖃᕐᕕᒋᓂᐊᕋᒃᑯ ᒥᓂᔅᑕᒧᑦ ᑕᒪᑐᒪ ᒥᒃᓵᓄᑦ ᓈᒻᒪᒃᓯᒃᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ ᒥᔅᑕ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 6(1): ᓚᐃᓴ ᓂᖏᐅᖅ ᐃᓕᑕᕆᔭᐅᓂᖓ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐅᓪᓗᒥᐅᔪᖅ ᐊᕐᓇᐃᑦ 

ᐅᓪᓗᖁᑎᒋᑎᓪᓗᒍ ᐃᓕᓴᕆᔪᒪᑦᑎᐊᖅᐸᕋ ᓚᐃᓴ ᓂᖏᐅᖅ, ᐊᐅᓱᐃᑦᑐᕐᒥᐅᑕ. ᑕᑉᐹᓃᔅᓱᓂ ᐃᓅᓯᓕᒫᖓᓂ 

ᐱᓕᕆᑦᑎᐊᕋᓱᐃᓐᓇᖅᓱᓂ ᓄᓇᓕᖁᑎᖓᓄᑦ, ᓄᓇᕗᒻᒧᓪᓗ. ᖃᐃᔨᒪᓕᓚᐅᖅᓯᒪᓂᓐᓂ ᐱᓕᕆᓯᒪᐃᓐᓇᐅᔭᖅᑐᖅ 

ᓄᖅᑲᔪᐃᑦᑑᓪᓗᓂ ᐊᒻᒪᓗ ᐋᓐᓂᐊᖅᑐᖃᓕᖅᑎᓪᓗᒍ ᐅᕝᕙᓘᓐᓃᑦ ᐃᓱᒫᓗᒃᑐᖃᓕᖅᑎᓪᓗᒍ ᐅᐸᒍᑏᓐᓇᐅᔭᖅᑐᖅ 

ᐅᕝᕙᓘᓐᓃᑦ ᖁᕕᐊᓱᕝᕕᒻᒥ ᐱᓐᖑᐊᖅᑐᖃᕐᓂᐊᖅᑎᓪᓗᒍ ᐱᓕᕆᓪᓗᓂ ᐃᒪᓐᓇᑦᑎᐊᒻᒪᕆᒃ 

ᓄᖅᑲᕈᓐᓇᓐᖏᑦᑎᐊᒻᒪᕆᒻᒪᑦ. 

 

ᒫᓐᓇᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᑲᑎᒪᔨᐅᓪᓗᓂ, ᒪᐃᔭᐅᖃᑦᑕᖅᓯᒪᓪᓗᓂ, 

ᑲᑎᒪᔨᐅᖃᑦᑕᖅᓯᒪᓪᓗᓂ ᐊᒻᒪᓗ ᐊᒥᓱᐃᑦ ᑲᑎᒪᔨᐅᕕᕕᓂᖏᑦ ᐊᒥᓲᓗᐊᕐᒪᑕ ᑎᑎᕋᕈᓐᓇᐃᓪᓕᖅᑲᐅᒐᒃᑭᑦ 

ᑕᐃᒪᓐᓇᐃᑎᓪᓗᒍ. ᐊᒃᓱᐊᓗᒃ ᑖᓐᓇ ᐊᕐᓇᖅ ᓚᐃᓴ ᓴᓐᖏᖕᒪᑦ ᐊᒻᒪᓗ ᐱᓕᕆᑦᑎᐊᕋᓱᐃᓐᓇᐅᔭᖅᓯᒪᓪᓗᓂ. 

 

ᐅᖃᖅᑎᑦᑎ, ᐊᒃᓱᕉᓴᓕᕋᐃᒐᑦᑕ ᓚᐃᓴᒧᑦ ᐅᓪᓚᒃᓯᖃᑦᑕᖅᑐᒍᑦ ᐃᑲᔪᖅᑕᐅᔪᒪᓪᓗᑕ ᐊᒻᒪᓗ ᐃᑲᔪᖅᓱᓂ 

ᐃᓱᒫᓗᓐᖏᑦᑎᐊᖅᓱᓂ ᑭᓱᑐᐃᓐᓇᕐᓂᒃ ᐅᑎᕐᕕᐅᔾᔪᓯᖅᓯᐊᕈᒪᓇᓂ. ᑕᐃᒪᓐᓇᐃᑎᓪᓗᒍ ᐅᓪᓗᒥᐅᔪᖅ ᐃᑲᔪᕈᒪᕙᕋ 

ᐊᒻᒪᓗ ᐃᑲᔪᖅᑕᐅᖁᕙᕋ ᐃᓚᑯᓗᖏᑦ ᐊᒃᓱᕉᓴᖕᒪᑕ ᒫᓐᓇᐅᔪᖅ ᑕᐃᒪᓐᓇ.  

 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᓱᓕ ᒫᓐᓇᒧᑦ ᐃᑲᔪᕋᓱᒃᐳᑦ ᑕᐃᒪᓐᓇᐃᑎᓪᓗᒍ. ᓚᐃᓴᒥᒃ ᖃᐅᔨᒪᔪᐃᓐᓇᐅᒍᑦᑕ 

ᒫᓐᓇᐅᔪᖅ ᐊᐃᖓᓂᒃ ᐸᖅᑭᑦᑎᐊᕋᓱᖕᒪᑦ ᐊᒻᒪᓗ ᐊᓂᖓ ᐋᓐᓂᐊᕕᖕᒥ ᐅᓂᒃᓯᒪᓪᓗᓂ, ᓄᑲᖓᓗ ᐋᓐᓂᐊᕕᖕᒥ 

ᐅᓂᒃᓯᒪᓪᓗᓂ. ᒫᓐᓇᐅᔪᖅ ᑖᒃᑯᐊ ᐋᓐᓂᐊᓯᐅᖅᑎᖏᓐᓄᑦ ᐃᑲᔪᖅᑕᐅᖁᔪᒥᓇᑦᑎᐊᖅᑑᒐᓗᐊᑦᑕᐅᖅ. ᐅᓪᓗᒥᐅᔪᖅ 

ᑕᕝᕙᓂ ᑖᒃᑯᐊ ᑐᔅᓯᐊᓂᒃᑯᑦ ᑐᔅᓯᐅᔾᔨᖃᑦᑕᖅᑐᐃᑦ ᑖᒃᑯᐊ ᓂᖏᐅᒃᑯᑦ ᐊᒻᒪᓗ ᐱᔭᒥᓂᒃᑯᑦ ᐃᓚᒋᔭᐅᖁᓪᓗᒋᑦ 

ᑐᒃᓯᐊᓂᒃᑯᑦ ᑖᒃᑯᐊ ᐊᒃᓱᕉᓴᒃᑎᓪᓗᒋᑦ, ᐱᓗᐊᓐᖑᐊᖅᑐᒥᒃ ᓚᐃᓴ, ᑖᓐᓇ ᓄᖅᑲᔪᐃᑦᑑᓂᖓᓄᑦ ᐊᒻᒪᓗ 

ᐃᑲᔪᕋᓱᐃᓐᓇᐅᔭᖃᑦᑕᕐᓂᖓᓄᑦ. ᖁᔭᓐᓇᒦᑦᑎᐊᖅᐸᕋ ᓚᐃᓴ ᐊᒻᒪᓗ ᖁᔭᓐᓇᒦᖃᑎᒋᑦᑎᐊᖅᐸᔅᓯ ᑖᔅᓱᒥᖓ 

ᐃᓄᖕᒥᒃ ᐊᒃᓱᐊᓗᒃ ᐱᓕᕇᓐᓇᕋᓱᖕᒪᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ ᒥᔅ ᑯᕌᔅ. 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᑯᕌᔅ)  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᓄᓇᕐᔪᐊᕐᒥ ᐊᕐᓇᐃᑦ ᐃᓕᓴᕆᔭᐅᓯᒪᑎᓪᓗᒋᑦ 

ᑖᓐᓇ ᒪᕐᕉᖕᓂᒃ ᕿᒫᕕᖕᓂᒃ ᒪᑐᐃᖅᑐᖅ, ᐊᕐᓇᐃᑦ ᕿᒫᕕᒃ ᐊᒪᓗ ᒪᑐᐃᖅᑕᐅᒃᑲᓐᓂᖅᖢᓂ ᒪᒃᑯᒃᑐᓄᑦ ᕿᒫᕕᒃ.  

 

ᐅᖃᖅᑎ, ᐱᒻᒪᕆᐅᖕᒪᑦ ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᕝᕕᖓ ᒥᓂᔅᑕ ᓇᑲᓱᒡᓗ ᖁᔭᓐᓇᒦᕈᒪᓪᓗᒍ ᑕᐃᒪ 

ᐊᐅᓚᔾᔪᑎᒃᓴᖏᓐᓂᒃ ᑮᓇᐅᔭᖃᖅᑎᑦᑎᖕᒪᑕ ᑖᒃᑯᖕᓂᖓ ᐊᒻᒪᓗ ᒪᑐᐃᕋᓱᒃᑎᓪᓗᒋᑦ ᑖᒃᑯᐊ, ᐊᒻᒪᓗ 

ᖁᔭᓕᔪᒪᒋᓪᓗᒋᑦ ᐃᖅᑲᓇᐃᔭᖅᑏᑦ ᑎᒥᐅᔪᑦ ᐊᐅᓚᑦᑎᖃᑦᑕᖅᑐᑦ ᕿᒫᕕᖕᓂ ᑕᒪᓐᓇ ᐱᔨᑦᑎᕋᕐᓂᒃ ᐃᓂᖃᕐᓂᕐᓗ 

ᐊᑐᐃᓐᓇᐅᖏᓐᓇᖁᓪᓗᒍ ᓄᓇᓕᖕᓄᑦ. 

 

ᐅᖃᖅᑎ, ᐊᕐᓇᐃᑦ ᐱᔭᕇᖅᓯᒪᔭᖏᑦ ᐃᓕᓴᕆᒐᑦᑎᒍᑦ ᐊᒻᒪᓗᑦᑕᐅᖅ ᑖᒃᑯᐊ ᐊᒃᓱᕈᕐᓇᖅᑐᒃᑰᖃᑦᑕᕐᓂᖏᑦ ᐊᕐᓇᐃᕐ 

ᓂᕕᐊᖅᓯᐊᓪᓗ. ᑕᐃᒪ ᐅᓗᕆᐊᓇᖅᑐᒦᑎᓪᓗᒋᑦ ᑖᒃᑯᐊ ᐊᕐᓇᐃᑦ ᓂᕕᐊᖅᓯᐊᓪᓗ ᐃᓂᖃᕆᐊᖃᕐᒪᑕ ᐊᒃᓱᑦ ᑕᐃᒫᒃ 

ᐱᔪᒪᔭᒥᖕᓂᒃ ᑎᑭᐅᑎᓯᒪᖁᓪᓗᒋᑦ.  

 

ᐅᖃᖅᑎ, ᑖᒃᑯᐊ ᐅᖃᐅᓯᕆᕙᒃᑲ ᑖᒃᑯᐊ ᑲᑉᐱᐊᓱᖃᓐᖏᑦᑐᐊᓗᐃᑦ ᐊᕐᓇᐃᑦ ᓂᕕᐊᖅᓯᐊᓪᓗ ᑖᒃᑯᐊᓗ 

ᐊᔾᔨᐅᓐᖏᑦᑐᒥᒃ ᐱᓕᕆᖃᑦᑕᖅᑐᑦ ᑖᒃᑯᓄᖓ ᑖᒃᑯᐊ ᓇᖕᒥᓂᖅ ᐃᓕᓴᕆᓯᒪᓐᓇᓲᑦ ᑕᐃᒪᓐᓇ 

ᐅᖃᐅᓯᕆᓪᓚᑦᑖᕈᒪᓪᓗᒋᑦ ᐃᓐᓇᐃᑦ ᑖᒃᑯᓄᖓ ᐅᖃᐅᓯᕐᒥᓂᒃ ᐱᖅᑯᓯᕐᒥᖕᓂᒃ ᐊᒻᒪᓗ ᒥᖅᓱᖅᑎᕗᑦ, 

ᓴᓇᓐᖑᐊᖅᑎᕗᑦ, ᑲᑕᔾᔭᖅᑏᑦ, ᕿᓚᐅᔾᔭᖅᑏᑦ, ᐊᒻᒪᓗ ᖃᐅᔨᒪᔪᒻᒪᕆᐅᓪᓗᑎᒃ ᑖᒃᑯᐊ ᐱᖅᑯᓯᕐᒥᓂᒃ 

ᐅᖃᐅᓯᕐᒥᓂᒡᓗ. 

 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᑎᓪᓗᑎᒍᑦ ᑖᒃᑯᐊ ᑕᒪᒃᑯᐊ ᐱᑦᑎᐊᖂᓚᐅᖅᐸᒃᑲ ᐊᕐᓇᐃᑦ, ᓂᕕᐊᖅᓯᐊᑦ, ᐊᓯᖏᓪᓗ 

ᐃᖃᓗᒃᑑᑦᑎᐊᕐᒥ ᓄᓇᕗᒻᒥᓗ. ᑕᐃᒪᓕ ᑐᓴᖅᑎᑦᑎᔪᒪᕗᖓ ᖁᖓᐃᓐᓇᕐᓗᓯ, ᖃᐅᒪᐃᓐᓇᕐᓗᓯ ᑲᔪᓰᓐᓇᕐᓗᓯ 

ᑕᐃᒫᒃ ᐃᓅᓯᖅ ᐱᐅᑎᒃᑲᔅᓯᐅᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ, ᓂᐊᖁᓐᖒᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᓂᑯᕕᒍᑎᖃᕆᕗᖓ ᑖᓐᓇ ᐊᕐᓇᐅᑉ ᐅᓪᓗᕆᓪᓗᓂᐅᒃ 

ᐃᓕᓴᕆᒍᒪᑦᑎᐊᕐᒥᒐᒃᑭᑦ ᑖᒃᑯᐊ ᐊᕐᓇᐃᑦ ᐅᕙᓂ ᑕᕝᕙᓂ ᐃᑲᔪᕐᔪᐊᖅᓯᒪᔪᑦ, ᒪᑭᑕᑎᑦᑎᓯᒪᔪᑦ, 

ᐱᒋᐊᕈᓐᖏᒋᒍᒪᓪᓗᒍ ᑖᓐᓇ ᓯᕗᓪᓕᖅᐹᖅ ᐊᓈᓇᒐ, ᐋᓐ, ᓴᑭᒐ ᑐᕌᒐᖅ, ᓄᓕᐊᑯᓗᒐ ᐸᐃᕋᓐ ᐊᒻᒪ ᐸᓂᑯᓗᒃᐳᑦ 

ᔮᔅᒥᓐ, ᑖᒃᑯᐊᑦᑕᐅᖅ ᐊᓈᓇᑦᑎᐊᕋ ᑕᕝᕙᐅᒍᓐᓃᕋᓗᐊᖅᖢᑎᒃ ᖁᔭᓐᓇᒦᕈᒪᑦᑎᐊᕐᒥᕙᒃᑲ ᐃᓱᒪᒌᓐᓇᐅᔭᖅᐸᕗᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᑖᓐᓇ ᐅᓪᓗᖅ ᐊᔾᔨᐅᓐᖏᑦᑑᑎᓪᓗᒍ ᑖᓐᓇ ᐅᐱᒋᔪᒪᓪᓗᒍ ᓂᕈᐊᖅᑎᒐ ᓛᑯᓗᒃ 

ᐅᐃᓕᐊᒻᓴᓐ-ᐹᑐᕆ ᑖᓐᓇ ᓵᓚᒃᓴᕐᒪᑦ 2021 ᓲᐱ ᑕᑯᓐᓇᒐᒃᓴᐃᑦ ᓵᓚᒃᓴᐅᓯᐊᖅᑎᓪᓗᒋᑦ. ᒥᔅ ᐅᐃᓕᐊᒻᓴᓐ-ᐹᑐᕆ 

ᓄᓇᕐᔪᐊᓕᒫᕐᒥ ᖃᐅᔨᒪᔭᐅᖕᒪᑦ ᐅᖃᓕᒫᖅᑎᐅᓪᓗᓂ, ᐱᓐᖑᐊᖅᑎᐅᓪᓗᓂ, ᑎᑎᕋᖅᑎᐅᓪᓗᓂᓗ ᑖᓐᓇ 

ᖃᐅᔨᒪᔭᐅᖕᒪᑦ ᐊᒥᓱᓄᑦ, ᑖᓐᓇ ᑲᓛᖦᖠᓱᑦ ᑮᓇᑉᐸᒃᓯᒪᓪᓗᓂ ᐱᓐᖑᐊᓲᖅ. ᑖᓐᓇ ᐱᖓᓱᓂᒃ ᖁᕕᐊᓱᖕᓂᖅ 

ᐊᐃᑉᐹᕇᖕᓂᕐᒧᑦ.  

 

ᐅᖃᖅᑎ, ᒥᔅ ᐅᐃᓕᐊᒻᓴᓐ-ᐹᑐᕆ ᑖᓐᓇ ᐃᔾᔪᐊᖅᕆᐊᒃᓴᑦᑎᐊᕙᐅᖕᒪᑦ ᐱᓗᐊᖅᑐᒥᒃ ᒪᒃᑯᒃᑐᓄᑦ ᐊᕐᓇᓄᑦ. 

ᖁᕕᐊᓱᖃᑎᒋᓚᐅᓐᖓ ᖃᐅᔨᒪᒐᒃᑯ ᑖᒃᑯᐊ ᐱᓕᕆᐊᖏᑦ, ᑕᐃᒫᒃ ᑕᑯᓐᓈᒐᑦᑎᐊᕙᐅᖏᓐᓇᕐᒪᑦ ᑭᖑᕚᖏᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᒥᔅᑕ ᓯᒪᐃᓚᒃ. 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. ᐊᕐᓇᐅᔪᑦ ᐅᑉᓗᒥ ᐅᑉᓗᕆᔭᖓᓂ ᐊᓈᓇᒻᓂᒃ ᐅᖃᐅᓯᖄᓪᓚᒍᒪᕗᖓ, ᐊᓈᓇᒐ 

ᐱᕈᖅᓴᕐᓂᑰᔪᖅ ᓄᓇᒥᐅᑕᐅᓚᐅᖅᑐᖅ, ᓄᑕᕋᐅᑉᓗᓂ ᓄᓇᒥᐅᑕᐅᓚᐅᖅᑐᖅ, ᖃᒪᓂᑦᑐᐊᕐᒧᑦ ᓄᒃᑎᓕᑕᐃᓐᓇᕐᒪᑕ 

ᐊᒃᑑᓕᕋᒥ ᓇᔭᓐᖑᐊᕐᓂᒃ ᐃᑲᔪᖅᐸᓚᐅᖅᑐᖅ ᑐᓵᔨᐅᑉᓗᓂ, ᑎᖕᒥᓲᕋᓛᒃᑯᑦ ᐊᒡᓛᑦ ᐊᐅᓪᓛᖃᑎᒋᑦᑕᓚᐅᒑ 

ᓇᔭᓐᖑᐊᑦ ᓄᓇᐃᓪᓖᑦ ᓇᓂᒥᐅᑕᓂᒃ ᑕᑯᓴᐃᑉᓗᑎᒃ ᓄᓇᒧᐊᖅᑕᓚᐅᖅᑐᖅ ᑎᖕᒥᓲᕋᓛᒃᑯᑦ. 

 

ᑕᐃᒪᓐᖓᑦ ᑰᒡᒍᐊᕐᒥᐅᑕᕉᓪᓚᒫᓚᐅᖅᖢᓂᓕ ᐊᓈᓇᒐ, ᑕᐃᑲᓂ ᐊᓐᓂᐊᕕᖕᒥ ᐱᓕᕆᑉᓗᓂ ᑐᓵᔨᐅᑦᑕᓚᐅᖅᑐᖅ 

ᐊᒻᒪᓗ ᑐᐊᕕᕐᓇᖅᑐᓕᕆᔪᓂᒃ ᐸᐱᕈᖅᓱᖅᑕᒻᒫᓚᐅᖅᑐᖅ ᑕᐃᑲᓂ ᑰᒡᔪᐊᕐᒥ ᐱᓕᕆᖃᑦᑕᓚᐅᖅᑐᖅ. ᖃᒪᓂᑦᑐᐊᕐᒧᑦ 

ᓄᒃᑎᓕᑕᐃᓐᓇᕐᒪᑦ ᐃᓕᓐᓂᐊᖅᑎᑦᓯᔨᓐᖑᒻᒫᓕᓚᐅᖅᑐᖅ, ᐊᕐᕌᒍᓂᒃ ᐊᒥᓱᓂᒃ ᐃᓕᓐᓂᐊᖅᑎᑦᓯᔨᐅᓚᐅᖅᑐᖅ 

ᖃᒪᓂᑦᑐᐊᕐᒥ. ᐊᒻᒪᓗ ᖃᒪᓂᑦᑐᐊᑉ ᐃᓗᐊᓂ ᑲᑎᒪᔨᐅᓚᐅᖅᑐᖅ ᕼᐋᒪᓚᒃᑯᓐᓂ ᐆᒃᑑᑎᒋᓗᒍ. ᐊᒻᒪᓗ ᑐᒃᓯᐊᕐᕕᖕᒥ 

ᐱᓕᕆᖃᑦᑕᖅᑐᖅ ᐊᕐᕌᒍᓂᒃ ᐊᒥᓱᓂᒃ ᐊᔪᕆᖅᑐᐃᔨᓐᖑᒻᒫᓕᓚᐅᖅᑐᖅ.  

 

ᐊᓈᓇᒐ ᐊᓇᓇᐅᔪᖅ, ᐊᓈᓇᑦᓯᐊᖑᔪᖅ, ᐊᒻᒪᓗ ᑕᑦᑭᐅᓚᐅᖅᑐᒥ ᐊᒪᐊᖅᑖᖑᓕᓚᐅᖅᑐᖅ ᐃᓗᓕᖅᑖᓕᓚᐅᕋᒥ, 

ᖃᖏᐊ’ᓛᕋ ᐸᓂᒃᑖᓚᐅᕋᒥ. ᐊᓈᓇᒐ ᐅᐱᒋᔭᐅᑦᓯᐊᖅᑐᖅ ᐃᓄᐃᑦ ᐊᒥᓱᓂᒃ, ᐃᓚᖏᑦ ᑕᒫᓂ ᐊᒡᓛᑦ 

ᖃᐅᔨᒪᑦᓯᐊᖅᑐᑦ ᐊᓈᓇᒻᓂᒃ. ᐊᓈᒃ, ᓇᒡᓕᒋᕙᒋᑦ, ᐅᑉᓗᖃᑦᓯᐊᕐᓂᐊᖅᐳᑎᑦ. ᐅᖃᖅᑎᑦᓯᔨ, ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 041 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᒃᓯᔨ, ᓂᑯᕕᑦᑐᒪᕗᖓᑦᑕᐅᖅ ᐅᑉᓗᒥ 

ᐃᓕᑕᕆᔪᒪᑉᓗᒋᑦ ᑲᖏᖅᖠᓂᕐᒥ ᐊᕐᓇᖏᑦ, ᓵᓚᐅᓐᖏᑦᓯᐊᕐᒪᑕᑦᑕᐅᖅ ᐊᒡᓛᑦ ᑲᖏᖅᖠᓂᖅ ᐃᖏᕐᕋᕙᓪᓕᐊᓂᖓ 

ᐊᒃᑐᐊᓂᖃᑦᓯᐊᕐᒪᑦ, ᐊᕐᓇᐃᑦ ᑕᐃᑲᓂ ᐊᔪᓐᖏᓐᓂᖏᓐᓄᑦ ᓄᖅᑲᖓᑐᐃᓐᓇᓐᖏᑦᓯᐊᕐᒪᑕ ᑲᖏᖅᖠᓂᕐᒥ ᐊᕐᓇᖏᑦ 

ᓴᕆᒪᒋᕙᕐᑲ ᑕᒪᕐᒥᒃ. ᐊᓈᓇᓗᒃᑖᑦ ᑕᐃᑲᓂ, ᐊᓈᓇᖃᓚᐅᕐᒥᒐᒪ, ᐊᓈᓇᖃᓚᐅᖅᓯᒪᔪᓗᒃᑖᖑᒐᑉᑕᐃᓛᒃ. 

ᓴᕆᒪᒋᕙᒃᑲ ᐊᓈᓇᒋᔭᐅᔪᑦ ᑕᒪᕐᒥᒃ, ᐸᓂᒋᔭᐅᔪᑦ, ᐃᕐᖑᑕᕆᔭᐅᔪᑦ, ᐊᒡᓛᒃ ᐃᕐᖑᑕᖃᕆᕗᖓ ᐊᕐᓇᑯᓗᖕᒥᒃ. 

 

ᐊᕐᓇᕐᕕᒋᔭᐅᔪᑦ, ᐊᑦᓴᒋᔭᐅᔪᑦ ᐊᓈᓇᑦᓯᐊᕆᔭᐅᔪᑦ, ᓴᕆᒪᒐᓱᒋᑦᓯ. ᓴᕆᒪᓇᕐᒪᑕᐃᓛᒃ ᐊᕐᓇᐃᑦ ᓄᓇᕗᒻᒥ, ᓄᓇᕗᒻᒥ 

ᐊᐅᓪᓛᖅᑎᑦᓯᖕᒪᑕ ᐊᖏᔪᒥᒃ. (ᑐᓵᔨᑎᒍᑦ) ᓄᑲᑉᐱᐊᑦ ᕼᐋᑭᖅᑎᓪᓗᒋᑦ ᐊᕐᓇᑎᑐᑦ ᕼᐋᑭᓲᕌᓘᒐᒪ ᐅᓪᓗᒥᓕ 

ᐅᐱᓐᓇᒻᒪᕆᒃᑐᐃᑦ ᑲᓇᑕᒥ ᕼᐋᑭᖅᑏᑦ ᒎᓗᑖᓚᐅᕐᒪᑕ ᐊᖑᑎᑎᑑᓐᖏᑦᑐᖅ, ᐊᑕᖏᖅᓱᑎᒃ. 

 

ᐱᕕᖃᕐᓂᓐᓂᓪᓕ ᐅᖃᐅᓯᕆᔪᒪᔭᕋ ᐊᒥᓱᐊᓘᒐᓗᐊᖅᑎᓪᓗᒋᑦ ᐊᕐᓇᐃᑦ ᓄᓇᕗᒻᒥ ᑲᖏᖅᖠᓂᖅ ᐃᓕᓴᐃᔨᓪᓕ, 

ᐋᓐᓂᐊᓯᐅᖅᑏᑦ, ᓘᒃᑖᑦ, ᓱᓪᓗᓕᕆᔩᑦ, ᕿᔪᓕᕆᔩᑦ ᐅᐊᑲᓪᓚᐃᓐᓇᐅᓕᕐᒪᑕ ᑕᐃᒪᓕ ᕕᒃᑑᕆᐊ ᖃᑯᖅᑕᑦ 

ᐅᖃᐅᓯᕆᓪᓗᒍ ᑖᓐᓇ ᒥᖅᓱᖅᑎᒻᒪᕆᐅᔪᖅ, ᑖᓐᓇ ᖃᐅᔨᒪᔭᐅᓕᖅᐸᓪᓕᐊᑐᐃᓐᓇᓕᖅᖢᓂ ᓄᓇᕐᔪᐊᕐᒥ 

ᐅᐱᒋᕙᑦᑎᒋᑦ ᑲᔪᓯᑦᑎᐊᖅᑐᓪᓗ ᐊᕐᓇᐃᑦ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 042 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᑐᓴᖅᓴᐅᓕᖅᐳᖓᖃᐃ, ᓈᒻᒪᑉᐸ? ᐄ, ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᐊᑐᖃᑦᑕᓇᖅᑐᖅ ᐱᔭᕆᐊᖅᑐᒻᒥᔪᖅ. 

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᒃᑰᓕᖅᑐᖅ) ᖃᓄᖅ ᐊᕐᓇᐃᑦ ᓄᓇᕐᔪᐊᕐᒥ ᐅᓪᓗᖃᖅᑎᓪᓗᒋᑦ ᐃᓕᓴᖅᓯᔪᒻᒪᒥᔪᖓ. ᒪᓕᒐᓕᐅᖅᑎᐅᖃᑎᒃᑲ, 

ᐃᓕᑕᖅᓯᖃᑦᑕᕋᑖᕐᒪᑕ ᐊᕐᓇᓂᒃ ᐃᓅᓯᕐᒥᓐᓂᒃ, ᐊᓈᓇᐅᓪᓗᑎᓪᓗ, ᐊᓈᓇᑦᑎᐊᖑᓪᓗᑎᓪᓗ, ᐋᓇᐅᓪᓗᑎᓪᓗ, 

ᐊᑦᓴᒋᔭᐅᓪᓗᑎᒃ, ᐊᔭᒋᔭᐅᔪᓪᓗ, ᓄᑲᕆᔭᐅᓪᓗᑎᓪᓗ, ᐊᖏᔪᒋᔭᐅᓪᓗᑎᓪᓗ, ᐊᖏᔪᒃᓴᕆᔭᐅᔪᑦ, ᓄᑲᑦᓴᕆᔭᐅᔪᑦ, 

ᓴᑭᐊᖑᔪᑦ, ᐅᑯᐊᖑᔪᑦ, ᐃᕐᖑᑕᕆᔭᐅᔪᑦ. 

 

ᐅᖃᖅᑏ, (ᑐᓵᔨᒃᑰᕈᓐᓃᖅᑐᖅ) ᑖᒃᑯᐊᓗ ᕿᑭᖅᑖᓗ ᓂᒋᐊᓂᑦᑕᐅᖅ ᐊᕐᓇᖏᑦᑕᐅᖅ ᐃᓕᓴᕆᔪᒪᑦᓯᐊᕆᓪᓗᒋᑦ, 

ᐃᓅᔪᓪᓗ, ᑭᓯᐊᓂᑦᑕᐅᖅ ᐃᓅᔪᓐᓃᖅᓯᒪᔪᑦ. ᑖᒃᑯᓇᖓᑦ ᓄᓇᓕᑦᑎᓐᓂ ᑲᔪᓯᑎᑦᓯᓯᒪᒻᒪᑕ. 

 

ᐅᖃᖅᑏ, ᑖᒃᑯᐊ ᐊᕐᓇᐃᑦ ᐊᖏᔪᒻᒪᕆᐊᓗᒻᒥᑦ ᐃᓅᓯᑦᑎᓐᓂ ᐊᑦᑐᐃᓯᒪᒻᒪᑕ, ᓇᒡᓕᓐᓂᒃᑯᑦ, ᐃᑉᐱᒍᓱᓐᓂᒃᑯᑦ 

ᐊᒻᒪᓗ ᑲᒪᑦᓯᐊᕐᓂᕐᒥᒃ ᐃᓅᓯᑦᑎᓂᒃ ᕿᑐᕐᖓᖅᑎᓐᓂᒃ ᐊᒻᒪᓗ ᐅᐃᒥᖕᓂᒃ. ᑕᒪᓐᓇ ᐃᓕᑕᓴᕆᔪᒪᑦᓯᐊᖅᓱᒍ, 

ᐅᖃᖅᑏ, ᐊᒻᒪᓗ ᑖᒃᑯᐊ ᐃᓅᓯᓐᓂᑦᑕᐅᖅ ᐊᑦᑐᐃᓯᒪᓂᖏᓐᓂᑦ ᖁᔭᓐᓇᒦᕈᒪᒋᕙᒃᑲ, ᐃᖅᑲᓇᐃᔭᖃᑎᒋᕙᑦᑕᒃᑲᓗ 

ᒪᓕᒐᓕᐅᕝᕕᐅ ᐃᓗᐊᓂ ᓂᕈᐊᖅᑕᐅᓯᒪᔪᑦ, ᓂᕈᐊᖅᑕᐅᓯᒪᓐᖏᑦᑐᒡᓗ.  

 

ᐅᖃᖅᑏ, ᑖᒃᑯᐊᑦᑕᐅᖅ ᓂᕈᐊᖅᑕᐅᓯᒪᕕᒋᔭᓐᓂ ᐊᓪᓚᕝᕕᒐᓂ ᑕᒪᕐᒥᒃ ᐃᖅᑲᓇᐃᔭᖅᑏᒃᑲ ᑕᕝᕙᐅᕗᑏᕆᕙᒃᑲ, 

ᐅᓪᓗᖃᑦᓯᐊᖁᓪᓗᒋᑦ. 

 

ᑭᓯᐊᓂ, ᐅᖃᖅᑏ, ᑭᖑᓪᓕᐹᕆᓗᒍ ᑖᓐᓇ ᒪᑭᑕᔾᔪᑎᒋᒐᒃᑯᑦᑕᐅᖅ ᐅᓪᓗᒥᒧᑦ ᓄᓕᐊᕋ, ᑖᓐᓇ 

ᑕᕝᕙᓃᕋᔭᓚᐅᓐᖏᓐᓇᒪ ᓄᓕᐊᕋ ᐱᑕᖃᓚᐅᓐᖏᑉᐸᑦ. 

 

ᑖᓐᓇᓗ, ᐅᖃᖅᑏ ᐊᕐᓇᐃᓐᓄᖕᒥᒃ ᐊᑎᖃᕐᒪᑦ, ᐅᓪᓗᒥ ᐊᕐᓇᐃᓐᓅᖕᒪᑦ, ᐊᕐᓇᐃᓐᓅᑉ ᐅᓪᓗᖓᓂ 

ᐅᓪᓗᖃᑦᓯᐊᖁᕙᒃᑲ ᐊᕐᓇᓕᒫᑦ ᓄᓇᕗᒻᒥ ᓄᓇᕐᔪᐊᒥᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑐ, ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 043 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐆᒻᒪᑎᑉᓄᑦᑕᐅᖅ ᖃᓂᑦᑐᒥᑦ, ᐆᒪᑎᒻᓂᓯᐅᓪᓚᕆᒃᑐᒥᑦ 

ᐅᖃᐅᓯᖃᕈᐊᕋᒪᑦᑕᐅᖅ. ᐊᓈᓇᒐ, ᒪᒻ, (ᑐᓵᔨᒃᑰᓕᖅᑐᖅ) ᓇᒡᓕᒋᕙᒋᑦ ᒫᑕ ᒪᐃᓐ, ᑭᐅᓗᑦᑖᖅ ᖃᐅᔨᒪᖅᑰᒑ. 

ᐊᒻᒪᓗ ᓄᓕᐊᕋ ᐊᒫᓐᑕ ᒪᑭᑕᔾᔪᑎᒋᑉᑕᕋᒃᑯ ᓄᓕᐊᕋ, ᓇᒡᓕᒋᔭᒋᑦ, ᐊᒻᒪ ᐸᓂᒐ ᐊᑕᐅᓯᒥᓘᓐᓃᑦ ᓱᓕ 

ᐅᑭᐅᖅᑖᖅᓯᒪᓐᖏᒻᒪᑦ ᐃᓅᕌᓂᓚᐅᖅᑎᒡᓗ, ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐱᕈᖅᑕᕆᐊᓪᓚᒃᓯᓐᓇᓚᐅᖅᓯᒪᔪᖓ, 

ᐸᓂᑦᑖᓚᐅᖅᓯᒪᒐᑦᑕ ᐊᕐᕌᓂ ᐃᑉᐳᓘ. 

 

ᑲᑎᒪᔨᐅᖃᑎᒃᑲ ᐅᖃᐅᑎᕈᐊᖅᖢᒋᑦ ᓴᓇᑦᑕᐃᓕᐊᕈᓯᐅᓚᐅᖅᑐᒥ ᓯᕙᑖᕐᕕᒻᒥ ᐱᓱᔪᒃᓯᓕᓵᓚᐅᖅᑐᖅ ᐸᓂᑉᐳᑦ, 

ᖁᓕᑦ ᐊᕝᕙaᓐᓂᓗ ᑕᖅᑭᖃᖅᓱᓂ ᐱᓱᔪᒃᓯᓕᓵᓚᐅᖅᑐᓐᓈᓐᖑᒻᒪᑦ. ᓇᒧᐊᒋᐊᖅᑐᐊᕈᒪᒻᒪᖔᑦ ᓇᒧ 

ᐱᓱᑲᑦᑕᕆᐊᕈᒫᒻᒪᖔᑦ ᐅᑭᐅᓂ ᖃᐃᔪᓂᑦ ᖃᐅᔨᒪᓐᖏᒃᑲᓗᐊᖅᑐᖓ ᑭᓯᐊᓂ ᓇᒡᓕᒋᔾᔪᐊᖅᑎᐊᒥᐊᖅᖢᒍ, 

ᐅᐱᒋᔾᔪᐊᖅᑎᐊᒥᐊᖅᖢᒍ ᐸᓂᒐ, ᐱᕈᐊᓚᐅᕆᕗᖓ ᐅᖃᖅᑎᑦᓯᔩ, ᐄᑯᓗᒃ. ᒪᒥᐊᓇᖅ. ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᑭᐅᕆᓐ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 044 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᓄᑕᕋᖅ)  

 

ᓄᑕᕋᖅ: ᐅᖃᖅᑎᑦᑎᔩ, ᓂᓪᓕᖃᑕᐅᔪᒪᖕᒥᔪᖓ, ᖁᔭᓕᔪᒪᖕᒥᒐᒪ ᐊᕐᓇᐃᑦ ᐅᓪᓗᖓᓂᒃ.  

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑦᑎᒪᑕᓕᖕᒥ ᐊᕐᓇᐃᑦ ᐱᓕᕆᒃᑳᓘᖕᒥᖕᒪᑕ. ᐃᓐᓇᑐᖃᐅᓂᖅᓴᐅᓕᖅᑐᑦ ᑕᐃᒃᑯᐊ ᐃᓕᓴᐃᓐᖏᓐᓇᖅᑐᑦ, 

ᐃᖅᑲᓇᐃᔭᐃᓐᓇᖅᑐᑦ, ᒥᖅᓱᕐᓂᕐᒥᒃ ᐃᓕᓐᓂᐊᖅᑎᑦᑎᔪᑦ, ᐃᓕᓐᓂᐊᕐᕕᖕᓂ, ᐃᓄᓐᖑᐃᕕᖕᒥᒃ ᐊᒻᒪᓗ ᐅᓐᓄᒃᑯᑦ 

ᒥᖅᓱᖅᑎᑦᑎᕙᒃᖢᑎᒃ. 

 

ᐊᒻᒪ ᐃᓕᓴᕆᔪᒪᖕᒥᔭᒃᑲ ᕼᐊᒻᓚᒃᑯᓐᓄᑦ ᑲᑎᒪᔨᐅᔪᑦ, ᔪᐊᓇ ᐃᓄᐊᓗᒃ ᑯᓄᒃ, ᒪᐃᔫ ᑐᖓᓕᕆᖦᖤᕐᒪᒍ ᐊᒻᒪ 

ᑲᑎᒪᔨᖃᐅᕐᒪᑦ ᐊᕐᓇᓂᒃ, ᓖᓇ ᑲᐅᑐᖅ, ᓯᐅᕋᓐ ᐆᑦᑐᖅ, ᐊᓯᖏᓪᓗ. 

 

ᐅᖃᖅᑏ, ᐊᕐᓇᐃᑦ ᐅᓄᕐᓂᖅᓴᐃᑦ ᐃᓕᓐᓂᐊᖃᑦᑕᖅᓯᒪᖕᒪᑕ ᐃᖅᑲᓇᐃᔭᖅᑎᓪᓗᖓ ᐃᓐᓇᕐᓂᒃ ᐃᓕᓐᓂᐊᕐᕕᖕᒥᑦ, 

ᑕᐃᒃᑯᐊᓗ ᐃᓕᓐᓂᐊᖅᑕᒥᓂᒃ ᐱᔭᕇᖅᓯᔭᕌᖓᒥᒃ ᐃᖅᑲᓇᐃᔮᒥᒃ ᓇᓂᓯᕙᒃᖢᑎᒃ ᐃᖅᑲᓇᐃᔭᓕᖅᐸᒃᖢᑎᒃ. ᑕᐃᒃᑯᐊ 

ᐊᒃᓱᐊᓗᒃ ᐅᐱᒋᔭᒃᑲ ᐃᒻᒥᓂᒃ ᐱᔪᓐᓇᖅᓯᕚᓪᓕᖅᓯᒪᓪᓗᑎᒃ ᐃᖅᑲᓇᐃᔭᕈᓐᓇᖅᓯᓯᒪᖕᒪᑕ.  

 

ᐊᒻᒪᑦᑕᐅᖅ ᖁᔭᒋᔪᒪᖕᒥᔭᒃᑲ ᓴᑭᒐ ᔪᐊᓇ ᓄᑕᕋᖅ, ᐅᖃᓪᓚᒡᕕᒋᔪᓐᓇᑦᑎᐊᖃᑦᑕᕐᒫᖓ ᖃᓄᑐᐃᓐᓇᖅ ᐊᒻᒪ 

ᐊᓈᓇᒐ ᐊᐱᐊ ᕿᓕᖅᑎ, ᐅᐱᒋᑦᑎᐊᕋᒃᑯ 14-ᖑᓪᓗᓂ ᐋᓐᓂᐊᕕᖕᒥ ᐃᖅᑲᓇᐃᔭᕐᓂᑰᖦᖤᖅᐳᖅ ᑕᒪᐅᖓ 

ᐃᓕᓐᓂᐊᕆᐊᖁᔭᐅᓐᖏᓐᓇᒥ. ᑕᐃᒪᓐᖓᑦ ᐋᓐᓂᐊᕕᖕᒥ ᐃᖅᑲᓇᐃᔭᖅᑐᖅ ᓄᖅᑲᖓᓚᐅᑲᓚᐅᖅᓯᒪᓪᓗᓂ, 

ᓄᓇᓕᖕᓂ ᐃᑲᔪᖅᑐᖅ, ᑲᑎᒪᔨᐅᔪᖅ, ᑐᖅᑲᑕᕐᕕᐅᔪᖅ. ᖁᔭᒋᑦᑎᐊᖅᖢᒍᓗ ᐃᓕᓐᓂᐊᖅᑎᓯᒪᑦᑎᐊᕐᒫᑎᒍᑦ ᐃᓄᖕᓂᒃ 

ᐃᑲᔪᖃᑦᑕᕆᐊᖃᕐᓂᕐᒥᓪᓗ ᐅᖃᐅᑎᓯᒪᓪᓗᓂᑎᒍᑦ.  

 

ᐱᖓᓱᓂᒃ ᐸᓂᖃᕋᒪ ᑕᐃᒃᑯᐊ ᐅᖃᐅᓯᕆᔪᒪᖕᒥᔭᒃᑲ, ᓲᓛᖅ ᓄᑕᕋᖅ, ᑯᕆᔅᑐᓪ ᓄᑕᕋᖅ, ᐊᒻᒪ ᑳᑐᕆᓐ ᓄᑕᕋᖅ. 

ᐊᒃᓱᐊᓗᒃ ᐅᐱᒋᔭᒃᑲ ᕿᑐᕐᖓᒃᑲ. ᐃᓐᓇᐅᓕᖅᑐᑦ ᐱᔪᓐᓇᑦᑎᐊᕐᒪᑕ ᐊᔪᓐᖏᑦᑎᐊᕐᒪᑕ ᖁᔭᒋᕙᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 045 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᑕᐅᔪᒪᔪᓐᓃᕐᒥᒐᒪᓕ ᐊᕐᓇᐃᑦ ᐅᓪᓗᖓᓐᓄᑦ. 

ᓂᕆᐅᒋᔭᓐᓂᒃ ᑎᒍᐊᖅᓯᖃᓚᐅᖅᑐᖓ ᖁᔭᒋᕙᕋ ᐊᒻᒪ ᐊᓈᓇᓪᓚᑦᑖᕋ ᓖᑎᐊ ᖃᐅᓐᓇᖅ ᐅᐱᒋᒻᒪᕆᒃᑲᒃᑯ, 

ᐅᐃᖃᓐᖏᒃᑲᓗᐊᖅᖢᓂ ᐊᖑᓇᓱᖃᑦᑕᓚᐅᖅᑐᖅ, ᒪᓕᒐᕋᓛᓕᕆᔨᐅᓚᐅᖅᓯᒪᔪᖅ, ᐅᖁᒪᐃᑦᑐᓂᒃ ᓄᓇᓯᐅᑎᓂᒃ 

ᐊᖁᑎᐅᕙᓚᐅᖅᓯᒪᔪᖅ, ᒥᖅᓱᖅᑎᓪᓚᕆᐅᓪᓗᓂᓗ ᐊᔪᓐᖏᑦᑐᕐᔪᐊᖁᑎᒋᔭᕋ ᖁᔭᒋᓪᓗᒍᓗ ᐃᑲᔪᖅᑎᒋᖃᑦᑕᕋᒃᑯ.  

 

ᐊᒻᒪ ᐱᓕᕆᒃᑲᐅᔪᖁᑎᒋᖕᒥᒐᒃᑭᑦ ᑕᕐᕆᔭᐅᓯᐅᕐᓂᕐᒧᑦ ᓲᓴᓐ ᐊᕕᓐᖓᖅ, ᒫᑕᓕᓐ ᐃᕙᓗ, ᐊᒻᒪ ᑭᐊᕈᓪ ᑯᓄᒃ. ᑖᒃᑯᐊ 

ᐱᓕᕆᒃᑲᐅᖕᒥᖕᒪᑕ ᐃᒻᒥᓂᒃᑕᐅᖅ. ᐊᒻᒪᑦᑕᐅᖅ ᕿᑐᕐᖓᓖᑦ ᐃᒻᒥᓂᑐᐊᖅ ᐃᓄᑑᓪᓗᑎᒃ ᐱᕈᖅᓴᐃᔪᑦ ᐊᓈᓇᐅᔪᑦ 

ᐅᐱᒋᑦᑎᐊᕆᕙᒃᑲ. ᐱᓗᐊᖅᑐᒥᒃᑕᐅᖅ ᐸᓃᒃᑲᒃ ᓕᓐ ᐊᐃᕇᓐ ᐊᒻᒪ ᕚᓗᕆ ᐃᑲᔪᖅᑎᒋᕐᔪᐊᕋᒃᑭᒃ. ᑕᐃᔪᒪᓪᓗᒋᓪᓗ 

ᖁᔭᒋᒋᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

>>ᓂᐱᖃᓐᖏᑦᑐᖅ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 046 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᒪᓕᑭ)  

 

ᒪᓕᑭ: ᖁᔭᓐᓇᒥᒃ, ᐅᖃᖅᑎᑦᑎᔩ. ᐅᐱᒍᓱᒍᒪᒐᒪᑦᑕᐅᖅ ᐊᕐᓇᓐᓂᒃ ᑕᒪᐃᓐᓂᒃ ᐱᓗᐊᖅᑐᒥᒃ ᓄᓕᐊᕋ ᐊᒻᒪ ᐸᓂᒐ 

ᐅᕙᓐᓂᒃ ᒪᑭᒪᑎᑦᑎᔪᓐᓇᕐᒪᑎᒃ ᐊᔭᐅᖅᑐᐃᖏᓐᓇᖃᑦᑕᕐᒪᑎᒃ ᓱᓕᕆᔭᕆᐊᖃᕐᒪᖔᕐᒪ ᐃᑲᔪᕆᐊᖃᕐᓂᖏᑦ 

ᒪᓕᓪᓗᒋᑦ. ᐊᒻᒪ ᐊᓈᓇᒐ, ᓴᑭᒐ ᐊᒻᒪ ᑕᐃᒃᑯᐊ ᐅᐃᖏᖅᓯᒪᔪᐃᑦ ᑕᒪᕐᒥᒃ ᐃᑉᐱᒋᕙᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 047 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᓇᑲᓱᒃ)  

 

ᐊᖓᔪᖅᑳᖅ ᒫᒍᓪᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᓪᓕᖃᑕᐅᒍᒪᓕᕐᒥᒐᒪᑦᑕᐅᖅ 

ᐃᓕᓴᖅᓯᖃᑕᐅᒍᒪᓪᓗᖓᑦᑕᐅᖅ ᐱᓗᐊᖅᑐᒥᒃ ᓇᒥᓕᒫᖅ ᓄᓇᕗᒻᒥ ᐱᓕᕆᔨᐅᖃᑦᑕᖅᑐᐃᑦ ᐊᒥᓲᒻᒪᑕ ᑲᑎᒪᔨᐅᔪᑦ 

ᐊᔾᔨᒌᓐᖏᑦᑑᑕᓂᒃ. ᐃᖅᑲᓇᐃᔭᖅᑏᑦ ᐊᒥᓱᑦ ᐊᕐᓇᐃᑦ, ᐃᓚᒥᓂᒃ ᓂᕆᒃᑲᐃᕙᑦᑐᑦ ᐃᖅᑲᓇᐃᔭᕐᓂᒃᑯᑦ, 

ᐊᖏᕐᕋᖅᓯᒪᖃᑦᑕᖅᑐᐃᑦ ᕿᑐᕐᖓᒥᓂᒃ ᐱᕈᖅᓴᐃᔪᑦ. ᑖᒃᑯᐊ ᐊᔅᓱᐊᓗᒃ ᓴᓐᖏᔫᒻᒪᑕ ᓴᓐᖏᔪᒥᒃ ᑎᒍᒥᐊᖅᑎᑎᒻᒪᑕ.  

 

ᑕᕝᕙᓂ ᐊᕐᓇᐃᑦ ᐅᓪᓗᖓᓂᒃ ᐃᓕᓴᕆᔪᒪᒋᕙᒃᑲ ᐸᓐᓂᖅᑑᒥᑦᑕᐅᖅ ᕿᑲᑐᐃᓐᓇᖃᑦᑕᓐᖏᒻᒪᑕ ᐅᖃᐅᓯᒃᑯᑦ 

ᔭᒐᐃᑦᑕᐃᓕᒪᓂᕐᒥᒃ ᐅᖃᐅᓯᑦᑎᓐᓂ ᒪᑭᒪᑎᑦᑎᒐᓱᐊᖅᑐᑦ, ᒥᖅᓱᖅᑐᑦ, ᓴᓇᔪᑦ, ᑕᐃᒃᑯᐊ ᐊᔅᓱᐊᓗᒃ 

ᐱᓕᕆᖃᑦᑕᕐᖓᑕ ᕼᐋᒻᓚᒃᑯᓄᓪᓗ ᑲᑎᒪᔩᑦ, ᐆᒪᔪᕐᓂᐊᑎᒃᑯᓄᓪᓗ ᑲᑎᒪᔩᑦ, ᐊᔾᔨᒌᓐᖏᑦᑑᑕᓄᑦ 

ᐱᓕᕆᔨᐅᖃᑦᑕᖅᑐᑦ. ᐊᕐᓇᐃᑦ ᐃᑲᔪᖅᑎᐅᖃᑕᐅᔪᑦ, ᓴᓐᖏᔪᐊᓗᓐᓂᒃ ᑎᒍᒥᐊᖃᑦᑕᕐᖓᑕ.  

 

ᑖᒃᑯᐊ ᐃᓕᓴᕆᔪᒪᒻᒥᔭᒃᑲ ᓴᓐᖏᔫᓯᒪᒻᒪᑕᑦᑕᐅᖅ ᐱᓗᐊᖅᑐᒥᒃ ᐊᓈᓇᒋᓚᐅᖅᑕᕋ, ᐊᑎᕈᓗᒋᓚᐅᖅᑕᕋ ᓂᖏᐅᕋ, 

ᐊᓂ ᐅᑲᓕᒃ, ᖃᑦᑑᖅ, ᓂᖏᐅᖅᐹᕆᓚᐅᖅᑕᕋ ᐊᒻᒪᓗ ᐊᓈᓇᒋᓚᐅᖅᑕᖓ ᐋᓯᕙᒃ. ᑖᒃᑯᐊ ᓴᓐᖏᔪᐊᓘᓪᓗᑎᒃ 

ᐅᖃᐅᓯᐅᖃᑦᑕᖅᓯᒪᒻᒪᑕ ᒪᑭᒪᑦᑎᐊᖅᑐᑎᒃ ᐅᐱᒋᓪᓚᕆᑦᑕᒃᑲ ᑕᐃᒪᐃᑦᑐᒧᑦ ᐊᐅᓐᓂ ᓇᐅᒃᑯᑦ ᐱᓯᒪᒐᒪ 

ᑕᐃᑲᓐᖓᖅᑐᓂᒃ. ᐸᓂᑯᓗᒐᑦᑕᐅᖅ ᓇᑖᓴ ᐅᓪᓗᒥ ᐅᓪᓗᖃᑦᑎᐊᖁᕙᕋ ᐅᐱᒋᕙᑦᑕᕋ ᐸᓂᑐᐊᑯᓗᒐ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᒻᒪᓗ ᐅᕙᓐᓃᖔᖅᑐᒥᒃ. ᐊᕐᓇᐃᑦ ᑕᒪᕐᒥᒃ ᐋᓂ ᐋᖁᐊᖅᑕᐅᖅ ᓄᓕᐊᕋ ᖁᔭᒋᔪᒪᒋᓪᓗᒍ 

ᐅᖅᓱᖅᑑᕐᒦᑦᑐᖅ ᐃᕐᖑᑕᑦᑎᓂᓪᓗ ᑲᒪᖃᑦᑕᖅᑐᖅ ᕿᑐᕐᖓᑎᓐᓂᓪᓗ ᐃᕐᖑᑕᑦᑎᓂᓪᓗ. ᐊᒃᓱᐊᓗᒃ ᓇᒡᓕᒋᕙᒋᑦ. 

ᐊᒻᒪᓗ ᓇᔭᒃᑲ ᐃᓕᓴᕆᔪᒪᖕᒥᔭᒃᑲ ᒥᔅ ᐴᖄᕐᓗ. ᖁᔭᓐᓇᒦᒃ.  

 

ᑲᑎᒪᔾᔪᑎᒃᓴᖅ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓂᒃ ᑭᐅᔾᔪᑏᑦ. ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 005 - 6(1): ᑎᒃᑯᐊᖅᑕᐅᓂᖏᑦ ᒥᓂᔅᑕᐃᑦ ᑐᖏᓕᖏᑦ (ᐊᕿᐊᕈᖅ, 

ᐸ) 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 006 - 6(1): ᑎᒃᑯᐊᖅᑕᐅᓂᖏᑦ ᒥᓂᔅᑕᐃᑦ ᑐᖏᓕᖏᑦ (ᐊᕿᐊᕈᖅ, 

ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐱᕕᖃᖅᑎᒍᓐᓇᕋᕙᓐᖓ ᑕᕝᕙᓐᖓᑦ. ᐃᑉᐸᔅᓴᖅ 

ᐊᐱᕆᔭᐅᓚᐅᕋᒪ ᒪᓕᒐᓕᐅᖅᑎᐅᖃᑎᓐᓃᕗᖓ ᐃᖃᓗᐃᑦ ᑕᓯᓗᒃ ᐊᒻᒪ ᐊᕐᕕᐊᑦ ᐅᐊᓐᓈᓄᑦ. ᐅᕙᓐᓄᑦ 

ᑐᕌᖅᓯᒪᓪᓗᑎ ᑖᒃᑯᐊ ᓈᓴᐅᑎᖏᑦ 5-6(1), 6-6(1). ᐃᑉᐸᔅᓴᖅ ᐊᐱᕆᔭᐅᓚᐅᖅᑐᖓ ᑖᓐᓇ ᐱᔾᔪᑎᒋᓚᐅᓪᓗᑎᒃ 

ᑎᒃᑯᐊᖅᑕᐅᖃᑦᑕᕐᓃᑦ ᒥᓂᔅᑕᐃᑦ ᑐᖏᓕᖏᓐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓐᓇᒦᒃ ᐱᕕᖃᖅᑎᓐᖑᐊᑕᖅᓯᓐᓇᕋᕕᓐᖓ. ᐅᖃᐅᓯᐅᒃᑯᑦ 

ᐊᐱᖅᑯᑎᒋᔭᐅᓚᐅᖅᑐᓄᑦ ᑭᐅᒃᑲᓐᓂᕈᒪᒐᒪ ᒥᔅᑕ ᕼᐃᒃᔅ ᑕᓯᓗᒻᒧᑦ ᒪᓕᒐᓕᐅᖅᑎ, ᐊᒻᒪᓗ ᐊᕐᕕᐊᑦ ᓂᒋᐊᓄᑦ.  

 

ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ ᐅᖃᐅᓯᖃᖅᑐᕕᓂᐅᔪᑦ ᖃᓄᐃᓕᐅᕐᓂᐅᓚᐅᖅᑐᑦ ᑕᓪᓕᒪᑦ ᐅᓪᓗᑦ ᑏᓰᕝᕙ 2021-

ᒥ, ᑲᓐᖑᓇᖅᑑᑎᑦᑕᕆᐊᖃᕐᓂᖏᓐᓄᑦ ᐃᓄᒻᒧᑦ ᐊᑕᐅᓯᕐᒧᑦ ᑐᕌᖓᑎᓪᓗᒍ ᓂᓪᓕᐅᑎᒋᔪᓐᓇᓐᖏᑕᕗᑦ. ᑕᐃᒪᓐᓇ 

ᐃᓕᓯᑲᐃᓐᓇᖃᑦᑕᖅᑐᒍᑦ ᒥᓂᔅᑕᐅᑉ ᑐᖏᓕᐊ ᓄᖅᑲᖓᑎᓪᓗᒍ ᑖᓐᓇ ᑐᖏᓕᐊ ᐊᑐᓕᖁᔭᓕᐅᓲᖑᕗᖅ 

ᐊᔪᓐᖏᑦᑐᒥᒃ ᐃᓇᖏᖅᑎᒋᑲᐃᓐᓇᓂᐊᖅᑕᖏᓐᓂᒃ ᐃᓛᓐᓂᓗ ᐃᓕᓯᒪᑲᐃᓐᓇᕐᓂᐊᕐᓂᖓ ᑖᓐᓇ 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᔅᓴᖅᓯᐅᕈᑎᒋᔭᐅᓲᖅ ᐊᑎᓕᐅᖅᑕᐅᓲᖑᓪᓗᓂᓗ ᒥᓂᔅᑕᕆᔭᖓᓄᑦ. ᐃᓚᖓᓂᒃ ᑕᒪᓐᓇ ᑲᒪᒋᔭᐅᓲᖅ 

ᐱᓕᕆᕕᐅᑉ ᐃᓗᐊᓂ ᑭᓯᐊᓂ ᒥᓂᔅᑕ ᖃᐅᔨᒪᑎᑕᐅᖏᓐᓇᐅᔭᖅᑐᖅ ᐃᓕᔪᖃᑲᐃᓐᓇᓂᐊᖅᑎᓪᓗᒍ. 

 

ᐅᖃᖅᑏ, ᑖᓐᓇ ᓯᕗᓕᖅᑎ ᐊᑎᓕᐅᖅᑎᒋᔭᐅᖃᑦᑕᖏᑦᑐᖅ ᒥᓂᔅᑕᐅᑉ ᑐᖏᓕᐊᓄᑦ ᐃᓕᓯᔪᖃᕐᓂᐊᑎᓪᓗᒍ 

ᐃᖅᑲᓇᐃᔮᒥᑕ ᓯᓚᑖᓂᑎᓪᓗᒍ. ᑕᐃᒪᓐᓇ ᐱᐅᓯᖃᖃᑦᑕᓚᐅᕐᒪᑕ ᒐᕙᒪᐅᓚᐅᖅᑐᑦ. ᕿᒥᕐᕈᓇᒃᖢᒍ ᑖᓐᓇ 

ᒪᓕᒐᓕᐅᖅᑎᓄᑦ ᓇᓗᓇᐃᖅᓯᔪᒪᔪᖓ ᑖᓐᓇ ᐃᓕᔭᐅᑲᐃᓐᓇᓚᐅᖅᑐᖅ ᑏᓰᕝᕙ 16-ᒥ 20-ᒧᑦ, ᑎᓴᒻᒥᕐᒥᒃ 

ᓇᒡᒐᔾᔭᒧᑦ. ᓇᓗᓇᐃᖅᓯᔪᒪᔪᖓ ᐃᓕᓯᒪᑲᐃᓐᓇᓚᐅᓐᖏᑦᑐᕐᖑᓇ. ᑖᓐᓇ ᐃᒻᒥᒧᑦ ᐊᕝᕕᐊᕈᑎᖃᕈᓐᓇᕐᓂᖓ 

ᐅᔾᔨᕆᒐᒃᑯ ᑖᓐᓇ ᐃᓕᔭᐅᑲᐃᓐᓇᕐᓂᖓ ᐊᒧᓚᐅᖅᓯᒪᔭᕋ ᐊᓯᐊᓂᓪᓗ ᐃᓕᓯᓪᓗᑎ ᖃᐅᑕᒫᖅᓯᐅᑎᓂᒃ 

ᑲᒪᒋᔭᖃᕐᓂᐊᖅᑐᓂᒃ ᐊᐃᑉᐹᓂ ᑏᓰᕝᕙ 21, 2021-ᒥ.  

 

ᖃᐅᔨᒪᖁᔨᔪᖓ ᑖᓐᓇ ᓱᓕᑦᑎᐊᕐᓂᕐᒧᑦ ᑲᒥᓯᓇᒨᕐᓂᐊᖅᑕᕋ ᕿᒥᕐᕈᓇᒃᑕᐅᓂᐊᕐᒪᑦ, ᖃᓂᐃᓕᕆᐊᖃᒃᑲᓐᓂᕈᑦᑕᓗ 

ᖃᓄᐃᓕᒃᑲᓐᓂᕐᓗᒋᑦ.  

 

ᐅᖃᖅᑎ, ᑕᐃᒪᓐᓇ ᐊᑐᐊᒋᑦ ᑭᑭᑦᑎᓯᒪᖕᒪᖔᑦ ᐋᖅᑭᒋᐊᖅᓯᓂᐊᖅᑐᒍᑦ ᒥᓂᔅᑕᐃᑦ ᑐᖏᓕᖏᑦ 

ᐃᓕᔭᐅᖃᑦᑕᖅᑎᓪᓗᒋᑦ ᐊᒥᓱᐊᓗᖕᓄᑦ ᐊᕐᕌᒍᓄᑦ ᓱᕐᕋᒃᑕᐅᓯᒪᓐᖏᒻᒪᑕ ᐊᒻᒪᓗ ᖁᔭᓕᔪᒪᓪᓗᒋᑦ 

ᒪᓕᖓᓕᐅᖅᑎᐅᖃᑎᒃᑲ ᑖᓐᓇ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᖅᑎᐅᖃᑎᓐᓄᑦ. 

 

ᐅᖃᖅᑎ, ᐅᐱᒋᔭᕋ ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔮᕇᖃᑦᑕᖅᓯᒪᔭᖏᑦ ᐅᓪᓗᒥᒧᑦ ᐊᒻᒪᓗ ᐱᐅᔪᓂᒃ ᐊᓯᔾᔨᐅᑎᒃᓴᓂᒃ 

ᓴᖅᑭᑦᑎᔪᒪᔪᒍᑦ ᓄᓇᕗᒻᒥᐅᓄᑦ. ᒪᑐᐃᖓᑦᑎᐊᕈᒪᒐᑦᑕ, ᓴᖅᑭᔮᑦᑎᐊᕈᒪᒐᑦᑕᓗ ᐊᒻᒪᓗ ᐃᖅᑲᓇᐃᔭᖃᑎᒋᔪᒪᔭᓯ 

ᑕᒪᓐᓇ ᐱᐅᓂᖅᓴᒧᑦ ᓴᖑᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᓯᐊᓄᑦ. ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᔾᔮᓐᖏᑦᑐᒍᑦ ᑕᒫᓂᑦᑐᖃᓐᖏᒻᒪᑦ. 

ᐊᐃᑉᐹ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 012 - 6(1): ᐃᓄᑑᒋᐊᖃᖅᑐᓄᑦ ᐊᑐᖅᑕᐅᔭᕆᐊᓖᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑯᑦ. ᐃᑉᐸᒃᓴᖅ ᑕᐃᒪ ᐊᐱᖅᓱᕋᓱᓚᐅᕋᓗᐊᕋᒪ ᐋᓐᓂᐊᖃᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓂᒃ ᓇᐃᓴᐅᑎᓂᒃ ᐱᔪᒪᓪᓗᖓ.  

 

ᑕᐃᒪᓕ ᐊᐱᖅᑯᑎᒋᓂᐊᓕᖅᑕᕋ ᑖᓐᓇ ᑐᕌᖅᑎᓪᓗᒍ ᒐᕙᒪᓕᕆᔨᒃᑯᑦ ᒥᓂᔅᑕᖓᓄᑦ, ᑖᓐᓇ ᐊᐱᖅᑯᑎᒋᓚᐅᖅᑕᕋ 

ᑭᒡᒐᖅᑐᖅᑕᓐᓂᒃ ᓇᓂᕋᔭᒡᓗ ᐃᒡᓗᓕᐅᑉ ᐃᓚᖓ ᐊᐱᕆᓚᐅᕋᓗᐊᕋᒃᑯ ᑖᒃᑯᓄᖓᑦᑕᐃᓐᓇᖅ ᑭᒡᒐᖅᑐᖅᑕᓐᓄᑦ 

ᓇᐃᓴᐅᑎᑕᖃᖅᐸ ᐱᓱᒪᔪᓪᓗ ᐊᒻᒪ ᐅᑕᖅᑭᔪᑦ? ᓇᐃᓴᐅᑎᓂᒃ ᐱᕝᕕᒋᔪᒪᓚᐅᕋᓗᐊᕋᒃᑭᑦ ᑕᐃᒪ ᐊᐱᕆᓕᖅᐸᒋᑦ 

ᒥᓂᔅᑕ, ᒐᕙᒪᓕᕆᔨᒃᑯᓐᓄᑦ ᒥᓂᔅᑕᐅᑎᓪᓗᑎᑦ ᓇᐃᓴᐅᑎᓂᒃ ᐱᓯᒪᕕᑦ ᖃᔅᓯᑦ ᐅᑕᖅᑭᕙᑦ, ᖃᔅᓯᑦ ᐱᓯᒪᓕᕐᒪᖔᑕ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᓯᕗᓕᖅᑎ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎ ᐊᒻᒪ ᖁᔭᓐᓇᒦᕈᒪᑦᑎᐊᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖓ ᐱᒻᒪᕆᕐᔪᐊᖑᖕᒪᑦ, ᑭᐅᓚᐅᓐᖏᓐᓂᕐᓂᒃ ᖁᔭᓐᓇᒦᕈᒪᑦᑎᐊᖅᐳᖓ ᐃᖅᑲᓇᐃᔭᖅᑎᕗᑦ ᓘᒃᑖᑦ, 

ᐋᓐᓂᐊᓯᐅᖅᑏᑦ, ᑐᓴᐅᒪᑎᑦᑎᓕᕆᔨᕗᑦ ᑖᓐᓇ ᓄᕙᖕᓇᕐᔪᐊᖅ ᓂᕆᐅᓇᓚᐅᓐᖏᒃᑲᓗᐊᖅᑎᓪᓗᒍ 

ᑕᕝᕗᓐᖓᖅᑎᓪᓗᒍ ᐊᔅᓱᕈᓪᓚᑦᑖᖅᖢᑎᒃ ᐱᓕᕆᓯᒪᒻᒪᑕ. ᐅᐱᒍᓱᒡᔪᐊᕐᓂᕐᒥᒃ ᑎᑭᑕᐅᓯᒪᒐᒪ ᑖᔅᓱᒧᖓ 

ᖁᔭᓐᓇᒦᖅᐳᖓ ᑖᒃᑯᐊ ᐊᖏᕐᕋᖅᓯᒪᖁᔭᐅᑲᐃᓐᓇᖅᑐᓄᑦ ᐊᑐᐊᒐᓕᐅᖅᑕᐅᖃᑦᑕᕐᒪᑕ ᑖᓐᓇ ᓘᒃ ᐹᑐᓴᓐᒧᑦ ᑖᒃᑯᐊ 

ᐊᖏᕐᕋᖅᓯᒪᖁᔭᐅᔪᑦ ᐃᑲᔫᑎᓂᒃ ᓴᖅᑭᓯᒪᒐᑦᑕ, ᐅᐱᒍᓱᑦᑎᐊᖅᐳᖓᓪᓗ ᑖᒃᑯᐊ ᓴᖅᑮᒃᑲᓐᓂᖅᓯᒪᒐᑦᑕ ᑖᓐᓇ 

ᐱᓗᐊᓐᖑᐊᖅᑐᒥᒃ ᓄᓇᖕᓇᕐᔪᐊᕌᓗᒃ ᓴᖅᑭᒃᑲᓐᓂᖅᑎᓪᓗᒍ ᑕᕝᕗᖓ ᓄᓇᕗᒻᒧᑦ ᓂᕆᐅᒋᓚᐅᓐᖏᑕᑦᑎᒍᑦ. 

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᑦᑎᐊᕈᓐᓇᖅᐳᖓ ᑖᒃᑯᐊ ᐅᓪᓗᒥᒧᑦ ᑎᑭᖦᖢᒍ ᐃᒡᓗᓕᖕᒥ 127 ᐃᒡᓗᐃᑦ ᐃᑲᔪᖅᓯᒪᔭᕗᑦ, ᐃᓄᖏᑦ 

ᑲᑎᓪᓗᒋᑦ 847ᖑᕗᑦ, ᑕᒃᑯᐊᓪᓗ ᓴᓂᕋᔭᖕᒥᓐᖔᖅᑐᑦ 40ᐅᕗᑦ ᐃᒡᓗᐃᑦ ᐃᑲᔪᖅᓯᒪᔭᕗᑦ ᐃᓄᖁᑎᖏᑦ 

ᐃᓗᐊᓃᑦᑐᑦ 220ᐅᓪᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒡᓗ ᒥᓂᔅᑕ ᑖᓐᓇ ᑐᑭᔪᒪᓚᐅᖅᑕᓐᓂᒃ ᑐᑭᓯᒐᒪ ᐅᓇ ᐱᔾᔪᑎᒋᓪᓗᒍ 

ᑐᑭᓯᐅᒪᔾᔪᑎᒋᓗᐊᓚᐅᖅᐸᕋ. ᐊᒥᓱᑦ ᑕᕝᕙᓂ ᑭᒡᒐᖅᑐᖅᑕᓐᓂ ᖃᕆᑕᐅᔭᑎᒍᑦ ᓇᒃᓯᐅᔾᔨᒐᓗᐊᕌᖓᒥᒃ 

ᑭᐅᔭᐅᔪᓐᓇᕋᑎᒃ ᐅᖃᓗᒃᑲᓗᐊᕌᖓᒥᒃ, ᑭᐅᔭᐅᔪᓐᓇᕋᑎᒃ. ᑕᕝᕙᓂ ᑕᓪᓕᒪᖓᓂ ᒪᓕᒐᓕᐅᕐᕕᖕᒥ ᑲᑎᒪᔨᐅᑎᓪᓗᑕ 

ᐊᐱᕆᖃᑦᑕᓚᐅᖅᓯᒪᒐᒪ ᑭᐅᔭᐅᖃᑦᑕᓚᐅᕐᓕᑐᑦ ᒪᑯᐊ ᒐᕙᒪᒃᑯᑦ ᐅᖄᓚᐅᑎᖏᑦ ᓯᕙᓂᖅᑕᐅᔭᕌᖓᑕ. ᑕᐃᒪᓐᓇ 

ᐊᐱᕆᓇᓱᒃᐳᖓ ᓱᓕ ᑕᒪᓐᓇ ᑲᔪᓯᖕᒪᑦ.  

 

ᑕᐃᒪᓕ ᑕᒪᓐᓇ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ ᖃᓄᒃᑲᓐᓂᖅ ᑖᒃᑯᐊ ᒐᕙᒪᓕᕆᔨᒃᑯᑦ ᐋᖅᑭᒃᓯᒃᑲᓐᓂᕈᓐᓇᖅᐸᑦ 

ᑖᒃᑯᓄᖓ ᐊᕕᒃᑐᖅᓯᒪᔪᓄᑦ ᒐᕙᒪᓄᑦ ᑕᒪᓐᓇ ᑭᐅᓯᖃᑦᑕᓐᖏᓐᓂᖅ, ᑭᐅᑲᐅᑎᒋᓐᖏᓐᓂᖅ, ᐅᑕᖅᑭᑎᑦᑎᓂᖅ? 

ᖃᖓ ᒪᓐᓇ ᐋᖅᑭᒋᐊᕈᓐᓇᕐᓂᐊᖅᐸ ᑕᕝᕙᓂ ᒪᓕᒐᓕᐅᕐᕕᖕᒥ ᐋᖅᑭᒋᐊᕈᓐᓇᕐᓂᐊᖅᐱᐅᒃ ᑕᒪᓐᓇ ᐊᕐᕌᒋᕆᔭᕗᑦ 

ᑕᒫᓂ ᐃᓗᐊᓃᓐᓂᖓᓂ ᐋᖅᑭᒋᐊᕈᓐᓇᕐᓂᐊᖅᐱᐅᒃ ᑖᒃᑯᐊ ᒐᕙᒪᒃᑯᑦ ᐊᕕᒃᑐᖅᓯᒪᔪᐃᑦ 

ᑭᐅᑲᐅᑎᒋᔪᓐᓇᖃᑦᑕᕐᓗᑎᑦ ᓄᓇᕗᒻᒥᐅᓄᑦ? ᖁᔭᓐᓇᒦᒃ 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃᑲᓐᓂᕈᒪᕙᕋ ᒪᓕᒐᓕᐅᖅᑎᐅᖃᑎᒐ, ᐄ, ᑖᓐᓇ ᓄᕙᖕᓇᕐᔪᐊᖅ 

ᓂᕆᐅᓇᓚᐅᓐᖏᑦᑐᖅ ᑕᐃᒫᑎᒋᐊᓗᒃ ᐱᓗᐊᓐᖑᐊᖅᑐᒥᒃ ᑖᓐᓇ ᐆᒥᑯᕌᓐ ᓄᓇᕗᒻᒧᑦ ᐃᓯᖅᑎᓪᓗᒍ. ᑖᒃᑯᐊ 

ᓈᓴᐅᑏᑦ ᑕᑯᓚᐅᖅᓯᒪᓐᖏᑕᕗᑦ ᓄᕙᖕᓇᕐᔪᐊᓖᑦ ᐊᑐᕋᑦᑎᒍᑦ ᐅᐱᒍᓱᑦᑎᐊᖅᐳᖓ ᑖᓐᓇ ᓂᕿᓄᑦ 

ᐃᑲᔫᑎᐅᖃᑦᑕᖅᓯᒪᔪᑦ ᐊᒻᒪ ᐊᓯᖏᑦ ᐃᑲᔫᑎᐅᖃᑦᑕᖅᓯᒪᔪᑦ ᐊᔅᓱᕈᐊᕆᓪᓗᑎᒍᑦ ᐱᓕᕆᓯᒪᒐᑦᑎᒍᑦ. 

ᓇᓗᓇᐃᕈᓐᓇᖅᐳᖓ ᑖᒃᑯᐊ ᐃᓕᓴᕆᓪᓗᑎᒍᑦ ᐊᓯᔾᔨᕆᐊᕌᕐᔪᓯᒪᒐᑦᑎᒍᑦ ᑖᒃᑯᐊ ᐃᑲᔫᑎᐅᖃᑦᑕᖅᓯᒪᔪᑦ. 

 

ᐆᑦᑑᑎᒍᓗᒍ, ᑖᓐᓇ ᐅᖄᓚᒍᑎᒋᔭᐅᖃᑦᑕᖅᓯᒪᔪᖅ ᐊᒥᓱᒻᒪᕆᒡᔪᐊᓄᑦ ᐅᖄᓚᔭᐅᖃᑦᑕᓚᐅᕋᑦᑕ ᖁᓛᒍᒃᑲᓐᓂᖅ 

ᐃᓚᒋᐊᓚᐅᖅᓯᒪᒐᑦᑎᒍᑦ ᑖᒃᑯᐊ ᐊᐱᖅᑯᑎᖃᖅᑐᑦ ᐆᒃᑐᑎᒋᓗᒍ ᐊᐅᓪᓛᕐᓂᕐᒧᑦ, ᐊᐱᖅᑯᑎᔅᓴᖃᖅᑐᑦ 

ᓂᕿᑖᕈᒪᓂᕐᒧᑦ, ᐊᐱᖅᑯᑎᔅᓴᖃᖅᑐᑦ ᓄᕙᖕᓇᕐᔪᐊᖃᓐᖏᒃᑲᓗᐊᕐᒪᖔᑕ ᑖᒃᑯᐊ ᐃᓕᓴᕆᓪᓗᑎᒍᑦ 

ᐊᓯᔾᔨᕆᐊᖅᓯᒪᒐᑦᑎᒍᑦ ᓄᑖᕈᕆᐊᖅᓯᒪᓪᓗᑎᒍᓪᓗ ᐃᓕᓴᕆᒍᒪᑦᑎᐊᖅᐸᒃᑲ ᑖᒃᑯᐊ ᑲᑐᔾᔨᖃᑎᒌᑦ, ᑖᒃᑯᓂᖓᑦᑕᐅᖅ 

ᐃᑲᔪᖃᑦᑕᖅᓯᒪᒻᒪᑕ ᑲᑐᔾᔨᖃᑎᒋᑦᑎᐊᖅᖢᑎᒍᑦ ᑖᒃᑯᐊ ᓄᓇᓖᑦ ᐅᓗᕆᐊᓇᖅᑐᒦᖁᓇᑎᒍᑦ ᐱᔾᔪᑎᒋᓪᓗᑎᒍᑦ.  

 

ᓇᓗᓇᐃᕈᓐᓇᑦᑎᐊᖅᑐᖓ ᑖᓐᓇ ᕿᒥᕐᕈᐃᓐᓇᐅᔭᕋᑦᑎᒍᑦ. ᑖᓐᓇ ᓄᕙᖕᓇᕐᔪᐊᖅ ᓄᓇᓖᑦ ᐊᓯᖏᑦ 

ᐊᑦᑐᖅᑕᐅᓂᖏᓐᓄᑦ ᒪᓕᑉᐸᓪᓕᐊᓯᒪᒻᒪᑦ ᑖᓐᓇ ᕿᒥᕐᕈᐃᓐᓇᕐᓂᐊᖅᑕᕗᑦ ᐋᖅᑭᒋᐊᕐᕕᖃᐃᓐᓇᐅᔭᓲᖑᒻᒪᑕ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓇᒦᒃ ᐅᖃᖅᑎᑦᑎᔨ. ᒥᓂᔅᑕ ᐊᖏᖅᑰᕐᒪᑦ, ᑭᐅᔭᐅᖃᑦᑕᕐᓂᐊᓕᖅᑐᐃᑦ. ᑭᓯᐊᓂᓕ ᓱᓕ ᑕᒪᓐᓇ 

ᐃᓄᑑᒃᑯᕕᖕᒦᑦᑐᐃᑦ ᐃᓚᒌᓕᒫᑦ ᐊᓂᑦᑕᐃᓕᓕᖅᑎᓪᓗᒋᑦ ᐅᐸᒃᑕᐅᔭᕆᐊᖃᖅᑕᐃᓕᑎᓪᓗᒋᑦ ᐃᑲᔪᕆᐊᖃᓚᐅᕐᒥᒐᑦᑕ 

ᓂᐅᕕᕆᐊᕈᑎᓗᒋᑦ, ᓲᖃᐃᒻᒪ ᐊᓂᔪᓐᓇᓐᖏᒻᒪᑕ. ᑖᓐᓇ ᐊᑐᖅᑕᐅᑎᓪᓗᓂ ᑐᐊᕕᕐᓇᖅᑐᒥ ᐊᑐᖅᑕᐅᔭᕆᐊᓖᒃ 

ᑭᒃᑯᓕᒫᓄᑦ ᐊᑐᓕᖅᑎᑕᐅᓯᒪᓪᓗᓂ ᑕᕝᕗᖓ ᒫᑦᓯ 17ᒧᑦ ᑕᐃᒪᓐᓇ ᐃᑲᔪᕆᐊᖃᓚᐅᕋᒪ ᑕᐃᒪᓐᓇ ᓇᐃᓴᐅᑎᒥᒃ 

ᑕᑯᔪᒪᖅᑲᐅᕗᖓ. ᐊᒥᓱᑦ ᑕᐃᒪ ᓄᓇᕗᒻᒥ ᐅᑕᖅᑭᔪᒃᓴᐅᔪᑦ ᓱᓕ ᐃᓄᑑᒃᑯᕕᖕᒦᑦᑐᓐᓃᕋᓗᐊᖅᑎᓪᓗᒋᑦ. 

 

ᑕᒪᓐᓇ ᒥᓂᔅᑕ ᑕᕝᕙᓂᖃᐃ ᐊᖏᕈᓐᓇᖅᐸ ᑕᒪᒃᑯᐊ ᑐᐊᕕᐊᕆᔭᐅᔾᔪᒥᔪᓐᓇᖁᓪᓗᒋᑦ ᑕᕝᕙᓂ ᐃᒡᓗᕐᔪᐊᕐᒥ 

ᐊᖏᕈᓐᓇᖅᐸ, ᑐᐊᕕᐊᕆᔭᐅᔪᓐᓇᖁᓪᓗᒋᑦ ᑕᒪᒃᑯᐊ ᐅᑕᖅᑭᔪᑦ? ᐅᑕᖅᑭᓐᖏᓐᓂᖅᓴᐅᖁᓪᓗᒋᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃᑲᓐᓂᕆᕙᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖓᓂᒃ, ᐄ, ᑖᒃᑯᐊ ᐅᖄᓚᒍᑎᒋᔭᐅᖃᑦᑕᖅᓯᒪᔪᑦ ᕿᒥᕐᕈᐃᓐᓇᐅᔭᕋᑦᑎᒍᑦ 

ᐊᒥᓱᕈᓗᐊᖅᐸᓪᓕᐊᓂᖏᑦ, ᑖᒃᑯᐊ ᐅᔾᔨᖅᓱᐃᓐᓇᖅᐸᓪᓕᐊᓪᓗᑎᒍᑦ, ᑖᒃᑯᐊ ᖁᔭᓕᑦᑎᐊᖅᑕᕋ ᐃᑲᔪᕈᓐᓇᓚᐅᕐᒪᑦ 

ᓂᕿᑖᕆᐊᖅᑐᕈᓐᓇᖅᓱᓂ ᑖᓐᓇ ᒪᓕᒐᓕᐅᖅᑎᐅᖃᑎᒐ, ᐊᓯᔾᔨᐊᕐᔪᓚᐅᕋᑦᑎᒍᑦ ᑖᓐᓇ ᐅᑕᖅᑭᖃᑦᑕᖅᑐᐃᑦ 

ᓈᓚᖃᑦᑕᖅᖢᑎᒍᑦ, ᐊᑯᓂᐅᓗᐊᕐᓂᕋᐃᖃᑦᑕᖅᓯᒪᒐᒥᒃ ᐊᓯᔾᔨᕆᐊᒻᒪᕆᓚᐅᖅᓯᒪᒐᑦᑎᒍᑦ ᓂᕿᓂᒃ ᐸᔪᒍᓐᓇᕐᓂᖅᐳᑦ 

ᑖᒃᑯᐊ ᓂᐅᕕᕈᑎᒋᔭᐅᒍᓐᓇᖅᑐᓄᑦ ᐃᓚᒋᔭᐅᔪᓄᑦ ᑎᓕᔭᐅᒍᓐᓇᕐᓗᑎᒃ ᑕᐃᒫᒃ ᓈᓚᓐᓂᑦᑎᒍᑦ 

ᐊᓯᔾᔨᕆᐊᖃᑦᑕᖅᐸᓪᓕᐊᖏᓐᓇᕋᑦᑎᒍᑦ, ᑖᓐᓇ ᕿᒥᕐᕈᐃᓐᓇᕐᓂᐊᖅᐸᕋ ᐅᖄᓚᒍᑎᒋᔭᐅᖃᑦᑕᖅᓯᒪᓂᖓ ᑖᓐᓇ 

ᓄᓇᓕᒃ ᑕᐃᔭᖏᑦ ᕿᒥᕐᕈᓂᐊᖅᐸᒃᑲ ᖃᓄᑎᒋ ᐅᖄᓚᐅᑏᑦ ᑭᖑᕙᖅᓯᒪᓐᖏᒃᑲᓗᐊᕐᒪᖔᑕ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᒥᔅᑕ ᖂᕿᐊᖅ. 

 

ᐊᐱᖅᑯᑦ 013 - 6(1): ᐃᒡᓗᐃᑦ ᑭᓐᖒᒪᒋᔭᐅᔪᑦ ᓇᑦᓯᓕᖕᒥ (ᖂᕿᐊᖅ) 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒥᓂᔅᑕᕆᔭᐅᔪᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑯᐊᐸᕇᓴᖓᓄᑦ.  

 

ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᑕᒪᒃᑰᒃ ᑕᓗᕐᔪᐊᖅ ᐊᒻᒪ ᑰᒑᕐᔪᒃ, ᓄᑖᓂᒃ  

ᐃᓪᓗᑖᕆᐊᖃᖅᓯᒪᓪᓚᕆᓕᕐᖓᑎᒃ. ᐅᖃᖅᑎ, ᒪᓕᒐᓕᐅᖅᑎ ᐃᔅᓯᕙᓂᖃᖅᑎᓪᓗᒋᑦ ᔫᓐ 2, 2021ᒥ, 

ᒪᓕᒐᓕᐅᖅᑏᑦ ᖃᐅᔨᒃᑲᖅᑕᐅᔪᒻᒪᑕ ᐃᓪᓗᓕᐊᖑᓂᐊᖅᑐᐃᑦ ᐸᕐᓇᑕᐅᓯᒪᔪᐃᑦ ᓄᑖᓄᑦ ᑕᓗᕐᔪᐊᕐᒥ. 

ᖁᔭᓈᖅᑕᐅᑲᓐᓇᓂᐊᕐᖓᑕᒎᖅ ᓇᓪᓕᐅᒃᑯᒫᖅᑖᕈᓐᓇᓂᓐᖏᒻᒪᑦ ᐃᓪᓗᓕᐅᖅᑕᐅᓂᐊᖅᑐᒥᓂᖅ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᖃᓄᐃᓕᒋᐊᖅᓯᒪᓕᕐᒪᖔᑕ ᖃᐅᔨᒪᒐᓱᐊᖅᑐᑎᒃ ᑖᒃᑯᐊ ᓴᓇᔭᐅᓂᖏᑦ ᐃᓪᓗᐃᑦ 

ᓄᑖᔅᓴᐃᑦ ᑲᔪᓯᓛᕋᓗᐊᕐᒪᖔᑕ, 2022-2023 ᐊᕐᕌᒍᖓᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᕗᒻᒥ ᐃᓪᓗᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᒃᓯᔨ, ᐅᒡᒍᕐᓇᖅᑑᒐᓗᐊᖅ ᐊᕐᕌᓂ ᑕᐃᒃᑯᐊ 

ᑕᕝᕙᓂ ᑭᒡᒐᖅᑐᖅᑕᖓᑕ ᑲᑎᒪᔨᐅᖃᑎᒪ ᐃᒡᓗᐃᑦ ᓴᓇᔭᐅᓂᐊᓚᐅᖅᑐᑦ ᑭᖑᕙᕆᐊᖅᑕᐅᓯᒪᓚᐅᕐᒪᑕ. ᑕᒪᑐᒪᓂ 

ᐅᖃᖅᑎᑦᓯᔨ ᐊᐅᔭᖅ ᑭᖑᕙᕆᐊᖅᓯᒪᔪᓄᐃᓪᓕ ᑕᐅᑐᖅᑰᒐᖃᓐᖏᑦᑐᒍᑦ ᑕᐃᒃᑯᐊ ᓄᖅᑲᖓᔾᔪᑕᐅᓚᐅᖅᑐᑦ 

ᐱᓕᕆᐊᖑᓯᒪᓂᖏᓐᓂᒡᓕ ᓇᓗᓇᐃᖅᑕᐅᐅᓯᒪᔪᖓ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᖅ. ᒥᔅᑕ ᖂᕿᐊᖅ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᑦᓯ 4, 2022ᖑᑎᓪᓗᒍ ᑲᓇᑕᐅᑉ ᒐᕙᒪᑐᖃᒃᑯᑦ 

ᐃᓪᓗᓕᕆᔨᕐᔪᐊᒃᑯᖏᑦ ᐅᖃᓚᐅᖅᓯᒪᒻᒪᑕ ᐸᕐᓇᓐᓂᕋᖅᑐᑎᒃ ᐊᒥᓱᑲᓪᓚᒻᒪᕆᓐᓂᒃ ᐃᒡᓗᔅᓴᓂᒃ ᓄᓇᕗᒻᒥ ᑰᒑᕐᔪᒻᒧᑦ 

ᐱᖃᑕᐅᓪᓗᑎᒃ ᑖᒃᑯᐊᒎᖅ ᓱᒃᑲᓕᓂᖅᓴᒃᑯᑦ ᐃᓪᓗᓕᐅᕐᓂᕆᒐᓱᑦᑕᑎᖓᓂᒃ ᐃᓚᒋᔭᐅᓂᐊᖅᑐᖅ. 

 

ᑰᒑᕐᔪᒻᒥ ᑕᐃᒃᑯᐊ ᐃᓪᓗᓕᐊᖑᓂᐊᖅᑐᑦ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᒍᓐᓇᖅᑲ ᒥᓂᔅᑕ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᑎᖅ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᑕᐃᒃᑯᐊ ᐃᒡᓗᒃᓴᐃᑦ ᐅᖃᐅᓯᕆᔭᖏᑦ ᑰᒑᕐᔪᖕᒥ 

ᐊᑐᐃᓐᓇᕈᖅᓯᒪᓇᔭᓕᖅᑐᑦ ᓄᕕᐱᕆ 2022ᒥ. ᑖᑉᑯᐊ ᓴᓇᔭᐅᕝᕕᖏᑦ ᐊᖑᒻᒪᑏᓐᓇᕈᓐᓇᖅᐸᑕ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᕐᒥ ᐃᓚᒋᐊᕈᑦ, ᒥᔅ ᖂᕿᐊᖅ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑲᐅᒐᒪ ᑕᐃᒪ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂ, ᐊᒥᓱᑦ 

ᓄᓇᓖᑦ ᓄᓇᕗᒻᒥ ᐊᕐᕌᒍᒐᓛᓗᓐᓂᒃ ᐅᑕᖅᑭᖃᑦᑕᕐᖓᑕ ᐃᓪᓗᔅᓴᓂᒃ ᓄᑖᓂᒃ. ᑐᑭᓯᓯᒪᒐᓗᐊᖅᑐᖓ 

ᐃᓕᓴᕆᓯᒪᓪᓗᒋᓪᓗ ᐃᓗᓪᓕᕆᔨᕐᔪᐊᒃᑯᑦ ᐊᔾᔨᒌᑎᑦᑎᒐᓱᐊᖅᑐᑎᒃ ᑐᓂᐅᖅᑲᐃᒋᐊᖃᖃᑦᑕᕐᖓᑕ. ᐊᕐᕌᓂ ᑕᐃᒪ 

ᓄᓇᕗᒻᒥ ᐃᓪᓗᓪᕆᔨᕐᔪᐊᒃᑯᑦ ᐃᒻᒥᒃᑰᖓᔪᓂᒃ ᕿᒥᕐᕈᓂᐊᖅᑐᓂᒃ ᐱᓕᕆᑎᑦᑎᓂᐊᓚᐅᖅᓯᒪᒻᒪᑕ 

ᕿᒥᕐᕈᐊᓂᐊᖅᑐᓂᒃ ᐃᓪᓗᓕᐅᕈᓯᐅᕙᑦᑐᓂᒃ ᑐᓂᐅᖅᑲᐃᓂᐅᕙᑦᑐᓂᓪᓗ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐊᓯᔾᔩᓂᕐᒥᒃ ᐃᓱᒪᔅᓴᖅᓯᐅᕈᑎᖃᕐᓂᐊᕐᒪᖔᑕ ᐃᓪᓗᓕᕆᔨᕐᔪᐊᒃᑯᑦ ᖃᓄᖅ ᑐᓂᐅᖅᑲᐃᕙᒻᒪᖔᑕ ᐃᓪᓗᔅᓴᓂᒃ. 

ᖁᔭ18ᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᐅᖃᖅᑎᑦᑎᔨ ᐅᖃᓚᐅᕋᒪ ᐃᓛᒃ ᐊᑕᐅᓯᐊᓐᖏᖦᖢᖓ 

ᐅᖃᓕᖅᑐᖓ ᑕᒪᒃᑯᐊ ᐃᒡᓗᓕᕆᓂᖅ ᖃᓄᖅ ᑲᒪᒋᔭᐅᖃᑦᑕᕐᓂᕆᓯᒪᔭᖓ ᐊᒻᒪ ᑲᒪᒋᔭᐅᔭᕆᐊᖃᕋᓱᒋᓂᕆᔭᒃᑲ 

ᑕᒪᑐᒪ ᒥᒃᓵᓄᑦ ᕿᒥᕐᕈᒐᑉᑎᒍᑦ ᒫᓐᓇ. ᐃᓛᓐᓂ ᓄᓇᓖᑦ ᐊᑯᓂᒻᒪᕆᐊᓗᒃ ᐃᒡᓗᑖᓚᐅᖅᓯᒪᔪᓐᓇᐃᓪᓕᖃᑦᑕᕐᒪᑕ 

ᐃᓚᖏᑦ ᐃᒡᓗᑖᕋᔫᔭᖅᑎᓪᓗᒋᑦ ᓄᑖᓂᒃ. ᐊᒻᒪ ᐃᓗᐊᓃᖃᓯᐅᑎᑉᓗᓂ ᐃᓚᖏᑦ ᐊᑯᓂᒻᒪᕆᐊᓗᒃ ᐃᒡᓗᒃᓴᓂᒃ 

ᐅᑕᖅᑭᑎᑕᐅᓲᖑᖕᒪᑕ ᓄᓇᖁᑖᓂ ᓇᓗᓇᓐᖏᑦᑐᖅ ᐃᓄᖕᓂᒃ ᐅᑕᖅᑭᔪᖃᖅᑐᖅ ᐅᑭᐅᓄᑦ ᐊᒥᓱᑲᓪᓚᖕᓄᑦ 

ᐃᒡᓗᒃᓴᖅᑖᕋᓱᒃᑐᓂᒃ.  

 

ᑕᒪᒃᑯᐊᑦᑕᐅᖅ ᕿᒥᕐᕈᒐᑉᑎᒍᑦ. ᒫᓐᓇ ᑕᒪᒃᑯᐊ ᕿᒥᕐᕈᓂᖏᓐᓃᑦᑐᑦ ᐊᒻᒪ ᓇᓗᓇᐃᑦᓯᐊᖅᐸᑕ 

ᓴᖅᑭᑉᐸᓪᓕᐊᔪᓐᓇᕐᓂᐊᖅᖢᒋᑦ ᖃᐅᔨᓇᓱᒡᕕᒋᖃᑦᑕᕐᓂᐊᖅᐸᒃᑲ ᑖᒃᑯᐊ ᑲᑎᒪᔨᐅᖃᑎᒋᔭᒃᑲ ᖃᓄᖅ ᑕᒪᓐᓇ 

ᐃᓂᓪᓚᒃᐸᓪᓕᐊᔪᓐᓇᕐᒪᖔᑦ, ᕿᒥᕐᕈᒃᑲᓐᓂᕆᐊᖃᕋᑉᑎᒍᑦ ᐃᓛᒃ ᖃᓄᖅ ᐃᒡᓗᒃᓴᐃᑦ ᓄᑖᑦ ᑎᑭᓐᓂᐊᖅᑐᑦ 

ᓄᓇᕗᒻᒧᑦ ᐊᐅᓚᑕᐅᖃᑦᑕᖅᐸᑦ ᐊᒻᒪ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᖅᐱᑎᒍᑦ? ᐅᖃᖅᑎᑦᓯᔨ, $1,000,000ᑲᓵᓗᖕᒥᒃ 

ᐊᑭᖃᖃᑦᑕᓕᕐᒪᑦ ᐃᒡᓗ, ᐊᑕᐅᓯᕐᒧᑦ. ᐅᐊᑲᓪᓚᓗᐊᕌᓘᖕᒪᑦ. ᐃᑎᖅᓯᒪᔪᒃᓴᐅᔪᒍᑦ ᑕᒪᑉᑕ 6 ᑲᑎᓐᖓᔪᓄᑦ, 5 

ᑲᑎᓐᖓᔪᓄᑦ ᐃᒡᓗᐃᑦ ᒪᕐᕉᖕᓂᒃ ᐊᑕᐅᓯᕐᒥᒡᓗ ᖃᕆᐊᓕᑯᓗᐃᑦ ᐃᒡᓗᐊᓈᒻᒪᕆᑯᓘᖃᑦᑕᖅᑐᑦ. $1 ᒥᓕᐊᓐ 

ᐃᒡᓗᒋᔭᐅᔪᑦ (ᑐᓵᔨᑎᒎᓕᖅᑐᖅ) ᕿᒥᕐᕈᐊᑦᑎᐊᕆᐊᖃᓪᓚᕆᑦᑕᕗᑦ ᑖᒃᑯᐊ ᖃᓄᖅ ᑲᒪᒋᔭᐅᖃᑦᑕᕐᒪᖔᑕ ᐃᓪᓗᐃᑦ 

ᓇᒧᓐᖓᐸᓪᓕᐊᔾᔪᑎᒋᒍᒪᒻᒪᖔᑦᑎᒍᓗ. 

 

ᐊᑭᑐᓗᐊᖏᓐᓇᖑᓱᒻᒪᑕ ᑕᐃᒪᐃᖏᓐᓇᖅᑎᒐᓱᒃᑲᓗᐊᕆᑦᑎᒍ ᕿᒥᕐᕈᑦᑎᐊᕋᓱᑉᐸᕗᑦ, ᐅᖃᖅᑏ. ᑕᒪᓐᓇ 

ᒪᓕᒐᓕᐅᖅᑎᐅᖃᑎᒃᑲ ᐱᓕᕆᖃᑎᒋᓗᒋᑦ ᑲᒪᒋᓂᐊᖅᑲᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᑲᖏᖅᓕᓂᕐᒧᑦ ᐊᐅᓐᓇᖓᓄᑦ ᐊᒻᒪᓗ ᐃᒡᓗᓕᒑᕐᔪᒻᒧᓐ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 014 - 6(1): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥ ᐱᔨᑦᑎᕈᑎᖃᕆᐊᖃᕐᓂᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᑦᑎᑦᓯᔩ, ᐊᐱᖅᓱᕈᒪᓪᓗᒍ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑏ, ᐅᐊᑦᑎᐊᖅ 

ᒪᓕᒐᓕᐅᖅᑎᐅᑉ ᖃᐅᔨᓴᖏᓐᓂᒃ ᐅᖃᐅᓯᕆᓚᐅᕋᒃᑯ ᒪᑯᓇᖓᑦ ᐋᓐᓂᐊᕕᓕᐊᖅᓯᒪᔪᓄᑦ ᐊᖏᕐᕋᐅᔪᓂᒃ 

ᐱᔨᔅᓯᕋᐅᑏᖃᓐᖏᓗᐊᕐᓂᖏᕐᒧᑦ ᑲᖏᖅᓯᓂᕐᒥ.  

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᑖᒃᑯᐊ ᐋᓐᓂᐊᕕᓕᐊᖅᐸᑦᑐᑦ ᐃᑲᕐᕋᑦ 2 ᐅᖓᑕᓅᑦ 

ᐅᑕᖅᑭᓗᐊᕆᐊᑐᖃᑦᑕᕈᓐᓃᕐᓗᑎᒃ ᒥᑦᑕᕐᕕᐅᒃ ᐅᑕᖅᑭᕕᖓᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐃᑭᑦᓯᐊᕆᑲᐃᓐᓇᕋᒃᑯᑦ ᖃᐅᔨᒪᔪᖅ. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ ᑕᒪᑐᒥᖓ ᐋᓐᓂᐊᑦᑕᐃᓕᑎᑦᓯᔨᒃᑰᑉᓗᑕ 

ᐊᐅᓪᓛᖅᑐᖃᕆᐊᖃᕌᖓᑦ ᓄᓇᖏᑦᑕ ᓯᓚᑖᓄᑦ. ᖃᓄᐃᖏᑦᓯᐊᖁᔨᑉᓗᑕ ᐱᓕᕆᑦᑕᕋᑉᑕ ᑕᖃᓇᖏᑦᑐᒥᒃ 

ᐊᐅᓪᓛᕐᓂᖃᖁᑉᓗᒋᑦ ᐊᒻᒪᓗ ᐋᓐᓂᐊᓂᖃᑦᑕᕐᓂᕆᔭᖏᑦ ᐃᓕᑕᕆᓯᒪᑉᓗᒋᑦ. 

ᑲᖏᖅᖠᓂᕐᒥ ᐊᐱᖅᓲᑎᒋᔭᖓ ᒥᒃᓵᓄᑦ ᑲᖏᖅᖠᓂᖅᑎᒍᑦ ᐊᐅᓪᓛᖅᑐᖃᕌᖓᑦ. ᐄ, (ᑐᓵᔨᑎᒎᓕᖅᑐᖅ) 

ᖃᑉᓗᓇᐅᔭᕐᓗᖓ ᐋᓐᓂᐊᖅᑐᓕᕆᔨᒃᑯᑦ ᐃᓪᓗᒥᒃ ᐃᓂᖃᑦᑎᑦᓯᓲᖑᔪᑦ ᐃᑲᕐᕌᒃ ᒪᕐᕉᒃ ᐅᖓᑖᓄᑦ ᓇᔫᑎᓂᐊᕌᖓᑕ. 

ᑭᓯᐊᓂ ᐊᔾᔨᐅᖏᑦᑐᒥᒃ ᐊᑐᓕᖅᑎᓪᓗᑕ ᑕᖅᑭᓂᒃ ᐊᓂᒍᓵᖅᑐᓂᒃ ᐆᒥᑯᐊᓐ ᓄᕙᕐᔪᐊᕐᓇᖅ ᐱᓕᖅᑎᓪᓗᒍ. ᐅᓪᓗᒥ 

ᓇᒥ ᓇᔪᕐᕕᐊᔪᓐᓇᖅᑐᒥᒃ ᖃᓄᐃᓕᐅᕈᑎᖃᖃᑦᑕᖅᓯᒪᕕᑉᑕ, ᐃᒻᒪᖃ ᑕᒪᒃᑯᐊ ᑖᒃᑯᐊ ᐊᐅᓚᑦᓯᔪᑦ 

ᑐᔪᕐᒥᕕᖃᖅᑎᑦᓯᔪᖅᑲᐃ ᐱᑉᓗᒋᑦ. ᑖᒃᑯᐊ ᒪᓕᒍᒪᑦᓯᐊᕐᓂᖏᓐᓄᑦ ᑐᔪᕐᒥᕕᖃᖅᑐᑦ ᒪᓕᑦᑕᐅᖁᔭᐅᔪᓂᒃ 

ᐋᓐᓂᐊᖅᑐᓕᕆᔨᒃᑯᓐᓂᒃ. 

 

ᐅᖃᕆᐊᒃᑲᓐᓂᕈᓐᓇᖏᖦᖢᖓ ᑭᓱᑦ ᐱᔾᔪᑕᐅᓯᒪᒻᒪᖔᑕ ᑭᓯᐊᓂ ᓇᓗᓇᖏᑦᑐᖅ ᕿᒥᕐᕈᓪᓚᕆᑦᑕᕗᑦ ᐅᓪᓗᖅ 

ᓇᔪᖅᑕᐅᑲᐃᓐᓇᕈᓐᓇᕐᓂᐊᖅᑐᓂᒃ ᐋᓐᓂᐊᕕᓕᐊᖅᓯᒪᔪᓄᑦ ᑲᖏᖅᖠᓂᕐᒥᑦ. ᐊᑲᕐᕆᑦᓯᐊᖁᓪᓗᒋᑦ ᓇᒧᑦ 

ᐊᐃᓯᒪᓂᐊᑐᐊᕈᑎᑦ ᓄᓇᓕᒻᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ, ᐊᐱᖅᑯᑎᓄᑦ ᓯᕗᓪᓕᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇᐅᔪᖅ ᑲᖏᖅᓯᓂᕐᒥᒃ ᐋᓐᓂᐊᕕᓕᐊᖅᐸᑦᑐᓄᑦ 

ᐃᓂᑦᓴᖃᑦᓯᐊᖅᐸᖏᒻᒪᑦ ᓄᓇᓕᑦᑎᒎᖅᐸᑦᑐᓂᒃ. ᒥᓂᔅᑕ ᐅᖃᕈᓐᓇᖅᐸ ᐅᕙᑉᑎᓐᓄᑦ, ᓈᒻᒪᑦᑐᒥᒃ 

ᑐᔪᕐᒥᕕᖃᑦᓯᐊᖃᑦᑕᖁᓪᓗᒍ ᐋᓐᓂᐊᕕᓕᐊᖅᑐᓄᑦ ᑲᖏᖅᓯᓂᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ. (ᑐᓵᔨᑎᒎᓕᖅᑐᖅ) 

ᒫᓐᓇᐅᔪᖅ ᑲᖏᖅᓯᓂᕐᒥ ᐃᒪᐃᒐᓱᑉᐸᑦᑐᒍᑦ ᑕᒪᒃᑯᐊ ᓇᒻᒥᓂᖁᑎᖃᖅᑐᑦ ᑐᔪᕐᒥᕖᑦ ᐊᖏᕐᕋᕆᔭᐅᔪᓂᓪᓘᓐᓃᑦ 

ᐋᓐᓂᐊᕕᓕᐊᖅᑐᓄᐃᓛᒃ.  

 

ᑕᐃᒪ ᓇᓖᕌᕈᑎᒃᓴᑦ ᐊᑕᐅᓯᐅᖏᑦᑐᑦ ᑐᓐᖓᕕᐅᒻᒪᑦ ᑭᕙᓪᓕᕐᒥ, ᑐᔪᕐᒥᕖᑦ ᐊᑕᐅᓯᐅᖏᑦᑐᑦ ᑐᔪᕐᒥᑎᑦᓯᓲᖑᒐᑦᑕ 

ᐋᓐᓂᐊᖅᑐᓕᕆᔨᒃᑯᑦ. ᐊᒻᒪᓗ ᑐᔪᕐᒥᕕᒻᒦᖁᒥᓈᓲᖑᔪᑦ ᓂᕆᕕᖃᓲᖑᒻᒪᑕ, ᑭᓯᐊᓂ ᓱᓕ ᐋᓐᓂᐊᕕᐊᓕᖅᓯᒪᔪᑦ 

ᐊᑲᕐᕆᖁᑦᓯᐊᕋᑦᑎᑉᒍ ᑭᓐᖑᖅᑕᖏᓪᓗᑦ ᐊᖑᒪᔭᐅᑦᓯᐊᖁᓪᓗᒋᑦ ᑐᔪᕐᒥᕕᒻᒦᑎᒐᓱᓲᕆᔭᕗᑦ ᓂᕆᕕᖃᖅᑐᓂ.  

 

ᒫᓐᓇ ᑕᐃᒪᓐᓇ ᐱᓇᓱᒃᐸᑦᑕᕗᑦ ᐋᓐᓂᐊᕕᓕᐊᖅᐸᑦᑐᓄᑦ ᑐᔪᕐᒥᕕᒻᒥ ᑲᖏᖅᓯᓂᕐᒥ ᑐᔪᕐᒥᕕᓪᓚᒃᑖᖃᖏᒻᒪᑦ 

ᐋᓐᓂᐊᕕᓕᐊᖅᑐᓄᑦ, ᑭᓯᐊᓂ ᑕᒪᑦᓱᒪᖓᑦ ᐃᑲᔪᖅᑐᐃᓂᑦᑎᓐᓂᒃ ᑭᕙᓪᓕᕐᒥᑦ ᐋᓐᓂᐊᕕᓕᐊᖅᑐᒧᑦ 

ᓇᔪᒐᖃᓕᖁᓪᓗᒍ ᓴᖅᑭᖅᑐᖃᕋᔭᕐᓂᖓᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐋᕆᓗᒍᓗ ᐊᐱᖅᑯᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑏ, ᐅᐱᓐᓇᖅᑑᒐᓗᐊᖅ ᐋᓐᓂᐊᕐᕕᒃ ᑲᖏᖅᓯᓂᕐᒥᒃ ᐱᔭᒃᓴᓕᒻᒪᕆᐊᓘᕙᒻᒪᑕ 

ᑭᓯᐊᓂ ᐋᓐᓂᐊᕕᓕᐊᖅᓯᒪᔪᒥᒃ ᑲᖏᖅᓯᓂᒃᑰᑦᑕᕌᖓᑕ ᓇᒧᑦ ᐊᐃᕕᑦᓴᖃᕆᐊᖃᖅᐸᒻᒪᑕ. ᒫᓐᓇ ᐊᑐᐊᖓᑦ ᓇᒥ 

ᐃᓂᑦᓴᖃᕈᓐᓇᓲᖑᖏᒻᒪᑦ ᐅᑕᖅᑭᕕᒻᒥᑦ ᐋᓐᓂᐊᕕᒻᒥ. 

 

ᒥᓂᔅᑕ ᕿᒥᕐᕈᓂᐊᖅᐹ ᐊᑐᐊᒐᕆᔭᐅᔪᒥᒃ ᐋᓐᓂᐊᕕᓕᐊᖅᐸᑦᑐᓄᑦ ᑕᒪᒃᑯᐊ ᐋᓐᓂᐊᕕᓕᐊᖅᑐᑦ 

ᐅᑕᖅᑭᕕᖃᑦᓯᐊᖁᑉᓗᒋᑦ ᐋᓐᓂᐊᕕᒻᒥ, ᒥᑦᑕᕐᕖᑦ ᐅᑕᖅᑭᕕᖓᓂᐅᖏᑦᑐᖅ? ᓇᔪᒐᖃᓪᓚᑦᑖᓕᓚᐅᖏᓐᓂᖏᓐᓂᒃ 

ᐋᓐᓂᐊᕕᓕᐊᖅᐸᑦᑐᑦ ᑲᖏᖅᓯᓂᕐᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᖏᕈᓐᓇᖅᐳᖓ ᐃᓚᖓᓂᒃ 

ᕿᒥᕐᕈᓂᐊᕐᓂᕋᕐᓗ ᑕᒪᓐᓇ ᐊᑕᐅᓯᐅᖏᑦᑐᑦ ᐱᔾᔪᑕᐅᔪᑦ ᐱᒻᒥᒻᒪᑕ. ᐃᓱᒫᓘᑕᐅᕙᒻᒥᒻᒪᑦ ᐅᑕᖅᑭᒋᐊᖃᕐᓂᖅ 

ᐊᖅᑯᓵᖅᐸᓪᓕᐊᔪᓄᑦ. 

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

20 

ᐅᖃᖅᑲᐅᒐᒪ ᐊᐅᑦᑎᐊᖅ, ᐃᒻᒪᖃ ᐅᓪᓗᖅ ᓇᔪᑦᑕᐅᑲᐃᓐᓇᕈᓐᓇᖅᑐᒥᒃ ᑐᔪᕐᒥᔪᕕᐅᔪᓂᒃ ᑐᔪᕐᒥᕕᓪᓚᑦᑖᒥᒃ 

ᓄᓇᓕᒻᒥ, ᑖᓐᓇ ᐃᓚᒋᑦᑕᖅᐸᐅᒃ. ᐊᒻᒪᑦᑕᐅᖅ ᐅᑕᖅᑭᕕᖃᐅᕐᒥᒻᒪᑦ ᒥᑦᑕᕐᕕᐅᑉ ᐅᑕᖅᑭᕕᖓᓐᓂ. 

ᒥᑭᔫᖓᓗᐊᖏᓛᒃ ᐊᑲᐅᓗᐊᒋᖦᖢᓂ ᐊᒻᒪ ᐅᑕᖅᑭᕕᖃᐅᕐᒥᔫᒐᓗᐊᖅ ᖃᓂᒋᒐᓚᑦᑕᖓᓂᒃ ᒥᑦᑕᕐᕕᐅᑉ, 

ᑐᑭᓯᓯᒪᔭᒃᑯᓪᓕ. 

 

ᐊᖏᕈᓐᓇᖅᐳᖓ ᕿᒥᕐᕈᒃᑲᓐᓂᕐᓂᐊᕐᓗᒋᑦ ᐃᓚᖓᓂᒃ, ᑭᓯᐊᓂ ᐅᖃᕈᓐᓇᖏᑦᑐᖓ ᐅᖃᕐᓗᖓ 

ᐅᑕᖅᑭᖃᑦᑕᕐᓂᐊᕐᓂᖏᓐᓂᒃ ᐋᓐᓂᐊᕕᒻᒥ ᐅᕝᕙᓘᓐᓃᑦ ᐃᓪᓗᕈᓯᕐᒥᒃ ᐋᓐᓂᐊᕕᒻᒥ ᒫᓐᓇᐅᔪᖅ. ᑭᓯᐊᓂ ᑕᒪᓐᓇ 

ᕿᒥᕐᕈᐸᓪᓕᐊᓂᐊᖅᐸᕋ ᐅᑎᕐᕕᒋᓛᕐᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 015 - 6(1): ᐃᓄᒃᑎᑑᕈᓐᓇᖅᑐᑦ ᐃᓱᒪᓕᕆᔩᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑎᒋᓂᐊᖅᑕᕋ ᒥᓂᔅᑕ ᐋᓐᓂᐊᖅᑕᐃᓕᓕᕆᔨᒃᑯᖏᓐᓄᑦ, ᒥᓂᔅᑕᒧᑦ 

ᐊᐱᖅᑯᑎᒋᓂᐊᖅᑕᕋ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓱᒪᑦᓯᐊᕆᓂᖅ ᐱᒻᒪᕆᐅᑎᒋᒻᒪᑦ ᑎᒥᑦᑎᐊᕆᓐᓂᑦᑎᒍ ᐃᑲᔪᖅᑐᐃᑲᓐᓂᕆᐊᖃᕋᑦᑕ 

ᖃᓄᐃᖏᑦᓯᐊᓂᕐᒥᒃ. ᖁᔭᓐᓇᒦᕈᒪᕙᒃᑲ ᐃᓱᒪᓕᕆᔨᐅᕙᑦᑐᑦ ᓄᓇᕘᓗᒃᑖᒥ. ᐃᑲᔪᖅᑐᐃᖃᑦᑕᕐᓂᖏᓐᓄᑦ 

ᑕᒪᒃᑯᓄᖓ ᐃᑲᔪᖅᑕᐅᔭᕆᐊᓕᓐᓄᑦ. 

 

ᒥᓂᔅᑕ ᑐᓴᖅᑎᔪᓐᓇᖅᐱᑎᒎᑦ ᖃᓄᖅ ᐋᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᐸᓪᓕᐊᕙᒻᒪᖔᑕ ᐊᒻᒪ 

ᐱᓕᒻᒪᑦᓴᐃᕙᒃᖢᑎᒃ ᐃᓱᒪᓕᕆᔨᓂᒃ ᓄᓇᕗᒻᒥ? 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᑐᓕᕆᔨ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ, ᑕᒪᑦᓱᒥᖓ 

ᒪ’ᓈᖅᐸᕋ.  

 

ᐃᓛᒃ, ᑕᒪᓐᓇ ᐃᓱᒪᓕᕆᓂᖅ ᐱᕐᔪᐊᖑᖕᒪᑦ ᑎᒥᑉᑕ ᖃᓄᐃᑐᖃᕌᖓᑦ ᑎᒥᑉᓂᒃ ᖃᐅᔨᒪᓗᒃᑖᕋᑉᑕ 

ᖃᓄᐃᒃᓯᓐᓇᕐᒪᖔᑦ, ᐋᓐᓂᐊᕌᖓᑦᑕ. ᐃᓱᒪᒃᑯᑦᑕᐅᖅ ᑕᒪᓐᓇ ᐋᓐᓂᐊ’ᓇᕈᓐᓂᖓ ᐃᓕᑕᕆᔭᐅᕙᓪᓕᐊᖏᓐᓇᕐᒪᑕ. 

ᖃᓄᕐᓗ ᐅᖃᐅᓯᕆᔭᕆᐅᒃᓴᖅ ᑲᓐᖑᓇᖅᑐᖅᑎᑐᑦ ᑕᐅᑐᒃᑕᐅᖏᓕᕐᒪᑦ ᐃᓱᒪᓕᕆᓂᖅ, ᑕᒪᓐᓇ ᖁᕕᐊᒋᕙᕋ.  

 

(ᑐᓵᔨᑎᒎᓕᖅᑐᖅ) ᐊᓐᓂᐊᖅᑐᓕᕆᔨᒃᑯᑦ ᐱᓕᕆᕙᓪᓕᐊᕗᑦ ᓄᓇᓕᓕᒫᑦ ᑲᒪᒋᔭᐅᖃᑦᑕᖁᓪᓗᒋᑦ ᐃᓱᒪᓕᕆᔨᒧᑦ 

ᐅᕝᕙᓗ ᖃᐅᔨᒪᓂᖃᖅᑐᒧᑦ, ᐱᕙᓪᓕᐊᕆᕙᓪᓕᐊᕗᒍᑦ ᐃᓱᒪᓕᕆᔨᓂᒃ. ᓄᓇᕗᒻᒥᐅᑕᐃᑦ ᐱᕙᓪᓕᐊᖁᓪᓗᒋᑦ 

ᐊᔪᓐᖏᑦᑐᓂᓪᓗ ᐱᓕᕆᐊᒃᓴᖃᕐᕕᐅᑦᓯᐊᖁᑉᓗᒋᑦ.  

 

ᑖᓐᓇ ᑕᐃᒪᓐᓇᐸᓗᒃ ᐱᓕᕆᐊᕆᕙᓪᓕᐊᖃᑦᑕᖅᐸᕗᑦ ᐃᓱᒪᓕᕆᓂᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᓐᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐊᓕᐊᓇᐃᑦ ᐱᕙᓪᓕᐊᒐᓱᒻᒪᑕ ᐃᓱᒪᓕᕆᓂᖅ 

ᓄᓇᕗᒻᒥ ᐱᕙᓪᓕᐊᔭᐅᒻᒪᑦ ᓄᓇᕗᒻᒥ. ᐅᖃᖅᑏ, ᐃᓱᒪᓕᕆᓂᕐᒧᑦ ᐃᑲᔪᖅᑏᑦ ᐃᑲᔪᖅᑐᐃᒍᑏᓪᓗ 

ᐃᑲᔪᕐᓂᖃᕐᓂᖅᓴᐅᕙᒻᒪᑕ ᐅᖃᐅᓯᖅᑕᕆᔭᒥᒃ ᐃᓄᓐᓄᑦ ᐊᑐᖅᑕᐅᒑᖓᑦ, ᐃᖢᐊᕆᓂᖅᓴᒥᓐᓂᒃ ᐅᖃᐅᓯᕐᒥᓂᒃ 

ᐃᓕᖅᑲᓯᕐᒥᓂᓪᓗ ᐊᑦᑐᐊᔪᒥᒃ. 

 

ᒥᓂᔅᑕ ᐅᖃᐅᓯᖃᕈᓐᓇᖅᐹ ᖃᓄᖅᑑᖅᐸᓪᓕᐊᒻᒪᖔᑕ ᐃᓱᒪᓕᕆᔩᑦ ᓄᓇᕗᒻᒥ, ᐃᓄᑦᑎᑑᑦᑐᓐᓇᑦᑎᐊᖁᓪᓗᒋᑦ 

ᐃᓕᖅᑯᓯᖏᓐᓂᓪᓗ ᓄᓇᓖ ᖃᐅᔨᒪᑦᑎᐊᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ, ᒪ’ᓈᖅᐸᕋ. 

ᐊᖏᖃᑎᒋᔭᕋ ᐄ’, ᐃᓄᒃᑑᖅᑕᖅᑑᓗᐊᖅᓂᖅ ᑕᒪᓐᓇ ᐊᖏᔫᒻᒪᑦ. ᐱᓗᐊᖅᑐᒥᒃ ᑕᒪᒃᑯᐊ ᐃᓱᒪᓕᕆᓃᑦ ᑕᐅᑐᒃᑐᒋᑦ 

ᖃᐅᔨᒪᓕᖅᑐᕋᐅᒋᐊᑦᑕ’ᒪᑕ ᑲᒪᒋᔭᐅᖃᖅᑐᖅ ᐊᒻᒪᓗ ᐃᑲᔪᖅᑕᐅᔪᖅ. ᖃᐅᔨᒪᓕᖅᑐᕋᐅᑦᓯᐊᕌᖓᑕ 

ᐃᓕᕋᒋᔭᖃᕈᓐᓃᕐᓗᓂ ᑖᓐᓇ ᐃᑲᔪᖅᑕᐅᔭᕆᐊᓕᒃ, ᑕᒪᓐᓇ ᐱᐅᓂᖅᐹᖑᕈ’ᒪᑦ.  

 

ᓇᖕᒥᓂᕐᓗ ᖃᐅᔨᓯᑉᓗᒍ ᑕᒪᓐᓇ ᐅᖃᐅᓯᐅᑉ ᐱᒻᒪᕆᐅᓂᖓ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐸᖅᑭᑲᑦᑕᕐᓂᖅ 

ᐃᓄᑦᑎᑐᑦ ᐅᖃᕈᓐᓇᖅᑐᒧᑦ ᐱᒃᑯᒥᓇᕐᓂᖅᐹᖑᕙᓪᓕᐊᖅᔪᖅ ᐱᓕᕆᐊᕆᕙᑉᑎᓐᓂᒃ ᑕᒪᒃᑯᐊ ᐸᖅᑭᑦᓯᕙᒃᑐᑦ 

ᐱᓕᕆᐊᕆᔭᑉᑎᓐᓂᒃ ᐅᓄᖅᓯᕙᓪᓕᐊᑎᓇᑉᑎᒍ ᐃᓄᐃᑦ ᐃᖅᑲᓇᐃᔭᖅᐸᑦᑐᑦ ᐃᓱᒪᓕᕆᕙᑦᑐᓂᒃ. 

ᐱᕕᖃᖅᑎᑕᐅᑦᓯᐊᖅᓱᑎᒃ ᐱᓕᕆᒻᒪᑦᓴᕈᓐᓇᕐᓗᑎᒃ ᐃᖅᑲᓇᐃᔮᒥᓪᓗ ᐱᕙᓪᓕᐊᔪᓐᓇᕐᓗᑎᒃ. 

 

ᑕᒪᓐᓇ ᐊᔪᖏᓐᓂᖃᐅᖅᑐᑦ ᑕᑯᕙᓪᓕᐊᓕᕋᔭᕐᓂᖅᓴᕗᑦ ᐃᑲᔪᖅᑎᐅᒍᓐᓇᕐᓗᑎᒃ ᐃᓱᒪᓕᕆᔨᓄᑦ ᐊᒻᒪᓗ 

ᓯᓚᑖᓃᑦᑐᓄᑦ ᐃᓱᒪᓕᕆᓂᕐᒥᒃ ᐃᑲᔪᖅᑐᐃᒍᑎᐅᕙᑦᑐᓄᑦ. ᑕᒪᒃᑯᐊ ᐊᔾᔨᒌᖏᑦᑐᑦ ᐃᓂᒋᔭᐅᔪᓐᓇᖅᑐᑦ 

ᐅᓄᖅᓯᑎᕙᓪᓕᐊᓇᓱᑉᐸᕗᑦ ᐃᓄᑦᑐᑎᑦ ᐅᖃᕈᓐᓇᖅᑐᑦ ᐃᓄᐃᑦ ᐃᓱᒪᓕᕆᓂᕐᒥᒃ. 

 

ᐊᖏᖃᑎᒋᑦᓯᐊᖅᐸᕋ ᐱᒻᒪᕆᐊᓘᒻᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᓪᓗ ᐊᐱᖅᑯᑎᓐᓄᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᑐᑭᓯᐅᒪᑉᓗᖓ ᐃᓱᒪᓕᕆᓂᖅ ᐱᓕᒻᒪᒃᓴᐅᑎ 

ᐊᑐᐃᓐᓇᒪᒡᒎᖅ ᓄᓇᕗᒻᒥᐅᓄᑦ, ᐃᓕᖅᑯᓯᓕᕆᕝᕕᒻᒥ. ᑕᒪᓐᓇᓗ ᐃᓕᓴᐅᑎᐅᔪᒥᒃ ᐃᓄᐃᑦ ᐃᓕᖅᑯᓯᖓᓂᒃ 

ᑕᐅᑐᒃᖢᑎᒃ ᓈᒻᒪᒃᑐᓂ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᖏᑦᓯᐊᕐᓂᕐᒧᓪᓗ ᑐᓐᖓᔪᓂᒃ. 

 

ᒥᓂᔅᑕ ᐊᖏᕐᓂᐊᖅᐹ ᐃᑲᔪᖅᑐᐃᓂᐊᕐᓂᖅ ᓄᓇᕗᒻᒥᐅᑦ ᐅᓄᕐᓂᖅᓴᑦ ᐊᑐᐃᓐᓇᖃᑦᑎᐊᖁᓪᓗᒋᑦ ᓄᓇᕗᒻᒥ 

ᐃᓕᓴᐅᑎᐅᔪᓐᓇᖅᑐᒥᒃ ᐃᖅᑲᓇᐃᔭᖅᑎᑖᖅᐸᓪᓕᐊᓗᑎᓪᓗ ᐃᓄᑦᑎᑐᑦ ᐅᖃᕈᓐᓇᖅᑐᓂᒃ ᐃᓱᒪᓕᕆᔨ ᓄᓇᕗᒻᒥ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪᒥᐊᓇᖅ ᐃᑯᒪᑲᐃᓐᓇᕋᒃᑯᑦ ᐅᖃᓕᒪᔫᑎᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐊᐱᕆᖅᓱᕐᒪᑦ. (ᑐᓵᔨᑎᒎᓕᖅᑐᖅ) ᐃᓕᓴᐅᑏᓪᓕ ᐃᖅᑲᓇᐃᔭᖅᑎᓂᒃ ᐱᒻᒪᕆᐊᓘᔪᖅ ᑕᒪᒻᓇ. ᑕᒪᒃᑯᐊᓗ 

ᐱᓕᒻᒪᔅᓴᖅᑕᐅᔪᓐᓇᖅᑐᑦ ᐱᓪᓗᒋᑦ ᐊᖏᓂᖅᐹᖑᖃᑕᐅᔪᖅ ᐱᓇᓱᒃᑕᑉᑎᓐᓂᒃ, ᐃᓕᓴᐅᑎᖃᑦᓯᐊᖅᐸᑦᑐᒍᑦ 

ᐱᓕᒻᒪᔅᓴᐅᑎᓂᓪᓗ ᐃᓚᒋᖃᓯᐅᑎᓪᓗᓂᒋᑦ ᑐᓐᖓᕕᖃᑦᓯᐊᓂᕐᒧᑦ ᐃᓕᓴᐅᑏᑦ, ᐋᓐᓂᐊᑐᓕᕆᓂᕐᒧᑦ 

ᐊᔪᕈᑎᖃᖅᑐᓄᑦ, ᐃᓄᓕᕆᔪᓐᓇᓂᕐᒧᑦ ᓄᓇᓕᒻᒥᓗ ᐱᕙᓪᓕᐊᓂᕐᒧᑦ.  

 

ᒫᓐᓇᒧᑦ ᑎᑭᑦᑐᒍ 19-ᓂ ᐊᔪᓐᖏᓐᓂᖃᖅᐸᓪᓕᐊᔪᑦ ᓄᓇᕗᒻᒥ ᐃᖅᑲᓇᐃᔭᖅᑎᑖᖅᑎᔅᓯᒪᓕᖅᑐᒍᑦ, 

ᐱᒋᐊᕐᓂᑐᐃᓐᓇᖓ ᑕᒪᓐᓇ. ᐅᓄᖅᓯᕙᓪᓕᐊᒍᒫᕐᓂᐊᖅᑕᕗᑦ ᑕᒪᒃᑯᐊ ᖃᑦᓯᐅᓂᖏᑦ. ᐊᒻᒪ ᓂᕆᐅᑦᑐᒍᑦ 

ᐅᓂᒃᑳᓛᕐᓂᖓᑕ ᖃᓄᖅ ᑲᔪᓯᑦᓯᐊᖅᓯᒪᑎᒋᒻᒪᖔ ᑕᖅᑭᓂᒃ ᐊᒡᒋᖅᑐᓂᒃ.  

 

ᐱᒻᒪᕆᐊᓘᒻᒪᑦ ᑐᒃᓯᕋᐅᑎᐅᔪᖅ ᐊᒻᒪ ᐅᖃᐅᓯᕐᒥᒃ ᐊᑐᕈᓐᓇᑦᓯᐊᕐᓂᖅ ᐱᒻᒪᕆᐊᓘᒻᒥᖕᒪᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 016 - 6(1): ᑭᕙᓪᓕᕐᒥ ᓄᓇᓕᓐᓄᑦ ᐊᖅᑯᓯᐅᕐᓂᕐᒧᑦ ᐱᓕᕆᐊᖅ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ.  

ᒥᓂᔅᑕ ᖃᐅᔨᒪᑦᑎᐊᕐᒪᑦ ᑕᐃᒪ ᐃᑲᔪᖅᑐᐃᓯᒪᔪᒻᒪᕆᐅᒐᒪ ᑭᕙᓪᓕᕐᒥ ᐊᖅᑯᓯᐅᕈᒪᓯᒪᓂᕐᒧᑦ. ᑕᐃᒪ ᐊᔭᐅᕈᑎᒋᓪᓗᒍ 

ᖁᕕᐊᒋᓚᐅᕋᒃᑯ ᑖᒃᑯᐊ ᖃᒪᓂᑦᑐᐊᕐᒧᑦ ᑖᔅᓱᒧᖓ ᐱᓕᕆᐊᖑᔪᒧᑦ. ᑕᖅᑭᐅᑉ ᐱᒋᐊᕐᓂᕆᓚᐅᖅᑕᖓᓂ ᒥᓂᔅᑕ 

ᑕᐃᒪ ᖃᐅᔨᓚᐅᕐᒪᑦ ᖃᐅᔨᓴᕐᓂᒻᒪᕆᐅᒐᔭᖅᑐᒧᑦ ᑲᔪᓰᓐᓇᕋᔭᕐᒪᖔᑦ ᐊᑐᕈᓐᓃᕋᔭᕐᓂᖓᓘᓐᓃᑦ ᑭᕙᓪᓕᕐᒥᑦ 

ᓄᓇᓕᖕᓄᑦ ᐊᖅᑯᓯᐅᕐᓂᕐᒧᑦ ᐱᓕᕆᐊᖑᔪᒪᔪᖅ ᑖᓐᓇ ᑲᓐᑐᕌᒃᑖᕆᔭᒃᓴᖅ ᑐᐱᖅᓱᖁᔨᔾᔪᑎᓄᑦ ᑕᖅᑭᐅᑉ ᓄᕐᖑᐊᓂ 

ᐃᓱᓕᓐᓂᐊᕐᒪᑦ. 

 

ᖁᕕᐊᒋᑦᑎᐊᖅᐸᕋ ᓂᕆᐅᒃᐳᖓ ᑖᒃᑯᐊ ᒪᓕᒐᓕᐅᖅᑎᓕᒫᑦ ᕿᒥᕐᕈᒐᔭᕋᓗᐊᖅᐸᒃᑲ ᖃᐅᔨᔭᐅᔪᓂᒃ 

ᐊᑐᓕᖁᔭᐅᔪᓂᒡᓗ ᖃᐅᔨᓴᕐᓂᕐᒪᕆᐅᔪᒧᑦ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᒃᑯᐊ ᓴᖅᑭᑕᐅᓛᕐᓂᖏᓐᓂᒃ ᒪᓕᒐᓕᐅᕐᕕᖕᒧᑦ ᐱᔪᓐᓇᖅᓯᑐᐊᕈᑎᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): (ᓂᐱᖃᖏᑦᑐᖅ) ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᑖᓐᓇ ᐅᓂᒃᑳᓕᐊᖑᓂᐊᖅᑐᖅ 

ᖃᐅᔨᔾᔪᑕᐅᓂᐊᕐᒪᑦ ᑕᑯᓇᒍᑕᐅᓗᓂ ᐊᕐᕌᒍᓕᒫᑉ ᐃᓗᐊᓂ ᐊᖅᑯᑎᖃᕈᓐᓇᑕᕐᒪᖔᑦ ᑭᕙᓪᓕᕐᒥ.  

 

ᑕᐃᖕᓇ ᐅᓂᒃᑳᖅ ᑐᓴᕈᒥᓇᖅᑐᒻᒪᕆᐅᓂᐊᖅᑐᒃᓴᐅᕗᖅ, ᑕᑯᔪᒥᓇᕐᓂᐊᖅᑐᕐᖏᓛᒃ. ᑖᒃᑯᓇᖓᓪᓗ ᑐᓴᕋᓱᖕᓂᐊᕋᒪ 

ᐱᓕᕆᖃᑕᐅᔪᒪᔪᓂᒃ ᑕᐃᔅᓱᒪᓂᐅᓕᖅᐸᑦ ᑕᑯᓇᓛᖅᐸᕗᑦ ᑭᓯᐊᓂ ᐅᖃᕈᓐᓇᖏᑦᑐᖓ ᓴᖅᑭᑦᑎᓛᕐᓂᐊᕐᓂᕋᕐᓗᖓ 

ᐸᐃᑉᐹᓂᒃ ᓴᖅᑭᑉᐸᑕ ᓱᖅᑯᐃᖅᓯᓛᖅᐳᒍᑦ ᑕᐃᒪᐃᕝᕕᒃᓴᐅᖕᒪᖔᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): (ᓂᐱᖃᖏᑦᑐᖅ) ᓯᕗᓪᓕᖅᐹᖅ ᐃᓚᒋᐊᖅᕈᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᐅᔪᖅ ᐃᖅᑲᐅᒪᓂᐊᖅᑐᒃᓴᐅᖕᒪᑦ, ᑕᐃᒪ ᒐᕙᒪᑐᖃᒃᑯᑦ 

ᐃᖏᕐᕋᔪᓕᕆᔨᒃᑯᖏᑦ ᑐᓴᖅᑎᑦᑎᓚᐅᕐᒪᑕ $4,500,000 ᑮᓇᐅᔭᓂᒃ ᐊᒡᒌᓯ 2019-ᖑᑎᓪᓗᒍ 

ᖃᐅᔨᓴᕈᑕᐅᓂᐊᖅᑐᓂᒃ ᑎᑎᕋᐅᔭᖅᐸᓪᓕᐊᔾᔪᑎᓂᒃ ᐊᑐᐃᓐᓇᕈᐃᓚᐅᖅᓯᒪᖕᒪᑕ ᐊᕐᕌᒍᓕᒫᒥ ᐊᖅᑯᓯᐅᕐᓂᕐᒥ 

ᑭᕙᓪᓕᕐᒥ ᓄᓇᓕᓕᒫᖏᓐᓄᑦ ᑐᕌᖓᓂᐊᖅᑐᒥᒃ. 

 

ᑖᓐᓇ ᐱᒻᒪᕆᐅᖕᒪᑦ, ᒥᓂᔅᑕ ᐅᖃᕈᓐᓇᖅᐸ ᖃᓄᑎᒋ ᑕᕝᕙᓐᖓᑦ ᑮᓇᐅᔭᐃᑦ ᐊᑐᖅᓯᒪᓕᕐᒪᖔᑕ ᐅᓪᓗᒥᒧᑦ 

ᑎᑭᖦᖢᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): (ᓂᐱᖃᖏᑦᑐᖅ) ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᐃᓗᓕᑯᓘᔭᖏᑦ ᐱᓯᒪᖏᓐᓇᒃᑭᑦ 

ᐅᓪᓗᒥᒧᑦ ᖃᔅᓯᓂᒃ ᑮᓇᐅᔭᖅᑐᖅᓯᒪᖕᒪᖔᑕ ᖃᐅᔨᓴᕐᓂᐅᔪᒧᑦ, ᑖᓐᓇ ᖃᐅᔨᓴᕐᓂᖅ ᐱᒋᐊᕐᕕᒃᓴᖃᕐᒪᑦ 

ᐊᐅᔭᐅᓂᐊᖅᑐᖅ ᐱᔭᕇᕐᕕᒃᓴᖃᖅᖢᓂᓗ ᐊᕐᕌᒎ. ᑕᐃᔅᓱᒪᓂᐅᓕᖅᐸᑦ ᖃᐅᔨᒪᓂᖅᓴᐅᓕᕐᓂᐊᖅᑐᒍᑦ ᖃᓄᑎᒋ 

ᑮᓇᐅᔭᐃᕐᓂᕐᒪᖔᑕ. 

 

ᑕᓐᓇ ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᖅᑲᐅᖕᒪᑦ ᖃᐅᔨᓴᕐᓂᐅᓂᐊᖅᑐᒥᒃ, ᑐᑭᓯᐅᒪᓂᖅᓴᐅᑦᑎᐊᓕᓛᖅᐳᒍᑦ 

ᑕᐃᔅᓱᒪᓂ ᖃᓄᑎᒋ ᑮᓇᐅᔭᖅᑐᕐᓂᕐᒪᖔᑕ ᑕᐃᔅᓱᒪᓂᐅᓕᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): (ᓂᐱᖃᖏᑦᑐᖅ) ᐊᐃᑉᐹ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑖᓐᓇ ᑳᓐᑐᕌᒃᑖᕈᒪᔭᖓ 

ᑐᒃᓯᕋᐅᑎ ᑭᕙᓪᓕᕐᒧᑦ ᓄᓇᓕᖕᓄᑦ ᐊᖅᑯᓯᐅᕈᒪᓂᕐᒧᑦ ᐅᖃᖅᓯᒪᖕᒪᑦ ᐱᕐᔪᐊᖑᓪᓗᓂᓗ ᐸᕐᓇᒃᑕᐅᓂᖓ ᑖᒃᑯᓄᖓ 

ᓄᓇᓕᖕᓄᑦ ᐊᖅᑯᓯᐅᕐᓂᕐᒧᑦ ᐋᖅᑭᒍᑎᖃᕆᐊᖃᕐᓂᐊᕐᒪᑦ ᓄᓇᕗᑦ ᒐᕙᒪᒃᑯᑦ ᓯᕗᓪᓕᐅᑎᓯᒪᔭᖏᓐᓂᒃ 

ᐱᔨᑦᑎᕋᕐᓂᕐᒧᑦ, ᐃᓄᖏᓐᓄᑦ, ᐃᖅᑲᓇᐃᔭᕐᕕᓪᓗ ᑖᒃᑯᐊ ᐊᒃᑐᖅᑕᐅᓂᐊᕐᒪᑕᑦᑕᐅᖅ ᓄᓇᓖᑦ ᐊᕙᑎᖏᑦ ᐊᓯᖏᓪᓗ 

ᓲᕐᓗ ᐃᓱᒪᒋᔭᐅᔪᖅ ᑭᕙᓪᓕᕐᒥ ᐅᐊᔭᓕᕆᓂᕐᒧᑦ ᑖᓐᓇ ᖃᐅᔨᒪᑐᐃᓐᓇᑦᑎᐊᕋᒃᑯ ᑖᒃᑯᓄᖓ ᑭᕙᓪᓕᕐᒥ ᐃᓄᐃᑦ 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᖃᑎᒌᖏᓐᓄᑦ ᑭᒡᒐᖅᑐᐃᔪᓂᒃ ᑖᒃᑯᐊ ᐃᑲᔫᑎᖃᕈᓐᓇᕆᐊᖃᕐᓂᖏᑦ ᐱᓕᕆᐊᖑᔪᑦ ᑭᕙᓪᓕᕐᒥ 

ᐅᐊᔭᓕᕆᓂᕐᒧᑦ ᑖᒃᑯᐊ ᐊᑕᐅᑦᑎᒃᑯᑦ ᐱᒋᐊᖅᑐᕕᓂᐅᒃᐸᑎᒃ. 

 

ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐱᐅᒃ ᓇᓕᐊᒃ ᐱᓕᕆᕝᕕᖓ ᓄᓇᕗᑦ ᒐᕙᒪᒃᑯᖏᑦᑕ ᓯᕗᒃᑲᖅᑕᖅᑎᐅᓂᐊᕐᒪᖔᑦ 

ᑲᒪᔨᐅᓂᐊᕐᒪᑦ ᑐᓴᖅᑎᑦᑎᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᖏᖏᓐᓄᑦ ᑕᒪᓐᓇ ᑭᕙᓪᓕᕐᒥ ᐅᐊᔭᓕᕆᓂᒃᑯᑦ 

ᑲᓱᖅᑎᑦᑎᓂᐅᓂᐊᖅᑐᖅ ᖃᕋᓴᐅᔭᒃᑰᕈᑎᒃᓴᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᐱᓕᕆᕝᕕᒃ ᐊᑕᐅᓯᐅᓗᐊᔾᔮᔪᒃᓴᐅᖏᒻᒪᑦ 

ᑖᓐᓇ ᐱᖓᓲᓕᖅᑲᖓᓂᐊᕐᒪᑦ, ᓯᕗᓪᓕᖅᐹᒥᒃ ᕿᒥᕐᕈᓂᐅᓗᓂ ᑖᒃᑯᐊ ᑲᔪᓯᔪᓐᓇᕐᒪᖔᑦ ᑐᑭᑖᕋᓱᖕᓂᐅᓗᓂ 

ᐊᖅᑯᓯᐅᒐᒃᓴᐅᖕᒪᖔᑦ. 

 

ᑐᒡᓕᐊᓂᓗ ᑐᓴᕆᐊᕐᓂᐊᕐᒪᑕ ᓄᓇᓕᖕᓂᑦ ᐃᖅᑲᓇᐃᔭᕐᕕᖕᓂᓗ. ᐊᒻᒪᓗ ᐱᖓᔪᖓᑦ ᑕᒪᒃᑯᐊ ᓄᓇᓂ 

ᖃᐅᔨᓴᕐᓂᖅ ᐊᕙᑖᓂᓗ 30% ᑎᑎᕋᖅᑕᐅᓂᖓ ᐊᖅᑯᓯᐅᒐᒃᓴᐅᖕᒪᖔᑦ, ᐊᖅᑯᓯᐅᕐᓂᕐᒧᑦ ᑮᓇᐅᔭᖅᑐᕐᓂᐊᕐᓂᖓ 

ᖃᓄᕐᓗ ᐊᖏᑎᒋᓂᐊᕐᒪᖔᑦ ᑮᓇᐅᔭᖅᑐᕐᓂᐊᕐᓂᖓ ᐊᕙᑎᒥᒡᓗ ᐊᒃᑐᖅᓯᓂᕆᓂᐊᖅᑕᖓ, ᐊᓯᖏᓪᓗ. 

 

ᐊᔾᔨᒌᖏᑦᑐᑦ ᐱᓕᕆᕝᕖᑦ ᐱᓕᕆᖃᑎᒌᖕᓂᐊᕐᒪᑕ ᑐᓴᐅᒪᑎᑦᑎᑦᑎᐊᕐᓂᐊᖅᖢᑎᒡᓗ ᐱᓕᕆᐊᒃᓴᒥᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐊᓯᖏᓐᓄᓪᓗ ᑎᒥᐅᔪᓄᑦ ᐊᒃᑐᖅᑕᐅᓂᐊᖅᑐᓄᑦ ᑖᔅᓱᒧᖓ ᐱᓕᕆᐊᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 017 - 6(1): ᖃᖓᑕᓲᖃᖃᑦᑕᕐᓂᖓ ᓴᓂᑭᓗᐊᕐᒥ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. (ᑐᓵᔨᒃᑰᖏᑦᑐᖅ) ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᑎᒍᑦ) 

ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᖁᑎᖓᓐᓂ ᐅᓪᓗᖃᑦᑎᐊᖅᑐᐃᓐᓇᐅᖁᕙᒃᑲ (ᑐᓵᔨᒃᑰᖏᑦᑐᖅ) ᓄᓇᕗᒻᒥᐅᓕᒫᑦ. 

 

(ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᑎᒐ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ. ᑕᐃᒪ ᐅᓪᓗᒥ 

ᐃᓗᖕᓂᑐᐊᖅ ᐊᐱᖅᓱᕋᓱᒃᑲᑦᑕ.  

 

ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᐊᒃᑐᖅᓯᓂᕆᓚᐅᖅᑕᖏᑦ ᓄᕙᖕᓇᕐᔪᐊᕐᒧᑦ ᓄᓇᓕᒐᓂᒃ ᓴᓂᑭᓗᐊᒥ ᑖᓐᓇ 

ᒥᑭᓪᓕᒋᐊᖅᑐᒻᒪᕆᐅᓂᖓᓂᒃ ᖃᖓᑕᓲᖃᖃᑦᑕᕐᓂᖓ ᓄᓇᓕᖕᓄᑦ.  

 

2021-ᖑᑎᓪᓗᒍ ᒐᕙᒪᒃᑯᑦ ᐱᔨᑦᓯᕈᑎᓄᑦ ᐊᖏᕈᓯᐅᔪᖕᒪᑕ ᑳᓐᑐᕌᒃᑖᖅᑎᑦᑎᓚᐅᕐᒪᑕ ᐆᒃᑐᕋᐅᑕᐅᓂᐊᖅᑐᒥᒃ 

ᐱᓇᓱᐊᕈᓯᖅ ᒪᕐᕈᐊᖅᑎᖃᑦᑕᕐᓗᒍ ᖃᖓᑕᓲᖃᖃᑦᑕᖁᓪᓗᒍ ᓴᓂᑭᓗᐊᒥ ᐃᖃᓗᖕᓄᑦ. ᕕᑉᕗᐊᕆ 3-ᖑᑎᓪᓗᒍ 

ᑕᒫᓂ ᐊᕐᕌᒍᕆᔭᑦᑎᓐᓂ ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒪᑕ ᑖᓐᓇ ᐆᒃᑐᕋᖅᑕᐅᓂᐊᕐᓂᖓᓂᒃ ᑲᔪᓯᒃᑲᓐᓂᕐᓂᐊᕐᒪᑦ 

ᔪᓚᐃ 5, 2022-ᒧᑦ. 

ᒥᓂᔅᑕ ᑐᑭᓯᑎᑦᑎᔪᓐᓇᕈᓂ ᖃᓄᖅ ᑖᓐᓇ ᐅᓪᓗᖅ ᐋᖅᑭᒃᑕᐅᓚᐅᕐᒪᖔᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐸᓱᒃᑲᕕᖓ ᖃᖓᑕᓲᖃᖃᑦᑕᔾᔮᔪᓐᓃᖅᑐᑎᑦ  

 

>>ᐃᒡᓚᖅᑐᑦ 

 

ᐅᖃᓐᖑᐊᖅᑐᖓ ᐅᖃᖅᑎ. ᐱᓕᕆᖃᑎᖃᖅᑐᒻᒪᕆᐅᓯᒪᒐᑦᑕ ᓄᓇᓕᖕᓂ ᖃᖓᑕᓲᖃᖅᑎᐅᔪᓂᓗ ᐊᒻᒪᓗ ᑕᖅᑭᓂᒃ 

6ᓄᑦ ᐆᒃᑐᕋᐅᑎᖃᓚᐅᕐᒪᑕ ᔪᓚᐃᒥ ᐱᒋᐊᖅᖢᓂ ᐊᒻᒪᑦᑕᐅᖅ ᑕᖅᑭᑦ 6 ᐊᓂᒍᖅᑎᓪᓗᒋᑦ ᑕᐃᓐᓇ ᐃᓱᓕᑎᓪᓗᒍ 

ᑲᔪᓯᔪᒪᓕᓚᐅᕋᑦᑕ ᐱᑕᖃᕆᐊᖃᕐᓂᖓᓂᒃ ᖃᖓᑕᓲᒃᑯᑦ ᐊᐅᓪᓚᖃᑦᑕᕆᐊᖃᕐᓂᖏᓐᓂᒃ ᓴᓂᑭᓗᐊᕐᒧᑦ, 

ᐱᒻᒪᕆᐅᒋᓚᐅᕋᑦᑎᒍᑦ ᑲᔪᓯᑎᓪᓗᒍ ᑖᓐᓇ ᔪᓚᐃᒥ ᑕᒫᓂ ᐊᕐᕌᒍᓕᒫᕐᒥ ᐱᔨᑦᑎᕋᖅᑕᐅᓯᒪᓕᕐᓂᐊᖅᐳᖅ 

ᖃᖓᑕᓲᒃᑯᑦ ᐊᖏᕈᑎᖃᕐᕕᒋᔭᑦᑎᓐᓄᑦ ᖃᖓᑕᓲᖃᖅᑎᐅᔪᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᒋᔭᕐᓄᑦ. ᖁᕕᐊᓇᒻᒪᕆᓚᐅᖅᐳᖅ 

ᐃᑲᕐᕌᖕᓂᒃ ᒪᕐᕈᐃᓐᓈᖕᓂᒃ ᖃᖓᑕᓲᒃᑰᕐᓗᓂ ᓯᓂᒃᑕᕆᐊᖃᕋᓂ ᖃᓪᓗᓈᑦ ᓄᓇᖓᓐᓂ ᑕᒪᐅᓐᖓᐅᓇᓱᒡᓗᓂ.  

 

ᐱᓇᓱᐊᕈᓯᐅᓚᐅᖅᑐᒥ ᑐᓴᖅᑎᑦᑎᓂᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᓐᓂᑦ ᐅᖃᖅᓯᒪᓚᐅᕐᒪᑦ ᑖᒃᑯᐊ ᐃᑭᒪᔪᑦ 

ᖃᔅᓯᑲᓪᓚᐃᑦ ᓴᓂᑭᓗᐊᕐᒥ ᐃᖃᓗᖕᓄᑦ ᐊᒥᓱᕈᖅᐸᓪᓕᐊᓯᒪᖕᒪᑕ ᐊᒻᒪᓗ ᒐᕙᒪᒃᑯᑦ ᐱᓯᒪᒐᓗᐊᖅᐳᑦ ᑖᓐᓇ 

ᖃᖓᑕᓲᒃᑯᑦ ᐱᔨᑦᓯᕋᖅᑕᐅᓂᖅ ᑮᓇᐅᔭᓕᐅᕈᓐᓇᖅᓯᒐᔭᓐᖑᐊᕋᓗᐊᖅᐳᖅ ᐊᑯᓂᐅᔪᒥᒃ ᓯᕕᑐᔪᒥᒡᓗ ᐊᑐᖅᐸᑦ. 

 

ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᐸ ᖃᓄᓪᓚᑦᑖᖅ ᖃᐅᔨᓴᕐᓂᖅ ᐱᓪᓗᒍ ᖃᐅᔨᔭᕆᐊᖃᕐᒪᖔᑕ ᑖᓐᓇ 

ᑮᓇᐅᔭᓕᐅᕈᓐᓇᖅᓯᓂᐊᕐᒪᖔᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐃᒪᐃᓕᐅᖅᐳᑦ, 

ᑖᔅᓱᒧᖓ ᐊᔾᔨᐅᖏᑦᑐᒻᒪᕆᐅᖕᒪᑦ ᓄᓇᓕᖕᓂᑦ ᓴᓂᑭᓗᐊᖅ, ᖃᖓᑕᓲᖃᖅᑎᑦᑎᓂᖅ ᓄᓇᕗᒻᒥ ᓴᓂᑭᓗᐊᕐᒧᑦ 

ᐱᓗᐊᖅᑐᒥᒃ ᑖᓐᓇ ᓄᕙᖕᓇᕐᔪᐊᖅ ᐊᑐᖅᑎᓪᓗᒍ. ᐊᔪᕐᓇᖅᓯᑲᓴᑦᑎᐊᒻᒪᕆᓚᐅᕐᒪᑦ ᖃᖓᑕᔭᕆᐊᒃᓴᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᓴᓂᑭᓗᐊᕐᒥᐅᑦ ᖃᓪᓗᓈᑎᒎᕆᐊᓕᖄᖏᓪᓗᑎᒃ ᑖᓐᓇᓗ ᐊᑭᓕᖅᓱᐃᓂᖅ 

ᐊᖏᕈᑎᖃᕐᓂᕐᒧᑦ ᐱᔪᓐᓇᐅᑎᒋᓚᐅᕋᑦᑎᒍᑦ ᓄᓇᕗᑦ ᓯᓚᑖᓅᖏᒃᑲᓗᐊᕐᓗᓂ ᖃᖓᑕᔪᓐᓇᖅᓯᓚᐅᕋᑦᑕ. 

 

ᐃᓱᒪᒐᓗᐊᖅᐳᒍᓪᓕ ᑖᓐᓇ ᐊᖏᕈᑎ ᐃᓱᓕᓐᓂᖅᐸᑦ ᔪᓚᐃᒥ ᑖᓐᓇ ᓇᖕᒥᓂᖅ ᖃᖓᑕᓲᖁᑎᓕᒃ 

ᐱᑕᖃᕆᐊᖃᕐᓂᖓᓂᒃ ᖃᐅᔨᖁᓪᓗᒍ ᑮᓇᐅᔭᓕᐅᕈᑕᐅᔪᓐᓇᕐᓗᓂ ᑖᒃᑯᓄᖓ ᖃᖓᑕᓲᖃᖅᑎᐅᔪᓄᑦ, ᑖᒃᑯᐊᓕ 

ᖃᖓᑕᓲᖃᖅᑎᐅᔪᑦ ᓇᖕᒥᓂᖅ ᐊᖅᑭᒃᓯᒐᔭᖅᐳᑦ ᖃᖓᑕᓲᖃᕈᑎᒋᔪᒪᖕᒪᖔᕐᒥᒃ. ᐃᓱᒪᑦᑎᓐᓂᐅᒐᔭᖏᒻᒪᓪᓕ 

ᑲᔪᓯᔪᓐᓇᕐᒪᖔᑦ ᒫᓐᓇ ᐃᑲᔪᕋᓱᑐᐃᓐᓇᑲᐃᓐᓇᖅᑐᒍᓪᓕ, ᐃᓱᒪᒐᓗᐊᖅᐳᒍᑦ ᑖᒃᑯᐊ ᖃᖓᑕᓲᖃᖅᑎᐅᔪᑦ 

ᖃᐅᔨᒪᒐᔭᕐᒪᖔᑕ ᑕᐃᒪᓐᓇ ᑮᓇᐅᔭᓕᐅᕈᑎᒋᔪᓐᓇᕋᔭᕐᒪᖔᕐᒥᒃ ᐊᐅᓚᔪᓐᓇᖅᓯᓗᑎᒃ ᓴᓂᑭᓗᐊᕐᒥᒃ ᐃᖃᓗᖕᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑕ ᑐᑭᓯᓇᖅᓯᑎᒃᑲᕕᐅᒃ.  

ᒥᓂᔅᑕᖃᐃ ᐅᖃᕆᐊᕈᓐᓇᖅᐸ ᖃᓄᖅ ᑐᓴᐅᒪᖃᑦᑕᐅᑎᓂᖅ ᐱᑕᖃᖅᐸ ᐱᓕᕆᕝᕕᖓᑦᑕ ᑖᒃᑯᓄᖓ air inuit-

ᑯᓐᓄᑦ ᐅᖃᖃᑎᖃᖅᓯᒪᖕᒪᖔᑦ ᑕᒪᓐᓇ ᖃᖓᑕᓲᖃᕐᓂᖅ ᐱᒋᐊᒃᑲᓐᓂᕈᓐᓇᕐᒪᖔᑦ ᑖᒃᑯᓄᖓ ᓄᓇᓕᖕᓄᑦ 

ᐱᔨᑦᑎᕋᕐᓂᕆᓚᐅᖅᑕᖏᓐᓄᑦ ᓄᕙᖕᓇᕐᔪᐊᖃᓚᐅᖅᑎᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᖃᐅᔨᒪᔭᖃᖏᑦᑐᖓᓕ 

ᐅᖃᖃᑎᒌᖕᓂᖅᑕᖃᕐᓂᕐᒪᖔᑦ ᖃᖓᑕᓲᖃᖅᑎᑦᑎᒃᑲᓐᓂᕐᒥᒃ ᖃᓄᐃᓐᓂᐊᖅᑑᒐᓗᐊᑭᐊᖅ ᔫᓂᐅᑉ ᓄᕐᖑᐊᓂ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

ᐊᐱᖅᑯᑦ 018 - 6(1): ᐃᒥᐊᓗᒻᒧᑦ ᐅᓗᕆᐊᓇᓐᖏᑦᑐᒦᔾᔫᒥᑎᑦᑎᓂᖅ ᓄᓇᕗᒥ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐱᖅᑯᑎᒐ ᒥᓂᔅᑕᒧᑦ ᓄᓇᕘᕐᒥ ᐃᒥᐊᓗᓕᕆᔩᑦ ᐊᒻᒪ ᓱᕐᕋᖕᓇᖅᑐᓄᑦ 

ᑐᕌᖅᑎᓐᓂᐊᖅᑕᕋ. 

 

ᐅᖃᖅᑎᑦᑎᔩ, ᑲᑎᒪᖃᑎᒋᕋᑖᓚᐅᕋᒃᑭᑦ ᒥᑦᑎᒪᑕᓕᖕᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᑦ. ᑲᑎᒪᔨᓪᓗ 

ᖁᔭᓐᓇᒦᖅᐸᒃᑲ ᑲᑎᒪᔨᐅᓂᕐᒧᑦ ᑐᓂᓯᒪᑦᑎᐊᕐᒪᑕ ᐱᔭᒃᓴᖃᕋᓗᐊᖅᑎᓪᓗᒋᑦ ᐊᓯᖏᓐᓂᒃ.  

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᑦ, ᓯᕗᓪᓕᐅᔾᔭᐅᓂᐊᖅᑐᒃᓴᒫᑦ ᓄᓇᕗᑦ ᒐᕙᒪᖓᓐᓄᑦ ᐅᐸᓗᖓᐃᔭᐅᑎᖏᓐᓂ 

ᐸᕐᓇᐅᑎᒋᔭᖏᓐᓂ ᐃᒥᐊᓗᖕᒧᑦ ᐅᓗᕆᐊᓇᖏᑦᑐᒦᔾᔫᒥᓕᖁᓪᓗᒋᑦ ᐃᒪᐃᓕᓯᒪᓪᓗᑎᒡᓗ ᐅᖃᖅᓯᒪᔭᖏᑦ: 

“ᐱᔪᓐᓇᖅᓯᑎᓪᓗᒋᑦ ᐃᑲᔪᖅᓱᕐᓗᒋᓪᓗ ᓄᓇᓕᖕᓂ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᐊᔪᕈᓐᓃᖅᑎᓪᓗᒋᑦ 

ᑲᑎᒪᔨᕋᓛᖑᔪᑦ ᑲᑎᒪᔨᐅᓂᕐᒥᓄᑦ ᐃᓕᓴᖅᑕᐅᖃᑦᑕᕐᓂᒃᑯᑦ ᐱᓕᕆᑦᑎᐊᕈᓐᓇᐅᑎᒃᓴᖏᓐᓄᑦ ᓄᓇᓕᖕᓂ 

ᓂᕈᐊᖅᑕᐅᓯᒪᔪᑦ ᑲᑎᒪᔨᐅᖁᓪᓗᒋᑦ ᐃᓱᒪᓕᐅᕈᕋᓱᒃᑎᓪᓗᒋᑦ ᑐᑭᓕᐅᓕᕌᖓᒥᒃ ᐆᒻᒪᕆᒃᑐᓂ 

ᐅᓗᕆᐊᓇᖅᑐᒦᑎᑦᑎᑦᑕᐃᓕᒪᑦᑎᐊᕐᓂᕐᒧᓪᓗ ᐊᒻᒪᓗ ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕈᓐᓇᖅᓯᖁᓪᓗᒋᑦ ᐃᒥᐊᓗᒃ 

ᐱᔾᔪᑎᒋᓪᓗᒍ”. 

 

ᒥᓂᔅᑕ ᓇᓗᓇᐃᕆᒋᐊᒃᑲᓐᓂᕈᓐᓇᖅᐸ ᐱᓕᕆᕕᒋᔭᖓ ᖃᓄᐃᑦᑐᓂᒃ ᐱᓇᓱᐊᕐᓂᖃᕐᒪᖔᑦ 

ᐃᓕᓐᓂᐊᖅᑎᑦᑎᔾᔪᑎᒃᓴᕈᔪᖕᓂᒃ ᓄᓇᓕᖕᓂ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᓕᔾᔪᑎᒃᓴᖏᓐᓄᓗ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᖏᔭᖃᖅᑐᖅ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ. ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᕆᖕᒪᑦ. ᑕᒪᓐᓇ 

ᐄᑦᑎᐊᒻᒪᕆᒃ ᐱᒻᒪᕆᐅᖕᒪᑦ, ᐅᖃᖅᑎ, ᐱᓕᕆᕝᕕᖓᑦ ᑮᓇᐅᔭᓕᕆᔨᒃᑯᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑐᑭᓯᐅᒪᖕᒪᑕ ᐱᒻᒪᕆᐅᓂᖓᓂᒃ ᑕᒪᓐᓇ ᐱᓪᓗᒍ ᐃᒥᐊᓗᒃ ᐊᒻᒪᓗ ᐃᑲᔪᖅᓯᓪᓗᑎᒃ 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᐋᓐᓂᕐᓇᖏᒃᑲᓐᓂᖁᓪᓗᒍ. 

 

ᐅᖃᖅᑎ, ᐱᓕᕆᕝᕕᒃᐳᑦ ᐱᑕᖃᖅᑎᑦᑎᓂᕐᒧᑦ ᐅᖃᐅᔾᔨᒋᐊᕐᓂᕐᒥᒃ ᐃᑲᔪᖅᓱᐃᓂᕐᒥᒃ ᐃᒥᐊᓗᓕᕆᓂᕐᒧᑦ 

ᑲᑎᒪᔨᐅᔪᓄᑦ ᐊᒻᒪᓗ ᑐᓴᐅᒪᔾᔪᑎᓂᒃ ᐃᒥᐊᓗᓕᕆᓂᕐᒧᑦ ᐊᑐᑦᑎᐊᕋᓱᖕᓂᕐᒧᑦ ᐱᓕᒻᒪᒃᓴᐃᔾᔪᑎᓂᒡᓗ 

ᑲᑎᒪᔾᔪᓯᐊᖅᑎᑦᑎᓂᖅ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐊᕐᕌᒍᖅ ᒪᕐᕈᑕᒫᑦ ᐃᒥᐊᓗᓕᕆᓂᕐᒧᑦ ᑲᑎᒪᔨᖏᓐᓄᑦ 

ᐃᓕᓴᐃᓇᓱᖃᑦᑕᖅᐳᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᒫᓐᓇᕈᓘᓚᐅᖅᑐᖅ ᑲᑎᒪᖃᑎᒋᒐᒃᑭᑦ ᒥᑦᑎᒪᑕᓕᖕᒥ 

ᐃᒥᐊᓗᓕᕆᔨᒃᑯᑦ ᒪᓕᒐᕐᓂᒃ ᓯᖁᒥᑦᑎᓪᓗᑎᒃ ᓂᐅᕐᕈᑎᖃᖃᑦᑕᖅᑐᑦ ᐃᒥᐊᓗᖕᓂᒃ ᓴᖅᑭᑕᐅᓚᐅᖅᓯᒪᖕᒪᑦ 

ᐃᓱᒫᓗᑎᒋᔭᐅᓪᓗᓂᓗ.  

 

ᐃᓄᒃ ᒪᑐᐃᖅᓯᔭᕌᖓᑦ ᑎᑭᓴᐃᔪᓐᓇᐅᒻᒥᒃ ᓄᓇᕗᒻᒥ. ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᑦ ᑲᒥᓴᖏᓐᓄᑦ, 

ᑕᐃᒪ ᓄᓇᕗᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᑦ ᑲᒥᓴᓐᓂᒃ, ᑖᒃᑯᐊ ᑐᓴᐅᒪᔾᔪᑎᖏᑦ ᒪᓕᒃᓯᒪᒐᓗᐊᕐᒪᖔᑦ 

ᒪᓕᒐᓂᒃ, ᐅᓄᕈᓐᓃᒃᑲᓐᓂᖁᓪᓗᖏᑦ ᒪᓕᒐᕐᓂᒃ ᓯᖁᒥᑦᑎᓪᓗᑎᒃ ᓂᐅᕐᕈᑎᖃᖃᑦᑕᖅᑐᖅ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᑕᒪᓐᓇ ᐅᖃᐅᓯᐅᓯᒪᖕᒪᖔᑦ ᑎᑎᖅᑲᕐᓂᐊᕐᕕᒃᑯᓐᓂᒃ ᑕᐃᒃᑯᐊ ᑕᒪᑐᒥᖓ 

ᑲᒪᒋᔭᖃᐅᕐᓂᐊᕐᒥᖕᒪᑕ. ᐅᓄᕈᓐᓃᒃᑲᓐᓂᖁᓪᓗᖏᑦ ᒪᓕᒐᓂᒃ ᓯᖁᒥᑦᑎᓪᓗᑎᒃ ᓂᐅᕐᕈᑎᖃᖃᑦᑕᖅᑐᖅ 

ᑎᑎᖅᑲᕐᓂᐊᕐᕕᒃᑯᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ 

 

ᐅᖃᖅᑎ (ᑐᑭᓯᓐᓇᖅᓯᑎᑕᐅᔪᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᑦ 

ᑲᒥᓴᓐᒥᒃ, ᒥᔅᑐ, ᓚᐃᑦᑑᓐ. 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᑕᒻ ᓚᐃᑦᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ ᐊᐱᖅᑯᑎᒋᖕᒥᖕᒪᒍ. ᐄ, 

ᖁᕕᐊᓱᒃᑐᖓ ᑕᐃᒃᑯᐊ ᐃᒥᐊᓗᓕᕆᔨᒃᑯᑦ ᑕᒪᑐᒥᖓ ᓴᖅᑭᑦᑎᓚᐅᖅᓯᒪᖕᒪᑕ ᐊᒻᒪᓗ ᖃᓄᖅ ᐊᒃᑐᐃᓂᖃᕐᒪᖔᑦ 

ᑎᑎᖅᑲᕐᓂᐊᕐᕕᖕᓂ. ᑖᒃᑯᐊ ᐃᒥᐊᓗᓕᕆᔨᒃᑯᑦ ᑕᑕᑎᕆᖃᑦᑕᕐᒪᑕ, ᑕᑕᑎᕆᒐᒥᒡᓗ ᑕᐃᒃᑯᐊ ᑐᓐᓂᖅᑯᑕᐅᔪᓐᓇᖅᑐᑦ 

ᑕᐃᒪᐃᑦᑕᕆᐊᖃᕌᖓᒥᒃ. 

 

ᓇᓗᓇᐃᖅᓯᔪᓐᓇᖅᖢᖓᓗ ᑖᒃᑯᐊ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᒥᓴᐃ, ᐃᓚᖏᓐᓂᒃ ᓲᕐᓗ 

ᐅᓄᓗᐊᖅᑐᓂᒃ ᑎᑭᓴᐃᔪᖅᑕᖃᖅᑎᓪᓗᒍ ᐸᓖᓯᒃᑯᓐᓅᖅᓯᔪᓐᓇᖅᑐᑦ, ᖃᑦᑕᖅᓯᒪᔪᑦ. ᓇᓗᓇᐃᖅᓯᔪᓐᓇᓐᖏᑦᑐᖓ, 

ᖃᐅᔨᒪᓇᖓᓗ ᑐᓐᓂᖅᑯᑕᐅᖃᑦᑕᕐᒪᖔᑕ ᑕᒪᒃᑯᐊ ᑐᓴᐅᒪᔾᔪᑏᑦ ᑎᑎᖅᑲᕐᓂᐊᕐᕕᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ, ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᓄᓇᕗᑦ ᒐᕙᒪᒃᑯᑦ ᑐᑭᒧᐊᕈᑎᖏᑦ 

ᐃᒥᐊᓗᖕᓂᒃ ᑐᕌᖓᔪᑦ ᐅᓄᕈᓐᓃᒃᑲᓐᓂᖁᓪᓗᒋ ᐃᒪᐃᓕᓯᒪᔪᖅ. ᐃᓛᓐᓂᒃᑯᑦ ᐃᖅᑲᖅᑐᐃᕖᑦ, ᐃᖅᑲᖅᑐᐃᕕᐊᓛᑦ, 

ᐸᓖᓯᒃᑯᑦ, ᐅᕝᕙᓘᓐᓃᑦ ᐊᓯᖏᑦ ᒪᓕᒐᓕᕆᓂᕐᒥᑦ ᐱᓕᕆᐊᓖᑦ ᐃᓄᖕᒥᑦ ᑎᑭᓴᐃᔪᓐᓇᐃᓕᑎᑦᑎᔪᓐᓇᖅᑐᑦ 

ᐅᕝᕙᓘᓐᓃᑦ ᑭᒡᓕᓕᐅᖅᓯᓗᑎᒃ.  

ᑕᒪᒃᑯᐊ ᒪᓕᒐᐃᑦ ᐃᓕᔭᐅᓲᖑᕗᑦ, ᑖᓐᓇ ᐃᓄᒃ ᐃᒥᐊᓗᒃᓯᒪᓪᓗᓂ ᐃᒻᒥᓂᒃ ᐋᓐᓂᕐᓂᖅᐸᑦ ᐊᓯᒥᓂᒡᓘᓐᓃᑦ. 

 

ᐊᒻᒪᓗ ᐊᓯᖏᑦ ᐊᒻᒪᓗ ᑕᒪᒃᑯᐊ ᓱᑲᑎᒃᑲᓐᓂᖁᓪᓗᒋᑦ ᒪᓕᒐᐃᑦ ᑭᒡᓕᓕᐅᖅᑕᐅᓯᒪᔪᓪᓗ ᐃᒥᐊᓗᓕᕆᓂᕐᒧᑦ 

ᑐᕌᖓᔪᑦ, ᐃᓄᖕᒧᑦ ᐊᓯᖏᓐᓄᓪᓘᓐᓃᑦ. ᒐᕙᒪᒃᑯᑦ ᐃᑲᔪᖅᓱᐃᔪᓐᓇᖅᑐᑦ ᐃᖅᑲᖅᑐᐃᕕᒃᑎᒍᑦ ᓇᓗᓇᐃᖅᑕᐅᓯᒪᔪᑦ 

ᑎᑭᓴᐃᔪᓐᓇᐅᒻᒥᒃ ᑐᓂᔭᐅᓐᖏᓪᓗᓂ ᑖᓐᓇ ᐃᓄᒃ ᑭᒡᓕᓕᐅᖅᑕᐅᓯᒪᔪᑦ. 

 

ᑖᓐᓇ ᒥᓂᔅᑕᕆᔭᐅᔪᖅ ᒫᓂᖔᖅ ᐃᒃᓯᕚᖅᑎᓪᓗᒍ, ᒪᓕᒐᓕᐅᖅᑎᐅᓪᓗᓂ ᐃᑲᔪᖅᓱᓪᓚᕆᖕᓂᕋᓚᐅᖅᓯᒪᔪᑦ 

ᐃᖅᑲᖅᑐᐃᕕᒃᑎᒍᑦ ᑭᒡᓕᓕᐅᖅᑕᐅᓯᒪᔪᑦ ᐃᒥᐊᓗᖕᒥᒃ ᐱᔾᔪᑎᓖᑦ. ᒥᓂᔅᑕᕆᔭᐅᓕᕋᒥ, ᓇᓗᓇᐃᖅᓯᔪᓐᓇᖅᐹ 

ᖃᓄᐃᑦᑐᓂᒃ ᐊᐅᓚᔾᔭᐃᔾᔪᑎᓂᒃ ᓴᖅᑭᑦᑎᓂᐊᕐᒪᖔᑦ ᑕᒪᓐᓇ ᑐᕌᒐᖃᑦᑎᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᑦ ᑲᒥᓴᓄᓄᑦ ᒥᓂᔅᑕᕆᔭᐅᔪᖅ. ᒥᔅᑐ, ᓚᐃᑦᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑕᓐᓇ ᒪᓕᒐᓕᐅᖅᑎ. 

ᑕᒪᑐᒥᖓ ᐃᓱᒫᓘᑎᒋᔭᒥᓂᒃ ᓇᓗᓇᐃᖅᓯᖕᒪᑦ, ᐱᕐᔪᐊᕌᓘᖕᒪᓪᓗ. ᐄ, ᑕᒪᓐᓇ ᐊᐱᖅᑯᑎᒋᖃᑦᑕᖅᓯᒪᔭᕋ 

ᑭᖑᓂᑦᑎᓐᓂ ᐊᒻᒪᓗ ᐅᓪᓗᒥ ᐅᐱᑦᑐᖓ ᑐᓴᖅᑎᑦᑐᓐᓇᕋᒃᑯ, ᒪᓕᒐᓕᕆᔨᒃᑯᑦ ᐅᖃᓪᓚᖃᑎᒋᖃᑦᑕᖅᓯᒪᔭᒃᑲ, 

ᐅᖃᓪᓚᖃᑎᒋᕙᓪᓕᐊᓯᒪᓕᖅᑕᒃᑲ ᓇᓗᓇᐃᖅᓯᓇᓱᒃᖢᑕ ᑕᒪᓐᓇ ᐃᓱᒫᓘᑕᐅᔪᖅ ᒥᒃᖠᒋᐊᒃᑲᓐᓂᑯᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑐ, ᓴᕕᑲᑖᖅ. 

 

ᐊᐱᖅᑯᑦ 019 - 6(1): ᐊᖓᔪᖅᑲᐅᑏᑦ ᑎᒃᑯᐊᖅᑕᐅᖃᑦᑕᕐᓂᖏᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓗᒃᑰᖅᑎᐊᖅᐸᑦᓯ. 

 

(ᑐᓵᔨᑎᒍᑦ) ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓯᕗᓕᖅᑎᒧᑦ. ᑭᐅᖅᑲᐅᖕᒪᑦ. ᑕᐃᓐᓇ ᒥᓂᔅᑕᐅᑉ ᑐᖏᓕᐊᖅ 

ᓱᓕᑦᑎᐊᕐᓂᕐᒧᑦ ᑲᒥᓯᓇᒨᖅᑕᐅᓂᐊᕐᒪᑦ. 

 

ᐊᐱᖅᑯᑎᒋᒃᑲᓐᓂᕈᒪᓪᓗᒍ, ᐃᑉᐸᒃᓴᖅ ᐊᑐᐊᒐᕐᒥᒍᖅ ᓯᖁᒥᑦᑎᔪᖅᑕᖃᓚᐅᓐᖏᒻᒪᑦ, ᑕᐃᓐᓇ ᐅᑕᖅᑭᓂᐊᖅᑕᕗᑦ.  

ᐊᐱᖅᑯᑎᒋᒃᑲᓐᓂᕈᒪᒻᒥᔭᒃᑲᐅᑯᐊ ᐊᖓᔪᖅᑲᐅᑎᑦ ᑎᒃᑯᐊᑕᐅᖃᑦᑕᕐᓂᖏᑦ, ᔮᓐᓄᐊᓕ 28-ᖑᑎᒡᓗᒍ ᓯᕗᓕᖅᑎ 

ᓇᓗᓇᐃᖅᓯᓚᐅᖅᓯᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᖓᔪᖅᑳᕆᔭᐅᔪᒥᒃ ᓇᓗᓇᐃᖅᓯᓂᐊᕐᒪᑦ. ᑖᓐᓇᖃᐃ 

ᐊᖏᖅᑕᐅᓯᒪᓕᖅᐸ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑐ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᑕᕋ ᒪᓕᒐᓕᐅᖅᑎᐅᖃᑎᒐ 

ᐊᕐᕕᐊᓄᑦ ᓂᒋᖓᓄᑦ. ᐊᖏᕈᓐᓇᖅᑐᖓ ᑖᓐᓇ ᑐᑭᓯᐅᒪᔭᓐᓂᒃ, ᑲᑎᒪᔨᖏᓐᓄᑦ ᐊᖏᖅᑕᐅᓯᒪᓕᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᕐᕕᐊᑦ ᓂᒋᐊᓄᑦ ᒥᓂᔅᑕᕆᔭᐅᔪᖅ. ᒥᔅᑐ, ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕕᐊᕐᒥᐅᑕᐅᔭᓂᖅᑰᕋᒪ ᖃᓂᖒᑎᒐ ᖃᒥᓐᖏᑕᕕᓂᐊᓗᒋᒐᒃᑯ 

ᐳᐃᒍᕐᓂᕋᒃᑯ ᔮᓐ, ᒪᒥᐊᓇᖅ ᒥᓂᔅᑕ ᒪᐃᓐ. 

 

ᓯᕗᓕᖅᑎ ᖃᐅᔨᒪᔪᖅ 517 ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᓐᖓᑦ, ᖃᐅᔨᓴᕆᐊᖃᖅᑎᑦᑎᖕᒪᑕ 

ᐱᔭᕋᑦᓯᒪᔪᖃᓐᖏᒃᑲᓗᐊᕐᒪᖔᖓ. ᐊᒻᒪᓗ ᐅᖃᖅᓯᒪᓪᓗᑎᒃ ᑕᑎᒋᔭᐅᔪᓐᓇᕆᐊᓕᒃ ᑖᓐᓇ ᐃᓕᔭᐅᓂᐊᖅᑐᖅ, 

ᐃᓱᒪᓕᐅᕈᓐᓇᕐᓗᓂ, ᓲᕐᓗ ᑕᐃᒪᓐᓇᑎᒋ ᒥᓂᔅᑕᐅᑉ ᑐᖏᓕᐊᑐᑦ ᓴᓐᖏᓂᖃᖅᑎᒋᖕᒪᑦ. 

 

ᒐᕙᒪᒃᑯᖅᑲᐃ, ᑖᒃᑯᐊ ᒪᓕᑦᑕᐅᑦᑎᐊᖃᑦᑕᕋᓗᐊᖅᐹᑦ ᐃᓐᓄᐃᓇᓱᓕᖅᑎᓪᓗᒋᑦ ᑕᐃᒪᓐᓇ ᐱᔭᒃᓴᖃᖅᑎᒋᔪᓂᒃ 

ᐃᖅᑲᓇᐃᔮᓂᒃ. ᑯᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᔅᑐ, ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᖅᑕᕋ ᒪᓕᒐᓕᐅᖅᑎᐅᖃᑎᒐ. ᑖᓐᓇ 

ᐊᖏᕈᓐᓇᑦᑎᐊᖅᑕᕋ, ᑖᓐᓇ ᐊᑐᖅᑕᐅᖏᓐᓇᓲᑦ ᑖᒃᑯᐊ ᐊᖅᑯᑎᒋᔭᐅᓲᑦ. ᖃᐅᔨᒪᔪᐃᓐᓇᐅᑦᑎᐊᕋᑦᑕ ᑖᓐᓇ 

ᓯᕗᓕᖅᑎ ᐊᖅᑯᑎᖃᕐᒪᑦ ᑖᔅᓱᒥᖓ, ᐃᓱᒪᖅᓱᓲᓐᖑᓪᓗᓂᒡᓗ ᑖᒃᑯᐊ ᒥᓂᔅᑑᑎᐅ ᑐᖏᓕᖏᓐᓅᖃᑦᑕᖅᓯᒪᓂᐊᖅᑐᑦ. 

ᑭᓯᐊᓂ ᐊᖏᕈᓐᓇᖅᑎᐊᖅᐳᖓ ᑖᒃᑯᐊ ᐊᖅᑯᑏᑦ ᕿᒥᕐᕈᔭᐅᖃᑦᑕᖅᑐᑦ ᐊᑐᖅᑎᐊᑦᑕᐅᖏᓐᓇᖅᑐᐃᑦ ᐅᓪᓗᒥᒧ 

ᑎᑭᖦᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓕᖅᑎ ᔮᓐᓄᐊᓕ 28-ᖑᑎᓪᓗᒍ, ᓇᓗᓇᐃᖅᓯᓚᐅᖅᓯᒪᔪᖅ 

ᒥᓂᔅᑕᐅᑉ ᑐᖏᓕᐊᓂᒃ, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᑎᑯᐊᖅᓯᓂᐊᕐᒪᑦ, ᐊᑐᓯᒋᐊᓚᐅᖅᓱᓂᓗ 

ᕕᐅᓗᐊᓕ 9-ᒥ.  

 

ᓯᕗᓕᖅᑎᓗ ᓇᓗᓇᐃᖅᓯᓚᐅᖅᖢᓂ, ᑕᐃᒃᑯᐊ ᑎᒃᑯᐊᖅᑕᐅᓵᖅᑐᑦ ᖃᐅᔨᓴᖅᑕᐅᔭᕆᐊᖃᖅᑐᓕᒫᓂᒃ 

ᒪᓕᒋᐊᖃᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒧᑦ ᓯᕗᓕᖅᑎ, ᒥᔅᑐ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐄ. ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ. ᐄ, 

ᐊᒋᕈᓐᓇᖅᐳᖓ ᑖᒃᑯᐊ ᕿᒥᕐᕈᔭᐅᔪᐃᓐᓇᑦᑎᐊᖅᓯᒪᔪᑦ, ᑖᒃᑯᐊ ᐊᖅᑯᑏᑦ ᐊᖅᑯᑎᒋᒡᓗᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᑭᓯᓐᓇᖅᑎᑕᐅᔪᖅ): ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒍᑦ) ᐅᖅᑯᕐᒥᐅᑦ ᒪᓕᒐᓕᐅᖅᑎᖓᑦ, ᒥᔅ, 

ᕿᓕᖅᑎ. 

 

ᐊᐱᖅᑯᑦ 020 - 6(1): ᐄᒐᕐᕖᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ. ᓇᖏᖅᓯᔪᓐᓇᕐᒥᒐᒪ. ᑖᓐᓇ ᐊᐱᖅᑯᑎᖃᕋᒪ ᑕᕝᕗᖓ ᑐᕌᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑐ, ᐃᓘᓐᓇᑭᓂᖅ. ᐱᔾᔪᑎᖃᖅᑐᖅ ᑕᒪᑐᒧᖓ ᐄᒐᕐᕕᓕᕆᓂᕐᒧᑦ ᐊᒻᒪᓗ ᐅᒥᐊᒃᑯᕕᖕᓄᑦ.  

ᐅᖃᖅᑎᑦᑎᔩ, ᑖᓐᓇ ᒥᓂᔅᑐ ᑕᐃᒫᒃ ᑕᐃᒪ ᖃᐅᔨᒪᒻᒪᑦ ᓄᓇᓕᖏᑦ ᕿᑭᖅᑕᕐᔪᐊᑉ, ᑲᖏᖅᑐᒑᐱᓪᓗ ᐊᕐᕌᒍᓂᒃ 

ᐊᒥᓱᓂᒃ ᐊᔭᐅᖅᑐᐃᔾᔪᑎᖃᖅᓯᒪᒻᒪᑕ ᐱᒻᒪᕆᐅᓂᖓᓂᒃ ᓄᑖᒥᑦ ᐄᒐᕐᕕᖃᕆᐊᖃᕐᓂᐅᑉ ᐊᒻᒪᓗ 

ᐅᒥᐊᒃᑯᕕᖃᕆᐊᖃᕐᓂᐅᑉ. 

 

ᐅᖃᖅᑎᑦᑎᔩ, ᑕᐃᑲᓂ ᐊᐅᒡᒍᓯ 4-ᖑᑎᓪᓗᒍ 2021-ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ $40 

ᒥᓕᐊᓐᓂᒃ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖏᓐᓂᒃ, ᓴᓇᐅᔾᔪᑎᔅᓴᓂᒃ ᓄᑖᒥᒃ ᐃᑎᔪᒥᒃ ᐄᒐᕐᕕᒻᒥ ᕿᑭᖅᑕᕐᔪᐊᒥ. 

ᓄᓇᕗᑦ ᒐᕙᒪᖏᑦ ᐱᖃᖅᑎᑦᑎᓂᐊᖅᑐᑎᒃ ᐊᒥᐊᒃᑯᖏᓐᓂᒃ ᑮᓇᐅᔭᓂᒃ ᑮᓇᐅᔭᖁᑎᒥᒍᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᑮᓇᐅᔭᖃᖅᑎᑦᑎᓂᕐᒧᑦ ᐊᖏᖃᑎᒌᒍᑏᑦ ᑖᒃᑯᓄᖓ ᑮᓇᐅᔭᓄᑦ 

ᓂᕆᐅᒋᔭᐅᒻᒪᖔᖅ ᐊᑎᓕᐅᖅᑕᐅᒐᔅᓴᒥᒃ ᒐᕙᒪᑐᖃᒃᑯᓐᓂᒃ ᓄᓇᕘᓪᓗ ᒐᕙᒪᒃᑯᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑮᓇᐅᔭᓂᒃ ᐊᑎᓕᐅᖃᑎᖃᕐᓂᐊᕌᖓᑉᑕ 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᓪᓗ, ᐆᒧᖓ ᐃᒡᓗᕐᔪᐊᒧᑦ 

ᑭᓯᐊᓂ ᐊᖏᖅᑕᐅᓚᐅᖅᑎᓪᓗᒋᑦ ᖄᖏᖅᑕᐅᓚᐅᖅᑎᓪᓗᒋᑦ ᑭᓯᐊᓂ ᐊᑎᓕᐅᖃᑎᖃᕈᓐᓇᕋᔭᕋᑉᑕ.  

 

ᑕᐃᒻᓇ ᕿᑭᖅᑕᕐᔪᐊᕐᒥ ᑐᓚᑦᑕᕐᕕᒃ ᐅᖃᐅᓯᕆᔭᐃᑦ ᐅᕘᓇ ᑭᓯᐊᓂ ᐊᖏᖅᑕᐅᓚᐅᖅᑎᓪᓗᒍ ᓵᖓᑦᑎᓚᐅᖅᑎᓪᓗᒍ 

ᑭᓯᐊᓂ ᑲᑎᒪᕕᐅᑉ ᐅᕙᓂ ᐃᓗᐊᓂ ᐊᖏᖅᑕᐅᓯᒪᓕᕐᓂᖅᐸᑦ ᑕᐃᓐᓇ ᐊᖏᖅᑕᐅᓂᖅᐸᑦ ᑲᓇᑕᐅᑉ ᒐᕙᒪᒃᑯᖏᓪᓗ 

ᐊᖏᖃᑎᒋᓇᓱᓕᕋᔭᖅᐸᕗᑦ ᑖᔅᓱᒧᖓ ᑮᓇᐅᔭᒧᑦ ᐊᑐᖅᑕᐅᓂᐊᕐᓂᕆᔭᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ.  

 

ᕿᓕᖅᑎ: ᐊᓕᐊᓇᐃᑦ ᑖᔅᓱᒥᖓ ᑐᓴᐅᒪᑦᑎᐊᕐᓂᐊᕋᑦᑕ ᓂᓪᓕᐅᑎᒋᒐᕕᐅᒃ ᐅᖃᐅᓯᕆᒐᕕᐅᒃ ᖁᕕᐊᑦᑐᖓ.  

 

ᐆᒥᖓᑦᑕᐅᖅ ᕿᑭᖅᑕᕐᔪᐊᖅ ᕼᐋᒻᓚᖓᑦ ᐊᕐᕌᒍᒐᓴᓐᓂᒃ ᐱᓕᕆᖃᑦᑕᖅᓯᒪᓕᕐᖓᑦ ᑐᔅᓯᐅᑎᐅᕐᓂᒃᑯᑦ ᐊᒻᒪ 

ᖃᐅᔨᓴᖅᑎᑦᑎᓂᕐᒥᒃ. ᐱᒻᒪᕆᐅᔪᒧᑦ ᐄᒐᕐᕕᒻᒧᑦ ᐃᑲᔪᕋᓱᑦᑕᐅᓂᐊᖅᑐᓄᑦ ᑖᓐᓇ ᐃᖃᓗᒐᓱᓐᓂᕐᒧᑦ 

ᐊᑑᑎᖃᕋᔭᖅᑐᒥ ᐊᒻᒪᓗ ᑮᓇᐅᔭᓕᐅᕈᑕᐅᕙᓪᓕᐊᒍᓐᓇᕋᔭᕐᓗᓂ ᑕᐃᑲᓂ ᑖᓐᓇ ᐊᑐᐃᓐᓇᐅᓕᕐᓂᕈᓂ 

ᒪᑭᒪᔾᔪᑕᐅᒃᑲᓐᓂᕈᑎᔅᓴᐅᔪᓐᓇᕐᓗᓂ ᐃᑲᔪᕈᑎᒋᓗᓂ ᓄᓇᓕᓐᓂ.  

 

ᒥᓂᔅᑕᖃᐃ ᐅᖃᖅᓯᒪᔪᓐᓇᖅᐸ ᕼᐋᒻᓚᒃᑯᑦ ᐅᖃᖃᑎᒋᔭᐅᑦᑎᐊᕐᓗᑎ ᐃᓚᒋᔭᐅᓗᑎ ᐋᔩᖃᑎᒌᖃᑎᖃᕐᓗᑎ 

ᑎᑎᕋᐅᔭᖅᓯᒪᓂᒃᑯᑦ ᑕᒪᓐᓇ ᑲᔪᓯᑎᑕᐅᓐᓂᕈᓂ ᑖᔅᓱᒥᖓ ᐸᕐᓇᒍᑎᖃᑦᑎᐊᖅᓯᒪᓂᕐᒥᒃ ᐋᖅᑭᓯᒪᒍᑎᔅᓴᑲᓐᓂᕐᒥᒃ 

ᐃᓱᒪᖃᖅᓯᒪᒻᒪᖔᖅ ᑖᔅᓱᒧᖓ ᑐᕌᖓᔪᒧᑦ ᓂᓪᓕᐅᑎᒋᒃᑲᓂᖅᐸᕋ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ. ᑖᒃᑯᐊ ᑕᐃᒪ ᑕᕝᕙᓂ ᐅᓪᓗᓂᒃ ᖃᐃᔪᓂᒃ 

ᐅᖃᐅᓯᕆᕙᓪᓕᐊᓂᐊᕋᑦᑎᒍᑦ ᑖᒃᑯᐊ ᐊᕕᒃᑐᖅᓯᒪᔪᑦ ᒐᕙᒪᒃᑯᑦ ᑮᓇᐅᔭᖅᑐᕐᓂᕆᔪᒪᓂᐊᖅᑕᖏᑦ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖅᑐᕐᓂᕆᔪᒪᓂᐊᖅᑕᖏᑦ ᓴᖅᑭᑉᐸᑕ ᑖᓐᓇ ᓴᖅᑭᖃᓯᐅᑎᓂᐊᖅᑐᒃᓴᐅᕗᖅ. 

ᓴᖅᑭᖃᓯᐅᑎᓂᐊᕐᒪᑦ ᕿᑭᖅᑕᕐᔪᐊᕐᒥ ᐄᒐᕐᕕᒃᓴᖓᑕ ᑐᓚᒃᑕᕕᒃᓴᖓᑕᓗ ᒥᒃᓵᓄᑦ ᑐᒃᓯᕋᐅᑎᓂᒃ ᐸᕐᓇᒃᑕᐅᓂᖓᓄᑦ 

ᕿᒥᕐᕈᓂᕐᒧᓪᓗ ᖃᓄᐃᑦᑐᒥᒃ ᑕᐅᑦᑐᖃᕋᔭᕐᒪᖔᑦ ᓱᑯᑦᑎᐊᓃᓐᓇᔭᕐᒪᖔᑦ ᑕᒪᓐᓇ ᐸᕐᓇᖕᓂᐊᓄᑦ ᑮᓇᐅᔭᓂᒃ 

ᑐᒃᓯᕋᕐᓂᐊᕋᑦᑕ.  

 

ᑕᒪᓐᓇ ᐊᖏᖅᑕᐅᒃᐸᑦ ᑭᓯᐊᓂ ᑖᒃᑯᐊ ᑕᒪᑐᒧᖓ ᐄᒐᕐᕕᐅᑉ ᒥᒃᓵᓄᑦ ᐱᓕᕆᐊᕆᓇᔭᖅᑕᕗᑦ 

ᐱᓕᕆᖃᑎᒋᓂᐊᖅᐸᕗᑦ ᑖᒃᑯᐊ ᐃᖃᓗᖕᓂᐊᖅᑏᑦ, ᓄᓇᓕᐅᓪᓗ ᑕᐃᑲᓂ ᕿᑭᖅᑕᕐᔪᐊᒥ ᑲᑎᒪᔨᖏᑦ ᐃᓄᖏᓪᓗ 

ᑕᐃᑲᓂ ᖃᓄᖅ ᑕᐅᑦᑐᖃᕋᔭᕐᒪᖔᑦ ᓱᑯᑦᑎᐊᓃᓐᓇᔭᕐᒪᖔᑦ ᓄᓇᓕᖏᑦᑕ ᓱᓇᓂᒡᓗ ᐊᑐᕋᔭᕐᒪᖔᑦ. ᑕᒪᓐᓇᓗᒃᑖᖅ 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓗᓕᓗᒃᑖᖓ ᕿᒥᕐᕈᔭᐅᓕᓵᕐᓂᐊᕐᒪᑦ ᑕᐃᑲᓂ. ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᐃᓛᒃᑰᖓᓗᑎᒃ ᑖᒪᑐᒥᖓ 

ᐱᓕᕆᐊᖃᔾᔮᓐᖏᒻᒪᑕ ᕿᒥᕐᕈᓂᕐᒥᒃ ᐊᑑᑎᖃᕋᔭᕐᒪᖔᑦ ᐊᔪᕐᓇᕐᓂᐊᕐᒪᖔᓪᓗ. ᑖᓐᓇ ᓯᕗᓪᓕᖅᐹᖑᓂᐊᕐᒪᑦ. ᑖᒃᑯᐊ 

ᐅᖃᐅᓯᕆᔭᑎᑦ ᑎᒦᑦ ᑲᑐᔾᔨᖃᑎᒌᓪᓗ ᑕᒪᕐᒥᒃ ᑕᒪᑐᒪ ᐄᒐᕐᕕᐅᓂᐊᖅᑑᑉ ᒥᒃᓵᓄᑦ ᐊᑐᕋᔭᖅᑐᑦ 

ᐃᖃᓗᒃᓯᐅᓂᐊᖅᑐᓪᓗ ᑕᒪᒃᑯᐊ ᑕᒪᕐᒥᒃ ᐅᖃᖃᑎᒋᔭᐅᓂᐊᖅᐳᑦ ᑖᓐᓇ ᑎᑎᕋᐅᔭᖅᑕᐅᕙᓪᓕᐊᓂᖓᓂᓪᓗ 

ᐸᕐᓇᕐᓂᖓᓂᓪᓗ ᐅᖃᐅᓯᖃᕆᐊᓕᖅᐸᑕ ᓯᕗᓂᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ: ᐊᓕᐊᓇᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐅᖃᕐᓗᒍ ᐱᐅᔅᓴᕋᔭᓪᓚᕆᓐᓂᓐᓂ ᑕᐃᑯᖓ 

ᕿᑭᖅᑕᕐᔪᐊᒨᕈᕕᑦ ᑕᐃᑲᓂ ᓯᕗᓕᖅᑎᐅᖃᑦᑕᑎᓪᓗᖓ ᑮᓇᐅᔭᓂᒃ ᕿᓂᖅᑐᑕ ᑕᐅᑦᑐᒐᕐᒥᒃ ᑕᑯᔅᓴᐅᓕᕐᓗᓂ 

ᑎᑭᓪᓗᓂ ᖃᖓᑕᓲᒃᑯᕕᒻᒥ ᑕᑯᔅᓴᕈᖅᑎᑦᑎᓚᐅᖅᓯᒪᒐᑦᑕ. ᑎᑎᖅᑐᕋᖅᓯᒪᓂᖓ ᑖᓐᓇ ᑎᓯᔪᒥ 

ᐸᐃᑉᐹᑐᐃᓐᓇᐅᓐᖏᑦᑐᒥ ᐊᓪᓛᒃ ᑎᑎᖅᑐᖅᑕᐅᑎᓚᐅᖅᓯᒪᒐᑦᑎᒍ ᐱᓕᕆᔨᒻᒪᕆᓐᓄᑦ.  

 

ᑕᑯᒥᓇᖅᑑᓂᖓ ᐅᐸᓗᖓᐃᖅᓯᒪᒻᒪᑕ ᑖᓐᓇ ᔭᒐᖁᓐᖏᓪᓚᕆᑦᑕᕗᑦ ᑐᓴᖅᑎᑕᐅᓯᒪᒐᑦᑕ ᑐᓴᓚᐅᕋᑦᑕᓗ ᑕᐃᑲᓂ 

ᐋᒌᓯ 4-ᖑᑎᓪᓗᒍᐃᓛᒃ ᑐᓴᕋᔅᓴᒥ ᒐᕙᒪᑐᖃᒃᑯᓐᓂ ᐊᒻᒪᓗ ᕿᑭᖅᑕᓃᒃᑯᓐᓄᑦ ᐊᖏᔪᖅᑳᖑᑎᓪᓗᒍ ᐸᐅᓗᓯ 

ᐊᕿᐊᕈᖅ ᑕᕝᕙᓂ ᓇᓗᓇᐃᖅᓯᒪᒋᓪᓗᓂ ᑕᒪᓐᓇ ᑲᔪᓯᒍᓇᕐᓂᐊᖅᓯᒪᓪᓚᕆᓐᓂᖓ ᓂᕆᐅᒋᒐᑦᑎᒍ. ᑲᓇᑕᐅᑉ 

ᒐᕙᒪᒃᑯᖏᑕ ᑐᓴᖅᑎᑎᔾᔪᑎᒋᓚᐅᕐᖓᒍ ᑕᒪᓐᓇ ᐋᒌᓯ 4-ᖑᑎᓪᓗᒍ. ᐅᖃᐅᓯᖃᓚᐅᕐᒥᒻᒪᑕ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᐊᕐᓂᖏᓐᓂ ᓴᓇᔭᐅᔾᔪᑎᔅᓴᓂ ᓄᑖᓂᒃ ᐄᒐᕐᕕᒻᒧᑦ.  

 

ᑕᐃᒪᓕ ᐊᐃᑉᐸᖓ ᑲᖏᖅᑐᒑᐱᒻᒥ ᐃᒃᐱᐊᔪᒻᒥᓗ ᑖᓐᓇ ᐊᑐᐃᓐᓇᐅᑎᑦᑎᓂᕐᒥᒃ ᐱᒋᐊᖅᑕᐅᓚᐅᖅᓯᒪᑎᓪᓗᒍ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᐱᓕᕆᕕᖓ ᐱᖃᑕᐅᓂᖃᕐᒪᖔᖅ ᐸᕐᓇᑕᐅᑎᓪᓗᒍ 

ᓄᑖᖅ ᑲᖏᖅᑐᒑᐱᒻᒥ ᒥᑭᔪᖅ ᐅᒥᐊᕐᓄᑦ ᑐᓚᑦᑕᕕᔅᓴᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᑯᖓ ᐃᓛᒃ ᒪᕐᕈᐃᓐᖓᔪᒥᒃ ᐅᖃᐅᓯᖃᕐᒪᑦ ᑖᓐᓇ 

ᑲᑎᒪᔨᐅᖃᑎᒋᔭᕋ. ᕿᑭᖅᑕᕐᔪᐊᕐᒥ ᐅᖃᐅᓯᖃᖅᖢᑕ ᐊᒻᒪ ᒫᓐᓇ ᑲᖏᖅᑐᒑᐱᒻᒥ ᐅᖃᐅᓯᖃᓯᑳᓪᓚᒃᑐᒡᒍᑕᐅᖕᒪᑦ, 

ᐅᖃᖅᑎᑦᑎᔩ.  

 

ᑖᓐᓇ ᐃᖏᕐᕋᔪᓐᓇᖅᓯᑐᐊᕈᑦᑕ ᑕᒪᒃᑯᐊ ᓄᕙᔾᔪᐊᓂᕐᒧᑦ ᑲᑦᑐᖓᔾᔪᑕᐅᔪᑦ ᐊᔪᕐᓇᕈᓐᓃᑐᐊᖅᐸᑕ ᑕᐃᑯᖓ 

ᕿᑭᖅᑕᕐᔪᐊᕐᒨᓐᖓᐅᔪᒪᔪᖓ ᑕᐃᑲᓂ ᓄᓇᓕᖕᒥᐅᑕᐃᑦ ᑕᐃᑲᓂ ᑕᒪᑐᒪ ᒥᒃᓵᓄᑦ ᑕᑯᒋᐊᒃᑲᓐᓂᕈᒪᓪᓗᒋᑦ 

ᕿᑭᖅᑕᕐᔪᐊᒥ ᐃᑦᑕᕐᕕᓴᖓᑕ ᒥᒃᓵᓄᑦ, ᐅᖃᖅᑎᑦᑎᔩ. ᑕᒪᓐᓇ ᐃᖏᕐᕋᔭᖕᓂᖅ ᐊᔪᕐᓇᕈᓐᓃᕐᔫᒥᑐᐊᖅᐸᑦ 

ᖃᓱᑐᐊᖅᐸᑦ ᑕᐃᑯᓐᖓᐅᔪᒫᖅᐳᒍᑦ ᖃᐅᔨᒋᐊᕐᓗᑕ ᑕᒪᒃᑯᓂᖓ ᐱᓕᕆᐊᖑᔪᒪᔪᓂᒃ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᒃ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 021 - 6(1): ᐃᖃᓗᓐᓂ ᐃᒥᖓ ᖃᓄᐃᓐᓂᖓᓄᑦ ᓯᓚᑖᓃᓐᖔᖅᑐᓄᑦ ᕿᒥᕐᕈᔭᐅᓂᖓ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᔅᓴᖃᕐᓂᐊᕋᑖᖅᑐᖓ ᓯᕗᓕᖅᑎᒧᑦ. ᑕᐃᓐᓇ 

ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇᒥᒃ ᐅᖃᖃᑎᖃᖅᑳᕆᐊᖃᕐᖓᒡᒎᖅ ᐅᑕᖅᑭᑎᐊᒻᒪᕆᑲᐃᓐᓇᕐᓂᐊᕋᒃᑯᑦ. ᑐᓐᖓᓱᒋᑦ 

ᐃᔅᓯᕙᐅᑕᐃᑦ ᐆᓇᖅᓯᑎᑕᐅᖃᑦᑕᓂᐊᕐᖓᑦ.  

 

ᑕᐃᒪ ᐱᖃᑕᐅᓪᓚᕆᔅᓯᒪᒻᒪᑕᐃᓛᒃ ᒐᕙᒪᒃᑯᑦ ᐃᒥᖓ ᐊᑲᐅᓐᖏᓕᐅᕈᑎᐅᑎᓪᓗᒍ ᐃᖃᓗᓐᓂ 

ᐅᖅᓱᐊᓗᖃᕐᓂᕋᖅᑕᐅᖃᑦᑕᓚᐅᕐᖓᑦ. ᐱᕙᓪᓕᐊᔪᓕᕆᔨᒃᑯᑎᒍᑦ ᑕᐃᒪ ᒐᕙᒪᒃᑯᓐᓂᒥᐅᑕᐅᓐᖏᑦᑐᒧᑦ 

ᓯᓚᑖᓂᒥᐅᑕᕐᒧᑦ ᕿᒥᕐᕈᔭᐅᒻᒪᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᑕᒪᓐᓇ ᐱᔭᕇᖅᑕᐅᒍᓐᓇᕋᔭᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. ᒪ’ᓇ ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᓱᕐᒪᑦ. ᐄᑕᒪᓐᓇ ᐃᒥᓕᕆᓐᓇᐅᓚᐅᖅᑐᖅ 

ᑕᒫᓂ ᑐᐊᕕᕐᓇᖅᑑᓂᕋᖅᑕᐅᓚᐅᖅᑎᓪᓗᒍ ᐃᖃᓗᖕᓂ ᑕᒪᓐᓇ ᐱᓕᕆᐊᕆᖃᑕᐅᓚᐅᖅᑐᑎᒍᑦ 

ᐋᓐᓂᐊᖅᑕᐃᓕᑎᑦᑎᔨᒃᑰᓪᓗᑕ ᐃᓛᒃ ᐃᑲᔪᖅᑎᐅᖃᑕᐅᓚᐅᕋᑦᑕ. ᐅᑯᐊ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑏᑦ 

ᐱᓕᕆᕐᔪᐊᓚᐅᖅᑐᑎᓪᓗ ᓄᓇᓕᐸᐅᔭᒃᑯᓐᓂ ᐱᓕᕆᖃᑎᖃᓚᐅᖅᑐᑎᒃ.  

 

(ᑐᓵᔨᑎᒎᓕᖅᑐᖅ) ᕿᒥᕐᕈᔭᐅᓂᖓᓕ ᑖᓐᓇ ᐃᒻᒥᒃᑰᖓᔪᓄᑦ ᓯᓚᑐᓂᕐᒥᐅᑕᕐᓄᑦ, ᑖᓐᓇ ᐸᕐᓇᑕᐅᔫᒐᓗᐊᖅ ᑭᓯᐊᓂ 

ᐸᕐᓇᑕᐅᒋᐊᓕᑕᐃᓐᓇᕋᑖᔪᒻᒪᑦ. ᓱᓕ ᖃᖓᒃᑰᒐᔭᕐᒪᖔᖅ ᐋᖅᑭᑦᑎᕆᓯᒪᓐᖏᑦᑐᒍᑦ. ᑖᓐᓇ 

ᐃᒥᓕᕆᓂᐅᓚᐅᖅᑐᕐᖏᓛᖅ ᕿᒥᕐᕈᔭᐅᒋᐊᖃᕐᓂᐊᕐᖓᑦ ᐃᒻᒥᒃᑯᑦ ᕿᒥᕐᕈᔭᐅᓪᓚᕆᓚᐅᓐᖏᓐᓂᖓᓂ. ᐃᖃᓗᓐᓂᓗ 

ᑎᖅᑎᑎᑦᑎᖃᑦᑕᕆᐊᖃᖅᓯᒪᒻᒪᑦ ᔮᓐᓄᐊᕆ 19-ᒥ 28-ᒧᑦ. ᑲᔪᓰᓐᓇᕐᖓᖏᓛᒃ ᐊᑲᐅᖏᓕᐅᕈᑕᐅᓂᖓ ᐃᒥᖅ 

ᐃᖃᓗᓐᓂ.  

 

ᐃᒻᒥᒃᑰᖓᔪᓄᑦᑕᐅᖅ ᖃᐅᔨᓴᖅᑕᐅᓂᕆᒐᔭᖅᑕᖓ ᐅᓪᓗᖓ ᓱᓕ ᐋᖅᑭᔅᓯᒪᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᕼᐃᒃᔅ. 

 

ᕼᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕈᔪᒻᒫᖓ. ᐅᖃᖅᑏ, ᖃᐅᔨᒪᒐᓗᐊᖅᑐᒍᓂᓛᒃ 

ᐅᖃᐅᓯᖃᑦᑕᕐᖓᑦ ᐃᖃᓗᐃᑦ ᓱᓪᓗᓕᕈᓘᔭᖏᑦ ᐃᒥᕐᒧᑦ, ᐃᓱᓪᓗᖏᑦ ᐊᒥᒐᓕᕐᖓᑕ.  

 

ᐅᖃᖅᑏ, ᑕᖅᑲᒃᑯᐊ ᑐᓵᑎᓪᓗᒋᑦ ᐅᑉᐱᕈᓱᓕᖁᓯᒪᓪᓚᕆᒃᑲᒐᓗᐊᕋᒃᑭᓂᓛᒃ ᑲᒪᒋᔭᐅᓂᖓᓂᒃ ᐃᒥᐅᑉ. 

ᒪᓕᒐᓕᐅᕐᕕᒧᓪᓗ ᐅᓂᒃᑳᖏᑦ ᓴᖅᑭᖅᑕᐅᑉᐸ ᐃᓱᒪᔅᓴᖅᓯᐅᕈᑕᐅᒍᓐᓇᕋᔭᕐᒪᖓ ᒪᓕᒐᓕᐅᖅᑎᓕᒫᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓛᕋᓗᐊᕐᒪᖔᑕ ᐅᓂᒃᑳᓕᐊᒥᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᐅᒡᒍᓇᖅᑑᖓᓗᐊᖅ ᐊᖏᕈᓐᓇᖏᓐᓇᒪ ᒫᓐᓇ. ᒪᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖓᓂᒃ. 

ᐃᒻᒥᒃᑰᖓᔪᐃᑦ ᑕᐃᒃᑯᐊ ᕿᒥᕐᕈᒐᔭᖅᑐᐃᑦ ᕿᒥᕐᕈᓂᕆᒐᔭᖅᑕᖓᐃᓛᒃ ᑭᖑᓪᓕᕐᒥᒃ ᓱᒋᐊᖅᑕᐅᒐᔭᕐᒪᖔᑕ 

ᓇᓗᓇᐃᖅᓯᖁᔭᐅᒐᔭᕐᖓᑕ, ᐊᐱᖅᓱᖃᑦᑕᕈᓗᐃᑦ ᖃᐅᔨᓴᕈᓘᔭᓚᐅᕐᓗᑎᒃ. 

 

ᐋᖅᑭᑦᑕᐅᓯᒪᓕᖅᑎᓪᓗᒋᑦ ᐊᑲᐅᖏᓕᐅᕈᑏᑦ ᕿᒥᕐᕈᔭᐅᓲᖑᒻᒪᑦ ᐊᒻᒪ ᖃᓄᖅ ᑲᒪᒋᔭᐅᑦᑎᐊᓂᖅᐹᖑᔪᓐᓇᕐᒪᖔ 

ᖃᐅᔨᓴᖅᑕᐅᓲᖑᒻᒪᑦ. ᑖᓐᓇ ᕿᒥᕐᕈᔭᐅᒐᔭᖅᑐᖅ ᐃᖃᓗᐃᑦ ᓄᓇᓕᐸᐅᔭᒃᑯᖏᑦ ᐱᖃᑕᐅᓗᑎᒃ, ᐃᒥᓕᕆᔨᖏᑦ 

ᐃᖃᓗᓐᓂ. ᐊᒻᒪᓗ ᖃᐅᔨᔭᒥᓃᑦ ᑕᖅᑲᐅᖓ ᓴᖅᑭᖅᑕᐅᒐᔭᕐᒪᖔᑕ ᑭᒃᑯᓕᒫᓄᑦ ᐅᖃᕈᓐᓇᖏᑦᑐᖓ ᒫᓐᓇ 

ᓇᓕᐊᓐᓄᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑏᑦ, ᒥᔅᑕ ᕼᐃᒃᔅ. 

 

ᕼᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᑭᐅᔾᔪᑎᖓ ᐊᐱᖅᑯᑎᑖᕐᕕᒋᒃᑲᓐᓂᕋᒃᑯ. 

ᓇᓗᓇᐃᖏᑎᐊᕐᖓᓂᓛᒃ ᕿᒥᕐᕈᔭᐅᓂᖓ ᑭᒃᑯᕈᓘᔭᐃᑦ ᒐᕙᒪᒃᑯᑦ ᖁᑦᑎᓕᕇᑦ ᐊᔾᔨᒌᓐᖏᑦᑐᑦ 

ᖃᓄᐃᓕᐅᖃᑦᑕᕐᓂᕐᒪᖔᑕ ᐅᓂᒃᑳᖑᖃᑕᐅᒋᐊᖃᕐᖓᑕ. ᐃᖃᓗᐃᑦ ᓄᓇᓕᐸᐅᔭᒃᑯᖏᑦ ᐱᖃᑕᐅᓂᐊᕋᓗᐊᖅᑳᑦ 

ᐃᒥᕐᕈᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᖃᐅᑎᒍᓐᓇᖅᑕᕋ ᓄᓇᓕᐸᐅᔭᒃᑯᑦ ᓯᑎᒃᑯᑦ, 

ᖃᐅᔨᓴᖅᑕᐅᖁᔨᒻᒥᔪᐃᑦᑕᐅᖅ ᒫᓐᓇ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖃᕐᖓᑕ ᐊᖏᖃᑎᒌᒍᑎᓕᐅᕐᖓᑕ. 

ᖃᓄᖅ ᒪᓕᒐᖃᕐᓂᐊᕐᒪᖔᑕ ᐱᓕᕆᔪᐃᑦ ᐋᖅᑭᑦᑎᕆᖅᑳᖅᑐᑎᒃ ᐃᒻᒥᒃᑰᖓᔪᐃᓪᓗ ᓯᑎᒃᑯᓪᓗ. 

 

ᓯᑎᒃᑯᑦ ᐅᖃᕈᑎᒍᓐᓇᖏᒃᑲᓗᐊᖅᑕᒃᑲᓪᓕ ᑭᓯᐊᓂᓕ ᐅᓪᓗᒥᒧᑦ ᑕᒪᓐᓇ ᐃᓱᒪᒋᔭᐅᓂᖓ ᕿᒥᕐᕈᔭᐅᑎᑕᐅᓛᕐᓗᓂ 

ᐃᒻᒥᒃᑰᖓᔪᓄᑦ ᖃᓄᐃᑦᑑᔮᖅᓯᒪᖏᑦᑐᖅ, ᑲᔪᓯᑦᑎᐊᕈᓐᓇᕐᓂᐊᖅᑑᔮᖅᑐᕐᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐊᐱᖅᑯᑦ 022 - 6(1): ᑲᑎᓐᖓᔪᓄᑦ ᐃᒡᓗᓄᑦ ᐊᑲᐅᓐᖏᓕᐅᕈᑏᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲᓕ ᑐᕌᖓᓂᐊᖅᑐᐃᑦ ᒥᓂᔅᑕᒧᑦ ᑲᒪᔨᐅᔪᒧᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᖅᑏ, ᐃᓪᓗᓄᑦ ᐊᒥᒐᖅᓯᓂᖅ ᑲᒪᒋᔭᐅᑦᑎᐊᕐᓂᐊᖅᑳ, ᓱᒋᐊᓪᓚᕆᒋᐊᖃᖅᑐᒍᑦ ᓇᑭᓕᒫᖅ ᓇᐅᒃᑯᓕᒫᑦ. ᒥᓂᔅᑕ 

ᑕᐃᒪ ᖃᐅᔨᒪᒻᒪᑦ ᐃᓚᖓᑦ ᑕᐃᒪ ᐃᓪᓗᓕᕆᔨᕐᔪᐊᒃᑯᑦ ᐱᒋᐊᖅᑎᓯᒪᔭᖓᑦ ᑖᓐᓇᐅᒪᑦ ᑲᔪᖏᖅᓴᐃᓂᖅ ᓇᒻᒥᓂᖅ 

ᐊᖏᕐᕋᖅᑖᖁᔨᓪᓗᑎᒃ. ᓂᐅᕕᐊᔅᓴᖃᖃᑦᑕᖅᑐᑎᒃ ᑲᑎᓐᖓᐅᖅᑐᓂᒃ ᐃᓪᓗᓂ ᓄᓇᕘᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑎᖏᓐᓄᑦ. 

 

ᐃᖃᓗᓐᓂᓕ ᓯᓈᖓᓄᑦ ᒪᓕᒐᓕᐅᖅᑎᐅᓪᓗᖓ ᐃᑲᔪᖅᓰᒐᒪ ᓇᒻᒥᓂᖅ ᐊᖏᕐᕋᑖᕋᓱᐊᕐᓂᖅ 

ᐊᑭᑐᓗᐊᕈᓐᓃᖅᑎᑕᐅᑉᐸᑦ ᐃᑲᔪᖅᓯᕋᔭᒃᑯᑦ. ᐱᓗᐊᖅᑐᒥᒃ ᐃᓪᓗᑖᕆᐅᕐᓂᐊᓴᔪᓄᑦ ᐃᓅᓱᓐᓂᖅᓴᐅᔪᓄᑦ, 

ᐊᑭᓖᔪᓐᓇᖏᑦᑐᓄᑦ ᐊᑭᐊᓗᒋᓕᖅᑕᖏᓐᓂᒃ ᒫᓐᓇ ᐃᖃᓗᓐᓂ.  

 

ᐱᖓᓱᓂᒃ ᐃᓪᓗᕈᓯᓖᑦ, $700,000-ᐸᓗᕌᖅᐸᓕᕐᖓᑕ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᓴᖅᑭᕋᑖᓚᐅᖅᑕᖏᑦ 

ᐅᓂᒃᑳᓕᐊᒥᓃᑦ ᓇᓗᓇᐃᖅᓯᓯᒪᒻᒪᑕ 60-ᒡᒎᖅ ᓂᐅᕕᐊᔅᓴᐃᑦ ᓇᓗᓇᐃᖅᑕᐅᓂᕐᖓᑕ ᑲᑎᓐᖓᔪᐃᑦ ᐃᓪᓗᐃᑦ. 

ᐊᒻᒪᓗ ᑐᔅᓯᕋᕐᕕᐅᔪᓐᓇᕐᓂᖓ ᒪᑐᔭᓪᓗᓂ ᓅᕝᕖᕝᕙ ᓄᓐᖑᕈᔪᐊᓂ 2021-ᖑᑎᓪᓗᒍ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᐃᓪᓗᐃᑦ ᓂᐅᕕᐊᖑᓯᒪᓕᕐᒪᖔᑕ ᐃᓄᓐᓄᑦ ᐃᖅᑲᓇᐃᔭᖅᑎᐅᔪᓄᑦ? ᐊᒻᒪᓗ 

ᖃᑦᑎᑦ ᐅᓪᓗᒥᒧᑦ ᓂᐅᕕᐊᖑᓯᒪᕙᑦ ᐃᓄᖑᓐᖏᑦᑐᓄᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐆᑦᑐᑲᓐᓂᕐᓚᖓ. ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᑦᑎᐅᒻᒪᖔᑕ 

ᐅᕙᖓ ᓵᖓᓃᖏᒻᒪᑦ ᐃᓪᓗᐃᑦ ᐃᓐᓄᑦᑕᐅᓯᒪᓕᖅᑐᐃᑦ ᐃᓄᓐᓄᑦ ᐃᓄᖑᖏᑦᑐᓄᓪᓘᓐᓃᑦ ᓇᔪᖅᑕᐅᒻᒪᖔᑕ. 

ᖃᐅᔨᒪᒐᓗᐊᖅᑐᖓ 23-ᖑᒻᒪᑕ ᐃᓄᐃᑦ ᐊᒻᒪ 37 ᐃᓄᖑᖏᑦᑐᐃᑦ ᐱᒐᓱᐊᖅᑐᐃᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᐊᐱᖅᑯᑎ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᒐᕕᑦ ᒥᓂᔅᑕ ᑯᓱᒐᖅ. ᐃᓱᒫᓗᓇᖅᑐᖅ 

ᓴᖅᑭᐸᓪᓕᐊᒻᒪᑦ ᑲᓇᑕᒥ ᑲᑎᓐᖓᐅᖅᑐᐃᑦ ᐃᓪᓗᐃᑦ ᓇᓪᓕᐅᒃᑯᒫᖏᑦ, ᐃᓱᒫᓗᒋᔭᐅᓕᖅᐸᓪᓕᐊᒻᒪᑕ ᑲᓇᒥᑦᑕᐅᖅ 

ᐃᓪᓗᓕᕆᔨᕐᔪᐊᒃᑯᑦ ᐅᖃᖅᓯᒪᒻᒪᑕ, ᕼᐋᓐᓇᓚᒐᓚᐊᕐᔪᐊᕌᓘᒻᒪᑕᒎᖅ ᐃᓪᓗᖃᖅᑎᑦᑎᒍᓐᓇᖅᑐᐃᑦ ᑲᑎᓐᖓᐅᖅᑐᓂᒃ 

ᐊᒻᒪᓗ ᓇᓪᓕᐅᒃᑯᒫᖏᑦ ᖁᕝᕙᐸᓪᓕᐊᔪᕕᔾᔪᐊᕌᓘᓕᕐᖓᑕᒎᑦ.  

 

ᐅᑭᐅᖅᑕᖅᑐᒥ ᑕᐃᒪᐃᒻᒥᔪᖅᑕᐅᖅ, ᐃᓚᖏᑦ ᐊᑭᓕᕋᔅᓴᐅᖏᒻᒪᕆᑦᑐᖅ ᐊᑭᓕᕋᔅᓴᐅᖏᒻᒪᕆᑉᐸᓕᕐᖓᑕᒎᖅ 

ᓇᓪᓕᐅᒃᑯᒫᑦ ᐊᒻᒪ ᐊᑭᓕᖅᑕᐅᒍᓐᓇᔾᔮᖏᒻᒪᑕ ᐊᒡᒑᖅᑕᐅᕙᓕᖅᑐᑎᒃ. ᐊᑭᑦᑐᐸᓪᓕᐊᑎᑦᑎᑐᐃᓐᓇᕐᖓᑕ 

ᐃᓅᒐᓱᐊᕐᓂᕐᒥᒃ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᓪᓗᓕᕆᔨᕐᔪᐊᒃᑯᑦ ᑲᑐᔾᔨᖃᑕᐅᓯᒪᒻᒪᑕ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑕᒪᑐᒥᖓ ᑲᒪᒋᐊᕋᓱᑦᑐᑎᒃ.  

ᑲᖏᖅᓯᓂᕐᒥᓗᑦᑕᐅᖅ ᑲᑎᓐᖓᐅᖅᑐᓂᒃ ᐃᓪᓗᓂᒃ ᓂᐅᕕᐊᔅᓴᖃᖃᑦᑕᕆᓪᓗᑎᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᖅ ᐱᕙᓪᓕᐊᓯᒪᒻᒪᖔᑕ? ᖃᓄᑎᒋ ᐱᕙᓪᓕᐊᓯᒪᒻᒪᖔᑕ ᑖᓐᓇ ᐱᒋᐊᖅᑎᑕᐅᓯᒪᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᔭᕋ ᑕᐃᒫᒃ ᐊᐱᖅᓱᕐᖓᑦ 

ᒪᓕᒐᓕᐅᖅᑎᐅᖃᑎᒐ. ᐊᒻᒪ ᐊᑲᐅᓈᕕᐅᑎᒻᒪᑦ ᒫᓐᓇ ᐊᐱᕆᔭᐅᒐᒪ ᑕᐃᒫᒃ, ᕿᒥᕐᕈᒐᑦᑎᒍᐃᓛᒃ ᑕᒪᓐᓇ. 

 

ᑕᐃᒪᓕ ᐱᔭᕇᕈᑦᑎᒍ ᕿᒥᕐᕈᓂᖅᐳᑦ ᒪᓕᒐᓕᐅᖅᑎᐅᖃᑎᓐᓄᑦ ᐅᓂᒃᑳᕆᔪᓐᓇᑦᑎᐊᓛᖅᑕᒃᑲ.  

 

ᐅᖃᖅᑏ, ᐱᒡᒐᓇᓪᓚᕆᑦᑐᖅ ᓇᓪᓕᐅᒃᑯᒫᖅᑖᕋᓱᑦᑐᓂ ᖃᖓᑐᐃᓐᓇᒃᑯᑦ, ᑕᐃᒃᑯᐊᓗ ᑲᑎᓐᖓᐅᖅᑐᓂ 

ᐃᓪᓗᑖᖅᓯᒪᔪᐃᑦ ᓇᓪᓕᐅᒃᑯᒫᖅᑖᕈᓱᑦᑐᑎᓂᓛᒃ ᐱᔭᕆᐊᑐᔪᖅᓯᐅᖃᑦᑕᕐᖓᑕ. ᐱᓕᕆᖃᑎᖃᕈᒪᓂᐊᖅᑐᒍᑦ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓂᒃ ᒐᕙᒪᑐᖃᒃᑯᓪᓗ ᒐᕙᒪᒃᑯᖏᓐᓂᒃ, ᑕᒪᓐᓇ ᐊᖅᑭᒋᐊᕈᓱᓪᓗᒍ. ᓈᒻᒪᓈᓕᖅᑲᓪᓗ 

ᖃᐅᔨᓯᒪᔭᑦᑎᓐᓂᒃ ᑐᑭᓯᒍᑎᔅᓴᖃᒃᑲᓐᓂᓕᕈᒪ ᒪᓕᒐᓕᐅᖅᑎᐅᖃᑎᓐᓅᖅᓯᒍᓐᓇᓛᕋᓗᐊᖅᑐᖓ. ᑭᓯᐊᓂ ᒫᓐᓇ 

ᓄᑖᓂᒃ ᐅᖃᐅᓯᔅᓴᖃᕐᕕᒋᖏᓇᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑏᑦ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᐃᖅᑲᐅᒪᔪᔅᓴᐅᒻᒪᑦ ᑎᑎᖅᑲᐅᔪᔪᒥᒃ ᐃᖃᓗᓐᓂ 

ᑲᑎᓐᖓᐅᖅᑐᓄᑦ ᐃᓪᓗᖃᖅᑐᓄᑦ ᑲᑐᔾᔨᖃᑎᒌᖓᓂᒃ ᐃᓱᒫᓘᑎᖃᓚᐅᖅᓯᒪᒻᒪᑕ ᓇᓪᓕᐅᒃᑯᒫᑦ 

ᐊᑭᑐᓂᐊᓗᒋᓕᖅᑕᖏᓐᓂᑦ. ᐃᖃᓗᐃᑦ ᒪᓂᕋᔮᑦ ᒪᓕᒐᓕᐅᖅᑎᖓᓄᑦ ᐅᕗᖓ ᓴᖅᑭᖅᓯᓚᐅᖅᓯᒪᒻᒪᑦ. 

 

ᒥᓂᔅᑕ ᑲᒪᔨᐅᔪᒧᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᑐᕌᖅᑎᑕᐅᑦᑕᓚᐅᖅᓯᒪᕗᑦ ᐊᒻᒪᑦᑕᐅᖅ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓄᑦ, ᑲᒪᔨᐅᒻᒥᒻᒪᑦᑕᐅᖅ ᒪᓕᒐᕐᓂᒃ ᑕᒪᑐᒧᖓ ᑐᕌᖓᔪᓂᒃ. ᒐᕙᒪᑐᖃᒃᑯᓐᓂᒃ ᐱᓕᕆᖃᑎᖃᕐᓂᕋᕋᑖᕐᖓᑦ 

ᒥᓂᔅᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᒪᖔᑕ ᑮᓇᐅᔭᓕᕆᔨᒃᑯᑦ ᑕᒪᓐᓇ 

ᐋᖅᑭᒋᐊᖅᑕᐅᒐᓱᑦᑐᓂ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᔅᓱᒧᖓ ᐅᖃᐅᓯᐅᔪᒧᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐊᖓᔪᖅᑲᐅᑎᕗᑦ ᐅᖃᖃᑎᖃᖅᐸᓪᓕᐊᔪᑦ ᖃᓄᖅ ᑲᑐᑎᖃᑎᖃᒃᑲᓐᓂᕈᓐᓇᕐᒪᖔᑖ 

ᓇᒻᒥᓂᖁᑎᖃᖅᑐᑦ ᑕᒪᒃᑯᓄᖓᓗ ᑲᑎᓐᖓᐅᖅᑐᓂᒃ ᐃᒡᓗᖃᕐᓂᐅᕙᒃᑐᓂᒃ ᖃᓄᐃᓕᖓᔪᔅᓴᐅᓂᑦᑎᓂᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 023 - 6(1): ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᕐᓂᖏᑦ ᓄᓇᕗᒥ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᒃᑲᓐᓂᕋᕕᓐᖓ ᐊᐃᑉᐹᓂᒃ. ᐅᖃᖅᑏ. ᐊᐱᖅᓱᕈᒪᓪᓗᒍ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ.  

 

ᐅᖃᖅᑏ, ᓄᕙᔾᔪᐊᕐᓇᖅ ᐊᑦᑐᐃᓂᖃᓪᓚᕆᒃᓯᒪᒻᒪᑦ ᖃᐅᑕᒫᖅᓯᐅᑎᒋᕙᑦᑕᑎᓂᒃ, ᐃᖅᑲᓇᐃᔮᑎᒍᑦ, 

ᐱᓐᖑᐊᖅᑐᓕᕆᓂᒃᑯᑦ, ᐃᓕᓐᓂᐊᕐᓂᕐᒧᑦ, ᑭᓱᓄᑦ. ᐅᒃᐱᕆᕙᕋ ᓯᕗᓪᓕᖅᐹᖑᔾᔭᐅᓚᖓᒻᒪᑦ ᖃᓄᖅ 

ᐊᒃᑐᐃᓯᒪᓂᖓᓂᒃ ᓄᕙᔾᔪᐊᕐᓇᖅ ᐃᓕᓐᓂᐊᕐᓂᕐᒧᑦ ᓄᓇᕗᒻᒥ. 

ᒥᓂᔅᑕ ᐅᖃᕈᓐᓇᖅᐸ, ᖃᓄᖅ ᐅᑉᐸᑦᓯᐊᑉᐸᑎᒋᓂᖏᑦ ᐅᑭᐅᖅ ᒪᕐᕉᖅ ᖃᓄᖅ ᐊᓯᕈᖅᓯᒪᓕᕐᒪᖔᑖ ᓄᓇᕘᑉ 

ᐃᓕᓐᓂᐊᕐᕕᖏᓐᓂ, ᓯᕗᓂᐊᓂ ᓄᕙᕐᔪᐊᕐᓇᖃᓚᐅᖅᑎᓐᓇᒍ ᐊᒻᒪᓗ ᒫᓐᓇ ᖃᓄᐃᓕᖓᓕᕐᒪᖔᑕ ᐅᐸᑉᐸᓐᓂᖏᑦ 

ᐃᓕᓐᐊᖅᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ. ᒥᔅ, ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᒧᑦ ᐊᐱᖅᑯᑎᖃᕐᒪᑦ 

ᐅᐸᑉᐸᓐᓂᖏᓐᓂᒃ ᐃᓕᓐᓂᐊᕐᕕᒻᒥ. 

 

ᖃᐅᔨᓯᒪᕗᒍᑦ ᐅᓄᓐᖏᓂᖅᓴᐅᕙᓕᖅᑐᑦ ᓄᕙᔾᔪᐊᕐᓇᖅ ᐱᓪᓗᒍ, ᐃᓅᑑᒋᐊᖃᖃᑦᑕᖅᓯᒪᓂᖏᑦ ᐃᓕᓐᓂᐊᖅᑏᑦ, 

ᐃᓕᓴᐃᔩᓪᓘᓐᓃᑦ ᐅᕝᕙᓗ ᐊᑦᑐᖅᑕᐅᔪᕕᓃᑦ ᓄᕙᔾᔪᐊᕐᓇᖃᖅᑐᓄᑦ. ᐅᐸᑉᐸᓐᓂᖏᑦ ᐊᑦᓯᕚᓪᓕᖅᓯᒪᔪᑦ ᐊᒃᓱᑲᓪᓚᒃ, 

ᓈᓴᐅᑏᑦ ᐱᓯᒪᓐᖏᑕᕋᓗᐊᒃᑲ ᓵᒻᓂ ᐱᓇᓱᐊᕈᓯᕆᔭᑉᑎᓐᓃᓛᒃ, ᑭᓯᐊᓂ ᐅᕙᑦᑎᐊᑲᓐᓂᒃ ᐱᓇᓱᐊᕈᓯᑦᑎᓐᓂ 

ᐊᑐᐃᓐᓇᕈᕈᓐᓇᓛᕋᓗᐊᖅᑕᒃᑲ. ᐆᒥᑯᕌᓐᓄᓗ ᓄᕙᔾᔪᐊᕐᓇᖅ ᐱᓪᓗᒍ 23-ᐳᓴᒻᒥᖅᑲᐃ ᐅᐸᑉᐸᓐᓂᖏᑦ 

ᐅᐸᓐᖏᓂᖅᓴᐅᓕᖅᓯᒪᕗᑦ, ᐅᐸᓐᓂᖅᓴᐅᓕᖅᓯᒪᕗᓪᓗᑭᐊᖅ. (ᑐᓵᔨᒃᑰᖏᑦᑐᖅ) ᖁᐊᓇ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ ᐊᐱᖅᑯᑎᖕᓄᑦ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᕈᐊᖅᑕᐅᕝᕕᒋᓯᒪᔭᓐᓂᓪᓗ ᒪᓕᓪᓗᐊᑐᐃᓐᓇᕐᒥᔪᖅ 

ᐅᖃᖅᑕᖏᑦ, ᑭᐅᔾᔪᑎᖓᓂᒃ ᒥᓂᔅᑕᐅᑉ.  

 

ᐄ, 100-ᐳᓴᒥᒃ ᐅᑎᕈᓐᓇᓪᓗᐊᓕᕋᓗᐊᖅᓱᑎᒃ ᐃᓕᓐᓂᐊᕐᕕᖕᓄᑦ ᑭᓯᐊᓂ ᐅᐸᓪᓚᑦᑖᖅᐸᑦᑐᑦ ᐊᒥᓲᓐᖏᑦᑐᑯᓘᒻᒪᑕ. 

ᑖᒻᓇ ᓇᓗᓇᐃᕈᓐᓇᖅᐸᑦ ᒥᓂᔅᑕᐅᑉ. ᐅᐸᑉᐸᓐᓂᖏᑦ ᓄᓇᕘᒥ ᑲᑦᓰᓐᓇᓪᓚᕆᐅᒻᒪᑕ ᐊᒻᒪ ᐃᓅᑑᒃᑯᕖᑦ 

ᐱᔾᔪᑕᐅᒻᒥᔫᒐᓗᐊᑦ ᑭᓯᐊᓂ ᓱᖏᐅᑎᓯᒪᓗᐊᓕᕐᓂᖏᓐᓄᓪᓗᖃᐃ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᓕᐊᖅᐸᓐᖏᓐᓂᖏᓐᓂᒃ. 

 

ᒥᓂᔅᑕᐅᓪᓗ ᐅᖃᕈᓐᓇᖅᐸᐅᒃ, ᖃᓄ ᐊᔾᔨᐅᓐᖏᑎᒋᒻᒪᖔᑕ ᓄᓇᕗᒻᒥ ᐃᓕᓐᓂᐊᕆᐊᖃᖅᐸᑦᑐᑦ ᐊᒻᒪᓗ 

ᖃᓄᖅᑑᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ ᐅᐸᑦᓯᐊᖅᐸᓐᖏᓐᓂᖏᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ ᐊᐱᖅᑯᑎᐅᔪᒧᖅ ᒪᓕᒐᓕᐅᖅᑎᒧᑦ. 

ᐊᑕᐅᓯᐅᖏᑦᑐᑦ ᑭᑐᑦ ᖃᓄᖅᑑᕈᑎᒋᕙᓪᓕᐊᔭᕗᑦ. ᓯᕗᓪᓕᕐᒥᒃ ᑲᔪᖏᖅᓴᑦᑎᐊᖅᑕᕗᑦ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᒻᒨᕈᓐᓇᖅᓯᓕᕈᑎᒃ ᖃᓄᐃᒋᓐᖏᒃᑯᑎᒃ. ᐊᒻᒪ ᐃᓕᓐᓂᐊᕐᕕᓕᐊᕐᓂᐊᕈᑎᒃ 

ᐃᓕᓐᓂᐊᕐᕕᓕᐊᕐᓂᐊᓐᖏᒃᑯᑎᒃ ᓇᓖᕌᑦᑎᐊᖃᑦᑕᖁᓪᓗᒋᑦ ᓄᓇᕘᓗᑦᑖᒥ. 

 

ᒫᓐᓇ 100-ᐳᓴᑲᓴᒻᒥᒃ ᐅᐸᑉᐸᓕᖅᑑᒐᓗᐊᑦ ᓱᓕᓗ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᓯᖁᒥᓇᓚᖓᔫᒐᓗᐊᑦ. 

ᓄᕙᕐᔪᐊᓇᖅ ᐱᑕᖃᓕᓚᐅᖅᑎᓐᓇᒍ ᐅᐸᑦᑎᐊᖅᐸᓚᐅᖅᑑᒐᓗᐊᑦ ᑭᓯᐊᓂᑦᑕᐅᖅ ᐃᓕᓐᓂᐊᖅᑏᑦ 

ᐅᑎᖅᐸᓪᓕᐊᖁᓂᐊᕐᒥᒐᑉᑎᒍ ᐊᑦᑕᓇᖏᑦᑐᒦᓪᓗᑎᒃ. ᓇᓖᕌᑦᑎᐊᕆᐊᖃᕐᒥᒐᑦᑎᒍ, ᐊᖏᔪᖅᑳᕆᔭᐅᔪᓪᓕ ᖃᓄᖅ 

ᐃᓱᒪᒻᒪᖔᑕ, ᖃᓄᖅ ᐅᓗᕆᐊᓇᖅᑎᔪᓐᓇᕐᒪᖔᑦ ᐊᒻᒪᓗ ᐃᓕᓐᓂᐊᑦᑎᐊᕈᓐᓇᖁᓇᕋᓗᐊᕐᒪᖔᑕ 

ᐃᓕᓐᓂᐊᕆᐊᑦᑎᐊᖁᕙᓐᓂᐊᕋᑦᑎᒍᑦ ᐃᓕᓐᓂᐊᖅᑏᑦ. ᐃᓱᒪᖅᓲᑎᒋᓪᓗᓂᔾᔪᒃ ᑭᓯᐊᓂ ᖃᔪᖏᖅᓴᖅᑕᕗᖅ 

ᐊᖏᔪᖅᑳᕆᔭᐅᔪᑦ ᐃᓕᓐᓂᐊᖅᑏᓪᓗ ᐊᑦᑕᓇᖅᑐᕆᒍᓐᓃᐸᔾᔪᑦ ᐃᓕᓐᓂᐊᕐᕕᒻᒨᖃᑦᑕᖁᓗᒋᑦ ᐊᒻᒪᓗ 

ᖃᓄᐃᑦᑐᕆᒍᑎᒃ ᐊᖏᕐᕋᖅᓯᒪᕙᓪᓗᑎᒃ.  

 

ᐊᒻᒪ ᐃᑲᔪᖅᑐᕈᒪᒻᒥᔭᕗᑦ ᐃᓕᓐᓂᐊᖅᑏᑦ ᐊᔪᕐᓇᖏᑉᐸᑦ ᐃᓕᓴᕐᕕᒻᒦᖃᑦᑕᖁᑉᓗᒋᑦ ᐱᕚᓪᓕᓂᖅᓴᐅᕙᓐᓂᐊᕐᒪᑕ 

ᐊᒻᒪ ᐃᓕᑉᐹᓪᓕᕈᑎᑦᓴᑦᑎᐊᕙᐅᕙᒻᒪᑦ ᐅᐸᒃᓯᒪᓪᓗᓂ. ᑕᒪᒃᑯᐊ ᐃᓇᑉᐸᒃᑲ ᐃᓕᓐᓂᐊᖅᑏᑦ ᓯᕘᕋᒍᑎᒃ 

ᐊᖏᔪᖅᑳᓐᖏᓪᓘᓐᓂᑦ ᓯᕘᕋᑐᐊᕈᑎᒃ, ᐊᖏᔪᖅᑳᓐᖏᑦ ᐃᓕᓐᓂᐊᕐᕕᓕᐊᖅᐸᑕ ᑭᓯᐊᓂ 

ᓱᖏᐅᑎᕙᓪᓕᐊᔭᕆᐊᖃᕋᑦᑎᒍᑦ ᓄᕙᕐᔪᐊᕐᓇᖃᖅᑎᓪᓗᒍ. 

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᓕᕆᕙᓪᓕᐊᓯᒪᔭᕗᑦ ᓄᕙᕐᔪᐊᕐᓇᖅ ᐱᓪᓗᒍ, ᖃᓄᐃᑦᑐᓂᒃ ᒪᓕᒋᐊᖃᕐᒪᖔᑕ. ᐃᓕᓐᓂᐊᕐᕖᓪᓗ 

ᖃᐅᔨᒪᑦᑎᐊᖅᑕᖏᑦ ᐅᖃᖅᑏ, ᐅᑭᐅᓪᓗ ᒪᕐᕉᒃ ᖃᐅᔨᒪᓕᖅᓱᑎᒍ ᓄᕙᕐᔪᐊᕐᓇᖃᓕᖅᑎᓪᓗᒍ ᓄᓇᕘᓗᑦᑖᒥ. 

ᖃᓄᖅᑐᖅ ᐱᕙᓪᓕᐊᓯᒪᐃᓐᓇᕋᑉᑎᒍ ᑭᓱᓪᓗ ᐊᑐᐃᓐᓇᐅᒍᓐᓇᕐᒪᖔᑕ ᐃᓕᓐᓂᐊᕐᕕᑎᓐᓄᑦ, ᑲᑎᒪᔨᖏᓐᓄᓪᓗ 

ᐃᓕᓐᓂᐊᖅᑐᓕᕆᔩᑦ. ᑕᒪᒃᑯᐊ ᓯᐊᒻᒪᑦᑕᐅᕙᓪᓕᐊᑦᑎᐊᖁᓗᒋᑦ ᑐᓴᐅᒪᔭᕆᐊᓖᑦ ᐊᖏᔪᖅᑳᕆᔭᐅᔪᓄᑦ 

ᓄᓇᕘᓗᑦᑖᒥᓪᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᐹᖅ ᐊᐱᖅᑯᑎᖕᓄᑦ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᐅᓛᒥᒃ ᐃᓕᓐᓂᐊᕈᑎᖃᑦᑎᐊᓂᖅᐹᖑᒍᓐᓇᕋᑦᑕ ᑭᓯᐊᓂ 

ᐅᐸᒍᓐᓇᓐᖏᑎᓪᓗᒋᑦ ᐃᓕᓐᓂᐊᕐᕕᒻᒧᑦ ᐃᓕᓐᓂᐊᖅᑏᑦ. ᑕᒪᓐᓇ ᐃᑉᐱᓇᕐᒪᑦ. ᐄ, ᐃᑉᐱᒋᔭᕋᓗᐊᕋ 

ᐅᐸᑦᑎᐊᑉᐸᖏᓐᓂᖏᓐᓄᑦ ᐃᓕᓐᓂᐊᕐᕕᓐᓄᑦ ᐃᑉᐱᓇᖅᑑᒐᓗᐊᖅ ᐊᒻᒪᓗ ᐅᑎᖅᐸᓪᓕᐊᑦᑎᐊᓕᕋᓗᐊᖅᑐᑦ 

ᐃᓕᓐᓂᐊᖅᑎᑦ.  

 

ᐊᔅᓱᕈᓐᓇᓚᐅᖅᓯᒪᖕᒪᑦ ᑭᓯᐊᓂ ᐱᒻᒪᕆᐅᒻᒥᒻᒪᑦ ᐃᓅᓱᑦᑐᖁᑎᕗᑦ ᐃᓕᓐᓂᐊᕐᓂᕐᒥᓐᓂᒃ 

ᐅᑎᖅᐸᓪᓕᐊᑦᑎᐊᖁᓪᓗᒋᑦ. 

 

ᐊᑐᐊᒐᐃᑦ, ᒪᓕᒋᐊᓖᓪᓗ ᑐᓐᖓᕕᒋᑐᐃᓐᓇᖏᓪᓗᒋᑦ ᑭᓯᐊᓂ ᖃᓄᖅᑑᖅᐸᓪᓕᐊᓚᑦᑖᓕᕐᓗᑎᒃ ᐃᖅᑲᓇᐃᔭᖅᑏᑦ 

ᐊᑦᑐᖅᑕᐅᓯᒪᑎᓪᓗᒋᑦ ᐃᓕᓐᓂᐊᕐᕖᑦ. 

 

ᐅᓂᒃᑳᓪᓚᑦᑖᕈᓐᓇᖅᐸᑕ ᖃᓄᖅ, ᑭᓱᓂᒃ ᓴᖅᑮᓪᓚᑦᑖᖅᓯᒪᒻᒪᖔᑕ ᐅᑎᖅᐸᓪᓕᐊᑦᑎᐊᕈᓐᓇᓕᖁᓪᓗᒋᑦ ᐅᐸᑉᐸᑦᑐᑦ 

ᐃᓕᓐᓂᐊᕐᕕᓐᓄᑦ ᓄᓇᕘᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐᒧᑦ, ᒥᓂᔅᑕ ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ. 

 

ᑕᐃᒪ ᒫᓐᓇ ᐃᓕᓐᓂᐊᕐᕕᕗᑦ ᐃᓕᓐᓂᐊᕐᕕᑎᓐᓂ ᓄᕙᔾᔪᐊᕐᓇᐃᓛᒃ ᐊᑦᑎᔅᓯᕚᓪᓕᖅᓯᒪᒻᒪᑦ ᑭᓯᐊᓂ 

ᓇᐅᑦᑎᖅᓱᑦᑎᐊᕆᐊᖃᕐᒥᒐᑉᑕ ᑕᒪᒃᑯᐊ ᐅᐸᑉᐸᑦᑕᖏᑦ. ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ ᐱᓕᕆᖃᑎᒋᑦᑎᐊᕐᓗᑎᒍ 

ᐃᓕᓐᓂᐊᕐᕖᓪᓗ ᐊᖏᔪᖅᑳᓐᖏᑦ. ᐃᓕᓐᓂᐊᕐᕕᒻᒦᑦᓴᐃᓐᓇᕈᓐᓇᖁᓪᓗᑕ ᐱᓕᕆᐊᔅᓴᖃᖁᓪᓗᑕ ᐅᑉᐸᑉᐸᓐᓂᖏᑦ 

ᐊᒻᒪ ᑕᐃᒪᐃᓐᓂᐊᕈᑦᑕ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ. ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᕐᕌᒍᑕᒫᑦ 

ᑐᓴᖅᑎᑦᑎᕙᓪᓗᑎᒃ ᐊᕐᕌᒍᑕᒫᖅᓯᐅᑎᑎᒍᑦ ᑭᒃᑯᓕᒫᓄᑦ. ᐊᑦᑕᓇᖅᑐᒦᒋᐊᖃᕐᓂᓐᖏᓪᓗ ᐃᓕᓐᓂᐊᕐᕖᑦ 

ᓇᐅᑦᑎᖅᓱᑦᑎᐊᕐᓗᑕ. ᐃᓕᓐᓂᐊᕐᕕᒻᒨᖁᔪᒥᓇᖅᑐᑦ ᐃᓕᓐᓂᐊᖅᑏᑦ. 

 

ᒫᓐᓇᐅᔪᕐᓗ ᓄᕙᕐᔪᐊᕐᓇᖅ ᐊᒃᓱᕈᕐᓇᕋᓗᐊᖅᑎᓪᓗᒍ, ᓄᓇᓖᑦ ᐃᓚᖏᓐᓂ, ᐃᓚᖏᑦ ᓄᕙᕐᔪᐊᕐᓇᖃᕐᓂᖅᓴᐅᔪᓪᓗ 

ᐱᖕᒪᑕ ᐊᒻᒪᓗ ᐃᓚᖏᓐᓂᒃ ᐃᓕᓐᓂᐊᕐᕕᕗᑦ ᒪᑐᓯᒪᐅᖅᓯᒪᒋᐊᖃᖅᓯᒪᓪᓗᑎᒃ ᐊᒻᒪᓗ ᐃᓚᖏᑦ ᓇᑉᐸᓪᓗᐊᖏᑦ 

ᐃᓕᓐᓂᐊᕐᕖᑦ ᐅᐸᓐᖐᓇᖅᓯᒪᔪᑦ. ᐃᓚᖏᓪᓗ ᐃᓘᓐᓇᑦᓯᐊᑎᒃ ᐅᐸᑉᐸᔅᓱᑎᒃ ᐃᓕᓐᓂᐊᕐᕕᖕᓂᒃ. 

 

ᐆ, ᑕᒪᒃᑯᐊᓗ ᓄᕙᕐᔪᐊᕐᓇᖃᖅᑐᑦ ᓄᓇᓕᓐᓂ ᐊᔾᔨᒌᖏᓐᓂᖃᐅᕐᒪᑕ. ᓄᓇᕗᒻᒥᐅᑕᐃᑦ 

ᖃᓄᐃᖏᒃᑲᓐᓂᖁᒥᓇᕐᓂᐊᖅᑐᑦ ᐊᒻᒪᓗ ᓄᖑᑉᐹᓪᓕᓯᒪᓕᕐᓗᑎᒃ ᓄᕙᕐᔪᐊᕐᓇᖃᖅᑐᑦ. ᑖᓐᓇ 

ᐋᓐᓂᐊᖅᑐᓕᕆᔨᒻᒪᕆᒃ ᓄᓇᓖᑦ ᐃᓕᓐᓂᐊᕐᕕᖏᓐᓂ ᐱᓕᕆᖃᑎᖃᑦᓴᐃᓐᓇᖅᐸᑦᑐᑦ, ᑖᒃᑯᐊ ᒪᑐᔪᔅᓴᐅᒻᒪᖔᑕ 

ᐃᓕᓐᓂᐊᕐᕖᑦ ᐅᒃᑯᐃᕐᓗᑎᓪᓘᓐᓃᒃ. ᒪᑐᐃᖓᑦᓴᐃᓐᓇᖁᔭᕋᓗᐊᕗᑦ ᐃᓕᓐᓂᐊᕐᕖᑦ. 

 

ᐊᔾᔨᒌᖏᑦᑐᑦ ᒪᓕᒋᐊᖃᖅᓯᒪᔪᑦ ᐱᓯᒪᒻᒪᑕ, ᐃᖅᑲᓇᐃᔭᖅᑎᓄᑦ, ᓴᓗᒻᒪᖅᓴᐃᔨᓄᑦ, ᓴᓗᒪᑦᓯᐊᖃᑦᑕᖁᓪᓗᒋᑦ 

ᐃᓕᓐᓂᐊᕐᕕᕗᑦ, ᐹᓰᓪᓗ ᓴᓗᒪᑦᑎᐊᖃᑦᑕᖁᓪᓗᒋᑦ, ᓇᐅᑦᓯᖅᑐᖅᑕᐅᖏᓐᓇᕐᓗᑎᓪᓗ ᐃᓕᓐᓂᐊᕐᕕᕗᑦ. ᑕᕝᕙ 

ᓴᓗᒪᑦᑎᐊᕆᐊᖃᕐᓂᕐᒥᒃ ᒪᓕᒋᐊᖃᖅᓯᒪᔪᓂᒃ ᐱᓯᒪᔪᒍᑦ ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᑎᓐᓄᓪᓗ. 

 

ᐅᖃᖅᑏ, ᐅᖃᒃᑲᓂᕐᓗᖓ ᓂᕆᐊᒃᑲᓗᐊᖅᐳᒍᑦ ᐃᓕᓐᓂᐊᖅᑎ ᐊᑦᑕᓇᖅᑐᒦᓐᖏᑦᑐᕆᑦᓯᐊᕆᐊᖃᕐᒪᑕ 

ᐅᐸᐃᓐᓇᑦᓯᐊᐸᓪᓗᑏᑦ. 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᖃᓄᐃᖏᑲᓐᓂᖁᒥᓇᓕᖅᑑᒐᓗᐊᑦ ᑲᓇᑕᓗᑦᑖᒥ ᓄᓇᕐᔪᐊᒥᓪᓗ. 

 

ᓂᕆᐅᖅᐳᒍᓪᓗ ᑕᒪᒃᑯᐊ ᑲᐱᔭᐅᓯᒪᔪᑦ ᓈᒻᒪᑦᑎᐊᓕᕈᑎᒃ ᐋᓐᓂᐊᖃᑦᑕᕈᓐᓃᕐᓗᑎᓪᓗ. ᐄ, ᐱᕙᓪᓕᐊᑉᐸᑦ 

ᐊᓯᔾᔨᐸᓪᓕᐊᓪᓚᕆᓐᓂᐊᖅᑐᖅ ᐊᑐᖅᐸᓚᐅᖅᑕᑎᓐᓄᑦ ᐅᑎᖅᐸᓪᓕᐊᔪᒫᖅᑐᒍᑦ. ᐃᓕᓐᓂᐊᕆᐊᖅᐸᑐᓪᓗ 

ᓈᒻᒪᔅᓯᕙᓪᓕᐊᓂᖅᓴᐅᓕᕐᓗᑎᒃ ᓄᓇᓕᑦᑎᓐᓂ. ᖁᔭᓐᓇᒦ, ᐅᖃᖅᑏᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎᑦ ᐊᐱᖅᓱᕐᓂᖅ ᐃᓱᓕᒻᒪᑦ. 

 

ᑲᑎᒪᔾᔪᑎᔅᓴᓅᓕᕐᒥᓗᑕ. 7. ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. 

ᑭᐅᔾᔪᑏᑦ ᑲᒥᓯᓇᐅᑉ ᒪᑐᐃᕈᑎᒋᓚᐅᖅᑕᖓᓄᑦ. 10. ᐊᑎᓕᐅᖅᓯᒪᔪᓂᒃ ᑐᒃᓯᕋᐅᑎᓅᖓᔪᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓂᒃ. 12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᑐᐃᓐᓇᑦ ᑲᑎᒪᔨᕋᓛᓪᓗ ᒪᓕᒐᒃᓴᐃᑦ 

ᐱᓪᓗᒋᑦ ᐊᓯᖏᓐᓂᓪᓗ. 13. ᓵᖓᓄᐊᖅᓯᓂᖅ ᑎᑎᕋᖅᓯᒪᔪᓂᒃ. 14. ᑐᓴᖅᑎᑦᑎᔾᔪᑏᑦ ᐱᒋᐊᖅᑎᑕᐅᓯᒪᔪᓂᒃ. 15. 

ᑐᓴᖅᑎᑦᑎᔾᔪᑏᑦ ᐱᒋᐊᖅᑕᐅᓯᒪᔪᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᒃᓴᓂᒃ. 16. ᐱᒋᐊᖅᑎᑕᐅᓯᒪᔪᑦ. 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᒃᓴᖏᑦ ᒪᓕᒐᒃᓴᑦ. ᐃᓕᑕᕆᓪᓗᒍ ᑮᓇᐅᔭᓕᕆᓂᕐᒧᑦ ᒥᓂᔅᑐ, ᒥᔅᑐ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᐅᑲᐃᓐᓇᖅᑐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᐱᓐᓇᖅᐳᖅ ᓇᖏᖅᓯᒍᓐᓇᕋᒪ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᐊᕐᕕᐊᑦ ᐅᐊᖕᓈᓄᑦ ᐃᓪᓗᓕᒑᕐᔪᒧᓪᓗ. ᒪᓕᒐᒃᓴᖅ 1, ᓅᑕᐅᓂᖏᑦ 

ᑮᓇᐅᔭᐃᑦ ᐊᐅᓚᑕᐅᔾᔪᑎᓄᑦ ᓴᓇᔾᔪᑎᓄᑦ ᒪᓕᒐᒃᓴᖅ 2022-2023-ᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᒃᓴᖅ ᒪᓕᒐᒃᓴᑦ. ᑮᓇᐅᔭᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᓚᐃᑦᓯᑑᓐ. 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ ᐊᕐᕕᐊᑦ 

ᐅᐊᖕᓈᓄᑦ ᑎᑭᕋᕐᔪᐊᕐᒧᓗ. ᒪᓕᒐᒃᓴᖅ 2, ᓅᑕᐅᓂᖏᑦ ᐊᑭᑐᔪᓂᒃ ᒪᓕᒐᒃᓴᖅ 2022-2023 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᒃᓴᖅ ᒪᓕᒐᒃᓴᑦ. ᑮᓇᐅᔭᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᓚᐃᑦᓯᑑᓐ. 

 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 2, 2021-2022 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᐅᐊᖕᓈᓄᑦ ᑎᑭᕋᕐᔪᐊᕐᒧᓗ. ᒪᓕᒐᒃᓴᖅ 3, ᓅᑕᐅᓂᖏᑦ ᑮᓇᐅᔭᐃᑦ ᐊᐅᓚᔾᔪᑎᓄᑦ, 

ᓴᓇᒋᐊᓕᓐᓄᓪᓗ ᑐᒡᓕᖓ, 2021-2022 ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᒃᓴᖅ ᒪᓕᒐᒃᓴᑦ. ᑮᓇᐅᔭᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᓚᐃᑦᓯᑑᓐ. 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 04 - ᖁᔭᓈᖅᑕᐅᓂᖏᑦᓄᑦ ᐱᖁᑏᑦ ᐊᒻᒪᓗ ᐊᑭᓕᒃᓴᐃᑦ ᒪᓕᒐᖅ, 2020-2021 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

>>ᓂᐱᖃᓐᖏᑦᑐᖅ 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ.  

 

18-ᖓᓂ, ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐃᓕᑕᕆᓗᒍ ᑮᓇᐅᔭᓕᕆᓂᕐᒧᑦᒥᓂᔅᑕᐅᔪᖅ, ᒥᓂᔅᑐ 

ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᐅᑲᐃᓐᓇᖅᑐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓗᓂ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᐅᐊᖕᓈᓄᑦ ᑎᑭᕋᕐᔪᐊᕐᒥᓗ. ᒪᓕᒐᒃᓴᖅ 1, ᓅᑕᐅᓂᖏᑦ ᐊᐅᓚᔾᔪᑎᓄᑦ ᓴᓇᒋᐊᓕᓐᓄᓪᓗ 

ᒪᓕᒐᒃᓴᖅ 2022-2023 ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑏ, ᑖᓐᓇ ᐊᖏᖅᑎᑦᑎᔪᖅ ᓄᓇᕗᑦ ᒐᕙᒪᒃᑯᑦ ᑖᒃᑯᐊ ᑮᓇᐅᔭᐃᑦ ᓅᑕᐅᑎᖏᑦ 2022-2023 ᐊᕐᕌᒍᖓᓐᓄᑦ 

ᑐᓐᖓᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. ᑐᓐᖓᕕᐅᔪᒧᑦ ᐱᒋᐊᖅᑕᐅᔪᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑕᐅᒻᒪᑦ. ᑖᒃᑯᐊ ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᑖᓐᓇ ᐱᒋᐊᖅᑎᑕᐅᔪᖅ ᑲᔪᓯᕗᖅ. 

ᒪᓕᒐᖅ 1, ᑲᑎᒪᔨᕋᓛᓅᖅᑕᐅᔪᖅ. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ, ᑮᓇᐅᔭᓕᕆᓂᕐᒧᑦ ᒥᓂᔅᑐ, ᒥᓂᔅᑐ 

ᓚᐃᑦᓯᑑᓐ. 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᑲᓐᓂᖅᓱᓂ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᐅᐊᖕᓈᓄᑦ ᑎᑭᕋᕐᔪᐊᕐᒥᓗ. ᑖᓐᓇ ᒪᓕᒐᖅ 2, 2022-2023 ᐊᐅᓚᔾᔪᑎᓄᑦ ᐊᐃᑉᐹᓂᒃ 

ᐅᖃᓕᒫᖅᑕᐅᓕᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐊᖏᖅᑎᑦᑎᕗᖅ ᓄᓇᕗᑦ ᒐᕙᒪᒃᑯᑦ ᑕᒪᒃᑯᐊ ᑮᓇᐅᔭᖅᑑᑏᑦ ᐊᑐᖅᑐᐊᕈᓐᓇᕐᓗᑎᒃ 

2022-2023 ᐊᕐᕌᒎᑎᑕᐅᔪᒧᑦ ᐃᓱᓕᕝᕕᒃᓴᓕᒃ ᒫᑦᓯ 31, 2023. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. ᑐᓐᖓᕕᐅᔪᒧᑦ ᐱᒋᐊᖅᑎᑕᒧᑦ? ᐊᐱᖅᑯᑕᐅᒻᒪᑦ. 

ᓂᕈᐊᕈᑕᐅᖁᔭᐅᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

 

ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑖᓐᓇ ᒪᓕᒐᒃᓴᖅ 2, ᑲᑎᒪᔨᑐᐃᓐᓇᕐᓄᑦ ᑲᑎᒪᔨᕋᓛᓅᖅᑕᐅᔪᖅ. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, ᒥᓂᔅᑐ ᓚᐃᑦᓯᑑᓐ. 

 

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 2, 2021-2022 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 3, ᐃᓚᒋᐊᕈᑎᐅᔪᖅ ᑮᓇᐅᔭᓂᒃ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ 2, 2021-2022 ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᕈᑎᐅᓂᐊᖅᑐᖅ ᐊᐅᓚᔾᔪᑎᓄᑦ ᑖᒃᑯᐊ ᓴᓇᔾᔪᑎᓄᑦ ᐊᑭᓕᐅᑎᒃᓴᐃᑦ ᓄᓇᕗᑦ 

ᒐᕙᒪᒃᑯᓐᓄᑦ ᐃᓱᓕᑦᑐᒍ ᒫᑦᓯ 31, 2022-ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ ᓂᕈᐊᕈᑕᐅᖁᔭᐅᒻᒪᑦ. ᑖᒃᑯᐊ ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ. ᒪᓕᒐᒃᓴᖅ 3 ᑲᑎᒪᔨᕋᓛᓅᖅᑕᐅᔪᖅ.  

 

19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᔨᕋᓛᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 1, 2, 3-ᓗ. ᒥᔅᑕ ᕼᐃᒃᔅ 

ᐃᒃᓯᕙᐅᑕᐅᓗᓂ. ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20 ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ. ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 16:06ᒧᐊᖅᑎᓪᓗᒍ ᐊᒻᒪᓗ ᑲᑎᒪᑐᐃᓐᓇᓯᒋᐊᖅᑐᑦ 16:30ᒧᐊᖅᑎᓪᓗᒍ 

  

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᑐᓐᖓᓱᒋᔅᓯ ᑲᑎᒪᑐᐃᓐᓇᓂᕐᒧᑦ ᒥᔅᑕ ᔪᐊᓇᓯ ᐃᖅᑲᓇᐃᔭᖅᑎᖏᓪᓗ. 

ᑲᑎᒪᓂᖅ ᐱᒋᐊᖁᓕᕋᒃᑯ. ᑲᑎᒪᑐᐃᓐᓇᓂᕐᒧᑦ ᐅᑯᓂᖓ ᑲᒪᒋᔭᒃᓴᖃᖅᑐᖑᑦ ᒪᓕᒐᒃᓴᑦ 1, 2 ᐊᒻᒪᓗ 3. 

ᖃᓄᐃᓕᐅᕈᒪᕕᓯ? ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᒪᔪᒍᑦ ᕿᒥᕐᕈᓂᖅ 2022-2023 ᐊᑭᑐᔪᖅᑐᖅᑐᑦ ᒪᓕᒐᒃᓴᖅ 

2, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. ᐊᖏᖃᑎᒌᑉᐱᑕ ᒪᓕᒐᒃᓴᖅ 1-ᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ ᐃᖅᑲᓇᐃᔭᖅᑎᖕᓂᒃ ᓵᔅᓯᓐᓅᖃᑎᖃᕈᒪᕖᑦ? ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᖃᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕆᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᓂᔅᑕ. ᑲᑎᒪᔩᑦ ᐊᖏᖅᐹᑦ ᐃᖅᑲᓇᐃᔭᖅᑎᖏᑦ ᓵᔅᓯᓐᓅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᐊᕐᒪᑦ ᑭᒃᑯᒻᒪᖔᑕ ᐃᖅᑲᓇᐃᔭᖅᑎᑎᑦ ᒪᑐᐃᕈᑎᓐᓄᓪᓗ ᑲᔪᓯᓗᑎᑦ.  



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᖁᕕᐊᓱᑉᐳᖓ ᐅᓪᓗᒥ ᐃᓕᔅᓯᓐᓂ ᕿᒥᕐᕈᖃᑕᐅᔪᓐᓇᕋᒪ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑎᒃᑯᑦ ᐊᑭᑐᔫᑎᑦ 

ᐊᑐᖅᑐᔅᓴᖏᓐᓂᒃ 2022-2023-ᒥ. ᐃᓚᒋᔭᐅᓪᓗᓂ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔫᑎᑦ ᐸᕐᓇᐅᑎᖓᓄᑦ 2023-

2027-ᒧᓄᑦ ᑎᑭᓪᓗᒋᑦ.  

 

ᐃᒃᓯᕙᐅᑖᖅ, 2022-2023-ᒥ ᑮᓇᐅᔭᓕᕆᓐᓇᒥ ᐊᕐᕌᒍᒧᑦ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑎᒃᑯᑦ ᑐᒃᓯᕋᖅᐳᑦ 

ᐊᑭᑐᔫᑎᓂᑦ ᐃᓚᒋᐊᕈᑎᓂ $58,222,000.  

 

ᑖᒃᑯᐊᓗ ᖃᐃᖃᑎᒋᔮᒃᑲ ᐅᓪᓗᒥ ᐅᑯᐊ, ᑲᐃᔪᓪ ᓰᓕ, ᒥᓂᔅᑕᐅᑉ ᑐᖏᓕᖓ ᐊᒻᒪᓗ ᐊᒻᒪᑦᑕᐅᖅ ᒫᓐᑎ ᕼᐃᑭ, 

ᑖᓐᓇ ᑐᑭᒧᐊᑦᑎᑦᑎᔨ ᑮᓇᐅᔭᓕᕆᔨᒃᑯᓐᓄᑦ.  

 

ᐃᒃᓯᕙᐅᑖᖅ, ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑎᒃᑯᑦ ᑲᒪᒋᔭᖃᖅᐳᑦ ᐸᕐᓇᐃᓂᕐᒥ ᐋᖅᑭᑦᓯᒪᓂᔅᓴᖓᓂ 

ᓴᓇᔭᐅᓂᖓᓂᓪᓗ ᐱᕐᔪᐊᓂ ᒪᑭᒪᔾᔪᑎᓂᒃ ᐱᔭᕆᐊᖃᓪᓚᕆᑦᑐᓄᑦ ᑲᔪᓯᑎᑦᑎᔪᓂᒃ ᐊᑦᑕᓇᓐᖏᑦᑐᒻᒥᒃ 

ᖃᓄᐃᓐᖏᑦᑐᓂᓪᓗ ᓄᓇᓕᓐᓂ. ᐱᕙᓪᓕᐊᑎᑕᐅᔪᑦ ᓄᑖᓐᖑᕆᐊᖅᑕᐅᔪᓪᓗ ᐃᒥᑦᑕᕐᕕᑦ ᑯᕕᑦᑕᕐᕖᑦ ᐊᑦᑕᕐᕖᑦ 

ᐊᒻᒪᓗ ᐅᖅᓱᐊᓗᖃᕐᕖᑦ ᐱᒻᒪᕆᐅᕗᑦ ᐃᑲᔪᖅᑐᕈᒪᓪᓗᒋᑦ ᓄᓇᓕᓐᓂ ᐱᕈᖅᐸᓪᓕᐊᔪᑦ ᐊᒻᒪᓗ ᓄᓇᓕᓐᓂ 

ᐱᓕᕆᔾᔪᓰᑦ ᐊᖑᒻᒪᑎᑦᑎᐊᕐᓗᑎᑦ ᓴᖅᑭᐸᓪᓕᐊᔪᓄᑦ ᒪᓕᒐᑦᑎᒍᑦ ᐊᑐᕆᐊᓕᓐᓄᑦ.  

 

2022-2023 ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑎᒃᑯᑦ ᑐᕌᒐᖃᖁᔨᕗᑦ ᐊᑭᑐᔫᑎᓄᑦ ᑮᓇᐅᔭᓂᒃ ᐱᖁᑎᓄᑦ 

ᑐᓐᖓᕕᒋᔭᐅᔪᓂᒃ ᐱᓕᕆᐊᖑᔪᓄᑦ ᐱᔨᑦᑎᕋᐅᑎᓄᓪᓗ ᓄᓇᕗᒻᒥᐅᓄᑦ ᓴᖅᑭᑎᑕᐅᔪᓄᑦ ᓄᓇᓖᑦ ᒐᕙᒪᖏᑦ ᐊᒻᒪᓗ 

ᐊᕕᑦᑐᖅᓯᒪᔪᑦ ᒐᕙᒪᖏᓐᓂ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᖃᓄᐃᓕᐅᕐᓂᐅᕋᑖᕐᓂᐅᔪᑦ ᓄᓇᕗᒻᒥ ᓄᓇᓕᓐᓂ ᓴᖅᑭᔮᖅᑎᑎᒻᒪᑦ 

ᐱᒻᒪᕆᐅᓂᖏᓐᓂᒃ ᓴᓗᒪᔪᒥ ᐃᒥᑦᑎᐊᕙᖃᖁᓪᓗᒋᑦ. 2022-2023 ᓄᓇᓕᓐᓂ ᒐᕙᒪᒃᑯᓪᓗ ᐱᔨᑦᑎᖅᑏᑦ ᐸᕐᓇᑉᐳᑦ 

ᑲᔪᓯᓯᒪᓪᓗᑎᒃ ᐊᑐᓕᖅᑎᑕᐅᓂᖏᑦ ᐃᒥᑦᑎᐊᕙᐅᓗᑎᒃ ᑭᓈᓗᓕᕆᓂᕐᒧᓪᓗ ᓄᓇᓕᓐᓂ ᑎᓴᒪᓂᒃ, ᐊᕐᕕᐊᑦ, 

ᖃᒪᓂᑦᑐᐊᖅ, ᖁᕐᓗᖅᑑᖅ ᐊᒻᒪᓗ ᑲᖏᖅᖠᓂᖅ.  

 

ᑖᒃᑯᐊ ᑎᓴᒪᑦ ᐱᔭᕆᐊᑐᔪᑦ ᑮᓇᐅᔭᖅᑐᖅᑐᑦ ᑲᑎᓪᓗᒋᑦ $10,517,000 ᐱᖃᓯᐅᔾᔨᓪᓗᑎᓪᓗ $250,000 

ᐃᑲᔪᖅᓰᓗᑎᒃ ᐸᕐᓇᑦᑕᐅᓂᕐᒧᑦ ᑭᓈᓗᒃᑯᕕᓐᓂ ᐊᕐᕕᐊᓂ. $2,305,000 ᐃᓇᖐᔾᔪᑕᐅᓂᐊᖅᑐᑎᒃ ᐃᒥᑦᑎᐊᕙᐅᑉ 

ᒥᓪᓗᐊᕈᑎᖏᓐᓄᑦ ᖃᒪᓂᑦᑐᐊᕐᒥ. $500,000 ᐃᑲᔪᖅᓱᐃᓗᑎᒃ ᓴᓇᔭᐅᓂᖓᓄᑦ ᖁᕐᓗᖅᑑᒥ ᐃᒥᓕᕆᕝᕕᒻᒥ. 

$7,462,000 ᐊᑐᓕᖅᑎᑕᐅᓗᑎᒃ ᑖᒃᑯᐊ ᓄᑖᓐᖑᕆᐊᕆᐊᓖᑦ ᐃᓇᖐᔪᐃᓪᓗ ᑲᖏᖅᖠᓂᕐᒥ ᓱᓪᓗᓕᖓᑕ.  

 

ᐃᒃᓯᕙᐅᑖᖅ, ᐊᖏᖅᑕᐅᓂᖏᑦ ᐱᓕᕆᐊᒃᓴᐃᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂ ᓄᑖᖑᕆᐊᖅᑐᐃᓗᑎᒃ 

ᓴᓇᓗᑎᒡᓗ ᐃᒥᑦᑎᐊᕙᓕᕆᓂᕐᒧᑦ. ᑭᓈᓗ ᐅᕙᓂ ᓄᓇᓕᓐᓂ ᐊᑐᐃᓐᓇᖃᐃᓐᓇᖁᓪᓗᒋᑦ ᐃᒥᑦᑎᐊᕙᒻᒥᑦ ᑖᒃᑯᐊ 

ᐃᓄᒋᐊᒃᓯᕙᓪᓕᐊᓂᖏᑦ ᒪᓕᒡᓗᒍ. 

 

ᑖᓐᓇ ᐱᓕᕆᐊᑦ ᖄᒃᑲᓐᓂᐊᒍᑦ ᐊᓯᖏᓐᓂᒃ ᐱᖁᑎᕐᔪᐊᓄᑦ ᑐᒃᓯᕋᖅᑕᐅᔪᓂᒃ 2022-2023 ᐊᑭᑐᔫᑎᓄᑦ 

ᑮᓇᐅᔭᖅᑐᕈᑎᑦᑎᓐᓄᑦ. ᑲᒪᒋᔭᐅᔪᑦ ᐱᖃᓯᐅᑎᓗᒋᑦ $4,496,000 ᓴᓇᒋᐊᕈᑕᐅᓗᓂ ᓄᑖᒥ ᕼᐋᒻᒪᓚᒃᑯᑦ 

ᐊᒡᓚᕝᕕᖓᓐᓂ ᓴᓂᑭᓗᐊᕐᒥ $2,148,000 ᐱᔭᕇᕈᑕᐅᓗᓂ ᓄᑖᖑᕆᐊᕐᓗᓂ, ᑖᒃᑯᐊ ᓄᓇᓯᐅᑎᒃᑯᕕᓐᓂ 

ᑭᓐᖓᕐᓂ. 

 

ᐃᒃᓯᕙᐅᑖᖅ, ᑖᒃᑯᓄᖓᒃᑲᓐᓂᖅ ᖄᒃᑲᓂᐊᒍᑦ ᑲᒪᒋᔭᐅᔪᑦ ᕼᐋᒻᒪᓚᒃᑯᓐᓂᑦ ᑲᒪᒋᔾᔪᑎᖃᕐᓗᑎᒃ, ᓄᓇᓕᓐᓂ 

ᒐᕙᒪᒃᑯᓂ ᐱᔨᑦᑎᖅᑏᑦ ᐱᓕᕆᒃᑲᓐᓂᕈᓐᓇᖅᓯᒪᔪᑦ 2022-2023-ᖑᔪᓂᑦ ᒐᕙᒪᒃᑯᓐᓄᑦ ᐱᓪᓗᑎᒃ. ᑐᒃᓯᕋᖅᐳᑦ 

ᑮᓇᐅᔭᖃᖅᑎᑦᑎᒃᑲᓐᓂᕐᓂᕐᒥᒃ ᐱᓕᕆᐊᓄᑦ ᐱᔭᒃᓴᓄᓪᓗ, ᑲᒪᒋᔭᐅᔪᓪᓗ ᕼᐋᒻᒪᓚᒃᑯᓐᓂᑦ ᐱᖃᓯᐅᑎᓗᒋᑦ.  

 

$4 ᒥᓕᐊᓐ ᐊᑐᓕᖅᑎᑕᖁᓪᓗᒋᑦ ᐊᕐᕌᒍᓄᑦ ᑎᓴᒪᓄᑦ, ᐳᔪᕐᓂᕐᓗᖃᖏᑦᑐᓂᒃ ᑮᓇᐅᔭᖃᖅᑎᑕᐅᓗᑎᒃ 2019-ᒥ. 

$4 ᒥᓕᐊᓐ 2022-2023-ᒥ ᓄᓇᓕᐸᐅᔭᒃᑯᑦ ᐃᖃᓗᓐᓂ ᐱᖁᔭᕐᔪᐊᖓᑦ ᐱᐅᓯᕚᓪᓕᖁᓪᓗᒋᑦ ᑭᓈᓗᑐᐃᓐᓇᕐᒧᑦ 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑯᑏᑦ. ᐊᒻᒪᓗ ᑖᓐᓇ ᑭᖑᓪᓕᖅᐹᖑᓗᓂ ᐊᕐᕌᒍᓄᑦ ᑕᓪᓕᒪᓄᑦ ᐊᖏᖃᑎᒌᒍᑎ ᓄᓇᓕᐸᐅᔭᒧᑦ $2 ᒥᓕᐊᓐ 

ᐊᑭᑐᔪᓄᑦ ᑮᓇᐅᔭᑦ ᓴᓂᕐᕙᒃᑕᐅᓂᐊᖅᑐᑦ ᑖᒃᓰᔭᖅᑎᑦᑎᔨᐅᖏᑦᑐᓂᒃ ᓄᓇᓕᖕᓂ. ᐸᕐᓇᖁᓪᓗᒋᑦ ᐊᐅᓚᑦᑎᖁᓪᓗᒋᑦ 

ᐊᑭᑐᔪᓄᑦ. 

 

$5,500,000 ᑲᔪᓯᓂᐊᖅᑐᖅ ᐊᕐᕌᒍᑕᒫᑦ ᑮᓇᐅᔭᖃᖅᑎᑕᐅᓗᑎᒃ ᓴᓂᕐᕙᖅᑕᐅᓗᓂ ᑖᒃᓰᔭᖅᑎᑦᑎᔨᐅᖏᑦᑐᓄᑦ 

ᓄᓇᓕᓐᓄᑦ. ᑖᓐᓇᒃᑯᐊ ᓄᓇᓯᐅᑎᓄᑦ ᐅᑯᒪᐃᑦᑐᓕᕆᔾᔪᑎᓄᑦ $2 ᒥᓕᐊᓐ ᐱᒋᐊᖅᑎᑕᐅᓗᑎᒃ ᓄᓇᓯᐅᑎᒃᑯᕕᒻᒧᑦ 

ᐱᓕᕆᐊᑦ. ᑖᒃᑯᐊ ᕼᐋᒻᒪᓚᐅᔪᓂᒃ ᐊᑐᐃᓐᓇᐅᑎᑦᑎᓂᐊᖅᑐᑦ ᐸᕐᓇᑦᑎᐊᖁᓪᓗᒋᑦ ᑎᑎᕋᐅᔭᖅᑕᐅᖁᓪᓗᒋᑦ ᐊᒻᒪᓗ 

ᓴᓇᔭᐅᓕᕐᓗᑎᒃ ᓄᓇᓯᐅᑎᒃᑯᕕᒻᒥᒃ ᓇᖕᒥᓂᖅ. 

 

ᐊᖏᖅᑕᐅᑉᐸᑕ ᑖᒃᑯᐊ ᐱᓕᕆᕝᕕᒃ ᐊᑐᐃᓐᓇᖃᕈᓐᓇᕐᓂᐊᕐᒪᑦ ᐱᔭᒥᓂᕆᔭᖏᓪᓗ ᕼᐋᒻᒪᓚᐅᔪᓄᑦ 

ᑲᒪᒋᖃᒃᑲᓐᓂᖅᑖᖁᓪᓗᒋᑦ ᐊᕐᕌᒍᓄᑦ ᐅᓄᖅᑐᓄᑦ ᐊᑭᑐᔪᓄᑦ ᐱᖁᑎᕐᔪᐊᖏᑦ ᐊᖑᒻᒪᑎᖁᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑲᑎᒪᔩᑦ ᐅᔾᔨᕐᓱᕐᓂᐊᖅᑐᑦ ᐱᓕᕆᕝᕕᒻᒪ ᑮᓇᐅᔭᑎᒍᑦ ᑐᒃᓯᕋᐅᑎᖏᑦ 2022-

2023-ᒧᑦ, ᓇᓗᓇᐃᖅᓯᓯᒪᔪᓐᓃᕐᓂᖏᓐᓂᒃ $13,000,000-ᓂᒃ ᐊᑭᑐᔪᓄᑦ ᑮᓇᐅᔭᓄᑦ ᐋᖅᑭᒃᓯᒪᓂᒃᓴᖓᓂᒃ 

ᓴᓇᔭᐅᓂᒃᓴᖓᓄᓪᓗ ᐅᖅᓱᐊᓗᖃᕐᕕᒃᓴᖅ ᓄᑖᒧᑦ ᐊᕐᕕᐊᓂ.  

 

ᑖᓐᓇ ᐱᓕᕆᐊᒃᓴᖅ ᐱᓕᕆᐊᕆᔭᐅᔭᕆᐊᖃᓪᓚᕆᒻᒪᑦ ᖃᐅᔨᒪᔭᐅᖁᓪᓗᒋᑦ ᐅᖅᓱᐊᓗᖃᕐᕕᒃᓴᖅ ᐅᖅᓱᐊᓗᒃᑖᕐᕕᓪᓗ 

ᐊᕐᕕᐊᓂ, ᐊᖏᑦᑎᐊᕋᓗᐊᕐᒪᖔᑦ ᓇᒻᒪᒋᔭᐅᓗᓂ ᒪᓕᒐᖅᑎᒍᑦ ᐱᔭᕆᐊᓕᓐᓄᑦ ᑭᓐᖒᒪᒋᔭᐅᔪᓄᓪᓗ. ᑖᒃᑯᓇᓂ 

ᓄᓇᓕᓐᓂ ᐃᓄᒋᐊᒃᓯᕙᓪᓕᐊᑐᐃᓐᓇᖅᑐᓂ. ᑭᓯᐊᓂᑦᑕᐅᖅ ᐱᓕᕆᐊᖅ ᐅᖓᕙᕆᐊᖅᑕᐅᒋᐊᖃᕐᓂᐊᖅᑐᖅ 

ᐊᑕᐅᓯᕐᒧᑦ ᐊᕐᕌᒍᒧᑦ, ᐱᕕᖃᖁᔭᐅᓪᓗᑎᒃ ᓄᓇᖅᑲᑎᒌᑦ ᓈᒻᒪᒃᑐᒥᒃ ᑎᒃᑯᐊᖅᓯᔪᓐᓇᕐᓗᑎᒃ ᐃᓂᒃᓴᖓᓂᒃ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑐᓴᐅᒪᔾᔪᑎ ᖃᕋᓴᐅᔭᓕᕆᔾᔪᑎᓄᑦ ᑖᒃᑯᐊ ᐋᖅᑭᒃᓱᖅᓯᒪᒻᒪᑕ ᐃᑲᔪᖅᓯᐃᖁᓪᓗᒋᑦ 

ᐱᓕᕆᐊᖏᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ ᐱᔨᔅᓯᕋᓂᒧᓪᓗ ᓄᓇᕗᒻᒥᐅᓄᑦ. ᓄᓇᓕᓐᓂ ᒐᕙᓚᒃᑯᓂᓪᓗ ᐱᔨᑦᑎᕋᑏᑦ 

ᑲᒪᒋᔭᖃᕐᒪᑕ ᒪᑭᒪᑎᑦᑎᓂᕐᒥᒃ ᑖᒃᑯᐊ ᐃᓚᒋᓪᓗᒍ 2022-2023 ᐊᑭᑐᔪᓄᑦ ᑮᓇᐅᔭᖅᑐᖅᑐᑦ. 

 

ᐱᓕᕆᕝᕕᒃ ᑐᒃᓯᕋᖅᐳᖅ $3,500,000 2022-2023-ᒥ, ᑖᒃᑯᐊ ᐱᑐᖃᕈᖅᐸᓪᓕᐊᓂᖏᑦ ᐃᓚᖏᑦ ᐊᒻᒪᓗ 

ᓄᑖᖑᕆᐊᕐᓗᑎᒃ ᖃᕋᓴᐅᔭᓕᕆᔾᔪᑎᖏᑦ, ᐃᑭᐊᖅᑭᕕᔾᔪᑎᖏᑦ. 

 

ᐃᒃᓯᕙᐅᑖᖅ, ᖄᒃᑲᓐᓂᐊᒍᑦ ᓄᑖᖑᑎᑦᑎᓗᓂ ᐃᓇᖐᓂᕐᒧᑦ, ᑖᒃᑯᐊ ᒪᑭᒪᔾᔪᑕᐅᔭᕐᒪᑕ ᓄᓇᕗᑦ ᒐᕙᒪᒃᑯᓐᓂ ᑖᒃᑯᐊ 

ᖃᕋᓴᐅᔭᓕᕆᔾᔪᑎᖏᓐᓄᑦ. ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᖏᑦ ᐊᒻᒪᓗ ᑲᒪᒋᔭᖃᒃᑲᓐᓂᕐᒥᔪᑦ ᑖᒃᑯᐊ 

ᑲᒪᓂᕐᒧᑦ ᑎᑎᕋᐅᔭᖅᑕᐅᓂᖏᑦ ᓴᓇᔭᐅᓂᖏᑦ ᓄᓇᕗᑦ ᒐᕙᒪᒃᑯᑦ. ᐊᐅᔭᓕᖅᓱᐃᓂᐊᕐᓂᖓ ᑲᓇᑕᒥ ᖃᓪᓗᓈᓄᑦ. 

 

ᑖᓐᓇ ᐊᖏᖅᑕᐅᓚᐅᖅᓯᒪᔪᖅ 2018-2019 ᐊᒻᒪᓗ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ 

ᐱᕙᒌᔭᖅᓯᒪᓕᕐᒪᑕ ᑎᑎᕋᐅᔭᕈᒪᓪᓗᑎᒃ ᓴᓇᔭᒋᐊᓕᕐᓗᑎᓪᓗ ᑖᔅᓱᒥᖓ ᓂᕆᐅᒋᔭᐅᔪᖅ ᐱᔭᕇᕐᓂᐊᕆᐊᖓ 2025-

2026. 

 

ᐃᒃᓯᕙᐅᑖᖅ, ᓇᓗᓇᖏᑦᑎᐊᕐᒪᑦ ᑖᓐᓇ ᐅᐊᔭᓕᖅᓱᐃᓂᖅ ᓄᓇᕗᒻᒧᑦ ᑖᓐᓇ ᑐᓴᐅᒪᖃᑦᑕᐅᑎᑦᑎᐊᕆᐊᖃᕐᓂᒧᑦ 

ᓄᓇᕗᒻᒥ ᐊᒻᒪᓗ ᑲᓇᑕᒥ. ᐱᔭᕇᖅᑕᐅᓚᐅᖅᑎᓪᓗᒍ ᐃᒪᐅᑉ ᐃᖅᑲᖓᒍᑦ ᐅᐊᔭᓕᖅᓱᐃᓂᖅ ᐱᐅᓯᕚᓪᓕᖅᑏᓂᐊᕐᒪᑦ 

ᐱᔨᑦᑎᕋᕐᓂᕐᒧᑦ ᐱᖃᓯᐅᑎᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᒪᓕᒐᓕᕆᓂᖅ. 

 

ᐃᖃᓗᐃᑦ ᐊᐅᔭᓕᖅᑕᐅᓂᖓ ᐱᐅᓯᕚᓪᓕᖅᑐᒻᒪᕆᐅᓂᐊᕐᒪᑦ ᐃᑭᐊᖅᑭᔾᔪᑎ ᓄᓇᓕᓐᓄᑦ ᐊᓯᖏᓐᓄᑦ. ᑖᒃᑯᐊ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᑐᖏᓐᓂᖅᓴᐅᓕᕐᓗᑎᒃ. 

 

ᐃᒃᓯᕙᐅᑖᖅ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ 2022-2023 ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᖏᑦ 

ᑐᒃᓯᕋᖅᐳᑦ ᐊᖏᖅᑕᐅᖁᔨᓪᓗᑎᒃ $17,200,000, ᑲᔪᓯᓂᖃᖁᓪᓗᒍ ᑎᑎᕋᐅᔭᖅᑕᐅᓂᖓ ᓴᓇᔭᐅᓂᖓᓄᑦ ᐃᒪᐅᑉ 

ᐃᖅᑲᖓᒍᑦ ᐅᐊᔭᓕᖅᓱᐃᓂᖅ ᐃᖃᓗᓐᓄᑦ ᑲᓇᑕᒧᓪᓗ. 

 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᔭᐅᓂᖓ ᐅᐊᔭᖓ ᐱᒋᐊᖅᑐᔅᓴᕙᐅᑕᐅᔪᖅ 2023-2024 ᐱᔭᕇᖅᑕᐅᓗᓂ ᓂᕆᐅᒋᔭᖅ 2025-2026. 

ᓴᓇᔭᐅᓂᖓ ᑖᔅᓱᒪ ᐱᖁᑎᐅᑉ ᓄᓇᕗᑦ ᒐᕙᒪᒃᑯᓐᓂ ᑖᒃᑯᐊ ᒐᕙᒪᒃᑯᑦ ᓇᒻᒥᓂᖃᖁᓪᓗᒋᑦ ᐱᖁᑎᕐᔪᐊᒥᒃ 

ᐱᔭᕆᐊᓕᒻᒥᒃ ᐊᐅᓚᑕᐅᓗᓂᓗ ᓯᕕᑐᔪᒃᑯᑦ ᑮᓇᐅᔭᖅᑐᕐᓂᖓ ᐱᔨᑦᑎᕐᓂᐅᕐᒪᑦ ᒫᓐᓇ ᓴᓇᔭᐅᔪᖅ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐱᓕᕆᐊᒃᓴᑦ ᓇᓗᓇᐃᖅᑕᐅᔪᑦ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑎᒃᑯᑦ 2022-

2023-ᒧᑦ ᐊᑭᑐᔫᑎᓄᑦ, ᐊᑐᖅᑐᑦᓴᖏᑦ ᑕᐅᑎᑦᓯᕗᑦ ᐱᓕᕆᐊᕆᓂᐊᕐᓂᕋᖅᓯᒪᔭᑦᑎᓐᓂᒃ ᐱᕐᔪᐊᑦ ᒪᑭᒪᔾᔪᑎ 

ᐱᔭᐅᔭᕆᐊᓖᑦ ᐊᖑᒻᒪᑎᖁᓪᓗᒋᑦ ᓄᓇᕗᒻᒥ ᓄᓇᓕᖏᑦ. ᐊᒻᒪᓗ ᐅᓄᖅᓯᒋᐊᕐᓗᒋᑦ ᑮᓇᐅᔭᓕᐅᕈᑕᐅᓇᓱᒃᑐᑦ 

ᐱᓕᕆᐊᒃᓴᖏᓐᓄᑦ.  

 

ᕼᐋᒻᒪᓚᒃᑯᓪᓗ ᐊᐅᓚᑕᐅᓗᑎᒃ, ᑖᒃᑯᐊ ᐱᓕᕆᐊᒃᓴᑦ ᑕᑯᑎᑦᓯᒻᒥᔪᑦ ᐊᖏᕈᑎᒋᓯᒪᐃᓐᓇᖅᑕᒃᑎᓂᒃ 

ᐱᐅᓯᒋᐊᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ ᒪᑭᒪᔾᔪᑎᓪᓗᐊᑕᖏᑦ. ᐃᑲᔪᖅᑐᐃᖁᓪᓗᒋᑦ ᐱᔨᑦᓯᕋᐅᑎᓂᒃ ᐱᓕᕆᕝᕕᓐᓄᑦ 

ᓄᓇᕗᒻᒥᐅᓄᓪᓗ. 

 

ᐃᒃᓯᕙᐅᑖᖅ, ᖁᕕᐊᓱᒃᐳᖓ ᐊᐱᖅᑯᑎᓄᑦ ᑐᕌᖅᐸᓪᓕᐊᓂᐊᖅᑎᓪᓗᑕ ᑖᒃᑯᐊ ᑲᑎᒪᔨᕋᓛᑦ ᐱᔾᔪᑎᖃᕐᓗᑎᒃ 

ᐱᓕᕆᐊᖑᔪᑦ ᓇᓗᓇᐃᖅᑕᐅᓯᒪᔪᓂᒃ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑎᒃᑯᑦ 2022-2023-ᒧᑦ ᐊᑭᑐᔫᑎᓄᑦ 

ᑮᓇᐅᔭᖅᑑᑎᒋᔪᒪᔭᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. ᒪᑐᐃᕈᑎᖃᖅᐹ, ᒥᔅᑕ ᓯᒪᐃᓚᒃ? 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᒪᑐᐃᕈᑎᓄᑦ ᐅᖃᓪᓚᒍᓐᓇᕋᒪ. ᐅᖃᕈᑎᓗᒋᑦ 

ᑖᒃᑯᐊ ᒪᓕᒐᓕᐅᖅᑏᑦ ᕿᒥᕐᕈᓂᕆᓚᐅᖅᑕᖏᓐᓂᒃ ᑐᒃᓯᕋᖅᑕᐅᔪᓂᒃ 2022-2023 ᐊᑭᑐᔪᖅᑐᕈᑎᒃᓴᖏᓐᓄᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᑦᑎᖅᑎᒃᑯᑦ.  

 

ᐱᓕᕆᕝᕕᐅᒃ ᑐᒃᓯᕋᖅᑕᖓ ᐊᑭᑐᔪᓄᑦ ᑮᓇᐅᔭᑦ 2022-2023 ᐊᕐᕌᒍᐊᓄᑦ $58.222 ᒥᓕᐊᓐᖑᕗᑦ, ᑖᓐᓇ 

ᑭᒡᒐᖅᑐᐃᕗᖅ ᐅᓄᖅᓯᒋᐊᕐᓂᖏᓐᓂᒃ 119.8%-ᖓᓂᒃ 2021-2022 ᐊᑭᑐᔪᓄᑦ ᑮᓇᐅᔭᖅᑐᕈᑎᖏᓂᑦ. 

ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 2023 ᐊᑭᑐᔪᓄᑦ ᑮᓇᐅᔭᓂᒃ ᐱᖃᓯᐅᔾᔨᔪᑦ ᑮᓇᐅᔭᓂᒃ ᐸᕐᓇᐃᓂᕐᒧᑦ. ᒪᓕᒐᓕᐅᖅᑏᑦ 

ᐃᓱᒫᓘᑎᖃᕐᒪᑕ ᑐᑭᓯᓇᓐᖏᓗᐊᕐᓂᖏᓐᓂᒃ ᖃᓄᖅ ᒐᕙᒪᒃᑯᑦ ᐋᖅᑭᒃᓱᐃᓂᕆᖃᑦᑕᖅᑕᖏᑦ ᓇᓕᐊᓐᓄᓪᓚᑦᑖᖅ 

ᐱᓕᕆᐊᕐᓄᑦ ᑖᒃᑯᐊ ᐊᖏᖅᑕᐅᓯᒪᔪᓄᑦ ᐸᕐᓇᕐᓂᒧᑦ ᖃᐅᔨᓴᕐᓂᕐᒧᓪᓗ. 

 

ᒪᓕᒐᓕᐅᖅᑏᑦ ᑲᔪᖏᖅᓱᐃᕗᑦ ᒥᓂᔅᑕᒥᒃ ᓴᖅᑭᑦᑎᖃᑦᑕᖅᐸᓪᓕᐊᖁᓪᓗᒍ ᐊᕐᕌᒍᑕᒫᑦ ᓇᓗᓇᐃᔭᖅᓯᒪᑦᑎᐊᖅᑐᓂᒃ 

ᑕᐃᒫᒃ ᖃᓄᐃᓕᖓᓂᖏᓐᓂᒃ ᑲᔪᓰᓂᐊᖅᑐᑦ ᐊᒻᒪᓗ ᐱᔭᕇᖅᓯᒪᔪᑦ ᐸᕐᓇᐃᓂᕐᒧᑦ ᖃᐅᔨᓴᕐᓃᑦ. 

 

ᒫᔅᓯ 28, 2018 ᑲᓇᑕᐅᒃ ᒐᕙᒪᖓᑦ ᓄᓇᕘᓪᓗ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ ᐊᑎᓕᐅᖅᑕᐅᓂᖓᓂ 

ᐊᖏᖃᑎᒌᒃ ᑲᓇᑕᒥ ᑮᓇᐅᔭᖃᖅᑎᑦᑎᓂᕐᒧᑦ. ᑐᓴᖅᑎᑦᑎᓂᖅ ᐅᖃᖅᓯᒪᕗᑦ ᓄᓇᕗᒡᒎᖅ ᑐᓂᔭᐅᓂᐊᕐᒪᑦ 

$566,761,621.00-ᓂᒃ ᑖᒃᑯᓄᖓ ᐅᑭᐅᓄᑦ ᖁᓕᓄᑦ ᑕᕝᕗᖓ 2018-ᒥ 2028-ᒧᑦ.  

 

ᐊᖏᖃᑎᒌᒍᑎᐅᑉ ᐃᓱᓕᕝᕕᒃᓴᖓ ᒫᔅᓯ 31, 2028-ᖑᕗᑦ, ᐋᒡᒌᓯ 12, 2021-ᖑᑎᓪᓗᒍ ᒐᕙᒪᑐᖃᒃᑯᑦ ᑖᒃᑯᐊ 

ᓄᓇᖃᖅᑳᓯᒪᔪᓄᓪᓗ ᐱᓕᕆᖃᑎᒌᓐᓂᕐᒥᒃ ᑐᓴᖅᑎᑦᑎᓚᐅᕐᒪᑕ $517.8 ᒥᓕᐊᓐ ᐊᑐᐃᓐᓇᐅᒻᒪᑕ 

ᐱᒋᐊᑐᐃᓐᓇᕆᐊᓕᓐᓂᒃ ᐱᖁᑎᕐᔪᐊᓕᓂᕐᒧᑦ ᐃᓄᐃᑦ ᓄᓇᖁᑎᖏᓐᓂ. 

 

ᑮᓇᐅᔭᑦ ᑖᒃᑯᐊ ᐱᖁᑎᕐᔪᕗᑦ ᐊᖑᒻᒪᑎᖁᓪᓗᒋᑦ 2030 ᑎᑭᓪᓗᒍ, ᖃᓄᑎᒋ ᓄᓇᕗᑦ ᒐᕙᒪᒃᑯᑦ 

ᐱᓕᕆᖃᑎᖃᕐᒪᖔᑕ ᓄᓇᕗᑦ ᑐᓐᖓᕕᒃ ᑎᒥᖁᑎᖏᑦ, ᐃᓄᐃᑦ ᑕᐱᕇᑦ ᑲᓇᑕᒃᑯᖏᓪᓗ ᓇᓗᓇᐃᖅᓯᖁᓪᓗᒋᑦ 

ᖃᓄᑎᒋ ᓄᓇᕗᑦ ᒐᕙᒪᒃᑯᑦ ᐱᓕᕆᐊᖃᕐᒪᖔᑕ ᓄᓇᕗᑦ ᑐᓐᖓᕕᒃᑯᑦ, ᐃᓄᐃᑦ ᑕᐱᕇᑦ ᑲᓇᑕᒥᓗ 

ᓇᓗᐃᖅᓯᖁᓪᓗᒋᑦ ᓇᓕᐊᓐᓄᓪᓚᑦᑖᖅ ᐱᓕᕆᐊᑦ ᑐᑭᓯᓇᑦᑎᐊᖏᒻᒪᑦ. 

 

ᑖᓐᓇ ᐱᓕᕆᐊᖅ ᑐᒃᓯᕋᖅᑕᖏᑦ 2023 ᐊᑭᑐᔪᖅᑐᔪᓄᑦ ᐱᖃᓯᐅᔾᔨᕗᑦ ᑮᓇᐅᔭᓂᒃ ᒐᕙᒪᒃᑯᑦ ᐸᕐᓇᒃᑕᖏᓐᓂᒃ 

ᐃᒪᐅᑉ ᐃᖅᑲᖓᒍᑦ ᐅᐊᔭᓕᖅᓱᐃᓂᕐᒧᑦ. ᐋᒡᒌᓯ 19, 2019, ᒐᕙᒪᑐᖃᒃᑯᑦ ᒥᓂᔅᑕᖓᑦ ᑖᓐᓇ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᓄᑭᑦᑐᓂ, ᑲᓇᑕᐅᑉ ᒐᕙᒪᖏᑦ ᑮᓇᐅᔭᖃᖅᑎᑦᑎᓂᕐᒧᑦ $151,000,000-ᖑᓗᐊᖅᑐᓂᒃ 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒧᖓ ᑖᒃᑯᐊ ᐅᑭᐅᖅᑕᖅᑐᒥᒃ ᓄᓇᓕᓐᓄᑦ ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ, ᑲᓇᑕᒥ 

ᐱᖁᑎᕐᔪᐊᓄᑦ ᐸᕐᓇᐅᑎᖏᓐᓂᒃ. 

 

ᐋᑦᑑᕝᕙ 18, 2021-ᖑᑎᓪᓗᒍ ᐱᓕᕆᕝᕕᒃ ᑳᓐᑐᕌᒃᑖᕈᒪᔾᔪᑎᖏᑦ ᑐᒃᓯᕋᐅᑎᑦ ᐃᒪᐅᑉ ᐃᖅᑲᖓᒍ ᐱᓕᕆᔾᔪᑎᖏᑦ 

ᓇᐅᑦᑎᖅᓱᖅᑕᐅᓂᖓᓄᑦ ᖃᐅᔨᒪᔨᑕᖃᕐᓂᖅ. ᑖᒃᑯᐊ ᑳᓐᑐᕌᒃᑖᕈᒪᔪᓄᑦ ᑐᒃᓯᕋᐅᑎᒃᓴᒥᒃ ᒪᑐᓚᐅᕋᓗᐊᖅᑎᓪᓗᒍ 

ᑏᓰᕝᕙ 3, 2021, ᑐᑭᓯᓇᑦᑎᐊᖏᒻᒪᑦ ᓇᓕᐊᑕ ᑎᒥᐅᔪᖅ ᓂᕈᐊᖅᑕᐅᓯᒪᒻᒪᖔᖅ ᐱᓕᕆᖁᓪᓗᒋᑦ. 

 

ᒪᓕᒐᓕᐅᖅᑏᑦ ᐅᔾᔨᕆᕗᑦ ᑖᒃᑯᐊ ᑐᓴᐅᑎᑎᒎᖅᑐᑦ ᐅᖃᖅᓯᒪᒻᒪᑕᒎᖅ ᑖᒃᑯᐊ ᐱᓕᕆᐊᕐᒧᑦ ᑮᓇᐅᔭᖏᑦ 

ᐅᓄᖅᓯᒋᐊᕐᓂᐊᖅᑐᒋᔭᐅᓪᓗᑎᒃ ᐊᑭᑦᑐᕆᐊᖅᐸᓪᓕᐊᓂᖏᓐᓄᑦ ᑎᑭᓴᐅᕕᐅᕙᑦᑐᓪᓗ ᐊᑭᑦᑐᑦ ᑭᖑᕙᕆᐊᖅᓯᒪᔪᑦ. 

 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᒥᓂᔅᑕᒧᑦ ᑐᑭᓯᓇᖅᓯᑎᒋᐊᖁᓪᓗᒍ ᑮᓇᐅᔭᖅᑐᕐᓂᐊᕐᓂᖏᓪᓗᑦ ᖃᖓᒃᑰᖅᑕᐅᓗᓂ, 

ᖃᓄᐃᕐᓗ ᐋᖅᑭᒃᓱᖅᓯᒪᓗᓂ ᓇᐅᒃᑰᕐᓂᐊᕐᓂᖓᓄᓪᓗ.  

 

ᓱᓖᓛᒃ ᒪᓕᒐᓕᐅᖅᑏᑦ ᐃᓱᒫᓘᑎᖃᐃᓐᓇᖅᑐᖅ ᖃᓛᖅᑎᑦᑎᖃᑦᑕᕆᐊᖃᕐᓂᖅ ᐊᓯᖏᓪᓗ ᐃᒥᑦᑕᐅᕙᓐᓂᖏᓐᓂᑦ 

ᐊᑐᖅᑕᐅᖃᑦᑕᓯᒪᒻᒪᑕ ᓄᓇᓕᖕᓂ. ᑖᒃᑯᐊ ᑐᒃᓯᕌᕆᔭᐅᔪᑦ 2022-2023 ᐊᑭᑐᔪᖅᑐᕈᑎᒃᓴᐃᑦ, ᐃᓚᖃᖅᐳᑦ 

ᐱᖓᓱᓄᑦ ᓄᑖᓄᑦ ᐃᒥᕐᓄᑦ ᓴᓗᒻᒪᖅᓴᐅᑎᓄᒡᓗ ᐊᕐᕕᐊᓂ, ᖃᒪᓂᑦᑐᐊᖅ, ᖁᓪᓗᖅᑐᕐᒥᓗ. ᖁᔭᓐᓇᒦᒃ. 

 

ᐊᑕᐅᓯᖏᑦᑐᑦ ᑐᒃᓯᕋᐅᑏᑦ ᑖᒃᑯᓇᖓᑦ ᐱᓕᕆᓐᓄᑦ ᓴᖅᑭᑕᐅᒪᐅᖅᑐᑦ 2021-ᒥ ᐱᔾᔪᑎᓖᑦ ᐃᒥᕐᒧᑦ 

ᓴᓗᒻᒪᖅᓴᐅᑎᓄᓪᓗ ᐃᑉᐱᐊᕐᔪᖕᒥ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᑲᖏᖅᖠᓂᖅ, ᖃᐅᓱᐃᑦᑐᖅ, ᓴᓂᑭᓗᐊᖅ, 

ᑕᓗᕐᔪᐊᖅ ᐊᒻᒪ ᑎᑭᕋᕐᔪᐊᖅ. 

 

ᑖᒃᑯᐊ ᐱᓕᕆᕖᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ, ᐃᒥᑦᑎᐊᕙᓕᕆᓂᕉᖅ ᑕᒪᓐᓇ 

ᑐᑭᒧᐊᕈᑎᖏᓐᓂᒃ ᓴᖅᑭᑕᐅᓂᐊᖅᑐᑦ ᐊᒻᒪᓗ ᐃᓘᓐᓇᖏᑦ ᑕᐃᒃᑯᐊ ᐊᒃᑐᖅᑕᐅᓂᐊᖅᑐᑦ ᖃᐅᔨᒃᑲᖅᑕᐅᓂᐊᖅᖢᑎᒃ 

2021-2022 ᓄᖑᓕᖅᐸᑦ. ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᐊᑐᖅᑕᐅᒃᑲᓐᓂᕐᓂᐊᕐᒥᔪᑦ 2021-ᒥ. 

 

ᒪᓕᒐᓕᐅᖅᑏᑦ ᓂᕆᐅᒃᐳᑦ ᓴᖅᑭᑕᐅᓂᐊᕐᓂᖏᓐᓂᒃ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ. ᐱᓕᕆᕖᑦ ᐊᑕᐅᓯᐅᖏᑦᑐᓂᒃ 

ᑐᒃᓯᕋᐅᑎᓂᒃ ᓴᖅᑭᒃᑎᓚᐅᖅᑐᑦ ᐃᒥᓕᕆᓂᕐᒧᑦ ᑐᕌᖓᔪᑦ ᖃᔅᓯᕌᕐᓂᐊᕐᒪᖔᑦ ᐊᕐᕕᐊᓂ, ᑲᖏᖅᖢᒑᐱᒃ, 

ᐅᖅᓱᖅᑑᖅ, ᓴᓂᕋᔭᒃ, ᐃᒡᓗᓕᒃ, ᑭᒻᒥᕈ, ᑲᖏᖅᖠᓂᖅ, ᖃᐅᓱᐃᑦᑐᖅ, ᓴᓂᑭᓗᐊᖅ, ᑕᓗᕐᔪᐊᖅ, ᐊᒻᒪᓗ ᑎᑭᕋᕐᔪᐊᖅ. 

 

ᐱᓕᕆᕖᑦ ᒫᓐᓇ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ ᓄᓇᕗᒻᒥ ᐊᑦᑕᕐᕕᓕᕆᓂᕐᒧᑦ ᑐᑭᒧᐊᕈᑏᑦ 

ᓴᖅᑭᑕᐅᕙᓪᓕᐊᓕᓚᐅᖅᑐᑦ ᑭᓯᐊᓂ ᑭᖑᕙᕆᐊᖅᑕᐅᓚᐅᖅᖢᑎᒃ ᓄᕙᒡᔪᐊᕐᓇᖅ ᐱᓪᓗᒍ. 

 

ᓅᕖᕝᕙ 4, 2021-ᒥ ᐱᓕᕆᕖᑦ ᑐᒃᓯᕋᐅᑎᖏᑦ ᓴᖅᑭᑦᑎᓕᓚᐅᖅᑐᑦ ᓄᓇᕘᓕᒫᒧᑦ ᐊᑦᑕᕐᕕᓕᕆᓂᕐᒧᑦ 

ᐸᕐᓇᐅᑎᓂᒃ ᓴᖅᑭᑦᑎᔪᒪᓪᓗᑎᒃ. ᑖᒃᑯᐊ ᑐᒃᓯᕋᐅᑏᑦ ᒪᑐᓚᐅᖅᑐᑦ ᑏᓰᕝᕙ 10, 2021-ᒥ. ᑭᓯᐊᓂᓗ, 

ᓄᖅᑲᖅᑎᓚᐅᓚᐅᖅᖢᓂ ᕖᕝᕗᐊᓕ 8, 2022-ᒥ. 

 

ᒥᓂᔅᑕ ᓇᓗᓇᐃᖅᓯᖁᔭᕗᑦ ᖃᓄᐃᓕᖓᓕᕐᒪᖔᑦ ᑖᓐᓇ ᐱᓕᕆᐊᖅ ᐊᒻᒪᓗ $2 ᒥᓕᐊᓐᓂᒃ ᓄᓇᓯᐅᑎᖃᕐᕕᓐᓄᑦ 

ᐊᑭᑐᔪᖅᑐᕈᑎᒃᓴᓂᒃ ᑐᒃᓯᕋᕐᓂᐊᖅᑐᑦ. ᐃᓚᖏᑦ ᓄᓇᓖᑦ ᐱᔭᕐᓂᖏᓈᖅᓯᖃᑦᑕᕐᒪᑕ ᒪᑯᐊ ᓱᕈᓯᖅᑕᐅᑎᓄᑦ 

ᑐᕌᖓᔪᑦ ᓄᓇᓯᐅᑏᑦ ᐱᓪᓗᒋᑦ ᐃᓂᒃᓴᖃᖏᓐᓂᖏᓐᓂᒃ.  

 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ $2.513 ᒥᓕᐊᓐᓂᒃ ᐊᑐᐃᓐᓇᕈᐃᓂᐊᖅᑐᑦ ᓄᓇᓕᓐᓂᑦ ᐃᖏᕐᕋᔾᔪᑎᓄᑦ 

ᐊᑐᕋᔭᖅᑐᑦ, ᐊᑐᖅᖢᒋ41 ᑕᐃᒃᑯᐊ ᑮᓇᐅᔭᑦ ᐅᑎᖅᑎᒋᐊᑐᓐᖏᑦᑐᑦ ᑐᓐᓂᖅᑯᑕᐅᖃᑦᑕᖅᑐᓪᓗ ᐊᑐᐊᒐᖏᑦ.  

 

ᐱᓕᕆᐅᑉ 2022-2023 ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᑐᑦ $5.5 ᒥᓕᐊᓐᓂᒃ, ᓄᓇᓕᖕᓂᑦ ᐃᖏᕐᕋᔾᔪᑎᓄᑦ 

ᐊᑐᖅᑕᐅᔪᒃᓴᑦ. ᑖᒃᑯᐊᓗ ᑮᓇᐅᔭᖃᖅᑎᑕᐅᓕᖅᖢᑎᒃ ᐊᑭᑐᔪᖅᑑᓂᕋᖅᑕᐅᔪᓂᒃ.  

 

ᒥᓂᔅᑕ ᐊᔭᐅᖅᑐᖅᐸᕗᑦ ᓄᑖᖑᕆᐊᖅᑎᑕᐅᓯᒪᔪᓄᑦ ᐊᑐᐊᒐᓂᒃ ᓴᖅᑭᑦᑎᖁᓪᓗᒍᑦ ᓄᓇᓕᓐᓂ ᐃᖏᕐᕋᔾᔪᑏᑦ 

ᐱᓪᓗᒋᑦ. 2022-2023 ᐊᑭᑐᔪᖅᑐᕈᑎᒃᓴᐃᑦ ᐊᕐᕕᐊᓂ ᐅᖅᓱᐊᓗᖃᐅᑎᖃᕐᕕᓐᓄᑦ ᐊᑐᕐᓂᐊᖅᑐᓂᒃ. 2017-2018 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖅᓱᐊᓗᓕᕆᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᔅᓯ 2, 2021-ᒥ, 2018-

2019, 2019-2020, 2020-2021, ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓱᓕ ᓴᖅᑕᐅᓚᐅᖏᑦᑐᑦ ᒪᓕᒐᓕᐅᕐᕕᖕᒥ. 

 

2020-2021 ᐊᒻᒪᓗ 2021-2022 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᓚᐅᖅᑐᑦ $1.0 ᒥᓕᐊᓐᓂᒃ ᓄᑖᓄᑦ 

ᐊᑐᒃᑲᓐᓂᕈᓐᓇᖅᑐᓄᑦ ᑐᕌᖓᔪᓂᒃ ᐱᖁᑎᕐᔪᐊᓕᐅᕈᒪᓪᓗᑎᒃ. 2022-2023 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᖅᑐᑦ 

$1.0 ᒥᓕᐊᓐᓂᒃ. ᑖᒃᑯᐊ ᐃᓱᓕᓐᓂᐊᖅᑐᑦ ᒫᔅᓯ 31, 2024-ᒥ.  

 

ᒥᓂᔅᑕᒥᒃ ᐊᔭᐅᖅᑐᐃᖏᓐᓇᖅᐳᒍᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᐅᑎᖃᖃᑦᑕᖁᓪᓗᒋᑦ ᐱᓕᕆᕕᐅᑉ 

ᑮᓇᐅᔭᖅᑐᕈᑎᕕᓂᖏᓐᓂᒃ ᐱᒋᐊᖅᑎᓐᓂᐊᖅᑕᖏᓐᓂᒡᓗ. ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 2022-2023 

ᐊᑭᑐᔪᖅᑐᕈᑎᒃᓴᑦ ᐱᓪᓗᒋᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓱᑐᐃᓐᓇᕐᓄᑦ ᑐᕌᖓᔪᓂᒃ. ᐅᖃᐅᓯᒃᓴᑐᐃᓐᓇᖅ. ᐅᖃᐅᓯᒃᓴᑐᐃᓐᓇᑦ. 

ᐱᑕᖃᖏᑉᐸ. ᒪᒃᐱᖅᑐᒐᖏᑎᒍᑦ ᑕᑯᓐᓇᕐᓂᐊᓕᖅᐸᕗᑦ, ᒪᒃᐱᖅᑐᒐ 3-ᒥᑦ ᐱᒋᐊᕐᓗᒋᑦ. 

 

ᐊᐱᖅᑯᑎᒃᓴᐃᑦ, $25,989,000. ᐊᐱᖅᑯᑎᒃᓴᐃᑦ. ᐸᐃᑉᐹᓕᕆᑲᐃᓐᓇᕐᓕᑦ ᒪᓕᒐᓕᐅᖅᑏᑦ. ᒥᔅᑕ ᒪᓕᑭ, ᐋᒃᑳ? 

ᐅᐊᑦᑎᐊᕈᐊᐃᑦ. $25,989,000, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓇᓂ ᒪᑐᐃᖅᓯᔾᔪᑎᓂᒃ ᓇᓗᓇᐃᖅᓯᒃᑲᓐᓂᖁᔭᕋ $2 ᒥᓕᐊᓐ 

ᑮᓇᐅᔭᑦ ᓄᓇᓯᐅᑎᒃᑯᕕᓐᓂᑦ ᐱᔾᔪᑎᓕᒃ, ᖃᓄᐃᓕᖓᒻᒪᓄᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᒋᔭᕐᓂᒃ. 

ᑖᓐᓇ ᖁᕕᐊᓈᓗᒃ ᐱᒋᐊᖅᑎᓐᓇᓱᒃᑕᕗᑦ ᓄᓇᓕᖕᓂ ᐊᑐᖅᑕᐅᔪᒃᓴᑦ ᓄᓇᓯᐅᑎᒃᑯᕕᒃᓴᓄᑦ. ᑐᑭᓯᓇᓱᑐᐃᓐᓇᖅᑐᒍᑦ 

ᖃᑦᓯᑦ ᓄᓇᓖᑦ ᐱᔪᒪᖕᒪᖔᖏᑦ, ᓯᕗᓪᓕᖅᐹᕐᓗ ᑐᒃᓯᕋᖅᑐᖅ ᓯᕗᓪᓕᐅᔾᔭᐅᓂᐊᖅᖢᑎᒃ.  

 

ᑕᐃᒃᑯᐊ ᐱᑖᕈᒪᔪᑦ ᐅᓄᕐᓂᖏᑦ ᒪᓕᑐᐃᓐᓇᕐᓗᑎᒃᑯᑦ ᑕᒪᓐᓇ ᐊᑐᕐᓂᐊᖅᑕᕗᑦ, ᕼᐋᒻᒪᓚᒃᑯᓪᓗ ᑖᓐᓇ 

ᐊᑐᐃᓐᓇᐅᓂᖓᓂᒃ ᑕᐃᒪᖓᓕᒫᖅ ᑐᒃᓯᕋᕈᓐᓇᕐᓂᐊᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐱᒋᐊᖅᑎᑦᑎᕗᖅ 

ᐊᑐᐊᒐᖅᑕᖃᖏᑦᑎᐊᖅᑎᓪᓗᒍᓘᓐᓃᑦ ᑭᒃᑯᓪᓗ ᐱᔪᓐᓇᕐᓂᐊᕐᒪᖔᑦ, ᖃᓄᖅ $500,000-ᑐᕐᓂᐊᖅᑐᒃᓴᐅᖕᒪᑦ 

ᓄᓇᓖᑦ ᑐᓴᒪᑦ ᑖᒃᑯᓂᖓ ᐊᑐᓪᓚᕆᒋᐊᓕᖕᓂᒃ ᐱᓇᓱᒍᓐᓇᖅᑐᑦ. ᐊᑐᐊᒐᖅᑕᖃᖏᑦᑐᕐᓘᓐᓃᑦ ᑖᓐᓇ 

ᓴᖅᑭᑕᐅᓇᓱᓕᖅᐳᖅ ᑮᓇᐅᔭᓂᒡᓗ ᑐᒃᓯᕋᕐᕕᐅᓕᖅᖢᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑐᐊᒐᑦ, ᐅᓇ ᐊᖏᖅᑕᐅᑉᐸᑦ 

ᐄᐳᓘ 1-ᒥᑦ ᐊᑐᓯᒋᐊᕐᓂᐊᖅᑐᑦ ᑕᐃᒃᑯᐊ ᐊᑐᐊᒐᐃᑦ. ᐊᑐᐊᒐᖅ ᑕᐃᓐᓇ ᓴᓇᔭᐅᕙᓪᓕᐊᓯᓐᓈᕐᒪᑦ ᒪᓕᒐᖏᓪᓗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᑮᓇᐅᔭᓂᒃ ᐊᖏᖅᓯᔪᓐᓇᖁᔨᔪᖅ 

ᐊᑐᐊᒐᖅᑕᖃᖏᑎᓪᓗᒍ. ᑖᓐᓇ ᐊᖏᕈᑦᑎᒃᑯᑦ ᐊᐃᕙᐅᑎᒋᓇᓱᐃᓐᓇᕐᓗᒍ ᓄᓇᓖᑦ ᑎᓴᒪᑦ ᑖᒃᑯᓇᖓ ᑮᓇᐅᔭᓂᒃ 

ᐱᔪᓐᓇᕐᓂᐊᖅᑐᖅ. ᓄᑖᖅᑕᖃᖅᑎᓪᓗᒍ ᐊᑐᐊᒐᒥᒃ ᐱᑕᖃᖅᑳᕆᐊᓕᒃ, ᑮᓇᐅᔭᑦ ᑐᒃᓯᕌᕆᔭᐅᓚᐅᖏᓐᓂᖏᓐᓂᒃ. 

ᑐᒃᓯᕋᕐᓂᐊᕈᔅᓯ ᓇᓗᓇᐃᔭᑐᐃᓐᓇᕐᓗᒋᑦ ᑭᓱᓄᑦ ᐊᑐᖅᑕᐅᓂᐊᕐᒪᖔᑕ ᑖᒃᑯᐊ ᑮᓇᐅᔭᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᓇᓗᓇᐃᔭᐃᒃᑲᓐᓂᖁᔭᕋ 

ᑮᓇᐅᔭᓂᒃ ᐱᓇᓱᖕᓂᖅ ᐱᓪᓗᒍ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᔭᖕᓂᒃ. ᖁᕕᐊᒋᔮᓗᒋᔭᕗᑦ 

ᑖᓐᓇ ᓴᖅᑭᑉᐸᓪᓕᐊᔭᕗᑦ, ᐊᑭᓕᒃᓴᖃᖅᓯᒪᒐᑦᑕ ᓄᓇᓕᖕᓂ ᓄᓇᓯᐅᑎᒃᑯᕕᒋᓪᓗᑎᒃᑯᑦ ᐊᑐᖅᑐᐊᕐᓂᒃᑯᑦ. ᑖᒃᑯᐊ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᑐᐊᒐᖏᓪᓗᑦ ᑖᒃᑯᓄᖓ ᐊᑐᖅᑐᑦ. 

 

ᐄ, ᓱᓕᔪᑎᑦ ᑕᐃᒪᓐᓇ ᐱᐅᓯᖃᓲᖑᔪᒍᑦ ᑮᓇᐅᔭᖅ ᖃᓄᖅ ᑭᓱᓄᑦ ᐊᑐᕐᓂᐊᕐᒪᖔᖏᑦ. ᐃᑲᔪᖅᓲᑎᒋᓇᓱᒃᑕᕗᓄᑯᐊ 

ᕼᐋᒻᒪᓚᒃᑯᓐᓄᑦ ᑎᑎᕋᐅᔭᖅᑕᐅᔪᓐᓇᖅᓯᓂᐊᕐᒪᑕ ᓴᓇᔭᐅᓗᑎᒡᓗ ᓄᓇᓯᐅᑎᒃᑯᕖᑦ. ᕼᐋᒻᒪᓚᒃᑯᑦ 

ᑲᑎᒪᖃᑎᒋᓯᒪᔭᕗᑦ ᑖᓐᓇᓗ ᐅᓂᒃᑲᓯᕆᑦᑎᐊᖅᖢᑎᒃᑯᑦ ᖃᓄᖅ ᐊᑐᖅᑕᐅᔪᓐᓇᕐᒪᖔᑦ. ᐱᔪᒪᔪᑦ ᑕᐃᒃᑯᐊ 

ᐊᒥᓱᑲᓪᓚᐅᔪᑦ, ᐊᐅᓚᑦᑎᔾᔪᑎᖏᑦ ᑮᓇᐅᔭᓄᑦ ᑕᐃᒪᐃᑦᑐᖅᑕᖃᐅᕐᓂᐊᖅᑐᖅ. ᐊᑐᓪᓚᕆᖕᒪᑦ 

ᐊᑐᐊᒐᖅᑕᖃᕆᐊᖃᓪᓚᕆᒃᖢᓂᓗ ᑖᒃᑯᐊ ᒪᑭᑕᐅᕙᓪᓕᐊᓂᐊᕐᒪᑕ. 

 

ᓯᕗᓪᓕᕐᒥᒃ ᐊᐱᖅᑯᑎᒋᓗᑎᒃᑯᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐱᔭᕇᖅᐸᑕᓗ ᐃᑭᐊᖅᑭᕕᒃᑰᖅᑎᑕᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᐅᔨᒪᔪᒃᓴᐅᕗᖅ ᑭᖑᓪᓕᕐᒥ ᒪᓕᒐᓕᐅᖅᑏᑦ 

ᐃᒃᓯᕚᖅᑎᓪᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ ᐋᒃᑳᓚᐅᖅᓯᒪᔪᑦ ᐊᑐᐊᒐᖅᑕᖃᖏᒃᑐᒥᒃ ᑐᒃᓯᕋᕋᓚᐅᖅᓯᒪᖕᒪᑕ. ᑖᒃᑯᐊ 

ᕼᐋᒻᒪᓚᓕᒫᑦ ᓄᓇᓯᐅᑎᒃᑯᕕᖃᖅᑐᐃᓐᓇᐅᔭᕇᖅᑐᑦ ᑭᓯᐊᓂ ᑮᓇᐅᔭᓂᒃ ᑐᒃᓯᕋᖅᑐᓯ ᖃᓄᖅ ᐊᑐᖅᑕᐅᓂᐊᕐᒪᖔᑦ 

ᓇᓗᒡᓗᓯ. 

 

ᖃᐅᔨᒪᓪᓗᑕ ᓄᓇᓯᐅᑎᒃᑯᕕᒃᑖᕈᒪᔪᑦ ᑭᓯᐊᓂ ᐅᕙᑦᑎᓐᓄᑦ ᐃᑲᔫᑕᐅᒃᑲᓐᓂᕋᔭᖅᑐᖅ ᖃᓄᖅ ᑖᒃᑯᐊ ᑮᓇᐅᔭᑦ 

ᐊᒡᒍᖅᑐᖅᑕᐅᓂᐊᕐᒪᖔᑦ ᖃᓄᕐᓗ ᐊᐅᓚᑕᐅᓂᐊᕐᒪᖔᑦ. ᑖᓐᓇ ᐅᓇ ᖃᖓ ᐃᓱᒪᒋᔭᐅᓕᓚᐅᖅᓯᒪᔪᖅ 

ᑕᖅᑭᐅᓚᐅᖅᑐᒥ, 6-ᓂᓘᓐᓃᑦ ᑕᖅᑭᓂᒃ, ᑕᐃᒪᓐᓇ ᐊᑐᐊᒐᖃᓐᖏᓚᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕼᐋᒻᒪᓚᒃᑯᑦ ᓄᓇᓯᐅᑎᒃᑯᕕᒃᓴᖏᑦ 

ᐊᕐᕋᒍᑦ ᓯᕗᓪᓕᖅ ᐸᕐᓇᐃᖦᖤᖅᐳᒍᑦ ᐊᒻᒪᓗ ᐊᑐᕆᐊᓖᑦ ᑕᐃᒃᑯᐊ ᓄᓇᓐᖑᐊᖏᓪᓗᑦ ᑕᒪᒃᑯᐊ 

ᕿᒥᕐᕈᓇᒃᑕᐅᑦᑎᐊᖦᖤᖅᐸᑕ ᓄᓇᓗ ᖃᐅᔨᓴᖅᑕᐅᓗᓂ, ᑮᓇᐅᔭᖅᑐᕈᑎᒃᓴᖏᓪᓗ ᑕᒪᒃᑯᐊᖑᓇᔭᖅᑐᑦ. 

ᐱᔭᐅᔪᒪᓪᓚᕆᒃᑑᒐᓗᐊᑦ ᑖᒃᑯᐊ ᓄᓇᓯᐅᑎᒃᑯᕖᑦ. ᖃᖓᐅᓇ ᐃᓱᒪᒋᔭᐅᓕᓚᐅᕐᒪᖔᑦ ᐱᓪᓗᒍ 2019-2020 

ᐊᑭᑐᔪᖅᑐᕈᑎᒃᓴᖏᓐᓂᒃ ᓄᑖᖑᕆᐊᖅᑎᑦᑎᔪᒪᓚᐅᖅᓯᒪᔪᒍᑦ ᓄᓇᓯᐅᑎᒃᑯᕕᖕᓂ, ᓄᓇᓕᖕᓂ ᐊᑕᐅᓯᐅᖏᑦᑐᓂ.  

 

ᐊᒻᒪᓗ ᓄᑖᖑᕆᐊᖅᑎᑕᐅᓗᑎᒃ, ᖃᐅᔨᒪᓪᓗᑕᓗ ᓄᓇᕘᒥ ᓄᓇᓖᑦ ᓄᓇᓯᐅᑎᒃᑯᕕᖕᓂ ᓄᓇᓯᐅᑎᒃᑯᕖᑦ 

ᓴᓇᔭᐅᔭᕆᐊᖃᓪᓚᕆᒃᑐᐊᓘᖕᒪᑕ ᒫᓐᓇ ᓄᑕᐅᒍᓐᓃᖅᐸᓪᓕᐊᓂᖏᓐᓄᑦ. ᑕᐃᒪᓐᖓᓕᒫᖅ ᑕᒪᓐᓇ ᐊᑐᖅᑕᐅᔪᖅ 

ᓄᓇᓕᓕᒫᓂᒃ, ᐱᕙᓪᓕᐊᓯᑲᐅᑎᒋᔪᒪᒐᑦᑎᒃᑯᑦ ᐊᐅᑦᑎᐊᕈᒃᑲᓐᓂᐅᖏᑦᑐᖅ, ᐊᕐᕌᒍᓪᓗᐊᖅ ᑭᖑᕙᕆᐊᖅᐸᑦ 

ᐊᑐᐊᒐᖃᖏᓐᓂᖓ ᐱᓪᓗᒍ ᑭᓯᐊᓂ ᐊᑐᐊᒐᓕᐅᖅᑐᒍᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕌᒍᓪᓗᐊᖑᓐᖏᑦᑐᑦ ᑮᓇᐅᔭᑦ ᐃᓚᒋᐊᕈᑎᖏᑦᑕᐅᖅ ᓴᖅᑭᑕᐅᔪᓐᓇᕐᒪᑕ 

ᖃᖓᓕᒫᖅ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᓪᓗᒍ ᒥᓂᔅᑕ ᐅᖃᖅᑲᐅᖕᒪᑦ 2019-ᒥ 

ᐃᓱᒪᒋᔭᐅᓕᓚᐅᖅᓯᒪᔪᖅ ᐊᒻᒪᓗ ᖃᐅᔨᒪᑦᑎᐊᖅᖢᑕ ᓄᓇᓯᐅᑎᒃᑯᕕᑦ ᓄᓇᓯᐅᑎᒃᑯᕕᖕᓂᒃ 

ᐱᑕᖃᕆᐊᖃᓪᓚᑦᑖᖅᑐᑦ. ᒥᓂᔅᑕ ᐅᖃᖅᑲᐅᖕᒪᑦ ᑖᓐᓇᒎᖅ ᐃᓱᒪᒋᔭᐅᓕᓚᐅᖅᑐᖅ 2019-ᒥ, ᒫᓐᓇᓕ 2022-

ᖑᓪᓗᓂ. 

 

ᐊᕐᕌᒍᓄᑦ ᐱᖓᓱᐊᓗᖕᓄᑦ ᑖᓐᓇ ᐃᓱᒪᒋᔭᐅᓯᒪᓪᓗᓂ ᐊᑐᐊᒐᓕᐅᕈᒪᓕᑕᐃᓐᓇᖅᐱᓰ? ᖁᔭᓐᓇᒦᒃ. 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ 2019-2020 ᐊᑭᑐᔪᖅᑐᕈᑎᒃᓴᐃᑦ ᐱᓕᕆᐊᖑᑎᓪᓗᒍ ᓴᓂᕐᕙᐃᓚᐅᖅᓯᒪᔪᒍᑦ 

ᐸᕐᓇᐅᑎᓄᑦ ᐊᑐᖅᑐᒃᓴᐃᓂᒃ. ᐊᓯᔾᔨᖅᑕᐅᖁᓪᓗᒋᑦ ᑕᐃᒃᑯᐊ ᓄᑖᖑᕆᐊᖅᑕᐅᔭᕆᐊᓪᓚᕇᑦ. 

 

ᑕᐃᒪᓐᖓᓂᑦ ᐅᔾᔨᕆᓚᐅᖅᖢᑕ ᐅᓄᖅᑐᕐᔪᐊᕐᒪᕇᑦ ᓄᓇᓖᑦ ᑭᓐᖒᒪᔭᖃᖅᑐᑦ ᓄᓇᓯᐅᑎᒃᑯᕕᓕᕆᓂᕐᒧᑦ 

ᑐᕌᖓᔪᓂᒃ, ᐋᖅᑭᒃᓱᖅᐸᓪᓕᐊᓯᒪᐃᓐᓇᕋᒥᒃ ᑖᕙᓂ ᓅᕖᕝᕙᒥᓗ ᐱᒋᐊᖦᖤᕋᑦᑎᒃᑯᑦ. ᐱᒋᐊᕈᑎᒃᓴᒥᒃ ᕿᓂᖅᑐᒍᑦ 

ᕼᐋᒻᒪᓚᒃᑯᓐᓄᑦ ᖁᕕᐊᒋᔭᐅᓂᐊᖅᑐᖅ ᖃᐅᔨᒪᒐᑦᑎᒃᑯᑦ ᓄᓇᓯᐅᑎᒃᑯᕕᓕᐅᕐᓗᑎᒃᑯᑦ ᕼᐋᒻᒪᓚᒃᑯᑦ, 

ᑭᓐᖒᒪᔭᓪᓚᕆᐅᒻᒪᑕ ᓄᓇᓯᐅᑎᒃᑯᕖᑦ. 

ᑮᓇᐅᔭᓪᓗ ᖃᓄᖅ ᓄᓇᓖᑦ, ᓄᓇᓕᓐᓄᐊᖅᑕᐅᓂᐊᕐᓂᖏᑦ ᐱᔪᒪᔭᖏᑦ ᒪᓕᒡᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕐᓕ ᒥᓂᔅᑕ ᑕᑯᓐᓇᖑᐊᖅᑲ ᐊᑐᐊᒐᖅ 

ᖃᓄᐃᓕᖓᒐᔭᕐᒪᖔᑦ. ᑖᓐᓇᐃᓛᒃ ᐱᑕᖃᕆᐊᖃᓪᓚᕆᒃᑐᕐᖏᓛᒃ ᖃᓄᖅ ᑐᓂᓯᖃᑦᑕᓂᐊᖅᑭᓰ? 

ᐊᐱᕆᖅᑳᑐᐃᓐᓇᖅᑐᓅᑦ? ᐅᕝᕙᓘᓐᓃᑦ ᓇᓗᓇᐃᖅᓯᒋᐊᖃᖅᑳᑦ ᖃᓄᑎᒋ ᐱᒋᐊᖃᓪᓚᕆᓐᓂᕐᒥᓂᒃ?  

 

ᑕᐃᒫᒃ ᑕᕝᕙ ᐊᑐᐊᒐᕐᒦᒍᓐᓇᕐᖓᑕ ᑕᒪᒃᑯᐊ, ᐊᑯᓂᑲᓪᓚᕈᓗᖑᓇ ᐱᓕᕆᐊᖑᕙᓗᔅᓯᒪᓕᕐᖓᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐊᐅᓚᒃᑲᔭᕐᒪᖔᖅ, ᐊᐅᓚᒃᑲᔭᖅᐸᓚᐃᒻᒪᖔ?  

 

ᑖᒃᑯᐊ ᑎᑎᕋᖅᓯᒪᔭᖏᑦ ᒪᓕᓪᓗᒋᑦ $500,000-ᕌᕋᔭᕐᖓ ᐃᓛᒃᑯᑦ, ᐱᓕᕆᐊᖑᔪᑦ ᑎᑎᕋᐅᔭᖅᑕᐅᓂᖓᓄᑦ 

ᐸᕐᓇᐅᑕᐅᓂᖓᓄᓪᓗ ᑎᓴᒪᓄᑦ ᓄᓇᓕᓐᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑮᓇᐅᔭᑦ ᑖᒃᑯᐊ ᑐᓂᐅᖅᑲᖅᑕᐅᒐᔭᕐᒪᖔᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑐᖏᓕᕋ 

ᓇᓗᓇᐃᖅᑐᐃᑲᓐᓂᖁᓂᐊᕋᒃᑯᑦ ᐃᓗᓕᖏᓐᓂᒃ.  

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᑕᐃᒫᒃ ᖃᐅᔨᒪᒍᒪᓂᖃᕕᐅᑎᑦᑐᑯᓘᒐᔅᓯ, 

ᐊᐅᓚᑕᐅᓂᖓᓗ ᖃᓄᖅ ᑲᒪᒋᔭᐅᒐᔭᕐᒪᖔᖅ. ᑕᑯᓐᓇᖑᐊᖅᑐᒍ ᑐᔅᓯᕌᕕᐅᖃᑦᑕᕐᓗᑕ 

ᑮᓇᐅᔭᖅᑖᕐᕕᐅᖃᑦᑕᕋᔭᖅᑐᒍᑦ, ᕼᐋᒻᒪᓚᐃᑦ ᑎᑎᕋᖅᑎᒻᒪᕆᖏᓐᓄᑦ ᓇᓗᓇᐃᖅᑕᐅᓯᒪᓗᓂ. ᖃᕋᓴᐅᔭᒃᑯᓪᓗ 

ᑲᑎᒪᓕᕈᑦᑕ ᐅᑭᐅᖅ ᓴᖅᑭᖅᑕᐅᓗᑎᒃ. 

 

ᑐᒃᓯᕌᒃᑯᑦ ᐱᔭᒃᓴᐅᒐᔭᕐᖓᑕ ᑮᓇᐅᔭᑦ, ᕼᐋᒻᒪᓚᒃᑯᓐᓄᑦ ᓇᓗᓇᐃᖅᑐᐃᔪᖃᕐᓗᓂ ᖃᓄᖅ ᐊᐅᓚᑕᐅᒐᔭᕐᒪᖔᑕ 

ᑖᒃᑯᐊ ᑮᓇᐅᔭᑦ ᐊᒻᒪ ᐱᓕᕆᐊᕆᖓᑦ, ᐱᒋᐊᕐᖓᕐᓂᖓᓂᒃ ᐱᔭᕇᕐᓂᖓᓄᑦ. ᐊᒻᒪ ᖃᓄᕐᓗ ᓄᓇᓖᑦ 

ᐱᖃᑕᐅᑎᑕᐅᒐᔭᕐᒪᖔᑕ ᓇᓗᓇᐃᖅᑕᐅᒐᔭᕐᒪᖔᑕᓗ ᓇᓕᐊᒃ ᓄᓇᓕᒃ ᑮᓇᐅᔭᖅᑖᑎᑕᐅᓂᐊᕐᓗᓂ 

ᐋᖅᑭᑦᑕᐅᒐᔭᑐᐃᓐᓇᖅᑐᐃᑦ. 

ᑐᔅᓯᕋᐅᑎᓕᐊᖏᑦ ᒪᓕᓪᓗᒋᑦ ᐊᔪᓐᖏᓐᓂᖏᑦᑕᐅᖅ ᕿᒥᕐᕈᐊᖅᑕᐅᖃᓯᐅᔾᔭᐅᒐᔭᕐᒥᒻᒪᑕ ᕼᐋᒻᒪᓚᒃᑯᑦ ᑕᐃᒪᐃᑦᑐᓂᒃ 

ᑲᒪᒍᓐᓇᕋᔭᖅᑑᔮᕋᓗᐊᕐᒪᖔᑕ. ᑮᓇᐅᔭᑦ ᐊᑐᖅᑕᐅᑦᑎᐊᕐᓂᐊᖅᑐᐊᓘᒻᒪᑕ ᐸᕐᓇᑕᐅᑎᓪᓗᒋᑦ, ᑕᐃᒫᒃ 

ᓇᓗᓇᐃᖅᑐᖅᑕᐅᖁᔨᔪᒍᑦ ᕼᐋᒻᒪᓚᒃᑯᓐᓄᑦ. 

 

ᑮᓇᐅᔭᓂᒃ ᑭᓯᐊᓂ ᐱᒃᑲᓐᓂᖃᑦᑕᕋᔭᖅᑑᑦ, ᐅᐊᑦᑎᐊᕈᐊᐃ. ᑮᓇᐅᔭᒃᑲᓐᓃᑦ ᑭᓯᐊᓂ ᑐᓂᓯᒐᔭᖅᑐᒍᑦ 

ᐱᔭᕇᕋᐃᖅᐸᑕ ᐱᕙᓪᓕᐊᔭᐅᓂᕆᒋᐊᓕᖏᓐᓂᒃ. ᐃᓛᒃᑯᑦ ᑕᐃᒪ ᐸᕐᓇᑕᐅᓂᖓ, ᑎᑎᕋᐅᔭᖅᑕᐅᓂᖓ, 

ᓴᓇᔭᐅᓂᖓ ᑖᒃᑯᐊ ᐱᖓᓲᓕᖅᑲᖓᒻᒪᑕ. 

 

ᐊᒻᒪ ᓇᓕᐊᒃ ᓯᕗᓪᓕᐅᑎᑕᐅᒐᔭᕐᒪᖔᑦ ᑐᔅᓯᕋᐅᑎ. ᐱᒋᐊᖃᓪᓚᕆᓐᓂᖏᑦ ᑕᑯᓐᓈᖅᑕᐅᒐᔭᖅᑐᐃᑦ. ᐊᕐᕌᒍᓂᒃ 

ᐊᓂᒍᖅᓯᒪᔪᓂᒃ ᑕᑯᓐᓈᖅᑕᐅᓗᑎᖅᑕᐅᖅ. ᐃᓘᑉ ᐃᓗᐊᓂ ᐅᖅᑰᓴᐅᑎᓕᓐᓂᒃ ᐱᖃᒪᖔᑕ 

ᖃᐅᔨᓴᖅᑳᓯᓐᓈᕋᔭᖅᑐᐃᑦ, ᐊᒻᒪᓗ ᖃᓄᐃᓕᖓᔭᕆᐊᖃᕋᔭᖅᑑᔮᕐᒪᖔᖅ ᓄᓇᓯᐅᑎᖃᕐᕕᖓ ᓄᓇᓕᒻᒧᑦ 

ᑐᕌᖓᓗᓂ. 

 

ᒫᓐᓇᒃᑯᑦ ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᓯᒪᔪᒥ ᓄᑖᓂᒃ ᓴᓇᔪᖃᓚᐅᖅᓯᒪᓐᖏᒻᒪᑦ. ᑖᓐᓇ 

ᐃᓱᒪᒋᔭᐅᖃᑕᐅᖃᑦᑕᕋᔭᕐᒥᔪᖅ ᓂᕈᐊᕋᓱᓕᕋᐃᑉᐸᑕ ᓄᓇᓕᓐᓂ ᓄᓇᓯᐅᑎᖃᕐᕕᑖᖅᑎᑕᐅᓂᐊᖅᑐᓂ.  

 

ᖃᐅᔨᒪᔪᒍᑦ, ᑐᔅᓯᕋᐅᑎᓕᐅᕆᐊᖃᕐᖓᑕ ᐱᔭᕆᐊᑐᔪᓂᒃ, ᑭᓯᐊᓂ ᑖᒃᑯᐊ ᖃᓄᖅ 

ᓇᓗᓇᐃᑦᑎᐊᖃᑦᑕᕈᓐᓇᕆᐊᖃᕋᑦᑎᒍ $2.5ᒥᓕᐊᓐ-ᖑᒻᒪᑕ. ᐅᐊᑦᑎᑦᑎᐊᕕᐅᑎᖃᑦᑕᓂᐊᖅᑐᒍᑦ, 

ᖃᐅᔨᒪᑦᑎᐊᕋᓱᓪᓗᒋᑦ ᐱᕙᓪᓕᐊᒐᓗᐊᕐᒪᖔᑕ ᕼᐊᒻᓚᒃᑯᓐᓄᑦ ᑲᒪᒋᔭᐅᔪᐃᑦ ᐃᓛᒃᑯᑦ ᓄᓇᓯᐅᑎᖃᕐᕕᓕᐊᖑᔪᐃᑦ. 

ᑭᐅᒐᓗᐊᖅᑲᕋᖃᐃ ᒪᓕᒐᓕᐅᖅᑎᐅ ᐃᓱᒫᓘᑎᒋᕋᑖᖅᑕᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᓰᓕ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑐᓴᕈᒥᓇᖅᑯᖅ. ᖃᑦᑎᓂᒃ ᓄᓇᓯᐅᑎᖃᕐᒪᖔᑕ 

ᕿᒥᕐᕈᐊᖅᑕᐅᖃᑕᐅᒐᔭᕐᖓᑦ. ᐊᕐᕕᐊᕐᒥ ᐊᒥᓲᓛᐸᓗᓐᓂᑦᑕᐅᖅ ᓄᓇᓯᐅᑎᖃᖅᐸᓚᐃᒻᒪᑕ. ᖁᕕᐊᓇᖅᑯᖅ ᑕᒪᓐᓇ 

ᑐᓴᕆᐊᖓ. ᐅᓇᓕ ᐅᖃᖅᓴᕋᐃᓗᐊᖅᐸᓪᓚᐃᒐᓗᐊᖅᑐᖓ. ᓯᕗᓂᐊᒍᖅ ᐸᕐᓇᐅᑎᖓᓄᓪᓕᑭᐊᖅ, ᑲᑦᑎᑦᑖᓚᓂᒃ 

ᑮᓇᐅᔭᓂᒃ ᐊᑐᐃᓐᓇᖃᖅᑎᑕᐅᒐᔭᖅᑲᑦ ᓴᓇᔾᔪᑎᔅᓴᓂᒃ ᓴᓇᔭᐅᓪᓚᕆᓐᓂᖓᓄᑦ? 

 

ᐊᕐᕕᐊᑦ ᐆᑦᑑᑎᒋᓐᖑᐊᑲᐃᓐᓇᕐᓗᒍ, ᑐᔅᓯᕋᐅᑎᓕᐅᖅᑲᑕ, ᑮᓇᐅᔭᖅᑖᖅᑎᑕᐅᑦᑕᖅᑯᖅ ᐸᕐᓇᑕᐅᒍᑎᔅᓴᖓᓄᑦ. 

ᓇᑭᖔᕋᔭᖅᑲᓪᓕ ᑮᓇᐅᔭᖏᑦ ᓴᓇᔭᐅᔾᔪᑎᔅᓴᓪᒪᕆᖏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑏᓐᓂᒃ ᑐᓴᕋᑖᕋᒪ. 

ᓯᕗᓪᓕᖅ ᑭᐅᒐᓱᖅᑳᕐᓗᒍ. ᐊᒻᒪ ᐊᐃᑉᐸᖓ ᑐᖏᓕᒻᒪ ᑭᐅᓂᐊᖅᑳ. 

 

ᓯᕗᓪᓕᐅᑎᑕᐅᓂᐊᖅᑐᐃᓪᓕ ᐱᓪᓗᒋᑦ. ᓄᓇᓯᐅᑎᖃᕐᕕᑖᕐᓂᐊᖅᑐᐃᑦ ᓄᓇᓖᑦ. ᓴᓂᓕᕇᖅᑎᑦᑎᒐᔭᖅᑐᒍᑦ 

ᐅᓪᓗᒥᐅᔪᖅ ᖃᓄᐃᑦᑐᓂᒃ ᐱᖃᐅᒻᒪᖔᑕ ᓄᓇᓖᑦ, ᖃᐅᔨᓴᖅᑳᕐᓗᑕ ᐊᒻᒪᓗ ᖃᓄᑎᒋ ᐊᖏᑎᒋᔪᓂᒃ 

ᓄᓇᓯᐅᑎᖃᕐᕕᑦᑖᕆᐊᖃᕐᒪᖔᑕ.  

ᐱᒋᐊᓕᖏᑦ ᕿᒥᕐᕈᐊᖅᑕᐅᖅᑳᕋᔭᖅᑐᐃᑦ ᐊᒻᒪᓗ ᖃᑦᑎᓄᑦ ᓄᓇᓯᐅᑎᓄᑦ ᐃᓂᔅᓴᖅᑖᕆᐊᖃᕐᒪᖔᑕ. ᑐᖏᓕᕐᒪ 

ᐊᐃᑉᐹ ᑭᐅᓂᐊᕐᖓᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᔪᐊᓇᓯ. ᒥᔅᑐ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇᓕ, ᐃᒫᒃ 

ᐃᓱᒪᓯᒪᔪᒍᑦ ᕼᐊᒻᓚᓐᓄᑦ CGS-ᑯᑦ ᑮᓇᐅᔭᓕᕆᔨᐅᑐᐃᓐᓇᕐᓂᐊᕐᓗᑎᒃ, ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᓯᕋᖅᑎᒃᑯᑦ 

ᑮᓇᐅᔭᓕᕆᔨᐅᑐᐃᓐᓇᕐᓂᐊᕐᓗᑎᒃ. 

ᓯᕗᓪᓕᖅᐹᖓᓂ ᐸᕐᓇᑕᐅᓂᖓᓄᑦ, ᐸᕐᓇᑕᐅᓂᖓ $250,000-ᕌᕐᓂᐊᓂᖅᑳᑦ, ᑖᓐᓇ ᐆᑦᑑᑎᒋᓐᖑᐊᕐᓗᒍ. 

ᖃᐅᔨᔾᔪᑎᒋᔪᓐᓇᕋᔭᖅᑕᕗᑦ ᖃᑦᑎᓄᑦ ᓄᓇᓕᓐᓄᑦ ᐸᕐᓇᒍᓐᓇᓂᐊᕐᒪᖔᑕ, ᖃᑦᑎᑖᓚᓄᑦ ᐱᔭᕇᕈᓐᓇᓂᐊᕐᒪᖔᑕ 

ᐸᕐᓇᑕᐅᓂᖓ. 

 

ᐊᕐᕌᒍᓂᓕ, ᐊᕐᕌᒍᒃᑲᓐᓂᖏᓐᓂᒃ ᓯᕗᓂᑦᑎᓐᓂ, ᐅᓇᐃᓛᒃ ᐱᒋᐊᕈᑎᒋᑐᐃᓐᓇᓂᐊᕐᖓᒍ ᓯᕗᓪᓕᖅᐹᕆᓗᓂᐅᒃ 

ᐊᕐᕌᒍᖓ ᐸᕐᓇᑕᐅᓂᖏᓐᓄᑦ. ᑕᐃᒪᓕ ᖃᐅᔨᒍᑦᑕ ᖃᓄᑎᒋ ᕼᐊᒻᓚᐃᑦ ᐊᔪᓐᖏᓐᓂᖃᕐᒪᖔᑕ 

ᓴᓇᒍᓐᓇᕐᓂᖃᕐᒪᖔᑕ ᖃᐅᔨᒋᐊᓚᐅᕐᓗᑕ. ᑕᐃᒃᑯᐊ $2 ᒥᓕᐊᓐ ᐊᑐᕐᓗᑎᒍ ᖃᓄᑎᒋ ᐱᒍᒪᓂᖅᑕᖃᕐᒪᖔ 

ᖃᐅᔨᒐᓱᐊᕈᑎᒋᓗᒋᑦ. ᕼᐊᒻᓚᐃᓪᓗ ᓇᓕᐊᒃ ᓇᒻᒥᓂᖅ ᐱᒍᓐᓇᕋᔭᖅᑑᔮᕐᒪᖔᑕ. ᐱᒍᒪᓂᖏᑦ ᖃᐅᔨᔭᕗᑦ ᒪᓕᓪᓗᒋᑦ 

ᐊᒻᒪ ᓂᕈᐊᕐᓂᖅᑕᖃᓚᐅᖅᑎᓪᓗᒍ ᐅᓪᓗᒥᒧᑦ ᑎᑭᒍ46ᓇᖅᓯᒪᒐᑦᑕ ᐸᕐᓇᑕᐅᒍᓐᓇᓯᓪᓗᓂ $2 

ᒥᓕᐊᓐᑖᓚᐅᓗᐊᖅᑐᓄᑦ. 

 

ᐊᒻᒪ ᐅᑭᐊᔅᓵᖅ, ᖃᑦᑏᑦ ᐊᖏᖅᑕᐅᔪᓐᓇᖅᑐᐃᑦ ᑐᔅᓯᕋᐅᑏᑦ ᐱᔭᕗᑦ ᒪᓕᑐᐃᓐᓇᕐᓗᒋᑦ 

ᓴᓇᔭᐅᓂᖓᓅᖅᐸᓪᓕᐊᓕᕋᔭᕐᒥᒻᒪᑕ. ᖃᐅᔨᓚᐅᕐᓗᑕ ᖃᑦᑎᑦ ᐱᒍᒪᓂᖃᕐᒪᖔᑕ, ᐱᒍᒪᒻᒪᖔᑕ. 

ᓇᓗᓇᐃᕋᔅᓴᐅᒐᔭᖅᑐᖅ ᖃᐅᔨᒍᑦᑎᒍ ᕼᐊᒻᓚᓂᒃ ᖃᑦᑎᑦ ᐱᒍᒪᒻᒪᖔᑕ ᑕᕝᕙᖓᑦ. ᓯᕗᓂᕆᓛᖅᑕᑎᓐᓄᓪᓗ 

ᖃᑦᑎᑦᑖᓚᓂᒃ ᑕᕝᕗᖓ ᐃᓕᐅᖅᑲᐃᖃᑦᑕᕆᐊᖃᓛᕐᒪᖔᑕ ᖃᐅᔨᔾᔪᑎᒋᔪᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖅᓴᕋᐃᓗᐊᕈᒪ ᐅᖃᔾᔭᐅᓂᐊᖅᑯᖓ. ᒥᓂᔅᑐᓕᑭᐊᖅ ᖃᓄᖅ 

ᑕᒃᑯᓐᓈᖅᑲ, ᖃᑦᑎᑦᑖᓚᕌᕋᔭᕐᒪᖔᖅ ᓴᓇᔭᐅᓂᖏᑦ ᑖᒃᑯᐊ ᓄᓇᓯᐅᑎᖃᕐᕖᑦ ᐃᓱᒪᒋᔭᐅᔪᑦ? 

 

ᐱᒍᒪᔪᒐᓚᕕᔾᔪᐊᕌᓘᑉᐸᑕᓕ ᑕᐃᒪᐃᓐᓂᐊᑐᔅᓴᐅᒻᒪᑕᐃᓛᒃ. ᑕᕝᕙ ᑭᓯᐊᓂ ᕼᐊᒻᓚᐃᑦ ᐊᒥᓲᓗᐊᕈᓐᓇᔮᓐᖏᒻᒪᑕ 

ᓯᕗᓂᐊᒍᑦ ᐸᕐᓇᐅᒍᓐᓇᖅᑐᐃᑦ. ᖃᑦᑎᑦᑖᓚᓄᑦ ᐃᓱᖃᕈᓐᓇᐸᓪᓚᐃᕙᑦ ᑖᒃᑯᐊ ᐃᓱᒪᒋᓯᒪᕕᔅᓯᐅᒃ 

ᓄᓇᓯᐅᑎᖃᕐᕕᓕᐊᖑᒐᔭᖅᑐᑦ? 

 

$5 ᒥᓕᐊᓐᕌᕋᔭᖅᐸᖃᐃ ᐊᑭᑭᓐᓂᖅᐹᖑᓗᓂ ᐊᑕᐅᓯᕐᒧᑦ ᓄᓇᓯᐅᑎᖃᕐᕕᒻᒧᑦ, ᑖᓐᓇ ᖃᓄᖅ 

ᑕᑯᓐᓇᓐᖑᐊᖅᑭᓯᐅᒃ? ᐊᑭᑐᓂᖅᐹᕆᓗᒍ ᖃᑦᑎᕌᕋᔭᕐᒪᖔᑕ ᑖᒃᑯᐊ ᖃᑦᑎᓂᒃ ᐊᑭᑐᕈᖅᑐᕈᑎᔅᓴᓂᒃ ᐊᑐᕋᔭᕐᒪᖔᑕ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᓴᐅᓴᔅᓯᒪᔭᕗᑦ $4 ᒥᓕᐊᓐ $6 ᒥᓕᐊᓐᕌᕈᓐᓇᖅᑐᖅ. 

ᑖᒃᑯᐊ ᒥᔅᓴᐅᓯᔭᐅᓯᒪᑐᐃᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐ ᑐᑭᓯᑦᑎᐊᐸᓪᓚᐃᖏᒻᒪᖓ. ᐅᖃᕋᑖᖅᑐᖓ 

ᓇᓪᓕᐅᒃᑯᒫᖅ ᓇᓚᐅᑦᑖᕋᑖᕋᒃᑯ $4 ᒥᓕᐊᓐ $5 ᒥᓕᐊᓐᓂᒃ. ᑖᒃᑯᐊ 6-ᖑᔭᖅᐸᓪᓚᐃᒻᒪᑕ, 6-ᓯᐅᒐᔭᖅᐸᓪᓚᐃᒻᒪᑕ 

ᖁᓕᓪᓘᓐᓃᑦ ᓄᓇᓯᐅᑎᖃᕐᕖᑦ ᖃᑦᓯᑦᑖᓚᓂᒃ ᑮᓇᐅᔭᓂᒃ ᑐᔅᓯᕋᓛᖅᑭᓯ? ᑖᒃᑯᐊ ᑖᒃᑯᓄᖓ ᐱᔭᕇᕈᑎᔅᓴᓂᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇᓕ ᒪᓕᒃᑲᔭᖅᐸᓪᓚᐃᔪᖅ ᖃᑦᑏᓂᒃ 

ᓄᓇᓯᐅᑎᖃᕐᕕᓂᒃ ᐸᕐᓇᒍᓐᓇᕐᓂᖏᑦ ᒪᓕᓪᓗᒋᑦ. ᑕᐃᒪᓕ ᑎᑎᕋᐅᔭᖅᑕᐅᓂᖏᓐᓅᕆᐊᖃᓕᕋᔭᕐᒥᒻᒪᑕ ᑭᖑᓂᐊᒍᑦ 

ᐊᒻᒪᓗ ᓴᓇᔭᐅᓂᖓᓄᓪᓗ. ᑕᐃᒫᒃ ᐱᕙᓪᓕᐊᔭᐅᓂᐊᕐᖓᑕ ᐊᕐᕌᒍᓂᒃ ᐊᑕᐅᓯᐅᖏᑦᑐᒥᒃ. ᐃᓱᐊᓂ ᖃᑦᑎᓂᒃ 

ᐃᓕᓯᒍᓐᓇᕐᒪᖔᑕ ᐋᖅᑭᑦᓯᒪᓐᖏᑦᑐᒍᑦ ᓱᓕ. ᑕᒫᓂᖃᐃ $10, $15, $20 ᒥᓕᐊᓐᓂᖅᑲᐃ ᐊᑭᖃᕈᓐᓇᖅᑐᑦ 

ᐊᕐᕌᒎᓐᓂᒃ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᓯᕗᓂᑦᑎᓐᓂ. 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᓕ ᓯᕗᓪᓕᖅᐹᕆᓗᒍ ᖃᐅᔨᖅᑳᕋᓱᐊᑐᐃᓐᓇᖅᑐᒍᑦ ᖃᑦᑎᑦ ᓄᓇᓖᑦ ᐱᒍᒪᓂᖃᕐᓂᐊᕐᒪᖔᑕ ᑕᕝᕙᖓᑦ, 

ᕼᐊᒻᓚᐃᑦ ᖃᑦᑎᑦ. ᑕᕝᕙ ᑕᕝᕙᓃᑉᐳᖅ ᒫᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒍᒪᔭᕕᔾᔪᐊᕌᓘᓂᐊᖅᐸᓪᓚᐃᔪᖅ. ᖃᐅᔨᒪᓐᖏᑦᑐᖓ 

ᖃᑦᑎᑦ ᕼᐊᒻᓚᐃᑦ ᓇᒻᒥᓂᖅ ᐱᒍᓐᓇᕋᔭᕐᒪᖔᑕ, ᐱᒍᒪᔭᕕᔾᔪᐊᕌᓘᓂᐊᕐᖓᑦ ᓇᓗᓇᓐᖏᑎᐊᖅᑐᖓ ᑮᓇᐅᔭᓪᓗ 

ᓄᖑᑕᐅᓂᐊᕐᖓᑕ ᕼᐊᒻᓚᒃᑯᓐᓄᑦ ᑐᔅᓯᕌᖑᖃᑦᑕᕐᓗᑎᒃ. 

 

ᒥᓂᔅᑐᓕ ᑲᔪᓐᖏᖅᓴᖅᑲ, ᑮᓇᐅᔭᕐᔪᐊᓂᒃ ᐃᓱᒪᒋᐊᕐᓗᓂ ᕼᐊᒻᓚᓕᒫᐸᓘᕙᓪᓚᐃᔪᐃᑦ ᐱᒍᒪᒻᒪᑕ. ᐊᕐᕕᐊᕐᒥᓕ 

ᐱᖓᓲᔪᖅᑑᕙᓪᓚᐃᔪᓂᒃ ᐃᒥᖅᑕᐅᑎᖃᖅᑐᑦ ᐊᐅᓚᐃᓐᓇᖅᑐᓂᒃ ᖃᐅᑕᒫᑦ, ᓄᓇᓯᐅᑎᖃᕐᕕᖃᕆᐊᕐᖓᑕ. ᐊᕐᕕᐊᑦ 

ᐃᓚᒋᔭᐅᒋᐊᖃᓪᓚᕆᑦᑐᖅ ᓄᓇᓕᓐᓂᑦ ᓄᓇᓯᐅᑎᖃᕐᕕᑖᖅᑐᓄᑦ. ᐃᓂᔅᓴᖃᑦᑎᐊᐸᓐᖏᓪᓚᕆᒻᒪᑕ ᓄᓇᓯᐅᑎᖏᑦ. 

ᑕᒪᒃᑯᐊᓗ, ᐅᐊᑦᑕᑯᑕᐅᑏᑦ ᐃᒥᕐᑕᐅᑏᓪᓗ ᑕᕝᕙᓂᔅᓴᐃᓐᓇᕆᐊᖃᓲᖑᖏᒻᒥᒻᒪᑕ. ᐃᑲᔪᖅᓯᕐᓂᐊᖅᑕᕋ ᑖᒃᑯᐊ 

ᑮᓇᐅᔭᑦ ᑐᔅᓯᕌᓯ. ᐅᖃᐅᓯᔅᓴᑐᐃᓐᓇᖅ ᑖᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕈᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓕᔪᖓ, ᒥᔅᑐ ᓴᕕᑲᑖᖅ ᐊᐱᖅᓱᕋᑖᕐᒪᑦ ᑕᐃᒫᒃ.  

ᑭᐅᔭᖏᓪᓗ ᑐᑭᓯᓇᖅᓯᑎᑦᑎᕋᑖᕐᖓᑕ ᐊᐱᖅᑯᑎᒋᓯᒪᒻᒥᔭᕐᓂᑦᑕᐅᖅ. 

 

ᐃᓱᒫᓗᕕᐅᑎᒃᑲᒪ, ᐃᓱᒫᓘᑎᖃᕕᐅᑎᒃᑲᒪ ᖃᓄᑐᐃᓐᓇᖅ, ᐃᓕᓯᒐᓱᓐᓂᕈᑦᑕ ᐊᑐᐊᒐᖃᖏᑦᑐᒥᒃ. ᑕᒪᓐᓇ 

ᐊᑦᑕᓇᖅᑐᖃᕈᓐᓇᕐᖔᑦ ᐅᕙᑦᑎᓐᓄᑑᓐᖏᑦᑐᖅ, ᒪᓕᒐᓕᐅᖅᑎᓄᑐᐊᖑᓐᖏᑦᑐᖅ, ᑲᑐᔾᔨᖃᑎᒌᓄᑦ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᑕᐃᒃᑯᐊ ᑲᒪᔨᐅᔪᐃᑦ, ᑕᐃᒫᒃ ᐃᓱᒪᑖᖃᑦᑕᖅᑎᐅᔭᕆᐊᓖᑦ. ᐅᕙᓐᓂᓪᓗ 

ᐅᖃᐅᔾᔨᒋᐊᖃᑦᑕᕈᓐᓇᖅᑐᐃᑦ ᑮᓇᐅᔭ ᓇᐅᒃᑯᑦ ᐊᑐᖅᑕᐅᖁᒻᒪᖔᒃᑭᑦ. ᑕᐃᒫᒃ ᐱᔾᔮᓲᒍᕙᑦ? 

ᖃᐅᔨᓚᐅᖅᓯᒪᔫᔮᓐᖏᓐᓇᒪ ᑕᐃᒫᒃ ᐱᔪᓂᒃ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓪᓗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᕈᓐᓇᓐᖏᑦᑐᖓ ᑕᐃᒪᐃᔾᔮᓲᖑᒻᒪᖔᖅ ᑕᐃᒪᐃᔾᔮᖏᒻᒪᖔᕐᓘᓐᓃᑦ. ᑕᔅᓱᒧᖓᓖ ᐱᓕᕆᐊᔅᓴᐅᔪᒧᑦ. ᑮᓇᐅᔭᖅ 

ᐊᖏᖅᑕᐅᒐᓗᐊᖅᑲᑕ, ᑮᓇᐅᔭᐃᔭᕈᓐᓇᓐᖏᑦᑐᒍᑦ ᐊᑐᐊᒐᖅᑖᓚᐅᖏᓐᓂᖓᓂ, ᑖᓐᓇ ᓇᓗᓇᐃᕈᒪᔭᕋᖅᑕᐅᖅ, 

ᖃᐅᔨᒪᓂᐊᕋᔅᓯ. ᑮᓇᐅᔭᐃᔭᕈᓐᓇᔾᔮᓐᖏᑦᑐᒍᑦ ᐊᑐᐊᒐᖅ ᐃᓕᔭᐅᓚᐅᖅᑎᓐᓇᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᔪᐊᓇᓯ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐊᐱᖅᑯᑎᒃᑲᓂᕐᒥᒃ ᐃᖅᑲᐃᒻᒥᒐᒪ. ᖃᓄᕐᓕ ᒫᓐᓇ ᐃᓪᓗᐃᑦ ᐊᑕᔫᑦ, ᐅᕝᕙᓘᓐᓃᑦ 

ᓄᓇᓯᐅᑎᒋᔭᐅᔪᐃᑦ ᖃᓄᑎᒋ ᐱᑐᖃᐅᓕᖃᖅᑲᑕ ᐃᓱᒪᒋᔭᐅᖃᑕᐅᒐᔭᕆᕙᑦᑕᐅᖅ? ᓇᑭᓪᓕ ᓄᓇᓕᐅᑉ ᐃᓗᐊᓂ 

ᐱᖁᑎᖏᓐᓂᒃ ᖃᐅᔨᒪᔪᓂᒃ ᑲᒪᖃᑎᖃᖃᑦᑕᖅᑭᓯ?  

 

ᐃᖃᓗᐃᓄᑯᐊ ᓄᓇᓯᐅᑎᑕᖃᕐᕕᑖᕋᑖᖅᐸᓪᓚᐃᓚᐅᕐᒥᔫᒐᓗᐊᑦ ᐱᒋᖃᖅᐸᓚᐃᖏᑦᑐᑦ. ᑭᓯᐊᓂᓕ 

ᐃᓱᓕᑦᑕᕐᕕᖃᕐᖓᑕ ᐃᖃᓗᓐᓃᓛᒃ ᐃᓂᔅᓴᖐᑦ. ᐃᓪᓗᖃᕐᕕᔅᓴᓕᐅᕋᓱᑦᑐᓂᒃ ᐱᔭᕆᐊᑐᓕᕐᖓᑦ ᐊᒻᒪ 

ᐃᒥᖅᑕᕐᕕᖃᕆᐊᖃᖅᑐᑎᒃ, ᑭᓈᓗᑦᑕᕐᕕᖃᕆᐊᖃᕆᓪᓗᑎᑦᑕᐅᖅ, ᑕᒪᒃᑯᐊᑦᑕᐅᖅ ᐃᓱᒪᒋᔭᐅᒋᐊᖃᖅᑐᔅᓴᐅᒻᒥᒻᒪᑕ 

ᓄᓇᓕᓐᓂ ᐊᓯᖏᓐᓂᒃ. 

ᑐᑭᓯᒃᑲᓐᓂᕈᑎᔅᓴᑕᖃᑲᓪᓚᑉᐸᓘᓐᓃᑦ, ᖃᓄᖅ ᓄᓇᓕᒻᒥ ᐊᑦᑐᐃᒐᔭᕐᒪᖔᖅ ᓄᓇᓯᐅᑎᖃᕐᕕᓕᐅᖅᑐᖃᕐᓂᖅᑲᑦ 

ᓄᓇᖓᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᓂᔅᑐ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓄᖅ ᐱᓕᕆᒃᓴᐃᑦ ᖃᓄᖅ 

ᐃᖅᑯᓪᓕᖃᓯᐅᑎᒍᓐᓇᕐᒫᑦ, ᑭᖑᖅᑕᐅᔪᑦ ᓄᓇᓕᓐᓂ, ᐊᑐᓂ ᓄᓇᓖᑦ. ᑖᒃᑯᐊ ᒪᑭᑕᑦᓯᐊᑦᓴᐃᓇᓂᕐᒧᑦ ᐸᕐᓇᐅᑏᑦ 

ᑐᓴᐅᒪᒍᑎᒋᕙᒃᑲᑦᑎᒍ ᐸᕐᓇᖕᓂᖅᑎᓐᓄᑦ ᐊᑭᑐᔫᑎᓄᑦ. ᐊᐅᓚᑦᓯᓂᕗᓪᓗ ᐊᑐᓂᑦ ᓄᓇᓕᐅᔪᓂᒃ ᕼᐊᒻᓚᐅᔪᓂᒃ 

ᐱᒃᑯᓇᓲᖑᒻᒥᒪᑕ.  

 

ᐊᓯᖏᑦᑕᐅᖅ ᐱᔾᔪᑕᐅᔪᑦ ᐃᓱᒪᒋᒋᐊᖃᕐᒥᔪᑦ. ᓄᑖᑦ ᓴᓇᒋᐊᓖᑦ ᒪᑯᐊᓗ ᐱᔪᓐᓇᐅᑎᑖᕆᔭᐅᒋᐊᓖᑦ 

ᑲᔪᓯᒋᐊᕈᑎᒃᓴᓄᑦ ᓴᓇᒋᐊᓕᖕᓂᒃ, ᐃᓚᒋᑐᐃᓐᓇᕐᒥᔭᖓ ᑐᒃᓯᕋᕈᑎᐅᕙᓪᓕᐊᓲᒧᑦ ᑕᒪᑐᒪᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᔪᐊᓇᓯ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑐᑎᒐ. ᑖᒃᑯᐊ ᐃᖅᑲᓇᐃᔭᖅᑏᑦ, ᖃᓄᕐᓗ 

ᑲᔪᓯᑎᑦᓯᓪᓚᑦᑖᖅᑐᖃᕈᓐᓇᕐᒪᖔᑦ ᐱᓕᕆᐊᒃᓴᒥᒃ ᑕᐃᒪᓐᓇᐃᑦᑐᒥᒃ. ᑖᒃᑯᐊ ᓄᓇᓂ ᒐᕙᓚᒃᑯᓐᓂ ᐱᔨᑦᓯᖅᑎᒃᑯᑦ, 

ᑕᐃᒪᓐᓇ ᐱᔪᓐᓇᖅᓯᐊᕋᓗᐊᕐᒪᖔᑕ, ᖃᐅᔨᒋᐊᑐᐃᓐᓇᖅᐳᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ. ᑕᐃᒪ ᐱᓕᕆᐊᒃᓴᐅᑉ ᐃᓚᒋᒻᒥᒻᒪᒍ ᐊᑭᓕᖃᓯᐅᑎᒋᐊᖃᕐᒥᖕᒪᑕ 

ᐃᖅᑲᓇᐃᔭᖅᑐᒃᓴᐃᑦ. ᑮᓇᐅᔭᖅᑐᕈᑎᒃᓴᓄᑦ ᐃᓚᒋᑐᐃᓐᓇᕐᒥᔭᖓ, ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᔾᔪᑎᓐᓄᑦ. ᐅᖃᖅᐲᑦ ᐃᒫᒃ, ᐃᖅᑲᓇᐃᔭᖅᑎᖃᓪᓚᑦᑖᓐᖏᑦᑐᓯ ᒫᓐᓇ 

ᑲᔪᓯᒃᑲᐃᓇᔭᖅᑐᓂᒃ ᑖᑉᑯᓇᖓᑦ ᐱᓕᕆᐊᒃᓴᓂᒃ? ᑐᓴᕈᑎᓄᑦ ᑲᔪᓐᖏᖅᓴᕐᓕᕋᔭᖅᐱᓰ ᐃᖅᑲᓇᐃᔮᒃᓴᓄᑦ 

ᑕᒪᒃᑯᓄᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ 

ᐊᐅᓚᔾᔪᑎᓅᓕᖓᓂᖅᓴᐅᖅᑰᕐᒪᑦ.  

 

ᑖᓐᓇ ᒪᓕᒐᓕᐅᖅᑎ ᐱᔪᓐᓇᖅᑎᒋᒐᓗᐊᕐᒪᖔᑦᓰ ᐱᓕᕆᐊᒃᓴᖅ ᑲᔪᓯᒍᑎᑦᓴᖓᓄᑦ, ᑖᓐᓇ ᓄᑖᒧᑦ ᐱᓕᕆᐊᒃᓴᒧᑦ 

ᐱᖕᒪᑦ ᐊᐱᖅᑯᑎᒃᓯᐊᕙᐅᖅᑰᕐᒪᑦ. ᐄ, ᑲᔪᓯᒍᓐᓇᖅᑎᑦᓯᐊᖅᑐᒍᑦ ᑖᑦᓱᒪᖓᑦ ᐱᓕᕆᐊᖅᓴᒥᒃ, ᑮᓇᐅᔭᖅᑐᕈᑎᑦᓴᖅ 

ᑕᕝᕙ ᓯᕗᒧᒍᑎᒃᓴᖏᑦ ᑭᓐᖑᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. ᑕᐃᒫ? ᐄ. ᑕᐃᒪ ᐊᑎᖁᑎᖁᑎᓐᓃᑦᑐᖅ ᒥᔅᑐ ᖃᕝᕕᒃ, ᓴᓂᑭᓗᐊᒧᑦ 

ᒪᓕᒐᓕᐅᖅᑎ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐ, ᔪᐊᓇᓯ ᑐᓐᖓᓱᒋᑦ. ᐊᒻᒪᓗ ᐃᖅᑲᓇᐃᔭᖅᑎᑦᑎ 

ᑐᓐᖓᓪᓗᑎᒃ. 

 

ᕕᐅᕕᕆ 7-ᒥ ᓯᕗᓪᓕᖅᐹᒥᒃ ᒥᓂᔅᑐ, ᔪᐊᓇᓯ ᖁᔭᓐᓇᒦᖅᑳᕈᒪᑉᓗᒍ ᑐᓂᓚᐅᔪᒻᒫᖓ ᑐᓴᕋᑦᓴᒥᒃ, ᑎᑎᖅᑲᒥᒃ. 

ᑖᒃᑯᐊ ᑎᒥᖁᑎᖓᑕ ᐱᕙᓪᓕᐊᓯᒪᓂᖓᑲᑕ ᕼᐊᒻᓚᒃᑯᑦ ᐊᓪᓚᕝᕕᑦᓴᖓᑕ ᓴᓂᑭᓗᐊᒥ. ᑎᑎᖅᑲᒥᒃ ᐅᖃᖅᓯᒪᖕᒪᑦ, 

ᑖᒃᑯᐊ ᓄᓇᓂ ᒐᕙᒪᒃᑯᓐᓂ ᐱᔨᑦᓯᖅᑐᖅ ᐱᐊᓂᒃᓯᓂᐊᖅᑐᕆᒃᓯᕙ ᒫᑦᓯ 2022-ᒥᒃ ᑲᔪᓯᒋᐊᕋᔭᕐᓗᓂ ᐊᒻᒪ 2023-ᒥ 

ᐱᔭᕇᖅᑕᐅᓗᓂ ᐊᓪᓚᕝᕕᑦᓴᖅ. 

ᐊᐱᖅᑯᑎᖃᖅᐳᖓ, ᑭᓱᓂᑦ ᑭᖑᕙᕆᐊᕈᑎᖃᑐᐃᓐᓇᕆᐊᖃᕐᒪᖔᑦ, ᓲᕐᓗ ᐅᖓᑕᐅᔾᔨᓯᒪᑉᐸᑦ 

ᐊᑭᑐᓂᕆᒐᔭᖅᑕᖓᓂᒃ? ᐊᐃᑉᐸ ᓄᕙᒡᔪᐊᕐᓇᖅ-19 ᓱᓕ ᑲᔪᓰᓐᓇᖅᑎᓪᓗᒍ, ᐊᑭᑐᓂᖏᓪᓗ ᐃᒡᓗᑦᓴᐃᑦ, ᑖᒃᑯᐊ 

ᑭᖑᕙᕆᐊᕈᑕᐅᓇᔭᖅᐸᑦ ᓴᓇᔭᐅᔪᒫᕐᓂᐊᖅᑐᒥᒃ? 

 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᑐᒃᓯᕋᕈᑎᒋᔭᕗᑦ 

ᑲᔪᓯᒍᑎᒋᓛᖅᑕᕗᑦ, ᐊᒻᒪᓗ ᑲᔪᓯᒋᐊᕐᓗᑕ ᐱᓕᕆᐊᒃᓴᒥᒃ ᐊᒻᒪᓗ ᑭᓱᒥᒃ ᐊᕝᕕᐊᕈᑕᐅᒐᔭᖅᑐᒥᒃ 

ᐊᑐᖅᑕᐃᓕᒪᓂᐊᕐᓗᑕ, ᐊᒻᒪᓗ ᑭᓱᑐᐃᓐᓇᕐᒥᒃ ᐱᓇᐃᓗᑕᐅᓇᔭᖅᑐᒥᒃ ᐊᑐᖅᑕᐃᓕᒪᓂᐊᖅᖢᑕ ᑲᔪᓯᒐᓱᐊᕐᓗᑕᓗ 

ᑖᔅᓱᒥᖓ ᐱᓕᕆᐊᒃᓴᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᔪᐊᓇᓯ. ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 2021-2022-ᒧᑦ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᒃᓴᑦ 

ᐱᖃᓯᐅᑎᓯᒪᖕᒪᑕ $4.96 ᒥᓕᐊᓐ ᑮᓇᐅᔭᐃᑦ ᓴᓇᔭᐅᓂᒃᓴᖓᓄᑦ ᐊᒡᓚᒡᕕᒃᓴᐅᑉ ᕼᐊᒻᓚᖓᑕ ᓴᓂᑭᓗᐊᕐᒥ.  

ᖃᔅᓯᑦ ᑖᒃᑯᐊ ᑮᓇᐅᔭᐃᑦ, ᖃᔅᓯᑦ ᐊᑐᖅᑕᐅᕌᓂᒃᓯᒪᓕᕇᖅᐸᑦ ᒫᓐᓇᒧᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑭᐅᑦᓴᐅᑎᒋᓐᖏᓐᓇᒪ. 

ᐱᓕᕆᕝᕕᕗᑦ $595,000-ᓂᒃ ᐊᑐᖅᓯᒪᓕᖅᑐᒍᑦ ᓴᓇᒪᓂᑦᓴᖓᓄᑦ ᐃᒡᓘᑉ ᐊᒻᒪᓗ $3.9 ᒥᓕᐊᓐ ᑖᒃᑯᐊ ᑏᓴᕝᕙ 

31 ᑎᑭᑦᑐᒍ ᐊᒥᐊᒃᑯᐃᑦ ᐊᒥᐊᒃᑰᓯᒪᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᖓᑦ ᐱᓪᓚᑦᑖᓂᒃ ᓇᓕᖅᑲᓂᒃ ᒪᑉᐱᒐᖓ 2, 6-ᓂᒃ 

ᒪᑉᐱᒐᐅᔪᓂᒃ, 3-ᖓᓂᓪᓗᑭᐊᖅ. ᑖᒃᑯᓇᓂ ᐱᑎᒋᓂᖓᓂᒃ ᑖᒃᑯᐊ, ᐱᓕᕆᐊᒃᓴᖅ ᓴᓇᒍᒫᕐᓂᐊᖅᓯᒪᔪᖅ ᓄᑖᒥᒃ 

ᐊᓪᓚᕝᕕᒃᓴᒥᒃ ᓴᓂᑭᓗᐊᒥ ᐊᑑᑎᖃᕐᓂᐊᖅᑐᒥᒃ ᓄᓇᓕᐅᑉ ᕼᐊᒻᓚᒃᑯᖏᓐᓂᑦ. ᐊᓪᓚᕝᕕᓪᓗ 

ᐱᖃᓯᐅᑎᓯᒪᓂᐊᖅᑐᓂᒃ ᓯᑕᒫᓂ ᐅᖃᖅᓯᒪᓪᓗᓂ, ᐃᓗᓕᑦᓴᖏᑦ ᒐᕙᒪᒃᑯᑦ ᐃᓂᑦᓴᖃᕈᓐᓇᖁᑉᓗᒋᑦ ᐃᓄᓕᕆᔨᒃᑯᑦ, 

ᑖᒃᑯᐊᓗ ᓯᕗᓕᖅᑏᑦ, ᒐᕙᒪᓕᕆᔨᒃᑯᓪᓗ ᐊᒻᒪᓗ ᐃᖅᑲᖅᑐᐃᕕᓕᕆᔨᒃᑯᑦ. 

 

ᐊᐱᖅᑯᑎᒐᓕ ᑕᕝᕙ, ᑕᐃᒪ ᕿᒥᕈᒐᑉᑭᑦ ᓴᓇᓂᒃᓴᖓᓄᑦ ᐃᒡᓘᑉ ᐅᓂᒃᑳᖏᓐᓂᒃ. ᓵᓐᓃᑦᑐᑦ ᑖᑉᑯᐊ, ᓈᓴᖅᑲᐅᒐᒪ 

13-ᓂᒃ, ᐃᒻᒪᖃ ᐊᒡᓚᒡᕕᒃᓴᐅᔪᓐᓇᕋᔭᖅᑐᓂᒃ ᐃᒡᓗᕈᓯᕐᓂᒃ. ᑕᐃᒪ ᐸᕐᓇᒃᓯᒪᒍᑎᒃ ᐃᓂᒃᓴᖃᒃᑲᓐᓂᕐᓂᐊᕐᓂᖓᓂᒃ 

ᐱᓂᐊᓂᒃᑕᐅᓯᒪᓕᖅᑎᓪᓗᒍ ᑖᓐᓇ ᐃᒡᓗᒃᓴᖅ ᐅᕝᕙᓗ ᐱᓕᕆᐊᖑᕙᓪᓕᐊᑎᓪᓗᒍ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᓇᓗᓇᐃᖅᑕᖓ ᑖᒃᑯᓇᖓᑦ 

ᐱᓪᓚᑦᑖᓂᖔᖅᑐᓂᒃ ᓯᕗᓂᒃᓴᑦᑎᓐᓂ ᒐᕙᒪᒃᑯᑦ ᐃᓂᒃᓴᕆᒐᔭᖅᑕᖓᓂᒃ ᐃᓄᓕᕆᔨᒃᑯᓐᓄᑦ ᒐᕙᒪᓕᕆᔨᒃᑯᖏᓐᓄᑦ 

ᐊᒻᒪᓗ ᐃᖅᑲᖅᑐᐃᔨᓕᕆᔨᒃᑯᓐᓄᑦ ᑕᐅᑐᒃᑕᐅᖑᐊᕐᒪᑦ ᐃᒻᒪᖃ ᐅᐃᒍᖃᓯᐅᑎᒐᔭᖅᑐᖅ ᐊᓪᓚᕝᕕᑦᓴᐅᒐᓱᒃᑐᒥᒃ 

ᑕᕝᕙᓂ. 

ᑕᕝᕙ ᐊᖏᓂᖓ ᒫᓐᓇ ᐱᖃᓯᐅᑎᖏᑦᑑᒍᓗᐊᖅ ᐸᕐᓇᒃᑕᐅᔪᒥᒃ ᑭᓯᐊᓂ ᓯᕗᓂᒃᓴᑦᑎᓐᓂ ᐃᒻᒪᖃ 

ᐱᖃᓯᐅᑎᔪᓐᓇᖅᓯᓇᔭᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓱᓕ ᐅᖃᐅᓯᑐᐃᓐᓇᐅᓂᖅᓴᐅᓂᐊᖅᑑᒐᓗᐊᖅ ᓯᕗᓂᐊᓂᒃ 

ᒪᓕᒐᓕᐅᖅᑎᐅᖃᑦᑕᓚᐅᖅᓯᒪᔫᑉ ᐊᐱᖅᓲᑎᒋᖃᑦᑕᓚᐅᖅᓯᒪᖕᒪᒋᑦ ᑕᕝᕙᓂ ᐃᒡᓗᒥᒃ ᐊᒡᓚᒡᕕᑭᒃᓴᓗᐊᖅᐸᖕᓂᖓ 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎᒋᓪᓗᒍ ᑕᐃᒪ ᐊᑐᖅᑕᐅᔪᒫᕐᓂᐊᖅᓯᒪᓂᖓ ᐊᒡᓚᒡᕕᒃᓴᐃᑦ ᐅᖃᕐᓂᐊᖅᐳᖓ ᐱᖃᓯᐅᑎᔭᐅᒐᔭᖁᓪᓗᒋᑦᑕᐅᖅ 

ᒪᓕᒐᓕᐅᖅᑏᑦ ᐊᒡᓚᒡᕕᒃᓴᖏᑦ ᐊᒻᒪᓗ ᓂᕈᐊᖅᑕᐅᕝᕕᖕᒧᑦ ᐊᒡᓚᒡᕕᒃᓴᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ ᑕᒪᑐᒧᖓ ᑭᐅᔪᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᔾᔨᖅᑐᕐᓂᕋᑐᐃᓐᓇᕐᓂᐊᖅᐸᕋ ᑭᓯᐊᓂ 

ᑭᖑᓪᓕᖅᐹᒥᒃ ᑭᐅᔾᔪᑎᒋᖃᐅᔭᕋ ᐅᖃᑦᑎᐊᒃᑲᓐᓂᑐᐃᓐᓇᕐᓗᒍ ᑖᒃᑯᐊ ᒐᕙᒪᒃᑯᑦ ᐅᒡᓚᒡᕕᒃᓴᕆᒐᔭᖑᐊᖅᑕᖓ 

ᐃᓄᓕᕆᔨᒃᑯᑦ ᒐᕙᒪᓕᕆᔨᒃᑯᑦ ᐃᖅᑲᖅᑐᐃᓂᓕᕆᔨᒃᑯᑦ ᐱᖃᓯᐅᑎᓇᓱᒃᐸᓪᓕᐊᓇᓱᒃᑕᕗᑦ ᓄᑖᒥᒃ 

ᓴᓇᔭᐅᕙᓪᓕᐊᖁᓯᒪᔭᑦᑎᓐᓂᒃ ᐱᖃᓯᐅᑎᔪᒥᓇᓛᖅᐳᑦ. ᐊᖏᕈᒪᒐᓗᐊᖅᑐᖓ ᑕᐃᒪᐃᒐᔭᕐᓂᑦᑎᓐᓂᒃ ᑭᓯᐊᓂ 

ᐃᓱᒪᒋᓇᓱᒃᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓄᓕᕆᔨᒃᑯᑦ ᐱᖃᓯᐅᑎᑦᓴᐃᓐᓇᕆᐊᖃᖅᐹᑦ? ᑖᒃᑯᐊ 

ᐃᓱᒪᒋᓪᓗᒋᑦ ᐊᒥᓱᓂᒃ ᐱᔨᑦᓯᕆᐊᖃᖅᐸᒃᑕᒥᖕᓂᒃ ᑲᒪᒋᐊᖃᖅᐸᒃᓱᑎᒃ ᐊᑦᑕᓇᖅᑕᐃᓕᒋᐊᖃᕐᓂᖅ ᐃᓱᒪᒋᒋᐊᖅᓱᒍ 

ᐃᖅᑲᓇᐃᔭᖅᑎᖁᑎᕗᓪᓗ ᐃᓛᒃ, ᕼᐊᒪᓚᒃᑯᑦ ᐃᖅᑲᓇᐃᔭᖅᑎᖁᑎᖏᑦ. ᑖᓐᓇ ᐊᐱᖅᑯᑎᒋᔭᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ ᐊᐱᕆᖅᑰᕋᓗᐊᕐᒪᑦ ᑖᒃᑯᐊ ᐃᓄᓕᕆᔨᒃᑯᑦ 

ᐱᖃᓯᐅᑎᓯᒪᖕᒪᖔᑕ ᐊᒡᓚᒡᕕᒃᓴᒥᒃ ᑕᕝᕙᓂ ᕼᐊᒪᓚᒃᑯᑦ ᑎᑎᕋᕐᕕᒃᓴᖓᓐᓂ ᐊᐱᖅᑯᑎᒋᔭᖓ. ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖃᖅᑰᕐᒪᑦ ᐊᑦᑕᓇᖅᑕᐃᓕᒋᐊᖃᕐᓂᕐᒥᒃ ᓲᕐᓗ ᐃᓄᓕᕆᔨᒃᑯᑦ ᑕᐃᑲᓂ ᐱᖃᓯᐅᔾᔭᐅᓇᔭᖅᐸᑦ 

ᐃᓂᖃᖅᑎᑕᐅᓗᑎᒃ ᐃᖅᑲᓇᐃᔭᖅᑎᖁᑎᖏᑦ ᕼᐊᒪᓚᒃᑯᑦ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ ᐃᓱᒪᒋᔭᐅᖃᓯᐅᑎᒐᔭᕐᒥᔪᑦ. 

ᕼᐊᒪᓚᒃᑯᖏᓐᓂᖔᖅᓯᒪᓪᓗᓂ ᑲᑎᒪᔨᖏᓐᓂᒃ ᑕᐅᑐᒃᓯᒪᖕᒪᑕ ᐊᑕᐅᓯᕐᒥᒃ ᐅᐸᒃᑕᕐᕕᓪᓗᐊᑕᖃᕐᓗᓂ 

ᖃᓄᐃᑦᑐᑐᐃᓐᓇᕐᓄᑦ ᐱᔨᑦᓯᓲᓄᑦ ᐊᒡᓚᒡᕕᐅᓗᓂ ᐊᑕᐅᑦᓯᒦᔾᔫᒥᓕᕐᓗᑎᒃ ᑕᐃᒪᐃᑦᑐᒥᒃ ᐃᓂᒥᒃ ᑭᓐᖒᒪᑦᑎᖕᒪᑕ 

ᓄᓇᓖᑦ ᒐᕙᒪᕋᓛᖏᓐᓂᒃ.  

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᑕᐃᒪ? ᑕᐃᒪ ᑲᖐᑦᑕᑐᐃᓐᓇᖅᐳᖓ ᑖᒃᑯᐊ ᐱᓕᕆᕕᓯ 

ᕿᒥᕐᕈᓂᐊᕋᔅᓯᐅᒃ ᐊᐃᑉᐹᓂᒃ ᓴᓇᒪᓂᒃᓴᖏᓐᓄᑦ ᐱᓕᕆᓕᕈᔅᓯ. ᐊᑦᑕᓇᖅᑕᐃᓕᒋᐊᖃᕐᓂᖅ 

ᐃᓱᒪᒋᔭᐅᖃᓯᐅᑎᒐᔭᕐᒪᖔᑦ. 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑎᕐᕕᒋᓗᒍ ᑖᒃᑯᐊ ᓄᓇᓯᐅᑎᖃᕐᕖᑦ ᑖᒃᑯᓇᖓᑦ 

ᐱᓪᓚᑦᑖᓅᓕᖓᔪᓄᑦ ᐅᖃᖅᑲᐅᒐᕕᑦ ᒫᓐᓇ ᓄᓇᓯᐅᑎᒃᑯᕕᖕᓂᑦ ᐱᑕᖃᖏᓗᐊᕐᓂᖓᓂᒃ ᓄᓇᕘᒥ ᑕᒪᔅᓱᒥᖓ 

ᖃᐅᔨᓴᕐᓂᖃᖅᑎᓪᓗᒍ ᓄᓇᓖᑦ ᐊᒥᒐᓗᐊᓚᐅᖅᑐᑦ ᐊᒻᒪᓗ ᓄᓇᓯᐅᑎᒃᑯᕕᖃᖅᑐᑦ ᐱᑐᖃᐅᓗᐊᓕᖅᓱᑎᒃ. ᑖᓐᓇ 

ᐊᑐᓕᖁᔭᐅᔪᒧᑦ ᑐᒃᓯᕋᐅᑎᐅᒐᔭᖅᑐᒧᑦ ᐱᓕᕆᐊᒃᓴᐅᓇᔭᕐᒧᑦ. ᓄᓇᐃᓪᓕᑭᐊᖅ ᐊᔪᕋᔭᖅᐸᑦ ᖃᓄᖅ, ᖃᓄᕐᓕ 

ᐱᓇᔭᖅᐱᓯ ᑕᒪᒃᑯᐊ ᓄᓇᓕᓐᓄᑦ ᑖᔅᓱᒪᓐᖓᑦ ᐱᓕᕆᐊᒃᓴᒥᒃ ᑲᔪᓯᑎᑦᓯᔪᓐᓇᕋᔭᓐᖏᑦᑐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᓚᐃᓚᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᓕᒃ ᐊᑐᓂ ᓱᓕ ᐱᖃᓯᐅᑎᔪᓐᓇᕐᒪᑕ 

ᐱᔭᕆᐊᖃᖅᑕᒥᓂᒃ ᓲᕐᓗ ᓄᓇᓯᐅᑎᒃᑯᕕᒃᓴᒥᒃ, ᑕᒪᒃᑯᐊ ᒪᑭᑕᑦᓯᐊᖅᑕᐃᓐᓇᕈᓐᓇᕐᓂᕐᒧᑦ ᐸᕐᓇᐅᑎᐅᔪᒧᑦ, ᑖᒃᑯᐊ 

ᓯᕗᓪᓕᐅᔾᔭᐅᔪᓪᓗ ᑕᒪᒃᑯᐊ ᕿᒥᕐᕈᔭᐅᓇᔭᕐᒪᑕ. ᑖᓐᓇ ᐱᕙᓪᓕᐊᕈᑎᐅᔭᖅᑐᖅ ᐊᑭᑐᔫᑎᓄᑦ ᐸᕐᓇᐅᑎᐅᔪᒥᒃ, 

ᓄᓇᕗᓗᒃᑖᕐᒥ ᑕᐃᒪᓐᓇᐃᓐᓇᔭᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᓗᓕᒐᓚᒃᑲᒪ ᐅᖃᕋᕕᑦ ᑖᒃᑯᓂᖓ ᐱᓪᓚᑦᑖᓂᒃ, 

ᐱᓐᖏᓗᐊᕐᓂᖃᕐᒪᑦ ᓇᐅᒃᑯᑦ, ᐄ, ᑐᐊᕕᕐᓇᖅᑐᖃᕐᒪᐃᓛᒃ. ᐃᒻᒪᖄ ᐊᓯᖏᓐᓂᒃ ᓄᓇᓕᖕᒥ 

ᓯᕗᓪᓕᐅᔾᔭᐅᑐᐃᓐᓇᔭᕆᐊᖏᑦ ᓄᓇᒃᑰᕈᑎᖃᕐᕕᐅᑉ ᓴᓂᐊᓂ? ᐊᐱᕈᕗᑎᑦ ᐅᕙᑉᑎᓐᓂᒃ ᐊᖏᕈᑎᖃᖁᓪᓗᑎᑦ 

ᑮᓇᐅᔭᖅᑐᕈᒪᔭᔅᓯᓐᓂᒃ ᑐᓐᖓᕕᒋᓇᓱᑦᑐᒍ ᑐᐊᕕᕐᓇᖅᑑᓂᖓᓂᒃ. 

ᐃᒫᒃ ᑭᐅᒻᒪᕆᓐᖏᓐᓇᕕᐅᒃ ᐊᐱᖅᑯᑎᒐ ᖃᓄᖅ ᐱᓕᕆᕝᕕᓯ ᑕᒪᑐᒪᓐᖓᑦ ᖃᓄᖅᑑᕋᔭᖅᐸᑦ ᑐᐊᕕᕐᓇᖅᑐᒥᒃ 

ᕼᐋᒪᓚᒃᑯᑦ ᑕᒪᓐᖓᑦ ᑲᔪᓯᑎᑦᓯᔪᓐᓇᓐᖏᒃᑯᑎᑦ ᓇᖕᒥᓂᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓕᓴᕆᔭᕋᓗᐊᕗᑦ ᐊᒻᒪ 

ᐱᓕᕆᐊᕆᓯᒪᔭᕗᑦ ᐊᖑᒻᒪᑎᓯᒪᓐᖏᓐᓇᑦᑕ ᓄᓇᕗᒻᒥ ᓄᓇᓯᐅᑎᖃᕐᕕᖕᓄᑦ, ᑖᓐᓇ 

ᐋᖅᑭᒃᓯᔾᔪᑎᒋᖃᑎᐅᓯᒋᓇᓱᒃᑑᒐᓗᐊᖅ. ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ ᖃᖓᓕᑭᐊᖅ ᑕᐃᒪ ᑭᐅᔭᐅᔪᓐᓇᖅᐳᖓ ᖃᓄᖅ ᑖᓐᓇ 

ᐋᖅᑭᒋᑎᒐᔭᕐᒪᖔᔅᓯ ᑕᐃᒪ ᖃᒪᓂᑦᑐᐊᕐᒥ ᓇᖕᒥᓂᖅ ᑲᒪᒋᓂᐊᖅᐸᕋ ᖃᓄᕐᓕ ᐱᓕᕆᕝᕕᖕᒥ ᐋᖅᑭᒍᑎᒐᔭᖅᐸ 

ᑖᔅᓱᒧᖓ ᐊᑲᐅᓐᖏᑦᑐᒦᓕᕐᓂᖓᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓚᒋᓪᓗᒍ ᐊᑭᑐᔪᖅᑐᖅᑐᓄᑦ 

ᐸᕐᓇᐅᑎᐅᒐᔭᖅᑐᖅ ᓄᓇᓕᓕᒫᑦ ᑎᑎᕋᖅᓯᒪᔪᓂᒃ ᐱᔭᕆᐊᖃᖅᑕᒥᓂᒡᓗ ᑎᑎᕋᓲᖑᖕᒪᑕ ᐊᑐᓂ ᓄᓇᓖᑦ 

ᑐᓐᖓᕕᒋᓪᓗᒋᑦ ᑖᒃᑯᐊ ᐱᔾᔪᑎᒋᔭᐃᑦ. ᑕᐃᒫᒃ ᑲᔪᓰᓐᓇᖃᑦᑕᖅᐳᒍᑦ ᑭᓯᐊᓂ ᑮᓇᐅᔭᕐᓂᒃ ᓈᒻᒪᒃᑐᓂᒃ 

ᐱᖃᓐᖏᓐᓇᑦᑕ ᑖᓐᓇ ᐅᓗᕆᐊᓇᖅᑐᒦᓕᕐᓂᖓᓄᑦ ᐋᖅᑭᒍᑎᒃᓴᓂᒃ ᑖᓐᓇ ᐃᓚᒋᓇᓱᒃᓯᒪᔭᕋᓗᐊᖓ 

ᐋᖅᑭᒍᑎᒋᓇᓱᒃᑐᒍᑦ. ᑖᔅᓱᒧᖓ ᑲᔪᓯᓂᐊᖅᐳᒍᑦ ᐊᑭᑐᔫᑎᓂᒃ ᐸᕐᓇᖕᓂᖅᐳᑦ ᑖᒃᑯᓄᖓ ᓄᓇᓕᖕᓄᑦ ᑕᐃᒪ 

ᑮᓇᐅᔭᓂᒃ ᑐᒃᓯᕋᖃᑦᑕᓐᖏᒻᒪᑕ. 

 

ᑕᑯᓐᓇᕐᓂᐊᖅᐳᒍᑦ ᖃᓄᖅ ᐃᑲᔪᖅᓰᒃᑲᓐᓂᕈᓐᓇᕐᒪᖔᑦᑎᒍᑦ. ᑕᐃᒪ ᐳᖅᑐᕐᓂᖅᐹᕐᒦᑉᐸᑕ 

ᓄᓇᓯᐅᑎᒃᑯᕕᒃᑖᕆᐊᖃᕐᓂᖏᑦ ᑖᓐᓇ ᑲᔪᓰᓐᓇᕐᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᔪᐊᓇᓯ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᖂᕿᐊᖅ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒐ ᐊᑭᑐᔪᖅᑐᖅᑐᓄᑦ ᐊᖏᖅᑕᐅᓇᓲᑎᑦ ᑖᓐᓇ 

ᐃᖅᑲᖓᒍᑦ ᐅᐊᔭᓕᖅᓱᑦ $209,500,000ᖑᕙ? ᓯᕗᓪᓕᖅᐹᖅ ᐊᐱᖅᑯᑎᒐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎᓄᑦ ᑐᓂᓯᔪᖓ 

51$209,500,000ᓂᒃ ᑎᑎᖅᓯᒪᔪᖅ ᑖᔅᓱᒧᖓ ᐃᖅᑲᖓᒍᑦ ᐅᐊᔭᓕᖅᓱᐃᓂᕐᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᔪᐊᓇᓯ. ᒪᓕᒐᓕᐅᖅᑏᑦ ᖃᐅᔨᒪᓕᑦ ᑕᐃᒪ ᐅᐊᑦᑎᐊᕈᒃᑲᓐᓂᖅ 

ᑕᐃᒪ ᐊᕙᓂᒃᑲᓐᓃᖅᑐᖅ G513ᒦᖃᓯᐅᑎᔪᒥᒃ, ᒥᔅᑕ ᖂᕿᐊᖅ. 

 

ᑯᖅᑭᐊᖅ (ᑐᓵᔨᑎᒍᑦ): ᐄ, ᐅᑕᖅᑭᓂᐊᓕᖅᐳᖓ ᐅᐊᑦᑎᐊᕈᒃᑲᓐᓂᐅᓕᖅᐸᑦ ᐊᐱᖅᑯᑎᒃᓴᖃᕐᕕᒋᓂᐊᕋᒃᑯ. 

ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᔅᓱᒪᑦᑕᐅᖅ ᓄᓇᓯᐅᑎᒃᑯᕖᑦ ᒥᒃᓵᓄᑦ ᐊᐱᖅᑯᑎᒃᓴᖃᕋᒪ. ᐱᔭᕆᐊᖃᕐᓂᖏᑦ 

ᖃᐅᔨᒪᔭᐅᕌᓂᒃᑎᓪᓗᒋᑦ ᑖᒃᑯᐊ ᖃᓄᖅ, ᖃᐅᔨᓴᖅᑕᐅᓯᒫᓂᒃᑎᓪᓗᒋᑦ ᑖᓐᓇ ᐃᓛᒃᑯᖅᑐᖅ ᑮᓇᐅᔭᖅ ᓴᖅᑭᑕᐅᔪᖅ 

ᐃᑲᔫᑎᖃᕋᔭᖅᑐᖅ ᓄᓇᓕᖕᓄᑦ ᖃᐅᔨᒪᔪᖓ ᑭᓯᐊᓂ ᓄᓇᓖᑦ ᐃᓚᖏᑦ ᐱᔪᓐᓇᓐᖏᑐᐃᓐᓇᕆᐊᖃᕐᒪᑕ ᓇᖕᒥᓂᖅ 

ᐸᕐᓇᐅᑎᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᑭᐅᔭᐅᔪᓐᓇᖅᐸᑦ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᐃᕝᕕᑦ ᐊᐱᖅᓱᕐᒪᑦ. ᑖᒃᑯᐊ ᓄᓇᒃᑰᕈᑎᓄᑦ 

ᐃᓂᒃᓴᖃᕐᕕᒃᑖᖅᑎᒐᓱᐊᕈᒪᒐᑦᑎᒍᑦ ᓄᓇᓖᑦ ᑕᒪᐃᓐᓂᓗ ᐱᑎᒍᓐᓇᓐᖏᒃᑲᓗᐊᖅᑕᑎᓐᓂᒃ ᑭᓯᐊᓂ ᑖᓐᓇ ᑮᓇᐅᔭᖅ 

ᑲᔪᓯᒍᑎᒋᒐᓱᐊᖅᑕᕗᑦ ᕼᐋᒪᓚᐃᑦ ᓇᒻᒥᓂᖅ ᐊᐅᓚᑦᓯᒍᓐᓇᖁᓪᓗᒋᑦ ᐊᒻᒪᓗ ᓴᖅᑮᒍᓐᓇᖁᓪᓗᒋᑦ ᑕᒪᒃᑯᓇᓐᖓᑦ 

ᓄᓇᒃᑰᕈᑎᖁᑎᒋᔭᖏᑦᑕ ᐃᓂᒃᓴᕆᒐᔭᖅᑕᖏᓐᓂᒃ ᐊᒻᒪᓗ ᑕᐃᒃᑯᐊ ᑐᑦᓯᕋᐅᑎᒃᑯᑦ ᒪᓂᒪᖃᑦᑕᕋᔭᖅᑐᑦ ᑮᓇᐅᔭᐃᑦ 

ᑕᐃᒪᓐᓇ ᑕᐅᑐᒐᖃᖅᑐᒍᑦ ᑖᓐᓇ ᑲᔪᓯᒐᓱᐊᕈᑎᒋᔭᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅ ᑭᐅᔪᓐᓇᕋᕕᒃ. ᑖᒃᑯᐊ ᓄᓇᓯᐅᑎᒃᑯᕖᑦ 

ᓴᓇᔭᐅᓂᓗᒃᑖᖏᓐᓄᑦ ᐊᕐᕌᒍᒧᑦ ᐊᕐᕌᒍᓗᒃᑖᖅ ᖃᐅᒻᒪᖅᑯᑎᖏᑦ ᑖᔅᓱᒥᖓ ᐃᓗᐊᓃᖃᑕᐅᕙ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑖᒃᑯᐊ ᐊᕐᕌᒍᑕᒫᑦ ᕼᐋᒪᓚᒃᑯᑦ 

ᑮᓇᐅᔭᖅᑖᕆᕙᑦᑕᖏᓐᓂᒃ ᑖᐃᑰᓇᑦᑕᐅᖅ ᑮᓇᐅᔭᖏᑦ ᐃᓚᒋᐊᕌᕐᔪᒐᔭᖅᑐᑦ ᑕᒪᒃᑯᓄᖓ ᐃᑭᑦᑕᖅᑐᖏᓐᓄᑦ 

ᐅᕝᕙᓘᓐᓃᑦ ᐃᒪᖅᑐᕐᓂᖅᓴᐅᑐᐊᕈᑎᒃ ᑕᒪᒃᑯᐊ ᐃᓱᒪᒋᔭᐅᒐᔭᕐᒥᔪᑦ ᓇᓪᓕᐊᒃ ᓄᓇᓕᒃ ᑕᒪᒃᑯᓂᖓ 

ᐱᖁᑎᑖᓕᖅᑎᓪᓗᒋᑦ ᐊᑭᑐᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᓂᔅᑕ ᔪᐊᓇᓯ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᒪᔪᐃᓐᓇᐅᖅᑰᕋᑦᑕ ᑖᓐᓇ ᑮᓇᐅᔭᖃᖅᑐᓕᕆᓂᕐᒧᑦ 

ᐊᖏᖃᑎᒌᒍᑦ ᓄᓇᓕᐸᐅᔭᕐᒧᑦ ᐃᖃᓗᐃᑦ 2018ᒥ ᐃᓱᓕᓐᓂᖓ ᐃᖅᑲᐃᑎᒋᐊᕈᓐᓇᖅᐱᖓ ᓄᑖᕐᒥᒃ 

ᐊᖏᖃᑎᒌᒍᒻᒥ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᒧᑦ ᐊᑎᓕᐅᖅᑕᐅᓯᒪᔪᖃᓕᖅᐸ? 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑭᖑᓪᓕᖅᐹᖓᓂ ᐊᕐᕌᒍᖓᓃᖅᑰᓕᒥ 

ᑮᓇᐅᔭᖅᑐᓕᕆᕝᕕᖕᒥ ᒫᓐᓇ ᐅᖃᖃᑎᒋᕙᓪᓕᐊᓂᐊᖅᑕᕗᑦ. $16,000,000 ᐊᖏᖅᑕᐅᓯᒪᔪᖁᑎᑦ ᐊᕐᕌᒍᓂᒃ 

ᑎᓴᒪᐅᕋᑖᖅᑐᓂᒃ ᐅᖃᖃᑎᒋᓪᓗᑎᒍᓗ ᑮᓇᐅᔭᖃᖅᑎᑦᑎᓂᕐᒧᑦ ᐊᖏᖃᑎᒌᒍᑎᒃᑲᓐᓂᐅᓂᐊᖅᑐᓄᑦ. 

 

$4,000,000ᓂᒃ ᑐᒃᓯᕋᖅᑐᒍᑦ ᒫᓐᓇ ᐊᖏᖃᑎᒌᒍᑎᒥᒃ ᑭᖑᓪᓕᖅᐹᒥᒃ ᐊᕐᕌᒍᖓᓃᓕᖅᑐᒍᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ, ᓄᑖᕐᒥᒃ ᐊᖏᖃᑎᒌᒍᒻᒥᒃ ᐊᐃᕙᔾᔪᑕᐅᓯᒪᔪᖃᓕᖅᐸ ᐊᕐᕌᒍᓄᑦ 

ᑎᓴᒪᒃᑲᓐᓂᐅᓂᐊᖅᑐᓄᑦ? ᑕᐃᒪᐃᓐᖏᑉᐸᓪᓗ ᖃᓄᐃᒻᒪᑦ ᑕᐃᒪᐃᒃᑲᔭᓐᖏᓚᖅ? 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒃᑲ, ᐊᖏᖃᑎᒌᒃᓯᒪᓐᖏᑦᑐᒍᑦ ᓱᓕ 

ᐊᐃᕙᔾᔪᑎᒋᓕᓵᑦᑎᐊᕋᑦᑎᒍᑦ ᒪᓕᒐᓕᐅᖅᑎᒪ ᒪᓕᒐᓕᐅᕐᕕᖕᒥ ᐅᖃᒃᑲᓐᓂᓛᖅᐳᒍᑦ ᓈᒻᒪᒃᓯᒃᐸᑦ ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. ᑕᐃᒪ? 

 

ᐳᕈᔅᑐ (ᑐᓵᔨᑎᒍᑦ): ᐄ. ᒪᒥᐊᓇᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐃᓕᓴᕆᒃᑲᓐᓂᕋᕕᖓ ᐱᖓᔪᖓᓐᓂ. ᐊᐱᕆᔭᕌᓯ ᐳᐃᒍᕐᓂᕋᒃᑯ. 

ᑖᓐᓇ ᓄᓇᓯᐅᑎᓄᑦ ᐅᖁᒪᐃᑦᑐᓕᕆᕐᒧᑦ ᐊᑐᐊᒐᖅ ᐱᓯᒪᔭᕋ, ᐊᐱᕆᔪᒪᑐᐃᓐᓇᓕᖅᑐᖓ ᑖᒃᑯᐊ ᕼᐋᒪᓚᒃᑯᓐᓄᑦ 

ᖃᔅᓯᐅᓂᖏᑦ ᐊᑐᐃᓐᓇᐅᓂᖏᓐᓂᒃ ᐊᕐᕌᒎᑉ ᐃᓗᐊᓂ $250,000 ᐊᑐᓂ ᓄᓇᓖᑦ ᐊᕐᕌᒍᑕᒪᑦ.  

 

ᒥᓂᔅᑕ ᐅᖃᕈᓐᓇᖅᐸ ᐊᕐᕕᐊᑦ ᓄᓇᓯᐅᑎᖏᓪᓗᑦ ᐊᒥᓲᓪᓗᑎᒃ ᐊᐳᑕᐃᔭᐃᔾᔪᑏᑦ, ᐊᔾᔨᑐᐃᓐᓇᖏᓐᓂᒃ 

ᑮᓇᐅᔭᖅᑖᖃᑦᑕᕋᑦᑕ ᒥᑭᓐᓂᖅᓴᐅᔪᒥᒃ ᓲᕐᓗ ᑎᑭᕋᕐᔪᐊᖅᑎᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᖏᓕᕋ ᑭᐅᑎᑦᑐᓐᓇᕈᕕᐅᒃ ᐊᐱᖅᑯᒻᒧᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓗ ᒪᓕᒐᓕᐅᖅᑎ ᐊᐱᖅᑯᑎᖓ. ᑖᒃᑯᐊ ᓄᓇᓯᐅᑎᒃᑯᕖᑦ 

ᓴᓇᔭᐅᓚᐅᖅᑎᓪᓗᒋᑦ ᓇᒥ ᑕᐃᒪᓕ ᐊᑐᐊᒐᕆᓚᐅᖅᑕᑦᑎᓐᓂ ᕼᐋᒪᓚᓂ ᓄᓇᓯᐅᑎᖃᖅᑐᑦ ᐊᕐᕌᓂ 

ᓄᑖᓐᖑᕆᐊᖅᑐᓂ ᐊᓯᔾᔨᓚᐅᕋᑦᑎᒍᑦ ᐊᑐᐊᒐᖅ ᐊᕐᕌᓂ ᓂᕆᐅᒋᓪᓗᑕ ᓯᕗᒧᐊᒃᑲᓐᓂᕐᓂᐊᖅᑐᓂᒃ. 

ᓄᓇᓯᐅᑎᑖᕈᑎᒃᓴᓂᒃ ᑐᒃᓯᕋᒃᑲᓐᓂᕐᓂᐊᓂᑦᑎᓐᓄᑦ ᑕᐃᓇ ᐊᑐᐊᒐᐅᑉ ᐊᓯᔾᔨᑎᒋᓚᐅᖅᑕᖓ ᐋᖅᑭᒍᑎᒋᓪᓗᒍ 

ᒪᓕᒐᓕᐅᖅᑎᐅᑉ ᐅᖃᐅᓯᕆᓪᓗᓂᐅᒃ ᑕᐃᓐᓇ ᐊᑐᐊᒐᐅᓚᐅᖅᓯᒪᔪᖅ ᕼᐋᒪᓚᑦ ᓄᓇᓕᓕᒫᑦ ᐊᔾᔨᒌᑦᑎᐊᒥᒃ 

ᑐᓂᔭᐅᖃᑦᑕᕐᓂᐊᖅᖢᑎᒃ ᐊᖏᓂᖏᑦ ᐃᓱᒪᒋᓐᖏᓪᓗᒋᑦ, ᐊᑐᐊᒐᕐᒧᑦ ᐊᕐᕌᓂ ᐊᓯᔾᔨᕈᑎᒋᓚᐅᖅᑕᕗᑦ 

ᐊᖏᖅᑕᐅᒃᐸᑕ ᑕᕝᕙ ᐃᒪᓐᓇ ᐋᖅᑭᒋᐊᖅᓯᔾᔪᑎᒋᔪᓐᓇᕐᓂᐊᖅᑕᕗᑦ ᐊᖏᓂᖓᓂ ᓄᓇᓯᐅᑎᖓᑕ ᐊᒥᓲᓂᖓᑕ, 

ᐊᒥᓲᓂᖏᑦ ᑖᒃᑯᐊ ᐃᓱᒪᒋᖃᓯᐅᔾᔭᐅᓚᐅᖅᑐᑦ ᑖᒃᑯᐊ ᐊᒥᓱᕈᕈᐊᖅᑎᑦᑎᓂᕐᒧᑦ ᐊᖏᓂᖓ ᒪᓕᒡᓗᒋᑦ, ᑕᐃᒪ 

ᓇᓗᓇᐃᕐᓗᑎᒃ ᖃᓄᖅ ᓄᓇᓯᐅᑎᖃᕆᐊᖃᕐᓂᖓ ᓄᓇᓕᖕᓂ ᓲᕐᓗ ᐃᓄᒋᐊᖕᓂᖓ, ᐊᖅᑯᑎᖏᑕ ᑕᑭᓂᖏᑦ 

ᐊᒻᒪᓗ ᖃᓄᖅ ᕼᐋᒪᓚᒃᑯᓪᓗ ᐱᖁᑎᖏᑦ ᐊᖏᓂᖏᑦ, ᑖᓐᓇ ᐊᖅᑯᑎᑦ ᑕᑭᓂᖏᑦ ᐃᓱᒪᒋᓪᓗᒋᑦ. 

 

ᑖᒃᑯᐊ ᐃᒥᖅᑕᕐᓂᕐᒧᑦ ᐊᒃᑐᐊᓐᖏᑦᑐᖅ ᑭᓯᐊᓂᓕ ᐊᓯᖏᓐᓄᑦ ᓄᓇᓯᐅᑎᓄᑦ ᐊᒃᑐᐊᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᒪᔪᖓ ᑖᓐᓇ ᖃᓄᓚᐅᑎᓖᑦ, ᑯᑎᓖᑦ, ᐅᓯᑲᖅᑕᐅᑎᑦ, 

ᓯᐅᕋᖅᑕᐅᑎᑦ, ᐅᑭᐅᒃᑭᑯᑦ ᐱᓗᐊᖅᑐᒥᒃ ᐊᐳᑕᐃᔭᐅᑎᑦ ᐊᐅᔭᒃᑯᑦ ᐊᑐᖅᑕᐅᑎᓲᖑᖕᒥᔫᒐᓗᐊᑦ. ᖃᐃᖅᑲᒃᓴᐅᑎ 

ᑖᓐᓇ ᐊᑐᐊᒐᖅ ᐱᓯᒪᔭᐃᑦ 2020ᒥ ᐊᓯᔾᔨᖅᑕᐅᓚᐅᖅ ᐃᓱᓕᖃᖅᑐᓂ ᐄᐳᓪ 1, 2025. ᒫᓐᓇ ᐊᑐᐊᒐᖅ 

ᐊᑐᖅᑑᒐᓗᐊᖅ ᑭᓯᐊᓂᓕ ᐱᓕᕆᕝᕕᒃ ᓄᑖᓐᖑᖅᑎᒋᐊᕐᓂᕐᒥᒃ ᐸᕐᓇᒃᓯᒪᕙ ᐊᑐᐊᒐᕐᒧᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐋᒃᑲ. ᐸᕐᓇᒃᓯᒪᓐᖏᑦᑐᒍᑦ 

ᓄᑖᓐᖑᕆᐊᕐᓂᐊᕆᐊᖓ ᐊᑐᐊᒐᖅ. ᑕᐃᓐᓇ ᐊᑐᐊᒐᐅᓚᐅᖅᓯᒪᖅ ᓄᓇᓕᓕᒫᓂᒃ ᐊᔾᔨᒌᒃᑎᑦᑎᓚᐅᕐᒪᑦ 

ᐊᓯᔾᔨᖅᓯᒪᓕᖅᑐᖅ ᑕᐃᒪᓐᖓᓂᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᑦᑎᐊᖅᐸᕋᓕ, ᑖᓐᓇ ᐱᑐᖃᐅᓗᐊᓕᖅᑐᖅ ᐊᑐᐊᒐᖅ 

ᐋᖅᑭᒋᐊᖅᑕᐅᓚᐅᖅᖢᓂ ᓄᕕᐱᕆ 2020ᒥ ᐊᑐᓕᕈᓐᓃᓛᖅᖢᓂ 2025ᒥ. ᓄᑖᓐᖑᓂᖅᓴᒥᒃ ᐊᑐᐊᒐᖅᑕᖃᓕᖅᐸ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ ᓇᓗᓇᖅᓯᑎᓐᓇᒃᑯ. ᐋᒃᑲ. ᑖᓐᓇ 

ᑕᕝᕙ ᐊᑐᐊᒐᐅᔪᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕙᓂ ᐊᑐᐊᒐᕐᒥ $250,000-ᖑᖕᒪᑦ ᓄᓇᓖᑦ ᐊᑐᓂ 

ᐊᕐᕌᒍᑕᒫᑦ ᑐᑭᓯᓇᕆᐊᕐᓗᒍ ᒥᓂᔅᑕ ᓄᑖᖑᖅᑎᑦᑎᒋᐊᕐᓂᐊᖅᐹ, ᑕᐃᒪ ᒥᓂᔅᑕᐅᑉ ᑐᖓᓕᖓ ᐅᖃᕐᒪᑦ ᑕᒪᒃᑯᐊ 

ᐊᖏᔫᑕᐅᓂᖅᓴᐃᑦ ᓄᓇᓯᐅᑎᖃᕐᓂᖅᓴᐃᑦ ᐊᖅᑯᑎᖃᕐᓂᖅᓴᐃᓪᓗ ᑮᓇᐅᔭᓂᒃ ᐃᑲᔪᖅᑕᐅᓂᖅᓴᐅᓂᐊᕐᒪᑕ 

ᓄᓇᓖᕋᓛᖑᓂᖅᓴᓂᒃ ᑖᒃᑯᓂᖓ ᓄᓇᓯᐅᑎᖃᕆᐊᖃᖏᓐᓂᖅᓴᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ ᓇᓗᓕᖅᑎᒃᑲᒃᑯ ᐊᒻᒪᓗ ᑖᓐᓇ 

ᐊᓯᔾᔨᖅᓯᒪᓕᖅᑕᕗᑦ ᐊᑐᐊᒐᖅ ᑖᒃᑯᐊ ᐃᓱᒪᒋᖃᓯᐅᔾᔭᐅᖁᓪᓗᒋᑦ ᐊᔾᔨᖏᖏᑦᑐᑦ ᓄᓇᓕᐅᓪᓗ ᐊᖏᓂᖓᓂ, 

ᓄᓇᓯᐅᑎᖏᑦᑕ ᐊᒥᓲᓂᖏᑦ ᐊᖅᑯᑎᖏᑦᑕ ᑕᑭᔫᓂᖏᑦ. 

 

ᑖᓐᓇ ᐊᑐᐊᒐᖅ ᓄᑖᖅ ᐱᔪᓐᓇᐅᑕᐅᔪᖅ ᓄᓇᓕᖕᓂ ᐊᖏᓂᖅᓴᐅᔪᓄᑦ $250,000-ᓄᑦ ᐃᓱᓕᑦᑕᕐᕕᓕᒃ 

$103,000-ᖑᓚᐅᖅᓯᒪᒐᓗᐊᖅᑎᓪᓗᒍ ᐊᑐᓂ ᓄᓇᓖᑦ. ᑖᔅᓱᒧᖓ ᐊᓯᔾᔨᖅᓯᒪᔪᖅ ᐊᑐᐊᒐᕗᑦ 

ᐊᒥᓱᕈᕆᐊᖅᑐᐃᓐᓇᐅᖂᓚᐅᖅᑐᑦ ᓄᓇᓯᐅᑎᑖᕈᑎᒃᓴᖏᓐᓂᒃ ᑮᓇᐅᔭᑦ ᓄᓇᓕᖕᓂ ᒐᕙᒪᒃᑯᓂᓗ ᐱᔨᑦᓯᖅᑎᒃᑯᑎᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᓗᓕᖅᐸᓪᓕᐊᑐᐃᓐᓇᖂᓕᕋᒪ ᐅᓇ ᐊᑐᐊᒐᖅ ᐅᖃᖅᓯᒪᖕᒪᑦ 

$250,000 ᐃᓱᓕᑦᑕᕐᓗᒋᑦ ᓄᓇᓖᑦ ᐊᑐᓂ. 

 

ᒥᓂᔅᑕᓗ ᐅᖃᕋᑖᑦᑎᐊᕆᓪᓗᓂ $250,000 ᐃᓱᒋᓪᓗᓂᐅᒃ ᓄᓇᓖᑦ ᐊᑐᓂ ᐊᕐᕌᒍᑕᒫᑦ. ᐅᓇ ᐊᑐᐊᒐᖅ 

ᐊᖑᒻᒪᑎᕙ ᑎᒍᒥᐊᖅᑕᕋ? ᓄᕕᐱᕆ 2020-ᒥ ᐊᓯᔾᔨᖅᑕᐅᔪᔪᖅ ᐃᓱᓕᕝᕕᖃᖅᑐᓂ ᐊᐃᕐᕆᓕ 2025 ᑖᓐᓇ 

ᓄᑖᖑᕚ ᓄᓇᓕᓕᒫᑦ ᑎᑭᓪᓗᒍ $250,000.00 ᐊᕐᕌᒍᑕᒫᑦ ᑐᓂᔭᐅᔪᓐᓴᖅᑐᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. ᑖᓐᓇ ᐊᑐᐊᒐᖅ 

ᐊᓯᔾᔨᖅᑕᐅᓚᐅᖅᓯᒪᔪᖅ ᐊᕐᕌᓂ ᐊᒻᒪ ᑖᒃᑯᐊ ᑮᓇᐅᔭᑦ ᑐᒃᓯᕌᕆᔭᕗᑦ ᐊᑐᓯᒋᐊᕈᓐᓇᕐᓂᐊᕐᒪᑕ ᑕᐃᒃᑯᐊ ᐊᑐᐊᒐᐃᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑯᐊ ᐊᑐᐊᒐᑦ ᒫᓐᓇ ᐊᑐᖅᑐᑦ, ᑮᓇᐅᔭᑦ ᐊᑐᐃᓐᓇᐅᓂᖏᑦ 

ᒪᓕᒃᑕᐅᓗᑎᒃ ᑐᓂᔭᐅᖃᑦᑕᕐᓂᐊᖅᑐᑦ $250,000-ᒧᑦ ᑭᒡᓕᖃᕐᓗᑎᒃ. 

 

ᐅᖃᓕᒫᓚᐅᖏᑦᑐᖓ ᐅᕙᓂ ᐅᖃᖅᓯᒪᔪᓂᒃ ᖃᓄᖅ ᐅᖓᓯᒃᑎᒋᖕᒪᖔᑦ ᑕᒪᒃᑯᐊ ᐊᖅᑯᑏᑦ ᐅᖁᒪᐃᑦᑑᑏᓪᓗ 

ᐅᓄᕐᓂᖏᑦ. ᑖᓐᓇ ᓄᑕᐅᖏᑦᑑᒐᓗᐊᖅ ᑭᓯᐊᓂ ᒫᓐᓇ ᐊᑐᖅᑐᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᖢᒍᓗ ᑖᓐᓇ ᐊᐱᖅᑯᑎᒋᖕᒪᒍ. 

ᐊᑐᐊᒐᕗᑦ ᖃᓄᖅ ᐊᔾᔨᒌᖏᑎᒋᖕᒪᖔᑕ ᕿᒥᕐᕈᓇᒋᐊᖃᖅᑰᕋᑦᑎᒍᑦ ᑐᖏᓕᕋ ᑖᓐᓇ ᑭᐅᖁᔭᕋ ᐊᐱᖅᑯᑎᒋᔭᐅᔪᒧᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᑐᓴᕈᒪᒐᕕᒋᑦ. ᐊᕐᕌᒍᓂ ᐊᓂᒍᖅᑐᓂ ᑖᓐᓇ ᒥᓂᔅᑕ 

ᐅᖃᖅᑲᐅᖕᒪᑦ ᐊᑐᐊᒐᑦ ᐅᖃᖅᓯᒪᖃᑦᑕᖅᑐᑦ ᑕᒪᕐᒥᓕᒫᖅ ᕼᐊᒪᓚᐃᑦ $250-ᕋᔭᖅᑐᑦ ᐊᒻᒪᓗ ᖃᐅᔨᒪᓪᓗᑕ 

ᐊᕐᕌᓂᐅᓚᐅᖅᑐᖅ ᑖᒃᑯᐊ ᐊᒥᒐᓗᐊᕐᒪᑕ ᐋᖅᑭᒋᐊᕆᐊᖃᖅᖢᑎᒍᑦ ᐅᓄᖅᓯᒃᑲᓐᓂᖁᓪᓗᒋᑦ ᑮᓇᐅᔭᑦ 

ᐊᑐᐃᓐᓇᕈᖅᑎᑕᐅᓯᒪᔪᑦ ᓄᓇᓖᓪᓗ ᐊᑐᓂ ᖃᓄᖅ ᐊᖏᑎᒋᔪᓂᒃ ᐊᐅᓚᑦᑎᖕᒪᖔᖏᑦ. 

 

$103,000-ᑐᕋᔭᕐᒪᑕ ᓄᓇᓕᒃ ᐊᑕᐅᓯᖅ $250,000-ᒧᑦ ᑎᑭᓪᓗᒍ, ᑭᓯᐊᓂ ᐊᑐᕈᒫᕐᓂᐊᖅᑐᑦ ᑕᒪᑐᒪᓂ 

$103,000-ᓄᑦ ᐋᖅᑭᒃᓯᒪᔪᑦ ᐱᖃᑦᑕᓚᐅᖅᓯᒪᒐᓗᐊᕐᒪᑕ ᒫᓐᓇ ᑕᐃᒪ ᑮᓇᐅᔭᓂᒃ ᑐᒃᓯᕋᒃᑲᓐᓂᖅᑐᒍᑦ ᑖᒃᑯᐊᓗ 

ᑮᓇᐅᔭᑦ ᑐᒃᓯᕌᕆᔭᕗᑦ ᐊᖏᖅᑕᐅᒃᐸᑕ ᐊᒡᒍᖅᑐᕈᓐᓇᕐᓂᐊᖅᑕᕗᑦ ᑕᐃᒃᑯᐊ ᓄᓇᓕᖕᓂ, ᓄᓇᓖᑦ ᐊᖏᓂᖏᑦ 

ᐊᖅᑯᑎᖏᑦᑕ ᐅᖓᓯᒃᑑᓂᖏᑦ ᓄᓇᓯᐅᑏᑦ ᖃᓄᖅ ᐊᒥᓲᑎᒋᓂᖏᑦ ᑎᑭᓪᓗᒍ $250,000-ᒧᑦ. 

 

ᐊᖏᖅᑕᐅᒃᐸᑦ ᐅᑯᐊ ᓄᑖᑦ ᑮᓇᐅᔭᑦ ᐅᓄᖅᓯᒋᐊᖅᑎᑦᑎᔪᓐᓇᕐᓂᐊᖅᑐᒍᑦ ᑮᓇᐅᔭᓕᖅᑕᐅᖃᑦᑕᕐᓂᖏᑦ ᓄᓇᓕᖕᓄᑦ 

ᒪᓕᒡᓗᒋᑦ ᑭᓐᖒᒪᓂᖏᑦ. ᐅᖃᖅᑲᐅᒐᑦᑕ ᑐᓐᖓᕕᖏᑦ $103,000 ᒥᑭᓐᓂᖅᐹᓪᓘᓐᓃᑦ ᑕᐃᒪᓐᓇ 

ᑮᓇᐅᔭᖅᑖᕆᖃᑦᑕᖅᑕᖏᑦᑕ ᐅᓄᕐᓂᖏᓐᓂᒃ ᓱᕐᕋᔮᓐᖏᑦᑐᑦ ᐊᒻᒪᓗ ᖄᒃᑲᓐᓂᐊᒍᑦ 

ᑮᓇᐅᔭᓕᒃᑲᓐᓂᕈᓐᓇᕐᓂᐊᖅᑕᕗᑦ ᐃᓄᐃᑦ ᐅᓄᕐᓂᖏᑦ, ᐅᖁᒪᐃᑦᑐᑦ ᓄᓇᓯᐅᑏᑦ ᐅᓄᕐᓂᖏᑦ. ᑕᐃᒪᑐᖅ ᑖᓐᓇ 

ᑐᑭᓯᓇᖅᓯᕗᖅ. ᐊᑐᐊᒐᖅ ᓯᕗᕐᖓᓂ ᐊᓯᔾᔨᖅᑕᐅᓂᐊᖅᑐᖅ. ᐱᑕᖃᕆᐊᖃᕐᒪᑦ. ᐱᒃᑲᓐᓂᕆᐊᓖᑦ ᑕᐃᒃᑯᐊ 

ᐱᒃᑲᓐᓂᕈᓐᓇᖃᑦᑕᕐᓂᐊᕐᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒋᒃᑲᓐᓂᕈᓐᓇᕐᓂᐊᖅᑕᕋ ᑖᒃᑯᐊ ᐊᑐᐊᒐᑦ ᐊᔾᔨᒌᓂᒃ 

ᑎᒍᒥᐊᕋᓗᐊᕐᒪᖔᑦᑕ. ᒥᓂᔅᑕᐅᑉ ᑐᖏᓕᖓ ᑕᐃᒪᐃᓕᖅᑲᐅᖕᒪᑦ ᑕᕝᕗᖓ ᐃᓱᓕᑦᑐᒪᓕᖅᖢᖓ 

ᓄᖅᑲᖅᐸᓪᓕᐊᔪᒪᓕᖅᖢᖓᓗ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ. ᑖᓐᓇ 

ᐊᐃᕙᐅᑕᐅᔪᓐᓇᓐᖏᑦᑐᖅ. ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᕋᒪ, ᐃᖅᓱᖅᑎ 

ᑖᒃᑯᐊ ᐊᓂᑎᑲᐃᓐᓇᒃᑭᑦ. 

 

ᐅᖃᖅᑎ: ᓈᓴᐅᑎᓕᒃ 20. ᑲᑎᒪᑐᐃᓐᓇᓚᐅᖅᑎᓪᓗᒍ ᐅᓂᒃᑳᑦ. ᒥᔅᑕ ᕼᐃᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑲᑎᒪᑐᐃᓐᓇᖅᑐᑦ ᒪᓕᒐᒃᓴᖅ 2ᒥᒃ ᐱᔾᔪᑎᖃᖅᑲᐅᔪᑦ ᐊᒻᒪᓗ ᑖᒃᑯᐊ 

ᐊᖏᖅᑕᐅᖁᓪᓗᒋᑦ.  



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᐊᐃᑉᔩᔨᑕᖃᖅᑲ? ᒥᔅᑕ ᐊᕿᐊᕈᖅ. ᐱᖁᔨᕗᖔᕈᑦ ᓈᒻᒪᖕᒪᑦ 

ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᓈᓴᐅᑎᓕᒃ 21 ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᑐᐃᓐᓇᑦ 9ᒧᐊᖅᐸᑦ 

ᑲᑎᒪᓂᐊᖅᑐᑦ ᓇᓅᑉ ᑲᑎᒪᔾᔪᑎᐊᓂ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 9-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 4 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᑲᐃᓐᓇᖅᐳᒍᑦ ᐱᖓᔪᐊᙳᕋᓱᓐᓂᖓᓂ ᒫᑦᓯ 9, 1:30-ᒥ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 17:55ᒧᐊᖅᑎᓪᓗᒍ 

 



 

 

 


